
SAN MATEO 1:1

RIUTZALAJ TZI)

RE RI EVANGELIO
RI XUTZ'IB'AJ RI

SAN MATEO

Waral kdtzijox wijachin taq
rumameri Jesus ojer
1 Are wa' ri ki b'i' ri u mam
ri Jesus ojer. Ri Jesus Are
rachalaxik ri qa mam David
xuquje' ri ga mam Abraham
ojer.
2Ri qa mam Abraham are
u tat ri ga mam Isaac. Ri
ga mam Isaac are u tat ri qa
mam Jacob. Ri ga mam Ja-
cob are u tat ri ga mam Juda
xuquje' taq ri e rachalal ri
are'. 3Ri ga mam Judd are u
tatri qa mam Fares xuquje' ri
ga mam Zara. Ri ki nan k'ut
are ri nan Tamar. Ri ga mam
Fares are u tat ri gqa mam
Esrom. Ri qa mam Esrom
are u tat ri gqa mam Aram.
4Ri gqa mam Aram are u tat
ri qa mam Aminadab. Ri qa

mam Aminadab are u tat ri
ga mam Naason. Ri ga mam

Naason are u tat ri qa mam
Salmon. 5 Ri ga mam Salmén
are u tat ri ga mam Booz. Ru
nan ri qa mam Booz are ri
nan Rahab. Ri ga mam Booz
are u tat ri ga mam Obed. Ru
nan ri gqa mam Obed are ri
nan Rut. Ri gqa mam Obed
are u tat ri ga mam Isai. 6 Ri
ga mam Isai are u tat ri qa
mam David ri nim taqanel. Ri
ga mam David ri nim taqanel
ruk' ri chichu' ri xrixoqilaj na

ritat Urias,eare'unanutatri
ga mam Salomon,.

7Ri ga mam Salomén are
u tat ri qa mam Roboam. Ri
ga mam Roboam are u tat ri
ga mam Abias. Ri qa mam
Abias are u tat ri qga mam Asa.
8 Ri ga mam Asa are u tat ri
ga mam Josafat. Ri ga mam
Josafat are u tat ri qa mam
Joram. Ri qa mam Joram are
u tat ri ga mam Uzias. 9 Ri
ga mam Uzias are u tat ri gqa
mam Jotam. Ri qa mam Jo-
tam are u tat ri ga mam Acaz.
Ri ga mam Acaz are u tat ri
ga mam Ezequias. 10 Ri ga
mam Ezequias are u tat ri ga
mam Manasés. Ri ga mam
Manasés are u tat ri ga mam
Amon. Ri ga mam Amon are
u tat ri ga mam Josias. 11 Ri
ga mam Josias are u tat ri
ga mam Jeconias, xuquje' ri
e rachalal. Pa taq ri q'ij ri'
xek'am b'i ri winaq aj Israel,
xeopan k'u pa ri tinimit Ba-
bilonia.

12 Aretaq ri winaq aj Israel
e k'o chik pa ri tinimit Ba-
bilonia, ri ga mam Jeconias
xKk'oji jun u k'ojol, Salatiel u
b'i'. Ri qa mam Salatiel are
u tat ri qa mam Zorobabel.
13 Ri qa mam Zorobabel are
u tat ri qa mam Abiud. Ri
ga mam Abiud are u tatri qa
mam Eliaquim. Ri qa mam
Eliaquim are u tat ri ga mam
Azor. 14Ri ga mam Azor are
u tat ri gqa mam Sadoc. Ri
ga mam Sadoc are u tatri qa
mam Akim. Ri ga mam Akim
are u tat ri qa mam Eliud.
15Ri ga mam Eliud are u tat ri
ga mam Eleazar. Ri ga mam

Eleazar are u tat ri qa mam
Matén. Ri ga mam Matén are
utatrigamam Jacob. 16Riqa
mam Jacob are ru tatria José
rirachajil ri Maria. We Maria
ri' are k'u wa' ru nan ri Jesus
ri kéib'ix Cristo™ che.

177e ri' chi kajlajuj juch'ob’
tataxelab' kachi'lri ki k'ojol e
ok'owinaq xchaptaj loq ruk’
ri ga mam Abraham k'a ruk’
ri qa mam David. Kajla-
juj chik xchaptaj loq ruk’' ri
ga mam David k'd aretaq
xek'am b'i ri winaq aj Israel,
xXeopan pa ri tinimit Babilo-
nia. Te k'u ri' e k'o chi kajla-
juj chik k'a xil na u wéch ri
Cristo.

Kiluwdachrialaj a Jests

18 Are je wa' xb'antajik
aretaq xil u wdéch ri alaj a
Jesus: Ri q'apoj al Maria ru
nan u yom chi u tzij che
k'ulanem ruk'ri a José. Méja'
k'u kek'ulik aretaq ri al
Maria xkanaj yawab' winaq
rumal ru chuq'ab'’ ri Loq'alaj
Espiritu. 19 Ri a José k'ut
ri rachajil are jun achi ri
jikom ranima' cho ri Dios,
man kraj td k'ut Kéresaj u

K'ixb'al ri al Maria chkiwéach
riwinaq. Rumal ri' xuchomaj

u ya'ik kanoq xaq chi k'uyal.
20 Aretaq je' tajin kuchomaj
wa', Xpe jun angel ri tagom
loq rumal ri Dios ri xuk'ut
rib' chuwéch ri a José pariu
waram, xub'ij che: A José, at
b'a’ at rachalaxik ri tat David.
Maxej awib' chuk'amik ri al
Maria che awixoqil, rumal
chi ri ral ri kil na u wéch, are

rech ri Loq'alaj Espiritu wa'.
21 Ri are' kék'oji na jun ral
ala, kakoj k'u na JESUS che u
b'i'. (Ri “Jesus” kel kub'ij “To'l
Qe”) Je'u b'i' wa' rumal chi
keuto' na ru winaqil, keresaj
na pa ri ki mak, —=xcha ri
angel.

22 Ronojel wa' xb'antajik
rech qgas je' kel wi jas ru
b'im ri Qajaw Dios rumal ri
q'alajisal re ru Loq' Pixab' ri
kub'ij:

23 Ri q'apoj ali kdkanaj na kan
yawab' winaq,
kérilk'unauwdéchjunral
ala
ri kib'ix na Emanuel che,
—Xkécha'. Kel kub'ij wa: Ri
Dios k'o quk', —kéchari'.

24 Aretaq xk'astaj ri a José
che ru waram, xunimaj ri
xb'ix che rumal ri angel ri
tagom loq rumal ri Dios.
Xuk'am ri al Maria che
rixoqil. 25 Man xkiriq ta k'u
na kib', xane k'a te' aretaq xil
na uwéchriral rial Maria. Ri
a José xukoj k'u JESUS che u
b1

2

Ri gjno’jab’ keopan che ri-
likrialaj a Jests

1 Ri alaj a Jesus xil u
wich pa ri tinimit Belén,
ri k'o pa Judea. Are chi'

k'o ri tat Herodes che nim
taganel puwi' ronojel ri

Judea. Xeopan k'u jujun
achijab'ajno'jab’' pari tinimit
Jerusalén, jela' k'u kepe pa
relb'al q'ij. 2 Xkita' k'u u tzijol
chila’, xkib'ij: ¢Jawije' kdrigtaj

%
1:16 Ri tzij “Cristo” o “Mesias” kel kub'ij “cha'tal rumal ri Dios”.

wi ri nim taqanel ri katagan
na pa ki wi' ri winaq aj Israel
ri k'a te' xil u wach? Xa
xqil ru ch'imil pa relb'al q'ij,
rumal ri' xujpe chuq'jjilaxik,
—xecha'.

3 Aretaq ri tat Herodes ri
nim taqanel xuta wa', sib'alaj
xsach u k'ux, je' xuquje'
konojel ri nik'iaj winaq aj
Jerusalén. 4Xtaqan k'u ri nim
taqanel che ki sik'ixik ri ki
nimagqil sacerdotes, xuquje'
ri tijonelab’ re ri Pixab', xuta'
k'u chke jawije' kil wi na u
waéch ri Cristo. S Ri e are'
xkib'ij che: Pari tinimit Belén
ri k'o pa Judea, rumal chi ri
q'alajisal re ru Loq' Pixab' ri
Dios je wa' xutz'ib'aj:

6 Ri at tinimit Belén,

atri' rirech ri rulew ri Juda,

machomaj chi ri at man nim
tdaq'ijat

chkiwéch ri q'atal taq tzij

ri e k'o chila',

rumal chi awuk' at kel wi na
jun nim k'amal b'e,

ri kuk'am na ki b'e ri nu
winaq aj Israel,

—Kkécha',—xechari tijonelab’

re ri Pixab'.

7 Are k'u ri tat Herodes
chelaq'al xeusik'ijriajno'jab’,
xuta' k'u chke jampa' qas
xk'utun ri ch'imil. 8 Te ri’
xeutaq b'i pa Belén, xub'jj
b'i chke: Jix b'a' jela', chi-
tatab'ela’ jawije' kK'o wi ri
ak'al. Aretaq kiriqo, chixpe
chub'ixik chwe, rech ri in
xuquje'kine' na chuq'ijilaxik,
—xcha chke.

9 Ri ajno'jab' xuwi xkito
ri xb'ix chke rumal ri nim
taqanel xeb'e’k.  Are k'u

ri ch'imil ri xkil pa relb'al
q'ijj xnab'ej chkiwéach, k'a
xopan na puwi' ri k'o wi
ri ak'al, xtak'i k'u chila'.
10 Ri ajno'jab’, aretaq xkil
ri ch'imil, sib'alaj xekikotik.
11 Xeb'ok k'u b'i pa ri ja, xkil
k'uriak'al k'o ruk' ri al Maria
ru nan. Xexuki'k, xkiq'ijilaj
ri ak'al. Te k'u ri' xkijaq u
wi' ri ki Kk'olib'al, xkisipaj
q'4n puaq, incienso, xuquje’
mirra” che ri Are'. 12 Te k'u
ri' xb'ix chke pa achik' chi
meok'ow chi jela' jawije' k'o
wiritat Herodes. Xetzelej k'u
b'i pa riki tinimit, xkik'am b'i
jun b'e chik.

Waral kiitzijox wi jas xb'an
cherialaj aJesus xk'am b'i pa
Egipto

13 Aretaq e b'enaq chi ri
ajno'jab’, xpe jun angel ri
tagom loq rumal ri Dios,
xuk'ut rib' chuwéch ri a José
pa achik', xub'ij che: Chat-
walijoq, chak'ama b'i ri ak'al,
rachil ru nan, chixanimaj
b'ik. Jix pa Egipto, chixkanaj
k'u na kan chila' k'a kinb'ij
na chiwe jampa' kixpetik.
Je ri' chib'ana rumal chi ri
tat Herodes kutzukuj na u
kédmisaxik ri ak'al, —xcha ri
angel che.

14 Xwalij k'u ri a José,
xuk'am ri ak'al, rachil ru
nan, chaq'ab’ k'ut xeb'el b'ik,
xeb'e' pa Egipto. 15 Chila’
xek'oji wi na k'a xkdm na ri
tat Herodes. Je' xb'antaj wa'
rech qas je' kel wi jas ri xub'ij
ri Dios rumal ri q'alajisal re
ru Loq' Pixab' ri kub'ij: “Pa

2:11 Rimirra are jun kunab'al ri sib'alaj paqil rajil.

Egipto xinsik'ij wi loq ri nu
K'ojol,” —kécha'.

Ri tat Herodes kutaq ki
kdmisaxik ri ak'alab’

16 Aretaq ri tat Herodes
xretamaj chi man are ta qas
tzij ri xb'ix kan che kumal
ri ajno'jab’, sib'alaj xpe roy-
owal. Xutaq k'u ki kémisaxik
konojel ri ak'alab' alab'om
ri tz'aqat chi kieb' ki junab’
xuquje' rimaéja' katz'aqat kieb'
ki junab'ri e k'o pa ri tinimit
Belén xuquje' ri e k'o pa taq
ri tinimit chunaqaj ri Belén,
je' jas ri q'ij ri xkib'ij kan ri
ajno'jab'. 17Xajeri' qas je' xel
wi jas ri xutz'ib'aj kan ri qa
mam Jeremias ri q'alajisal re
ru Loq' Pixab'ri Dios ri kub'ij:
18 Xtataj k'ut chi k'o jun ri ku-

raq u chi'
pari tinimit Rama4,
nimalaj oq'ejwa', nimalaj b'is
kéb'anik.
Are ri nan Raquel ri kub'isoj
ki wich
riral,
ri man kuya' taj kdku'b'isax u
K'ux
rumal chi ya e kdminaq
chik riral,
—XKkacha'.

19 Aretaq k'ut kdminaq chik
ri tat Herodes, jun angel ri
tagom loq rumal ri Dios
xuk'ut rib' chuwaéch ri a José
pa achik' jela' pa Egipto,
xub'ij che: 20 Chatwalijoq,
chak'ama b'i ri ak'al awuk’,
xuquje' ru nan, chixtzelej chi
najumul paIsrael. XekdmKk'u
konojel ri kékaj kakikdmisaj ri
ak'al, —xcha che.

21 Xwalij k'u ri a José,
xuk'am b'i ri ak'al rachi'l ru

SAN MATEO 3:4

nan, xtzelej chi na jumul pa
Israel. 22 Aretaq k'ut ri a José
xuto chi are ri tat Arquelao
chik k'o che nim taganel pa
Judea chuk'exel ri Herodes
ru tat, xuxej rib' xe' jela'
Xch'ab'ex k'u rumal ri Dios
pa achik’, rumalri'jela’ xe' wi
pa Galilea. 23 Aretaq xopan
chila', jela' xek'ol wi pa ri
tinimit Nazaret. Je' xb'antaj
wa' rech qas je' kel wi ri
xkib'ij kan ri q'alajisal taq re
ru Loq' Pixab' ri Dios, chi ri
Jesus kéb'ix na aj Nazaret che.

3

RiJuan Qasalja'kutzijojru
Loq' Pixab' ri Dios pa taq ri
juyub'ri ketz'inowik

1Pa taq ri q'ij ri' ri tat Juan
Qasal Ja' xopan pa Judea, pa
taq ri juyub' ri katz'inowik.
Tajin kutzijoj ru Loq' Pixab'
ri Dios. 2 Kub'ij k'u chke ri
winaq: Chik'exa ri iwanima/,
chik'exa ri i chomanik, ru-
mal chi xa jub'iq' chik man
kuchaplej ru taqanik ri Dios,
—=xcha chke.

3 We tat Juan ri' are wa' ri
xtz'ib'ax kan chrij ojer rumal
ri ga mam Isaias, ri q'alajisal
re ru Loq' Pixab' ri Dios ri
kub'ij:

K'o jun ri ko kéch'aw pa taq ri
juyub’
ri ketz'inowik, kub'ij:
“Chib'ana u b'anik ri nim b'e
ri kab'in wi
ri Qajaw.
Chisuk'umaj, chib'ana
sib'alaj jikom che,”
—xcha ri qa mam Isaias.

4 Are K'u ri tat Juan xukoj

atz'iaq ri b'anom ruk' ri

rismal jun awaj, camello
u b'i, tzum k'u ru pas.
Xa sak' xuquje' uwal che'
xutijo. 5 Xepe k'u ri winaq
aj Jerusalén, xuquje' ri e k'o
pa taq nik'iaj taq tinimit
chik re Judea =xuquje' ri
e k'o chunaqaj ri nima'
Jordan, xeopan k'u ruk’ ri tat
Juan chutatab'exik ri kub'ij.
6 Aretaq xkiq'alajisaj ri ki
mak, xb'an k'u ki gasna'
rumal ri tat Juan pa ri nima'
Jordén.

7 Aretaq k'ut xril ri tat
Juan chi e k'ia chke ri tata'ib’
fariseos xuquje' ri tata'ib’
saduceos xepetik rech kéb'an
ki gasna,” xub'ij chke: iRi
alaq sub'anelab' taq winaq!t
¢Jachin k'u ri xb'in chech alaq
chi rajwaxik kanimaj alaq
chuwdéch ri nimalaj royowal
ri Dios ri képetik? 8 B'ana
b'a' alaq ri taqal u b'anik,
ri kuq'alajisaj chi qas tzij
xk'extaj ri anima' alaq, ri
chomanik alaq. 9 Maéchaplej
k'u alaq u b'ixik pa anima'
alaq: “Riuj, ujrachalaxik kan
ri ga mam Abraham.” Kinb'ij
k'u chech alaq chi ri Dios
kékowinik kub'an chke taq we
ab'aj ri' chi e rachalaxik kan
rigamam Abraham. 10K&mik
ri' tajin kékoj riikiéj che taq ri
ki xera' ri che' rech ket'oyik.
Ronojel che' ri man kuya ta
utzalaj u wach, két'oy k'u na

wa', kdporox na pa ri q'aq'.
11Riin qas tzij kinb'an gasna'
alaq ruk' joron, k'utb'al wa'
chi k'exom chi anima' alaq,
k'exom chi ri chomanik alaqg.
Képe chi k'u na jun chik ri
kub'an na qasna' alaq ruk' ri
Loq'alaj Espiritu xuquje' ruk'
q'aq'. Ri Are' nim na u q'jj
chnuwdéch in, nim k'u na u
b'anik. Man taqal td chwe in
chi kinkir ru k'amal u xajab'.
12 Ri Are' are jas jun achi ri
kujosq'ij ru triko. Ruk'am chi
ru pala, kujopij k'unari triko,
kutas che ri pajo. Kuk'olnari
triko pa ri K'uja. Are k'u ri
pajo kuporoj na pa jun q'aq'
ri man Kéchup ta chik, —xcha
chke.

Kdb'an u qasna'ri Jesus

13 Xel k'u loq ri Jesus pa
Galilea, xopan chuchi' ri
nima' Jordan ri k'o wi ri tat
Juan rech kéb'an u qasna'
rumal. 14 Man xraj ti k'u
ri tat Juan, xane xub'ij che
ri Jesus: Ri in man taqal ta
chwe chi kinb'an qasna' la.
Rajwaxik ne chi ri lal kdb'an
la nu gasna' in, —kécha'. ¢Jas
che xpe la wuk' in? —=xcha
cheriJesus.

15 Xub'ij k'u ri Jesus che:
Che we chanim ri, chaya
chwe chi je' kinb'an wa'. Are
k'u wa' taqalik rech kéqa'no
jachike ri kdtagan wi ri Dios,
—zxcha che.

* 3.7 Ritataib' fariseos e are’ winaq wa' aj Israel ri sib'alaj xkigatej u nimaxik
ru Pixab' ri Moisés. Xka'n k'u nimal, xkichomaj k'ut chi e utz na chkiwéch konojel
ri winaq. K'ia ki naq'atisam wi kib' ri man qgas té are ri kub'ij ru Tzij ri Dios. Ri
tata'ib' saduceos e are' xuquje' nimaq taq winaq wa' aj Israel. Ri e are' k'ut man

kékikoj taj chi qas tzij kek'astaj na ri kiminaqib' (Hechos 23:6-8).

T 3:7 Rimero

tzij waral are “Ri alaq, alaq ralk'ual ri kumétz”.

Ri tat Juan k'ut xunimaj ri
xub'ij. 16 Aretaq k'ut xb'antaj
u gasna' ri Jesus, xel loq ri
Are'parija'. jChanim xXjaqjob’
ri kaj! Ri Jests Kk'ut xril
ri Loq'alaj Espiritu xqaj loq
puwi' ri Are', je' u b'anik
jun paloméx. 17 Te ri' xtataj
k'ut chi kéch'aw loq jun chikaj
ri xub'ij: Are ri Loq'alaj nu
K'ojol wa'. Kékikot ri wanima'
rumal, —xcha'.

4

Kiitaqchi'x ri Jestis che mak

1 Te k'u ri' ri Loq'alaj
Espiritu xuk'am b'i ri Jesus
pa taq juyub' ri ketz'inowik,
rech kétaqchi'x che mak chila’
rumal ri Itzel.

2 Kawinaq ('ij, kawinaq
aq'ab' xk'oji chila’, man k'o
td K'u jas ri xutijo. Te K'u ri'
sib'alaj xnumik. 3 Xpe k'u ri
Itzel, xopan ruk' ri Jesus rech
kutaqchi'j ri Are' che mak,
xub'ij che: We qas tzij chi lal
u K'ojol ri Dios, tagan la chke
taq we ab'aj ri' chi kdka'n na
wa, —xcha che.

4 Xch'aw ri Jesus, xub'ij
che: Ru Loq' Pixab' ri Dios ri
Tz'ib'talik kub'ij: “Man xaq té
xuwi rumal ri wa kek'asi na
ri winag, xane xuquje' rumal
ronojel ru Tzij ri Dios,” —
kécha',—xcha ri Jesus che.

5 Ri Itzel xuk'am b'i ri
Jesus pa ri loq'alaj tinimit
Jerusalén, xupaqb'a k'u puwi'
ri nimalaj rachoch Dios. 6 Te
ri' xub'ij che: We qas tzij chi
lal u K'ojol ri Dios, k'idqa b'i
ib' la ikim, rumal chi ru Loq'
Pixab' ri Dios ri Tz'ib'talik
kub'ij:

6

Ri Dios keutaq na loq ri
angeles awuk'
che a chajixik.
Katkichap na chera q'ab’' che
ato'ik
rech man Kkachaq'ij
rawagan
cho ab'aj,
—Xkécha',—xchari Itzel che.

7 Ri Jesus xch'awik, xub'ij
che: Xuquje' kub'ij ru Loq'
Pixab' ri Dios ri Tz'ib'talik:
“Mayak royowal ri Awajaw,
ri a Dios,” —Kkéacha', —xcha
che.

8 Te k'u ri' ri Itzel xuk'am
b'i ri Jesus puwi' jun nimalaj
juyub’. Xeuk'ut k'u kono-
jel taq ri tinimit ajuwéchulew
chuwdéch ri Are', xuquje' ri ki
g'inomal. 9 Xub'ij k'u che ri
Jesus: Ronojel wa' kinya che
la, we kéxuki la, kinq'ijilaj la,
—zxcha che.

10 Xch'aw ri Jesus, xub'ij
che: Jat, Satands, chatel
chnuwdéch rumal chi ru Loq'
Pixab' ri Dios ri Tz'ib'talik
kub'ij: “Chaq'ijilaj ri Awajaw
ri a Dios, xuwi k'u ri Are'
chapaténij,” —k&cha', —xcha
che.

11 Xel k'u b'i ri Itzel ruk' ri
Jesus. Xepe K'u jujun angeles
rech kepaténin che ri Are'.

ta

Rijesuskuchaplej tzijonem
pa Galilea

12 Ri Jesus, aretaq xuto chi
k'o ri tat Juan pa che', xe'
pa Galilea. 13 Man xkanaj ta
k'u kan pa ri tinimit Nazaret,
xane xa xk'oji pa Capernaum,
jun tinimit Romano wa' ri
k'o chi' ri mar chkinaqaj
ri ojer taq tinimit Zabuldn
ruk' Neftali. 14 Je' xb'antaj
wa' rech qas je' kel wi jas

ri xutz'ib'aj kan ri qa mam
Isafas ri q'alajisal re ru Loq'
Pixab' ri Dios ri kub'ij:
15Winaq aj Zabul6n, winaq aj
Neftalli,
ix ri' ri naqaj ix k'o wi che ri
mar,
ch'dqdp che ri
Jordan,
chila' pa Galilea jawije' e k'o
wiwinaq
ri man aj Israel taj.
16Ri winaqrije'taneek'opa
g'equm
xkil jun nimalaj saqil.
E are' winaq wa'ri e k'o pa ri
ki mak,
ri e kK'o cho ri kémikal,
xXpe jun nimalaj saqil pa ki
wi',
—xcha ri qa mam Isaias.

17 K'a te ri' k'ut ri Jesus
xuchaplej u tzijoxik ru Loq'
Pixab' ri Dios, xub'ij k'u chke
ri winaq: Chik'exa ri iwan-
ima', chik'exa ri i chomanik,
rumal chi xa jub'iq’ chik man
kuchaplej ru taqganik ri Dios,
—xcha chke ri winagq.

nima'

Ri Jesus keusik'ij kiejeb’
chapal taq kdr rech keb'e' ruk’

18 Ok'owem kub'an ri Jesus
chuchi' ri mar re Galilea,
xeril k'u kieb' achijab' kacha-
lal kib'. Ri jun are ri tat
Simon ri xuquje’ kib'ix Pedro
che, ri jun chik are ri tat
Andrés. Tajin kakik'idaq b'i
jun k'at chapéb'al kar pa ri
cho rumal chi e chapal taq
kédr ri e are’. 19 Ri Jesus
xub'ij chke: Chixsa'j wuk'
Kinb'an k'u na_chiwe chi
kixok che ki mulixik winaq
che ki k'exwéch ri kdr, —xcha
chke.

20 Chanim xkiya kan ri ki
k'at, xeb'e' ruk' ri Jesus.

21 Ok'owinaq chi apan
jub'iq’ ri Jesus, xeril chi k'u
kieb' achijab' chik kachalal
kib'. E are' ri tat Jacobo
rachi'l ri tat Juan. E u k'ojol
ri tat Zebedeo wa'. E k'o pa
jun barco kachil ri ki tat,
tajin kakik'ojoj kK'u ri ki k'at.
Xesik'ix k'u rumal ri Jesus.
22Ri e are' k'ut chanim xkiya

kan ri barco ruk' ri Zebedeo
ri ki tat, xeb'e' ruk' ri Jesus.

Ri Jesus kuya tijonik chke
k'ia winaq

23 Ri Jesus xb'in pa konojel
taq ri tinimit re Galilea, xuya
tijonik chke ri winaq pa taq
ri rachoch Dios. Xutzijoj ri
Utzalaj Tzij re ri Evangelio
chrij ru taqanik ri Dios pa ki
wi' ri winaq. Xuquje' xuku-
naj ronojel u wéach yab'il ri
k'o chke. 24 Xtataj k'u u tz-
ijol ri Jesus kumal ri winaq
pa konojel taq ri tinimit re
Siria. Ri winaq k'ut xekik'am
loq konojel ri ki riqgom k'dx
rumal k'ia u wach k'axk'ol,
yab'il, g'oxom. Xekik'am loq
ri e k'oitzel taq espiritus chke,
xuquje' ri winaq ri man utz
td chi ki jolom rumal chi
e elinaq ch'uj, xekik'am k'u
loq ri kdminaq ki cuerpo. Ri
Jesus k'ut xeukunaj konojel.
25 E k'ia winaq k'ut aj Galilea
xeb'e’' ruk' ri Jesus. Xuquje'
e k'o winaq aj Decdpolis, aj
Jerusalén, aj Judea, e k'o k'u
ri xepe ch'dgip che ri nima'
Jordan.

Ri Jesus kdpagi puwi' jun
juyub'rech kuya tijonik
1 Aretaq ri Jesus xeril ri
k'ialaj winaq, xpaqi puwi' ri
juyub', xt'uyi chila'. Xkimulij
k'u kib' ru tijoxelab’ ruk'. 2Ri
Jesus xuchaplej ki tijoxik, je
wa' xub'ij chke:

Waral kdgil wijachin taq ri

utz ke

3 Utz ke ri kékina' pa kan-
ima' chi k'o ri rajwaxik chke
ri képe chila' chikaj. Ri Dios
k'ut kitagan na pa ki wi".

4 Utz ke ri keb'isonik rumal
chi ri Dios kéku'b'isan na ki
k'ux.

5 Utz ke ri man kdka'n ta
nimal. Rie are'k'ut kdkechb'ej
nariulewriub'im riDios chi
kuya chke.

6 Utz ke ri kenumik, ri
kéchaqgi'j ki chi' che jun
k'aslemal jikom. Are K'u ri
Dios kédyo'w na wa' chke.

7 Utz ke ri kel ki k'ux chke
nik'iaj winaq chik. Ri Dios
k'ut kutoq'ob'isaj na ki wach
rieare'.

8 Utz ke ri saq kanima'. Ri
e are' k'ut kékil na u wéch ri
Dios.

9 Utz ke ri kékitzukuj u ya'ik
utzil chkixol ri winaq. RiDios
kub'ij na chi e are' ralk'ual ri
Are'.

10Utz ke ri ketzelax ki wéch
rumal ru b'anik ri jikomal
cho ri Dios. Ri Dios k'ut
kétagan na pa ki wi'.

11 Utz iwe ix aretaq kéb'an
k'ax chiwe kumal ri winagq,
kixyoq' kumal, kékib'ij rono-
jel u wich ri man qas tzij taj
chiwij, xa rumal chi kixkojon
chwe in. 12 Chixkikot b'a’,

chixtze'noq rumal chi kik'am
na jun nimalaj tojb'al iwe
chila' chikaj. Je k'u k'dx wa'
xb'an chke ri q'alajisal taq re
ruLoq' Pixab'ri Dios ri xek'oji
kan ojer, —xcha ri Jesus.

Riix, je'ta neix saqil, je' ta
ne ix atz'am chke ri winaq cho
ruwdchulew

13 Ri ix, je' ta ne ix
atz'am chke ri winaq cho
ruwdéchulew. We k'u man k'o
chik u tzayil ri atz'am, ¢jas
ta kK'u lo kéb'an che rech k'o
chi kupaténij? Man k'o ta chi
u patidn ri', xane xa kak'idq
na apanoq, katak'alex k'u na
kumal ri winagq.

14Riix, je'taneixsaqil chke
ri winaq cho ruwéchulew je'
jasjun tinimit ri k'o puwi' jun
juyub’, ri amaq'el kéq'alajinik.
15 Man Kkétzij td jun chéj,
te k'u ri' kdyi' chuxe' jun
koxon, xane xa kdyi' ri' pajun
k'olib'al chikaj rech kétunun
pa ki wi' konojel ri e k'o pa
ri ja. 16 Je wa' chib'ana ix
xuquje', chib'ana' chi ri saqil
ri k'o iwuk' kdtunun chkiwéch
ri winaq. Je ri' rech aretaq
kékil ri utzil ri kib'ano, kakiya
u qij ri i Tat ri kK'o chila’
chikaj.

RiJestus kuya tijonik chrijri
Pixab’

17 Michomaj ix chi in
petinaq che resaxik ri Pixab'
ri xutz'ib'aj kan ri gqa mam
Moisés, o ri ki tijonik ri
q'alajisal taqre ru Loq' Pixab'
ri Dios. Man in petinaq ta
che resaxik, xane in petinaq
chub'ixik ri qas u b'anik ri
Pixab' xuquje' ri ki tijonik ri
q'alajisal taqre ru Loq' Pixab'

ri Dios. 18 Qas tzij kinb'ij
chiwe, man k'o ti kesax na
che ri Pixab', xane xa ronojel
kéb'antaj na. K'd méjoq késach
u wéch ri kaj ulew, man
k'o td jun punto, man Kk'o
td jun alaj tz'ib' ri kesax na
che ri Pixab'. 19 Ruma] ri'
jachin ri man kunimaj ta
jun chke ri taqanik re ri
Pixab', pune are ri man nim
td u b'anik, xuquje' kuk'ut
chkiwéch nik'iaj winaq chik
chi man qgas rajwaxik taj
kénimax wa', ri are' man nim
taj kil wi na chkixol ri winaq
ri kdtaqan na ri Dios pa ki wi'.
Are k'u ri winaq ri kunimaj
ri Pixab', =xuquje'’ kuk'ut
chkiwéch nik'iaj winaq chik
chi kékinimaj wa', qas nim na
u b'anik wa' chkixol ri winaq
ri kdtagan na ri Dios pa ki wi'.
20 Kinb'ij k'u chiwe, chi we
man jikom na ri i k'aslemal
ix chuwach ri ki k'aslemal
ri tata'ib' fariseos xuquje' ri
tijonelab' re ri Pixab'," man
kixok ta ri' chkixol ri winaq
ri kdtagan na ri Dios pa ki wi'.

RiJesus kuya tijonik chrijri

oyowal
21 Ri ix i tom chi xb'ix
chke ri ga mam ojer:

“Mixkémisanik, apachin ku
ri kakdmisanik kéq'at na tzij
puwi',” —kécha'. 22 Are k'u
ri in kinb'ij chiwe chi jachin
ri kuyak royowal chrij ri
rachalal kéq'at na tzij puwi'.
Jachin ri k'dx Kkach'aw che
ri rachalal kéq'at na tzij
puwi' kumal ri q'atal taq tzij.

Xuquje' jachin ri kub'ij che ri
rachalal chi xa are jun kon,
chi man K'o té chi u patéan, ke'
nari'pariq'aq'.

2324 Rumal k'u ri', we
kak'am b'i ri a sipanik cho
ri ta'b'al toq'ob’, chila" k'ut
kéna'taj chawe chik'o jun k'dx
ri kuna' ri awachalal chawij,
chaya kan ri a sipanik cho ri
ta'b'al toq'ob’. Jat na ruk' ri
awachalal rech katutzir ruk’
nab'e, te k'uri' kuya' kattzelej
cho ri ta'b'al toq'ob' chuya'ik
ra sipanik cho ri Dios.

25We k'o jun winaq kub'an
u k'ulel chawe, katuk'am k'u
b'i pari q'atb'al tzij, chatutzir
na ruk' pa ri b'e rech man
katujach ta pu q'ab’ ri q'atal
tzij. We ta mat je ri', ri q'atal
tzij katujach na pa ki q'ab’ ri
mayor, ri mayor k'ut katkikoj
na pa che'. 26 Qas tzij b'a' ri
kinb'ij chawe chi man k'o ta
awelik loq chila' k'd katoj na
ronojel ri a multa, —xcha ri
Jesus.

Ri Jesus kdtzijon chrij ri ni-
malaj mak ri dwas u b'anik
ruk' ri rixoqil o ri rachajil jun
winaq chik

27Ri ix i tom chi xb'ix kan
nab'e: “Mab'an ri nimalaj
mak ri dwas u b'anik chrij ra
k'ulaj,” —kéacha'.

28 Are k'u ri in Kkinb'ij
chiwe, chi jachin ri kuka'yej
jun ixoq, xaq xuwi ruk' ru
rayixik u wich xmakun ri'
ruk' pa ranima', —kécha ri
Jesus.

*
5:20 Ritijonelab’ re ri Pixab' e are' achijab’ wa' ri sib'alaj xkitijoj kib' chrij ru
Pixab' ri Moisés, xkik'utu wa' chkiwéch ri winag.

29 We ri awaq'dch re ri
awikidq'ab' kub'ano chi
katzaq pa mak, chawesaj,
chak'idqa apanoq. Are utz na
chawe we kel jun ch'dqap che
ra cuerpo, chuwéich wa' chi
ronojel ra cuerpo kak'idq b'i
pariqaq. 30 We k'u areri a
q'ab'reriawikidq'ab' kub'ano
chi katzaq pa mak, chaq'ata’,
chak'idqa apanoq. Are k'u utz
na chawe we kel jun ch'dqap
che ra cuerpo, chuwéch wa'
chi ronojel ra cuerpo kék'idq
b'ipariq'aq’,—xchariJesus.

Ri Jesus kuya tijonik chrij
rujachik kib' juk'ulaj winaq

31 (Kéch'aw chi ri Jesus,
kub'ij:) Xuquje' xb'ix kan
nab'e: “Apachin ri kujach
b'i ri rixoqil, rajwaxik kuya
b'i jun wuj che ri kub'ij wi
chi jachom kanoq,” —kécha'.
32 Ri in Kk'ut kinb'ij chiwe,
chi we jun achi kujach b'i
ri rixoqil man rumal td u
ch'ab'exik jun achi chik,
kub'an ri" chi ri rixoqil
kub'an ri nimalaj mak ri dwas
u b'anik. Jachin k'u ri kék'uli
ruk' jun ixoq ri jachom b'ik,
kub'an ri' ri nimalaj mak ri
dwas u b'anik, —xcha ri Jesus.

RiJests kuya tijonik chrijri
juramento ri kika'n ri winaq
33 Xuquje' i tom ri' ri xb'ix
chke ri gqa mam ojer: “Qas
chab'ana' jas ri xachij u
b'anik ruk' juramento cho
ri Qajaw Dios,” —xeuchixik.
34 Ri in k'ut kinb'ij chiwe,
chi mib'an juramento aretaq
k'o ri kichi'j che jun winaq
chik. Mib'an juramento ruk’
ri kaj rumal chi chila' k'o wi

ri Dios. 35 Mib'an juramento

ruk’ ruwéchulew rumal chi
are je' ta ne u tak'alib'al
ri ragan ri Dios. Mib'an
juramento ruk' ri tinimit
Jerusalén rumal chi are u
tinimit ri Dios ri Nimalaj
Taganel. 36 Xuquje' mib'an
juramento ruk' ri i jolom,
rumal chi man kixkowin taj
kib'an saq o q'eq che xa jun i
wi'. 37 Xane xaq xuwi chib'jj
“je', je ri” o “man je' taj”, —
kixcha'. Are K'u ri tzij ri xaq
u wi' tzij chik, rech ri Itzel ri,
—xcha ri Jesus chke.

Rijesus kuyatijonik chrijri
junwinaqrikutzelejuk'exelri
K'dxri kdb'an che

38 Ri_ix i tom_ chi xb'ix
kan nab'e: “We jun Kkéresaj
u waq'dch jun winaq chik,
kesax na ru waq'dch ri are'.
We jun kdresaj u ware jun
winaq chik, kesax na ru ware
ri are',” —Kké&cha'. 39 Are k'u
ri in kinb'ij chiwe: Chixel
chuwdéch ri itzel achi ri kraj
Kéch'ojin iwuk'. Xane we
k'o jun katch'ayow che ri
juperaj a palaj, chaya ri
juperaj a palaj chik chuwaéch.
Mitzelej u k'exel ri k'éx ri
kéb'an chiwe. 40 We k'o jun
kraj katusik'ij pa q'atb'al tzij,
kraj k'ut kumaj ri a kamixa/,
chaya b'i ra chaket che
xuquje'. 4! We k'o jun kukoj
u chuq'ab’ chawe chi kak'am
b'i jun eqa'n ri kab'inib'ej
jun legua, chak'ama b'i kieb'
legua ruk'. 42 Apachin ri k'o
jas kuta' chawe, chaya che.
Makowirisaj ri awanima'
chuwich ri winaq ri Kkraj
kéqajan awuk'.

43 Xuquje' i tom ri' ri xb'ix
kan nab'e: “Loq' chawila wi
ri awachi'l, chawetzelaj k'u
u wich ri a k'ulel,” —Kkécha'.
44 Are k'u ri in kinb'ij chiwe:
Loq' chiwila wi ri i k'ulel.
Chib'ij: Ri Dios k'o pi wi',
—kixcha chke ri winaq ri
keyoq'on chiwe. Chib'ana
utzil chke ri kdketzelaj i wéch,
chib'ana b'a’ orar pa ki wi' ri
xaq kaka'n k'dx chiwe. 45 We
je' kib'an wa' q'alaj ri' chi qas
ix ralk'ual ri qa Tat ri K'o
chila' chikaj. Are k'u ri qa
Tat kesan loq ri q'ij pa ki wi'
ri utzalaj taq winaq, xuquje'
pa ki wi' ri itzel taq winaq.
Kutagk'uloqrijab'pakiwi'ri
kéka'n ri jikomal, xuquje' pa
ki wi' ri man kaka'n ta ri jiko-
mal. 46 Are k'u we xaq xuwi
keiwaj ri kixkaj ix, ¢jas ta k'u
che kdyi' na tojb'al re wa'
chiwe rumal ri Dios? Xuquje'
ne ri toq'il taq alkab'al kékaj
kib' ri e are'. 47 We xaq xuwi
kiya rutzil ki wéch ri iwacha-
lal, ¢a kichomaj lo ri' chi i
b'anom jun nimalaj utzil? Je
k'u ne wa' xuquje' kéka'n ri
man qas ketam ta u wéch ri
Dios. 48 Je b'a’ chib'ana ix jas
riqa Tatrik'o chila’ chikaj. Ri
Are' tz'aqat pa ru chomab'al.
Ri ix xuquje' chib'ana tz'aqat
pa ri i chomab'al, —xcha ri
Jesus.

6

RiJesuskuyatijonik chrijri
utzil ri kub'an jun winaq

1 Ru paténixik ri Dios ri

kib'ano, mib'an wa' chkiwéch

ri winaq xaq rech Kkakilo,
kékiya k'u i q'ij. We je' kib'an
wa', ri qa Tat ri k'o chila’
chikaj man k'o ta tojb'al iwe
kuya na. 2 Rumal ri' aretaq
keito' ri k'o ki rajwaxik, mitz-
ijoj chke konojel ri winagq, je'
jas ri kdka'n ri winaq ri xaq
kieb' ki wéach kakitzijoj chke
konojel ri winaq pa taq ri
rachoch Dios, pa taq ri b'e.
Je' kdka'n wa' xaq xuwi rech
utz kech'aw ri winaq chkij.
Qas tzij k'ut kinb'ij chiwe chi
ri kab'ix chkij xuwi wa' ri
tojb'al ke kékiriq na. 3 Xane
riix aretaq k'o jas u wéch jun
tob'anik ri kiya chke ri k'o ki
rajwaxik, k'o jun metamanik.
Mitzijoj ne wa' che ri utzalaj
iwachi'l. 4 Chib'ana b'a' ri
utzil xaq chelaq'al. Ri ga Tat
k'ut ri kilow ronojel ri kib'an
chelaq'al, are kdyo'w na ri
tojb'al iwe, —xcha ri Jesus.

RiJesus kuya tijonik chrijri

u b'anik orar
5 Ri ix aretaq kib'an orar
mib'an iwe jas ri kdka'n ri
winaq ri xaq kieb' ki wéch, ri
kéqgaj chkiwéch xaq e tak'atoj
kéka'n orar pa taq ri rachoch
Dios, pa taq ri u cruz taq b'e.
Xaq are kakaj chi ke'ilitaj ku-
mal ri winaq. Qas tzij kinb'ij
chiwe chi xuwi wa' ri tojb'al
ke kékiriq na. 6 Xane ri ix are-
taq kib'an orar, chixok pa ja,
chitz'apij ri uchija. Chib'ana
orar chuwdéch ri ga Tat ri k'o
iwuk' pa i tukiel wi. Ri qa Tat
k'ut ri kilowik chi tajin kib'an
orar chelaq'al, are kédyo'w na

ri tojb'al iwe.

7 Aretaq kib'an orar, mib'jj
k'ia tzij ri man k'o t4 ki patén,
jas ri kdka'n ri winaq ri man
gas ketam td u wéch ri Dios.
Ri e are' kikichomaj chiri Dios
keutatab'ej xa rumal chi k'ia
ri kakib'ij pa taq ri oracion ri
kéka'no. 8 Mib'an b'a' iwe jas
ri kéka'n ri e are'. Rumal chi
ri qa Tat retam chik jas ri ra-
jwaxik chiwe k'd méja' kita'
wa' che. 9 Rumal ri' aretaq
kib'an orar, je wa' chib'ij:

Qa Tatrik'o la pa ri kaj,
chnimarisaxtanauq'ijrib'i'

la.
10Tagan na la pa ki wi'
konojel winag.
B'anab'a' nalarirayib'al la
cho ruwéchulew,
jas rikéb'an chila' chikaj.
11Ya la chqawéch ri kéqatijo,
jas ri rajwaxik chqe
kéamik,
12 Sacha la ri ga mak ri
ganom
je' jas ri uj kidqasach ri ki

ma
ri kdka'n k'dx chqe.
13 Méya la chge chi kuj-
taqchi'x
che mak, xane chujto' la

choriItzel.
Ronojel wa' kédqata' che la

rumal chirilal
kétagan la puwi' ronojel.

K'o nimalaj chuq'ab’ uk'la
puwi' ronojel,
chnimarisax ta b'a’ q'ij la
amagq'el

pa taq ri 'ij ri junab' ri
kepetik.

Amén,

(Je wa' kib'ij aretaq kib'an

orar,—xcha ri Jesus chke.)

14 We ri ix kisach ki mak
nik'iaj winaq chik ri ka'nom

k'ax chiwe, ri qa Tat ri k'o
chila' chikaj xuquje' kusach
na ri i mak ix. 15 Are k'u
we man kisach ki mak nik'iaj
winaq chik, ri qa Tat man
kusach ti na ri i mak ix, —
xcha ri Jesus chke ru tijoxe-
lab'.
RiJestus kuya tijonik chrijri

ayuno

16 Aretaq ri ix kib'an ayuno
mib'an iwe jas ri kdka'n ri
achijab' ri xaq kieb' ki wéch.
Ri e are' kdka'n che kib' chi
keb'isonik. Je' kdka'n wa' xaq
rech kékil ri winaq chi tajin
kéka'n ayuno. Qas tzij kinh'jj
chiwe chi xuwi wa' ri tojb'al
ke kakirig na. 17 Ri ix k'ut are-
taq kib'an ayuno, chich'aja ri
i palaj, utz kib'an chuxayik ri
iwi'. 18Je wa' kib'ano rech ri
winaq man Kkéakich'ob' taj chi
tajin kib'an ayuno, xane xaq
xuwi ri qa Tat ri k'o iwuk' pa
1 tukiel wi kilowik. Are k'ut
kéyo'w na ri tojb'al iwe.

Waral  kdtzijoxik  wi
q'inomalri k'o chila' chikaj
19 Mimulij i g'inomal waral
cho ruwéchulew, rumal chi
waral xa kechikopir ri jas-
taq, xa keq'elob'ik, xa ke-
laq'axik. 20 Xane are chimulij
i q'inomal chila' chikaj, jaw-
ije' ri man kechikopir ta wi,
man keq'elob' taj, man ke-
lag'ax td k'ut. 21Rik'owirii
g'inomal, chila' ri' b'enaq wi

riiwanima',—xcha ri Jesus.

ri

Riqawaq'dchareje'jas jun
candela ri kuya saqil
22 Ri a waq'dch are je' jas
jun candela ri kuya saqil
chawe. We utz ri a waq'dch,

g'alaj ri' ri a b'e chawéch.
23We k'u man utz ra waq'ach,
man q'alaj ta ri' ra b'e, at k'o
ri' pa q'equm. We ri saqil ri
k'o pa ri awanima' kub'an
q'equm, jsib'alaj nim na ri

q'equm ri'! —xcha ri Jesus
chke ru tijoxelab'.
Rajwaxik chi xa jun

ri kdgqapatdnij, ri Dios o ri
q'inomal

24 Man k'o td jun winaq
kékowinik keupatdnij kieb' pa-
tron. Kéretzelaj k'u na u wéch
ri jun, loq' Kéril na ri jun
chik. Kub'an ri jikomal ruk’
ri jun, man nim ta k'u kéril
wi ri jun chik. Jun winaq
man kuya' taj kupaténij ri
Dios we b'enaq u k'ux ruk'
ri q'inomal, —xcha ri Jesus
chke.

RiDios keuchgjijriralk'ual

25 Rumal ri' kinb'ij chiwe:
Mixok il che jas ri kib'an
chuch'akik ri i wa o ri Kitijo.
Mixok il che ri iwatz'iaq
ri kikojo. Are Kk'u nim
na u_ b'anik ri k'aslemal
chuwich ri kitijo, are k'u
nim na u b'anik ri i cuerpo
chuwiéch ri atz'iaq ri kikojo.
26 Chiwilampe ri chikop ri
kerapap chikaj. Man kéka'n
ta tiko'n, man kékiyak t4 k'u
u wach ri tiko'n chuk'olik
wa' pa taq k'uja. Pune je ri,
ri ga Tat ri k'o chila' chikaj
ketzuquwik. Nim k'u na i
q'ij ix chkiwdach ri chikop
ajuwokaj. 27 ;A k'o lo jun
chiwe ri kékowinik kék'asi chi
nakieb' oxib'junab'xa rumal
chi sib'alaj kok il che? jMan
k'o taj! —xcha riJesus chke.

28 sJas k'u che sib'alaj
kixok il che ri iwatz'iaq?
Chiwilampe ri kotz'ij pa taq
ri juyub' jas kdka'no kek'iyik.
Man keb'atz'in taj, xuquje'
man kekiemen taj. 29 Kinb'jj
k'u chiwe chi pune ta ne je
ri', ri nim taganel Salomon,
ruk'ronojelru 'inomal, man
xkowin téd xukoj jun ratz'iaq
je' jas jun chke we kotz'jj ri,
—xcha chke. 30 We ri Dios je
wa' u b'anom che ri katz'iaq
ri q'ayes ri e k'o kdmik pa
juyub’, chuweq k'ut xa keyi'
na pa ri q'aq, je ta k'u lo
ri ix! ¢A mat kixrilij na ri
Dios che ri iwatz'iaq? Ri ix
xa jub'iq' kixkojonik, —xcha
chke. 31 Rumal ri', mixok b'a'
il, mib'ij: “¢Jawije' kdpe wi ri
ga wa? o ¢jawije' kdpe wi ri
kéqatijo? o ¢jawije' kdpe wi ri
gatz'iaq?” —mixcha', —xcha
chke. 32Konojel k'u we jastaq
ri' are ri kékitzukuj ri winag.
Are k'u ri ix k'o ri i Tat chila’
chikaj ri retam chi keajwataj

wa' chiwe. 33 Rumal ri' are
nab'e chitzukuj chi ri Dios

kédtagan pa ri i k'aslemal,
xuquje' chib'ana ri jikomal
chuwich ri Are', Kkéya'taj
k'u na ronojel ri kajwataj
chiwe. 34 Mixok b'a' il che ri
chuweq. Ri chuweq k'o na
ri k'dx Kariqtajik jas ri kdmik.
Ruk' wa' ri i kosik re ri q'ij
kamik, —xcha ri Jesus chke ru
tijoxelab'.

7
Miq'at tzij pa ki wi' nik'iaj
winaq chik
1 Miq'at tzij pa ki wi' nik'iaj
winaq chik, rech ri Dios man



SAN MATEO 7:2

kuq'at té tzij pi wi'ix. 2Ri Dios
je' u q'atik tzij kub'an na pi
wi' iX jas ru q'atik tzij kib'an
ix pa ki wi' nik'iaj winaq chik.
Jas ri pajb'al ri kikoj ix chke
nik'iaj winaq chik, je' kdkoj
na chiwe ix. 3 4Jas che kab'jj
tzij chkij nik'iaj winaq chik?
iJe' ta ne chi kawil ri in nitz'
mes ri k'o pa ru waq'ach ri
awachalal, man kawil ta k'u
riamakatrije'jasjunkuta'm
rik'o parawaq'dch! 4Weri at
k'o jun kuta'm pa ra waq'ach,
¢a kuya' lo ri' kab'ij che ri
awachalal: “Chaya chwe chi
kinwesaj koq riin nitz' mes ri
k'oparawaq'dch”? 3jRiatxaq
kieb' a wich! Chawila' nab'e
jasub'anikra k'aslemal at, je'
ta ne chi kawesaj jun kuta'm
ri k'o parawaq'ach. Jeri' qas
katka'y na che resaxik koq
ri in nitz' mes ri k'o pa ru
waq'dch ri awachalal.

6 Meiya ri loq'alaj taq jas-
taq ri rech ri Dios chke taq
ri tz'i', mepe k'u ne chiwij,
kdka'n k'u ch'aqataq chiwe.
Meiyari je'lalaj taq ab'aj per-
laschkiwachtaqriaq,xaqk'u
ne makitak'alej.

Chib'ana orar; chita’ ri ki-
waj. Chitzukuj ruk’ ri Dios,
chik'orok'a ri uchija

7 Chita' ri kiwaj, kéya'taj
k'u na wa' chiwe rumal ri
Dios. Chitzukuj ruk' ri Dios,
kirig k'u na. Chik'orok'a ri
uchija, kéjaqtaj k'u na wa'
chiwéch. 8 Je ri', rumal chi
jachin ri k'o jas kuta', kdya'taj
na che. Jachinrik'o kutzukuj,
k'o kuriqo, jachin k'u ri
kuk'orok'a ri uchija, kéjaqtaj
nawa' chuwdch.

14

9¢AK'olojun chiwe ri kuya
jun ab'aj che ri u k'ojol are-
taq kuta' u wa? 10 ;A kuya
ne lo jun kumétz che are-
taq kuta' jun kar? 11 We
ri ix, ix ajmakib’, kixkowin
chuya'ik utzalaj taq jastaq
chke ri iwalk'ual, ;a mat ri i
Tat ri k'o chila' chikaj keuya
na utzalaj taq jastaq chke ri
kékita' che?

12 Je ku ri', jas ri kiwaj
ix chi kéka'n ri winaq chiwe,
je' chib'ana ix chke ri e are'
xuquje'. Are k'u je wa' ri
kub'ij ri Pixab' ri xutz'ib'aj
ri qa mam Moisés, xuquje'
je wa' kub'ij taq ri wuj ri
xkitz'ib'aj kan ri q'alajisal taq
re ru Loq' Pixab' ri Dios.

Waral kdgqil wiri uchib'e ri
latz' u wich
13 Chixok b'i pa ri uchib'e
ri latz' u wéach.. Ri uchib'e
xuquje' ri b'e ri ke' pa ri k'dx
jawije' kédsach wi ki wéch ri
winaq, nim ki wach. E K'ia
k'ut ri keb'ok pa ri uchib'e ri'.
14 Are k'u ri uchib'e xuquje' ri
b'e ri ke' pa ri k'aslemal ruk'’
ri Dios, nu'ch ki wach xuquje'
sib'alaj k'dx. Man e k'ia td k'ut
ri keriqowik.

Etamtal jun che' we utz o
man utz taj rumal ru wichinik

15 Chichajij iwib' chkiwéch
ri achijab' ri xaq e b'anal
taq tzij, ri kdka'n che kib'
chi e q'alajisal taq re ru Loq'
Pixab' ri Dios. E are k'u
wa' kepe iwuk', sib'alaj utz
kepetik je' ta ne chij ri kij, are
k'uchkipam ejiq'ab'taq utiw.
16 Ri ix kich'ob' na jachin taq
wa' rumal ri kéka'no. Je'jas

jun che' kéch'ob'taj u wéch ru-
mal ru wichinik. ¢A k'o lo
jumul ri ketam uvas chrij ri
k'ix? ¢A ketam lo higos chrij
ri tzakdm? {Man je' taj! 17 Je
k'uri' ronojel utzalaj che' utz
ri u wéch ri kuya'. Are K'uri
che'ri man utz taj, man utz ta
ru wich ri kuya'. 18 Ri utzalaj
che' man kékowin taj kuya ru
wadch ri man utz taj. Ri che'
ri man utz taj man kdkowin
taj kuya utzalaj u wéch ri'.
19 Ronojel che' ri man kuya
té utzalaj u wéch, kdt'aqix na,
kék'idg nari' pariqaq'. 20Je
wa ri' ri ix gas kich'ob' na jas
ki b'anik ri winaq rumal ri
kéka'no,—xcha chke.

Man konojel ti ri winaq
keopan na chila' jawije'
kétagan wiri Dios

21 Man konojel td winaq
keb'ok chila' jawije' ri kdtagan
wi ri Dios, pune Kkakib'ij
chwe: “Qajaw, Qajaw,” —
kecha ri', xane xaq xuwi ri
keb'anow ru rayib'al ri nu
Tat ri kK'o chila' chikaj. 22 E
k'ia ri kékib'ij na chwe pa
ri q'jj ri": “Qajaw, Qajaw, ri
uj gqa yo'm tzijonem pa ri
b'i' la. Pa ri b'i' la xeqesaj
b'i itzel taq espiritus chke
ri winaq, xuquje' are pa ri
b'l' la ri xqa'n k'ia u wéch
kajmab'al,” —kecha na. 23 Ri
in k'ut kinb'ij na chke: “Man
wetam ta i wach. Chixel b'i
chnuwaéch, ri ix xaq ix b'anal
taq etzelal,” —kincha na
chke, —xcha ri Jesus chke ru
tijoxelab'.

Waral kdgil wi ri kieb' u
wdch tak'alib'al ja

24 Je k'u ri' jachin ri ku-
tatab'ej ri nu tzij, kub'an k'ut
jas ri kinb'ij, are je ri' jas jun
achi ri k'o u no'j, ri xuyak
ri rachoch pa ab'aj. 25 Xqaj
k'u ri jab', xek'iy taq ri ja,
Xpe jun nimalaj kidqiq' chrij
rija, man xtzaq td k'ut rumal
chi ru tak'alib'al are ab'aj.
26 Jachin k'u ri kutatab'ej ri
nu tzij, man kub'an ta k'ut jas
ri kinb'ij, junam ri' ruk' jun
achi ri man kuch'ob’ taj jas ri
kub'ano, ri xuyak ri rachoch
puwi' ri senyab'. 27 Xqaj
ri jab', xek'iy taq ri ja', xpe
jun nimalaj kidqiq' chrij ri ja,
xtzaq k'u ri ja. jRonojel xa
xwulijik! —xcha ri Jesus.

28 Aretaq riJesus xto'taj che
tzijonem, ri winaq sib'alaj
xkikajmaj ru tijonik. 29 Je ri,
rumal chi ri u tijonik kuk'utu
chi are je' jas jun ri k'o u
taqanik pa ki wi', man je' taj
jas ri xka'n ri tijonelab’ re ri
Pixab'.

8

RiJesus kukunaj jun achiri
k'oitzelch'a'’k che
1 Aretaq ri Jestus xqaj loq
chorijuyub', e k'ia winaq xe-
teriloq chrij. 2Xopan k'u ruk’
ri Jesus jun achi ri k'o itzel
ch'a'’k che.* Xxuki chuwéch
ri Jesus, xub'ij che: Tat, ri
in wetam chi kdkowin la che
nu kunaxik we kaj la, —xcha
che.
3Xuyugk'uruq'ab'riJesus,
xuchap koq ri achi, xub'ij

* 82 Riitzel chak are jun yab'il ri sib'alaj k'éx ri kusipaj rib'".

che: jKwaj! Chutzir b'a’ la, —
xcha che.

Xuwi wa' xub'ij ri Jesus.
Xutzir k'u ri achi ri K'o ri
itzel ch'a'’k che. 4 Xub'ij k'u
ri Jesus che: jTampe la! K'o
jas mab'ij la che jachin jun.
0j la, jek'utu ib' la cho ri
sacerdote.t Ya la ri sipanik
ri tagom kan rumal ri qa
mam Moisés chi kdyi'k aretaq
kékunataj jun rik'o itzel ch'a'k
che. Are k'u q'alajisab’al wa'
chkiwéch ri winaq chi utziri-
naq chila, —xcha che.

Ri Jesus kukunaj jun ala
patdnil re jun ki nimal solda-
dos

5 Aretaq xopanriJesus pari
tinimit Capernaum, xpe jun
achi ruk'. Are jun chke ri
ki nimal soldados aj Roma.
Xuta' k'u jun toq'ob' che ri
Jesus. 6 Je wa' xub'ij: Tat,
ri ala ri patinil we qajinaq
pa ch'at cho ja, kdminaq u
cuerpo. Sib'alaj k'dx u riqgom
rumal ri yab'il, —xcha che.

7 Ri Jesus xub'ij che: Kine'
na chukunaxik, —xcha che.

8 Ri ki nimal soldados
xch'awik, xub'ij che ri Jesus:
Tat, man taqal td4 chwe chi
kok la pa ri wachoch. Xaq
xuwi tagan la chi kel ri yab'il
che ri paténil we, ruk' k'u wa'
kutzir na, —xcha che. 9 Ri
in xuquje' k'o jun ri kdtagan
pa nu wi' ri nim u b'anik.
Xuquje'riin ek'onusoldados
ri kintaqan pa ki wi'. Aretaq
kinb'ij che jun chke ri nu
soldados chi ke'k, ke' k'ut.
Aretaq kinb'ij che jun chik

chi képetik, kdpe k'u ri are'.
Aretaq kintaq ri paténil we
chub'anik jun chak, ri are’
kub'an ri kinb'ij, —xcha ri ki
nimal soldados che ri Jesus.

10 Aretaq ri Jesus xuta wa/,
sib'alaj xukajmaj, xub'ij k'u
chke ri winaq ri e teren chrij:
Qas tzij kinb'ij chiwe, chi
man K'o ta jumul ri nu rigom
chkixol ri winaq aj Israel
jun achi jas we achi ri' ri
sib'alaj kédkojon chwe, —xcha
chke. 11 Kinb'ij k'u chiwe chi
e k'ia ri kepe na chrelb'al
q'yj, xuquje' chuqajb'al q'ij,
ri ket'uyi na junam ruk' ri
ga mam Abraham, ri qa
mam Isaac, ri qa mam Jacob
chuchi' ri mesa chila' jawije'
ri kdtagan wi ri Dios. 12 Are
k'u ri xa xkichomaj keb'ok
chila' jawije' ri kitagan wi ri
Dios, man keb'ok taj rumal
chi man xekojon taj. Xane xa
kek'idq na b'i pa ri q'equm.
Chila' Kk'ut keb'oq' wi na,
chila' kdkiquch'uch'ej wi na ri
ki ware, —xcha ri Jesus chke
ri winag.

13 Te ri' xub'ij ri Jesus che
ri ki nimal soldados: Oj la
cho ja. Rumal chi xkoj la
chi kédkunataj ri ala, je k'u
kéb'antaj na, —xcha che.

Tzare chi' k'ut xutzir ri ala
aretaq xub'ij ri Jesus wa' we
tzij ri'.

Ri Jesus kukunaj ru ji'
chichu'ri tat Pedro

14 Ri Jesus xe' cho rachoch
ri tat Pedro, xril k'u ru ji'
chichu' ri tat Pedro gajinaq

T 8:4 “Sacerdote aj Israel”: Chawila' ri San Lucas 1:8, xuquje' ri Diccionario,

k'isb'al re we Nuevo Testamento.

pa ch'at rumal jun nimalaj
q'aq’. 15 Ri Jesus xuchap ri
chichu' che ru q'ab’, xel k'u
ri q'aq' chrij. Chanim k'ut
xwalijik, xuchap ki paténixik.

Ri Jests keukunaj K'ia
yawab'ib’

16 Aretaq xq'eqal chik, e
k'ia winaq ri k'o itzelalaj taq
espiritus chke xek'am b'i cho
ri Jesdas. Xa k'u ruk' jun
tzij ri xub'ij ri Jesus xeb'el
b'i ri itzelalaj taq espiritus,
xuquje' xeukunaj konojel taq
ri yawab'ib'. 17 Je' xb'antaj
wa' rech je' kelik jas ri xub'ij
ri ga mam Isaias ri q'alajisal
re ru Loq' Pixab' ri Dios: “Ri
Are' xuriq k'dx rumal qech,
xuya ga chuq'ab’, xujukunaj
che ri ga yab'ilal,” —=xcha ri
ga mam Isaias.

Waral kdgil wi ri winaq ri
xkib'ij chi kdkaj keb'e' ruk’ ri
Jesus

18 Ri Jesus xrilo chi e k'ia
winaq ki mulim kib' ruk/,
xub'ij chke ru tijoxelab"
Chujq'ax ch'dqép che ri mar,
—xcha chke. 19 Xpe k'u jun
tijonel re ri Pixab', xqeb' k'u
ruk' ri Jesus, xub'ij che: Ajtij,
kwaj kine' uk' la apawije' ta
ne ri ke' wila, —xcha che.

20Xch'aw k'u ri Jesus, xub'ij
che: Ri yak k'o ki jul, xuquje’
ri chikop ri kerapap cho rikaj
k'o ki sok. Are k'u ri in, in
ri' ri Ralk'ual ri Dios ri Qas
Winag,} man k'o ti jawije' ri
kinwar wi, —xcha che.

217Jun achi chik, jun chke ru
tijoxelab', xub'ij che ri Jesus:
Tat, ya la chwe chi nab'e
kine'k, kinmuq kan ri nu tat
aretaq kakadmik, —xcha che.

22 Xch'aw Kk'u ri Jesus,
xub'ij che: Tasa'j at wuk|,
chaya chke ri kdminagqib' chi
chkimuqu ri ki kminaq, —
xchari Jesus che.

Ri Jesus kub'ano chi kdtdini
ri kidgqiq'

23 Te ri' xok ri Jesus pa
ri barco, ru tijoxelab' K'ut
xeb'e' ruk'. 24 Xpe k'u jun
nimalaj kidqiq' ri sib'alaj k'dx
puwi' rija', je ri' chi ri nimaq
taq uwoja’ tajin keb'ok pa ri
barco. Are k'u ri Jesus tajin
kéwarik. 25 Xeb'e' k'u ru tijox-
elab’, xekik'asuj, xkib'ij che:
iQajaw Jesus, chujto’ la! {Tajin
kujkémik! —xecha che.

26 Xch'aw k'u ri Jesus, xub'ij
chke: ¢Jas che sib'alaj kixej
iwib'? jRi ix gas tzij man nim
td mas ri i kojonik! —xcha
chke.

Xwalij k'u ri Jesus, xuyaj ri
kidqiq' xuquje' ri mar. Xténi
k'u ri kidqiq', xlilob' ronojel
ru wi' ri mar. 27 Ri achi-
jab' sib'alaj xkikajmaj, xkib'jj
k'ut: ¢Jachin lo ri' we achi ri',
chirikidqiq' xuquje'rija'reri
mar keniman che? —xechari
achijab'.

E k'o kieb' achijab' aj
Gadara ri e k'o itzel taq
espiritus chke

28 Aretaq xeopan ch'dqgip
che ri mar, pa ri ki tinimit
ri winaq aj Gadara, xeb'el

i 8:20 RiJesusxukojwe b'i'ajri' chb'il rib' chuk'utik chi are ri Cristo o ri Mesias ri
xtz'ib'ax ojer pa ru Loq' Pixab' ri Dios chi are ri To'l Qe ri kdpetik.

loqg kieb' achijab’ pa ri
campo santo chkixol taq ri
muqub'al, xeopan k'u ruk'
ri Jesus. E Ko itzel taq
espiritus chke we achijab’
ri'. Sib'alaj xib'ib'al kepetik,
je ri' chi man k'o td chi jun
ké&kowinik kok'ow parib'e ri'.
29 Xkichap k'u u raqik ki chi’,
ko xech'awik, xkib'ij che ri
Jesus: ¢Jaskajla chqe uj, Jesus,
lal ri' ri u K'ojol ri Dios? ¢A
petinaq la waral chub'anik
k'dx chqe pune maéja' kuriq ri
q'ij? —xecha che ri Jesus.

30 E k'ia k'u ri aq tajin
keyuq'ux apan chila' pa ri
juyub' ri'. 31 Ri itzel taq
espiritus xeb'ochi'n che ri
Jesus, xkib'ij che: We kujesaj
b'i 1a, ya la chqe chi kujok
chke ri aq, —xecha che.

32 Xub'ij k'u ri Jesus chke:
Jix b'a’, chixok chke ri aq, —
xcha chke.

Xeb'el k'u b'i ri itzel taq
espiritus chke ri achijab’,
xeb'ok b'i chke ri aq. Konojel
k'u ri aq xkik'idq b'i kib'
chutza'm ri juyub', xeqaj k'u
pa ri mar, xejiq'ik.

33 Are k'u ri ajyuq'ab’ taq
aq sib'alaj xkixej kib', xean-
imaj b'ik, xeb'e’k. Aretaq
xXeopan pa ri tinimit xkesaj
u tzijol wa' ri xkilo, xuquje'
ri xb'antaj kuk' ri achijab’ ri
xek'oji ri itzel taq espiritus
chke. 34 Konojel k'u ri winaq
riek'oparitinimitxeb'e'jela’
jawije' K'o wi ri Jesus. Are-
taq xkil ri Jesus, xkib'ochi'j,
xkib'ij che chi chel b'i pa ri ki
tinimit.

18 SAN MATEO 9:8

9

RiJesus kukunaj jun achiri
kdminaq u cuerpo

1Te k'u ri' xok ri Jesus pa
jun barco, xq'ax ch'dqép che
richo, xopan k'u paru tinimit
ri Are'. 2 Xk'am k'u b'i jun
achi cho ri Jesus ri kéminaq
u cuerpo, q'oyol k'u ri' cho
jun alaj ch'at. Aretaq ri Jesus
xrilo chi ri achijab'ri e telen-
inaq loq sib'alaj kekojon che,
xub'ij che ri yawab': Mab'ison
chila, tat, ri mak la xesachta-
jik,—xcha che.

3Jujun k'u chke ri tijonelab’
reriPixab'tajin kechomanik,
xkib'ij pa kanima': “We achi
ri' kub'ijj ri dwas u b'ixik
chrij ri Dios,” —=xecha'. 4Ri
Jesus retam chik jas ri tajin
kékichomaj, xub'ij k'u chke:
¢Jas che K'o we itzel taq
chomanik ri' pa anima' alaq?
—=xcha chke. 3 ¢Jachike ri
man K'dx ta u b'ixik: “Ri mak
la xesachtajik”, o ru b'ixik:
“Waljj la, oj la cho ja”?
xcha ri Jesus chke. 6 Rech b'a’
ketamaj alaq chiriin, in ri'ri
Ralk'ual ri Dios ri Qas Winag,
k'o kK'u nu taqanik pa ki wi'
ri winaq cho ruwdéchulew
chusachik ri ki mak, jtampe
alaq ri kinb'ij! —=xcha chke.

Xub'ij k'u ri Jesus che ri
achi ri kéminag u cuerpo:
Walijj la, oj la cho ja, k'ama
b'ilarisokla, —xcha che.

7 Xwalij k'u b'i ri achi ri
kdminaq u cuerpo, xe' cho
rachoch. & Aretaq xkil ri
winaq wa', xkixej kib'. Xkin-
imarisaj k'u u q'ij ri Dios, ru-
mal chi u yo'm pa ki q'ab’

winaq chi taqal u b'anik we
kajmab'al ri'.

Ri Jesus kusik'ij ri tat Ma-
teorech ke'ruk’

9 Xel b'i ri Jesus chila'.
Ok'owem_ kub'an ri Are'
jawije' ri kétoj wi ri alkab'al,
xril k'u u waéch jun achi,
Mateo u b'i, t'uyul chila'
Xub'ij kK'u che: Tasa'j wuk', —
xcha che.

Xwalij k'u ri tat Mateo, xe'
ruk' ri Jesus.

10 Pa jun q'ij k'ut t'uyul ri
Jesus chi'ri mesa cho rachoch
ritat Mateo. EK'iak'uritoq'il
taq alkab'al, xuquje' nik'iaj
ajmakib’' chik e tuyul ruk' ri
Jesus chi' ri mesa junam kuk'
ru tijoxelab'. 11 Xepe k'u ri
tata'ib' fariseos, xkil ronojel
wa'. Xkita' k'u chke ru tijox-
elab’, xkib'ij: ¢Jas che kawi' ri
Jesus ri iwajtij kuk' ri toq'il
taq alkab'al xuquje' kuk'ri aj-
makib'? —xecha chke.

12 Aretaq xuta ri Jesus wa/,
xub'ij chke: Ri winaq ri utz
ki wéch, ri k'o ki chuq'ab/,
man rajwaxik td kunal ke,
xane are rajwaxik wa' chke
ri yawab'ib', —=xcha chke.
13 Qj alaq, jetamaj alaq jas
kel kub'ij wa' we tzij ri' ri
tz'ib'tal kan pa ru Loq' Pixab'
ri Dios ri kub'ij: “Ri in are
kwaj chi ri ix kitoq'ob'isaj
ki wach ri winaq. Man
are td kwaj chi keikdmisaj
taq awaj che ki sipaxik
chnuwdéch,” —Kkacha ri Dios,
—xcha chke. Ri in, man
in petinaq ta che ki sik'ixik
winaq ri jikom kanima' cho

ri Dios, xane in petinaq che
ki sik'ixik ri ajmakib' rech
kékik'ex kanima', kikik'ex k'u
ki chomanik, —xcha chke.

E k'o winagq ri xkita' che ri
Jests chrij ri ayuno

14 Ru tijoxelab’ ri tat Juan
QasalJa' xeopan ruk'ri Jesus,
xkib'ij che: ¢Jas che ri uj
xuquje' ri tata'ib' fariseos
amaq'el kiga'n ri ayuno,” are
k'uri tijoxelab’ la man kdka'n
té ri ayuno? —xecha che.

15 Ri Jesus xch'awik, xub'ij
chke: ¢A keb'ison lo ri winaq
ri e k'o pa jun k'ulanem are-
taq ri achi ri te' xk'uli'’k k'o
kuk'? Kopan k'u na ri q'ij
aretaq kesax b'i we achi ri'
chkixol. Te k'u ri' kdka'n na ri
ayuno pa ri q'ij ri', —xcha ri
Jesus chke.

16 Xuquje' xub'ij ri Jesus
chke: Man k'o ti jun winaq
ri kut'is jun k'ak' k'ojob'al
chrij jun q'el atz'iaq. We ta
je ri' ri kK'ak' k'ojob'al kuk'ol
rib’, karesaj k'u b'i jub'iq’ che
ri q'el atz'iaq, kdnimar Kk'u
ru teq'tob'ik, —=xcha chke.
17Man k'o té jun ri kuya k'ak’
vino pa ('el taq q'eb'al re
tz'um. We ta je ri', ri vino
kut'ub'ij na ri tz'um, ketzele-
taj k'u na ri vino xuquje' taq
ri tz'um. Rajwaxik k'ut chi
ri k'ak’ vino kdyi' pa taq k'ak’
taq q'eb'al re tz'um, rech ri
vino xuquje'taqritz'um man
ketzeletaj taj, —xcha ri Jesus
chke.

%
9:14 Chawila'ri tzij “Ayuno” pari Diccionario, k'isb'al re we Nuevo Testamento.

Kikunax jun ixoq yawab',
xuquje' kék'astajisax ru mia'l ri
tat Jairo ri xkdm na

187e wa' tajin kub'ij ri Jesus
chke ri winaq aretaq xopan
jun tata' ki nimal ri winaq
aj Israel. Xxuki chuwéch ri
Jesus, xub'ij che: Ri alaj nu
mia'l k'a te' xkdm kanoq. We
k'u ri 1al ke' la wuk’, kéya la
ri q'ab'la puwi', kdk'asi na, —
xcha che.

19 Xe' k'u ri Jesus ruk' ri
tata', e rachi'l ru tijoxelab'.
20 K'o k'u jun ixoq yawab/,
ri xke' kab'lajuj junab' xaq
kel u kik'el. Xqgeb' k'u chrij
ri Jesus, xuchap koq ru chi'
ru q'u'. 21 Xub'ij k'u pa ran-
ima': “Xuwi ta ne we kinchap
koq ru q'u', kinutzir na,” —
xcha ri ixoq. 22 Ri Jesus k'ut
xutzolq'omij rib’, xril ri ixoq,
xub'ij che: Maéb'ison chi la,
nan, xkunataj k'u la, rumal
chi xkojon la chwe, —xcha
che.

. Tzare chi'
ixoq.

23 AretaqriJesusxopan cho
rachoch ri tata' ri ki nimal
ri winaq aj Israel, xrilo chi e
k'o chiri ajq'ojomab’ ri keb'e'
cherimugnajik, xuquje' xeril
ri winaq chi sib'alaj kékik'is
kib' che oq'ej, sib'alaj kékiraq
ki chi. 24 Xub'ij k'u chke:
iChel na apan alaq cho ja!
Man kédminaq td ri ali, Xane xa
ké&warik, —xcha chke.

Are k'u ri winaq xa xkitze'j
u wéch ri Jestus. 25 Ri Jesus
k'ut xeresaj b'i ri winaq cho
ja, te kK'u ri' xok b'ik. Xuchap
ri ali che ru q'ab’. Ri ali k'ut
xwalijik. 26 Xel k'u u tzijol wa'

k'ut xutzir ri

ri xb'antajik pa taq konojel ri
tinimit chila'.

Ri Jesus keukunaj kieb’
achijab’ ri man kekowin taj
keka'yik

27 Aretaq xel b'i ri Jesus
chila’, kieb' moyab' xeteri b'i
chrij, xkiraq ki chi', xkib'ij:
iTat, lalri'ri Ralk'ual kanriqa
mam David, toq'ob'isaj la qa
waéch! —xecha che.

28 Aretaq ri Jesus xok b'i
pa ri ja, ri kieb' moyab' xe-
geb' ruk'. Ri Jesus xuta' chke:
¢A kékoj alaq chi kinkowin
chub'anik wa'? —xcha chke.

Kéqakojo, Tat, —xecha ri e
are'.

29 Ri Jesus xuchap koq ri ki
wa(q'dch, xub'ij chke: Je'tab'a’
chb'antajik jasrixkojalaq chi
kinkowin chub'anik, —xcha
chke.

30 Xutzir k'u ri ki waq'dch.
Ri Jesus sib'alaj xeupixb'aj,
xub'ij chke: Matzijoj alaq wa'
chejachin jun, —xcha chke.

31 Te k'u ri', aretaq xeb'el
b'ik, xkichap u tzijoxik wa'
jas ri xub'an ri Jesus kuk' pa
konojel taq ri tinimit ri k'o
jela’.

RiJesus kukunaj jun achiri
man kdkowin td chik kdch'awik
32 Tajin keb'el b'i ri kieb'
moyab' ri xekunaxik, aretaq
xk'am loq chuwdch ri Jesus
jun achi mem ri k'o jun itzel
espiritu che. 33 Aretaq xesax
b'i ri itzel espiritu rumal ri
Jesus, ri achi ri mem xuchap-
lej tzijonem. Ri winaq sib'alaj
xkikajmaj wa', xkib'ij: Man
k'o ta jumul ri je' gqilom wa'
waral pa Israel, —xecha'.

34 Are k'uri tata'ib' fariseos
xkib'ij: We achi ri' keresaj b'i
ri itzel taq espiritus chke ri
winaq ruk' ru chuq'ab’ ri ki
nimal ri itzel taq espiritus, —
xecha'.

Ri Jestis kel u k'ux chke ri
winaq
35RiJesus xeusolij ri nimaq
taq tinimit xuquje' ri alaj taq
tinimit. Pa taq ri rachoch
Dios ri kakimulij wi kib' ri
winaq xuya tijonik, xutzijoj
ri Utzalaj Tzij re ri Evangelio
chrij ru taqganik ri Dios pa ki
wi' ri winaq. Xukunaj rono-
jel u wéch yab'il, xuquje' xre-
saj ronojel u wach k'ax chke
ri winaq. 36 Aretaq xeril ri
k'ialaj winaq, xel u k'ux chke
rumal chikeb'isonik, man k'o
td kaku'b'isan ki k'ux. E je' ta
ne chij ri man k'o téa kajyuq'.
37 Xub'ij k'u chke ru tijoxe-
lab": Qas tzij sib'alaj nim ri
q'atoj, xa k'u e kieb' oxib' ri
ajchakib'. 38 Chib'ochi'j b'a' ri
Ajchaq'el ri q'atoj chi keutaq
b'inik'iaj ajchakib’ chik pa ru
chak, —xcha chke.

10
Kecha'ri kab'lajuj apdstoles
rumal ri Jests
1 Ri Jesus xeusik'ij ri
kab'lajuj u tijoxelab'. Xuya
chke chi kdk'oji taganik pa ki
q'ab' che kesaxik b'i ri itzel
taq espiritus, xuquje' che ki
kunaxik ri winaq che ronojel
uwaéchyab'il o ronojel u wéch
k'dxrik'o chke.
2 Are wa' ri ki bi ri
kab'lajuj apdstoles:” nab'e ri

*
10:2 Ri tzij “apdstol” kel kub'ij “taqom’

rumal.

tat Simén ri xuquje' kdab'ix
Pedro che, ruk' ri tat Andrés
ri rachalal. Ri tat Jacobo ruk'
ri tat Juan ri rachalal ri e u
k'ojol ri tat Zebedeo. 3 Ri tat
Felipe, ri tat Bartolomé, ri tat
Tomas, xuquje' ri tat Mateo ri
toq'il alkab'al. Ri tat Jacobo
ru k'ojol ri tat Alfeo. Ri tat
Lebeo ri xuquje' kdb'ix Tadeo
che. 4Ri tat Simon ri kéb'ix u
nimal tinimit che, xuquje’ ri
tat Judas Iscariote ri xjachow
riJesus.

Ri Jesus keutaq b'i ri
kab'lajuj u tijoxelab' chutz-
ijoxik ri Utzalaj Tzij re ri
Evangelio

5 Ri Jesus xeutaq b'i we
achijab’ ri', xeupixb'aj b'ik,
xub'ij chke: Mixe' pa taq ri
ki tinimit ri winaq ri man aj
Israel taj. Man kixok ta k'ut
pa taq ri ki tinimit ri winaq
aj Samaria. ¢Xane are kixe'
kuk' ri winaq aj Israel, ri e je'
ta ne chij e sachinaq kan pa
taqjuyub'. 7Jix, jib'ij chke chi
xa jub'iq' man kuchaplej ru
taqganik ri Dios. & Cheikunaj
ri yawab'ib', cheik'astajisaj
ri klminaqib', cheikunaj ri
k'o itzel taq ch'a’k chkij,
cheiwesaj k'u b'i ri itzel taq
espiritus chke ri winaq. Ri ix
xaq sipam wa' we kuinem ri'
chiwe, K'o k'u b'a’ mita' che ri
kito'ik ri winaq, —xcha chke.

9 Mik'am b'i i rajil. Ri
q'dn puaq, ri saq puadg, ri
kidq puaqg mik'am k'u b'ik.
10 Mik'am b'i ri i chim che ri
b'e. Xa jun i kamixa' kik'am
b'ik. Mik'am b'i i xajab'.

”. E kab'lajuj u taqo'n ri Jesus ri e cha'tal

Mik'am b'i i ch'imiy. Je ri,
rumal chi taqgal che ri ajchak
chi kéyi' ri kajwataj che.

11 Apachike tinimit ri
kixopan wi, we nim, we
ch'utin, chitzukuj jun winaq
chila® ri qas kixk'ulaj.
Chixkanaj kan chila’ k'a
kichap na b'i jumul chik ri i
b'e. 12 Aretaq kixok pa jun
ja, chiya rutzil ki wach ri e
k'o pa ri ja. Kib'ij chke chi
are utzil kiwaj chke. 13 We
taqal chke ri winaq ri e k'o
pa ri ja chi kiya kan rutzil ki
waéch ruk' utzil, chiya kanoq.
We Kk'u man taqal chke, miya
kan rutzil ki wéch. 14 Are k'u
we man kixk'ulax kumal, we
man kékaj taj kékitatab'ej ri i
tzij, chixel b'ichorijari' o pa
ri tinimit ri'. Chitota' kan ri
ulew riKk'o che taq riiwaqgan.
(Chib'ana wa' chuq'alajisaxik
chkij ri winaq re ri tinimit
ri' chi man utz ta ri kika'no,
k'o ki mak.) 13 Qas tzij kinb'jj
chiwe chi pa ri q'ij ri kiq'at
na tzij pa ki wi' ri winaq
ri' rumal ri Dios, nim na ri
k'djisab'al ki wéch ri winaq
re ri tinimit ri' chuwéch ri
k'djisab'al ki wéch ri winaq aj
Sodoma xuquje' ri winaq aj
Gomorra,’ —xcha chke.

Kdb'an na k'dx chke ri ko-
jonelab'

16 jChiwilampe'! Ri in kixin-
taq b'ik je' ta ne chi ix chij
chkixol ri utiw. Chixsak'laj
b'a'je' jas ri kumaétz, chib'ana
k'ut je' jas ri kub'an ri
palomix ri man kub'an ta
k'ax. 17 Chiwila b'a' iwib’,

rumal chi ri winaq kixkijach
na pa ki q'ab' ri ki nimaqil ri
winaq, kixkich'ay na pa taq
rirachoch Dios ri kadkimulij wi
kib' ri winaq. 18 Kixkik'am
na b'i chkiwdch q'atal taq
tzij, xuquje' chkiwédch nimaq
taq taganelab' rumal wech
in, rech kiq'alajisaj ri Utzalaj
Tzij re ri Evangelio chkiwéch
ri e are' xuquje' chkiwéch
ri winaq ri man aj Israel
taj. 19 Aretaq k'ut kixk'am
b'ik rech kixjach chkiwéch
ri q'atal taq tzij, mixej iwib".
Michomaj b'ik jas ri kib'ij, o
jas ri kib'an chub'ixik wa'.
K'ol b'a' paijolom chi aretaq
rajwaxik kixch'awik, ri Dios
kdyo'w na chiwe ri tzij ri
kib'jj. 20 Man ix td k'u ri'
ri kixtzijon na, xane are ri
Loq'alaj Espiritu rech ri ga
Tat klyo'w na ri tzij pa ri
iwanima',—xcha chke.

21 Ri winaq kekijach na ri
kachalal pa kdmisaxik. Ri nan
tat kekijach na ri kalk'ual pa
kimisaxik. Ri alk'ualaxelab'
kékiyak na kib' chkij ri ki
nan ki tat, kekijach na pa

kédmisaxik. 22 Ketzelax na i
waéch kumal konojel ri winaq

xa rumal wech in. Apachin
k'u ri kuchij ri k'dax k'a
kék'is na ronojel kuriq na ru
tob'anik ri Dios. 23 Aretaq
kdb'an k'dx chiwe pa jun
tinimit, chixanimaj b'i pa jun
tinimit chik. Qas tzij kinb'ij
chiwe chi maéja' kixkowin
chusolixik taq konojel ri
tinimit ri e k'o wi ri winaq aj
Israel aretaq kinpe in, in ri' ri

T 10:15 Rikieb' tzij “Sodoma” y “Gomorra” keriqtaj pa ri Diccionario, k'isb'al re

we Nuevo Testamento.

Ralk'ual ri Dios ri Qas Winagq,
—xcha chke ru tijoxelab'.
24 Ri tijoxel man are ta

nim na u b'anik chuwéch
ru tijonel. Ri ajchak k'ut

man are td nim na u b'anik
chuwdch ri u patrén. 25 Ri

tijoxel rajwaxik kdku'b'i u
k'ux chi kéjunamataj na ruk'
ru tijonel. Ri ajchak k'ut
rajwaxik kaku'b'i u k'ux chi
kéjunamataj na ruk' ru patron.
We ri ajchaqel ja kéb'ix
Beelzebu che xa che yoq'b'al
re, ¢jas ta k'u lo kab'ix chke ri
rachalaxik ri are'?

Waral kdgil wi jachin
chuwdch ri rajwaxik Kkdgqaxej
wi qib’

26 Rumal ri' mixej iwib’
chkiwdch ri winaq. Man
k'o td ri ch'uqtalik ri mat
kel na chi saq. Man Kk'o
td k'u ri k'u'talik ri mat
ketamax na. 27 Ri kinb'jj
chiwe ix pa ri q'equm, chiya
u b'ixik pa saqil. Ri kinb'ij
chiwe chik'uyal, chiraqa i
chi' chub'ixik wa' pa taq ri
b'e. 28 Mixej iwib' chkiwéch
ri winaq ri kekowinik
kékikdmisaj ri cuerpo, man
kekowin td k'u chukémisaxik
ri ranima' jun. Xane are
chixej iwib' chuwaéch ri Jun
ri kdkowinik kusach u wéchru
cuerpo jun winaq xuquje’ ri
ranima'riare'pariq'aq'.

29 sA mat xa jun centavo
kek'iyix wi kieb' alaj taq
chikop ajuwokaj? Man k'o
td k'u jun chke we alaj taq
chikop ri' ri kdkdmik we ta
mat kraj ri i Tat. 30 Xuquje'
ne ri rismal i wi', konojel
wa' e agjilatal rumal ri Dios.

31Mixej b'a'iwib’, riix sib'alaj
ix loq' na chkiwéch Kk'ia alaj
taq chikop ajuwokaj, —xcha
riJesus chke.

Ri kdikiq'alajisaj kib'
chkiwdch ri winaq chi e
kojoninaq cheri Jesucristo

32 Konojel ri kakiq'alajisaj
kib' chkiwéch ri winaq chi e
kojoninaq chwe, riin xuquje'
king'alajisaj na chuwéch ri
nu Tat ri k'o chila' chikaj chi
e wachi'l in. 33 Apachin k'u
ri kub'ij chkiwéch ri winaq
chi man retam td nu wéch, ri
in xuquje' kinb'ij chuwéch ri
nu Tat ri K'o chila' chikaj chi
man wetam t u wéch ri are’,
—xchari Jesus.

Rumal ri Jesus kdk'oji na
ch'oj chkixolriwinaq

34 Michomaj chi ri in peti-
naq chuya'ik utzil chkixol ri
winaq cho ruwéchulew, xane
rumal wech in kak'oji na ch'oj
chkixol ri winaq. 35 Kéb'antaj
na ch'oj rumal wech, jun tata'
chrij ri u k'ojol, ru k'ojol k'ut
chrij ru tat, jun chichu' chrij
ri ral ali, ri ali k'ut chrij ru
nan, xuquje' ne rijun ali chik
chrij ru nan ralib', ru nan
ralib' k'ut chrij ri are'. 36Je ri’
chi ri ki k'ulel ri winaq chki-
jujunal, e are' ri kachalaxik ri
e are',—KéchariJesus.

37 Apachin ri loq' na kéril
ru nan u tat chnuwéch in,
man taqal ta ri' chi kok che
nu tijoxel. Apachin ri loq'
na kéril ru k'ojol o ru mia'l
chnuwéch in, man taqal ta
ri' chi kok che nu tijoxel.
38 Apachin ri man képe ta
wuk' in rumal chi man kraj

taj kuriq ri kdmikal jas ri kin-
riq in, man taqal ta ri' chi kok
che nu tijoxel. 39 Jachin ri
kraj kuto' u wi' ru k'aslemal
waral cho ruwéchulew, kiakiam
na ri'. Jachin k'u ri kuya
ru k'aslemal rumal wech in,
kuto'na uwi'ri' ruk'aslemal.

Waral kitzijox wi ri tojb'al
reri kdqa'no
40 Ri winaq ri utz i k'ulaxik
kub'ano, in ri' kinuk'ulaj.
Jachin ri kinuk'ulaj in, are
kuk'ulaj ri' ri Jun ri xintagow
loqg. 41 Jachin ri kuk'ulaj jun
q'alajisal re ru Loq' Pixab' ri
Dios ri tagom loq rumal ri
Dios, kuk'am na ri tojb'al re
jasrikayi' chejun q'alajisalre
ru Loq' Pixab' ri Dios. Jachin
ri kuk'ulaj jun utzalaj achi,
kuk'am na ri tojb'al re jas
ri kdyi' che jun utzalaj achi
rumal ri utzil ri kub'ano.
42 Apachin ri kuya jun vaso
joron che jun chke we winaq
ri' ri man nim ta ki b'anik xa
rumal chi are nu tijoxel wa',
gas kuriq na ri tojb'al re, —
xcha ri Jesus chke.

11

Ek'outaqo'nrijuan Qasal
Ja' keopanruk'riJesus

1 Aretaq ri Jestus xto'taj
che ki pixb'exik ri kab'lajuj
u tijoxelab', xel b'i chila'
rech kuya tijonik chke nik'iaj
winaq pa taq ri tinimit
jela’, xuquje' rech kutzijoj ri
Utzalaj Tzij re ri Evangelio

chke.
2 Are k'u ri tat Juan Qasal

Ja' k'o pa che'. Xretamaj k'ut
jasritajin kub'an ri Cristo. Ri
are' xeutaq b'i kieb' chke ru

SAN MATEO 11:10

tijoxelab' ruk' ri Jesus. 3]Je'
xub'ano rech kikita' che: ¢A
lal ri' ri Cristo ri kdpe na? o
¢A rajwaxik ne kiqgeyej chi na
jun chik? —xecha che.

4 Xch'aw k'u ri Jesus, xub'ij
chke: Oj alaq, b'ij alaq che ri
tat Juan jas ri tajin kil alaq,
xuquje'ritajin kdtaalaq. 5B'ij
alaq che chi ri moyab' keka'y
chik, ri ch'okojib' keb'in chik,
ri k'o itzel ch'a'’k chkij tajin
keutzir cherikiyab'. B'ijalaq
che chi ri so'rab' kakita chik,
ri kdminaqib' tajin kek'astajik,
xuquje' chi ri meb'a'ib’ tajin
kétzijox ri Utzalaj Tzij re ri
Evangelio chke. ¢ Utz re ri
winaq ri man kub'an ta kieb'
u k'ux chwij, —=xcha chke ru
tijoxelab' ri tat Juan.

7 Aretaq xeb'e’ ru tijoxelab’
ri tat Juan, ri Jesus xuchaplej
u tzijoxik ri tat Juan chke ri
winaq, xub'ij chke: ¢Jas xe'
alaq che rilik pa ri juyub' ri
katz'inowik? ¢A xe' alaq che
rilik jun aj ri tajin késlab'isax
rumal ri kidqiq'? 8 We man
aretari', sjasrixil alag? ¢Axil
alaq jun achirije'lriratz'iaq
u kojom? Etam alaq chirik'o
je'lalaj taq katz'iaq, e K'ori e
are' pa taq kachoch ri nimaq
taq taganelab'. 9 ¢Jas k'u ri xe'
alaq che rilik? ¢A xil alaq jun
q'alajisal re ru Loq' Pixab' ri
Dios? Je',jeri',—xcha'. Tzare
k'uritatJuan nim na ub'anik
chuwéch apachike q'alajisal
re ru Loq' Pixab' ri Dios. 10Ri
tat Juan are wa' ri tz'ib'am
kan chrij pa ru Loq' Pixab' ri
Dios ri Tz'ib'talik ri kub'ij:
Kintagna b'iri nu taqo'n,

kénab'ej k'u na chawéch

rikub'an naub'anikrab'e,
—Kkécha ri', —xcha ri Jesus
chke ri winaq. 11 Qas tzij
ri kinb'ij chiwe chi chkixol
konojel ri winaq ri e k'olinaq
k'a we kamik ri', man k'o ta
jun ri nim na u q'ij chuwéch
ri tat Juan Qasal Ja'. Pune je
ri', ri jun ri man qas nim ta
u b'anik ri kitaqan ri Dios pa
ranima’, are nim na u q'ij wa'
chuwdéch ri tat Juan Qasal Ja',
—xcha chke.

12 Tzpa taq ri q'ij ri xpe ri
tat Juan Qasal Ja' k'a kimik,
ri winaq xkichaplej loq u ti-
jik ki chuq'ab’ rech keb'ok
pa ru taqanik ri Dios. Ri
kékikoj ki chuq'ab’ kikichomaj
chi e are' kech'akan na. 13 Ri
Pixab' ri xutz'ib'aj ri ga mam
Moisés kub'ij chi kédpe na ri
Dios rech kataqan pa ki wi'
ri winaq, xuquje' je' xkib'ij
konojel ri q'alajisal taq re ru
Loq' Pixab' ri Dios k'd xpe na
ri tat Juan. 14 We k'u ri ix
gas kiwaj kikoj wa', ritat Juan
are ri q'alajisal re ru Loq'
Pixab' ri Dios ri kdpe na jas
ri xpe ri gqa mam Elias ojer.
15Jachin taq ri kékijikib'a kan-
ima' chutatab'exik ri nu tzij,
chkitatab'ej b'a’, —xcha chke.

16 ;jas ruk' keinjunamaj wi
ri winaq re we q'ij junab' ri'?
Ri winaq kdmik kejunamataj
kuk' ri ak'alab’ ri keetz'en
pa taq ri k'ayib'al, kékiraq
ki chi' che ki ch'ab'exik ri
kachi'l, kékib'ij: 17 “Xqoq'esaj
risu' chiwe, man xixxojow ta
k'ut. Xga'n u q'ojom kéminag,
man xixoq' td k'ut,” —kecha

ri'. 18 Xpe k'u ri tat Juan ri

man wi'j taj, ri man kutij ta
vino. Ri winaq k'ut kéakib'ij
chi xa k'o jun itzel espiritu
che. 19 Aretaq k'ut xinpe in,
in ri' ri Ralk'ual ri Dios ri Qas
Winaq, ri kinwi'k, ri kintij
vino, konojel k'ut kékib'ij chi
xainjiq'alajachi,in q'ab'arel,
in kachi'l ajmakib’ xuquje’
toq'il taq alkab'al. Ri winaq ri
utz ru chak q'alaj wa' chi k'o
riuno'jri Dios ruk', —xchari
Jesus.

Ri tinimit jawije' e k'o wiri
winaq ri man keniman td che
riDios

20 Ri Jesus k'ut xuchap
ki yajik ri winaq pa taq
ri tinimit jawije' u b'anom
wi K'ia taq kajmab'al. Je
ri', rumal chi ri winaq ri e
k'o chila' man ki k'exom ta
kanima', man ki k'exom ta
k'u ri ki chomanik. Xub'ij
k'u chke: 21 K'dx iwe, winaq
re ri tinimit Corazin! {K'dx
iwe, winaq re ri tinimit
Betsaida! We ta xeb'an
wa' we kajmab'al ri' pa taq
ri tinimit Tiro, ri tinimit
Sidén jas ri xeb'antaj iwuk'
ix, k'extajinaq ta chi ri' ri
kanima', ri ki chomanik
ri winaq jela. Xkikoj ta
katz'iaq ri' ri kuq'alajisaj chi
keb'isonik. Xuquje' k'o ta
b'anom wi chi kuq'alajisaj
chi are rumal ri ki mak chi
keb'isonik, —xcha'. 22 Kinb'jj
k'u chiwe ix chi pa ri q'ij ri
kuq'at na tzij ri Dios, nim
na ri k'djisab'al i wéch Kkiriq
na chuwéch ri Kk'djisab'al ki
wiéch ri kakiriq na ri winaq
aj Tiro, aj Sid6én. 23 Are k'u
ri ix winaq aj Capernaum,



SAN MATEO 11:24

ri sib'alaj kinimarisaj iwib',
k'a pa ri q'aq' k'ut kixqasax
wi na. We ta kuk' ri winaq
aj Sodoma xeb'an wi taq ri
kajmab'al ri xeb'antaj iwuk'
ix, kK'o ta na ri' ri ki tinimit
kadmik. 24Kinb'ij k'u chiwe chi
pari q'ij aretaq kuq'at na tzij
ri Dios, nim na ri k'djisab'al 1
waéch ix kiriq na chuwdch ri
kékiriq ri winaq aj Sodoma,
—xcha ri Jesus.

Ri Jests kub'ij chke ri
winaq chi kepe ruk' rech
kuxlan kanima’

25 Pariq'ij ri' xub'ij ri Jesus:
Kinnimarisaj q'ij la, Tat, Ra-
jaw ri kajulew Je ri, ru-
mal chi xk'u' la ri etamb al
la chklwach ri winaq ri k'o
ki no'j, ri k'o ketamb'al, are
K'utum k'u la wa' chkiwéch ri
man k'o ta ketamb'al, ri je' ta
ne chie ak'alab'. 26Je’, Tat, ru-
mal chijeri'riutzalajrayib'al
la chke ri winag.

27Ri nu Tat u jachom pa nu
q'ab'ronojelrik'olik. Mank'o
té jun ri qas retam u wéch ru
K'ojol ri Dios, xane xaq Xxuwi
ri ga Tat. Xuquje' man K'o ta
jun ri gas retam u wéch ri qa
Tat, xane xaq Xuwi ri in, in
ri' ri u K'ojol, xuquje' jachin
k'u taq chke ri kwaj kinb'ij wi
jas ru b'anik ri qa Tat Dios.
28 Chixsa'j wuk' in, iwonojel
ri ix kosinaq, iwonojel ri k'o
iweqa'n, kinya k'u uxlanem
chiwe. 29 Chik'ama ri eqb'al
yunt ri kinya chiwij. Chiwe-
tamaj iwe wuk' in rumal chi
ri in k'o nu paciencia, man
kinnimarisaj td wib'. Kuxlan

12:6 RiJunri'are rijesus mismo.

k'u na ri iwanima'. 30 Ri
egb'al yunt ri kinya chiwij
man k'ax td ruk'axik. Rieqga'n
k'ut ri kinya chiwij, man al ta

Il.

12

Ru tijoxelab’ ri Jesus
kdkich'up ru jolom triko pa jun
q'ij re uxlanem

1Pa jun q'ij re uxlanem ri
Jesus tajin kok'ow xol taq ri
triko. Are k'u ru tijoxelab'
xpe ki numik, xkichap k'u u
ch'upik ru jolom taq ri triko.
Xkib'aq pa ki q'ab’, te k'u ri'
xkitijo. 2 Aretaq ri tata'ib’
fariseos xkilo, xkib'ij che ri
Jesus: Chilampe la, ri tijox-
elab’ la tajin kdka'n chak ri
dwas u b'anik pa taq ri q'ij re
uxlanem.

3 Ri Jesus xub'ij chke: ;A
mat k'o jumul ri sik'im alaq
jasrixub'anri qa mam David
ojer aretaq ri are' xuna' nu-
mik, xuquje' jas ri xkan ri
e k'o ruk'? 4 Xok k'u b'i ri
ga mam David pa ri nimalaj
rachoch Dios, xutij k'u re ri
wa ri yo'm cho ri Dios, xuya
k'u ke ri e k'o ruk' xuquje'.
Awas kK'u u tijik wa' kumal
xaq jachinoq, xane xaq Xuwi
chke ri sacerdotes ya'tal wi
wa', —xcha'. 5 Xuquje' xub'ij:
¢A mat K'o jumul ri sik'im
alaq pa ri Pixab' ri xutz'ib'aj
ri qa mam Moisés, chi ri
sacerdotes ri kepaténin pa ri

rachoch Dios man keuxlan t&
pa ri q'ij re uxlanem? Pune

ta ne je ri' man mak ta k'u ri'
chi je' kdka'n wa'. 6 Kinb'ij k'u
chech alaq, chi waralk'o Jun™

ri nim na u b'anik chuwéch
ri nimalaj rachoch Dios. 7 Ri

alaq xa man kach'ob' ta alaq
jas kel kub'ij wa' we tzij ri' ri
tz'ib'tal kan pa ru Loq' Pixab'
ri Dios ri kub'ij: “Ri in kwaj
chiri ix kib'an toq'ob' chke ri
winaq, man are tad kwaj chi
keikdmisaj awaj che ki sipaxik
chnuwich,” —Kkécha ri'. We
ta qas kich'ob' alaq wa', mat
kéq'at alaq tzij chi kék'djisax
ki wéch ri winaq ri man Kk'o
td ki mak. 8 Are k'u ri' ri in,
in ri' ri Ralk'ual ri Dios ri Qas
Winag, k'o nu taganik puwi'
ri q'ij re uxlanem xuquje', —
xcha ri Jesus chke ri tata'ib’'
fariseos.

RiJesus kukunaj jun achiri
kdminaq jun u q'ab’

9 Xel k'u b'i ri Jesus chila’,
xok b'i pajun chke rirachoch
Dios ri kakimulij wi kib' ri
winaq. 10 K'o k'u jun achi
chila' ri kdminaq jun u q'ab'.
Are k'u ri tata'ib' fariseos
kédkaj kakitzukuj u mak ri
Jesus, rumal ri' xkita' che: ¢A
ya'talik kdkunax jun yawab'
pa ri q'ijj re uxlanem?
xecha che.

11 Xch'aw ri Jesus, xub'ij
chke: We jun chiwe k'o jun
u chij, kidtzaq k'u b'i pa jun
k'ua' pa jun q'ij re uxlanem,
camatke'ri' che resaxik? 12E
ta k'u lo jun winaq, are ri

Dios nim na u b'anik kdril wi
wa' chuwéch jun chij. Rumal

ri' ya'tal u b'anik toq'ob' pa
taq ri q'ij re uxlanem, —xcha
chke.

13 Xub'ij k'u ri Jesus che ri
achi: Yuquri q'ab' la, —xcha
che.

Xuyuq ru q'ab’, xutzir k'ut.
Je' chik ri u q'ab’ ri' jas ri
jun chik. 14 Xeb'el k'u b'i
ri tata'ib' fariseos, xkitala ki
no'j chb'il taq kib'jas ri kdka'n

chukéimisaxik riJesus.

Ri xub'ijj kanoq jun
q'alajisal re ru Loq' Pixab' ri
Dios chrijri Jests

15 Aretaq ri Jesus xuch'ob’
ri ki chomanik ri tata'ip’
fariseos, xel b'i chila'. E k'ia
k'uriwinaqxeterib'i chrij. Ri
Jesus k'ut xeukunaj konojel
taqriyawab'ib'. 16Xeutaq k'u
ri winaq, xub'ij chke chi k'o
jachin che mékib'ij wi jachin
ri Are'. 17 Xub'ij ri Jesus wa'
rech je' kel wi jas ri xub'ij loq
ri qa mam Isaias ri q'alajisal
re ru Loq' Pixab' ri Dios ri
xub'ij:

18 Are wa' ri patinil we
ri cha'tal wumal,
risib'alaj loq' chnuwéch,
ri kakikot ri wanima' ru-
mal.
Kinya na ri
Espiritu
paranima'ri Are'.
Kub'ij k'u na chke konojel
ki wéch winaq chi
ri in kinq'at na tzij pa ki

Loqg'alaj nu

wi',
19 Man kéch'ojin taj, man ku-
raq ta u chi,
man k'o ta jun kdto'w ri Are'
ko Kkich'aw
pataqrib'e.
20 We k'o jun winaq ri je' jas
jun aj
ri kotakik, man kuq'up
taj.
We ne k'o jun winaq rijunam
jasjun candela
ri man nim té ru q'aq'al,

man kuchup té ri'.

Xane kichakun na che rilik
chi kopan na ri q'jj
aretaq qas kéq'at na tzij
ruk' jikomal.

21Konojel k'u ki wéach winaq
cho ruwéchulew,
kéku'b'i na ki k'ux chrij ri

Are’,

—xcha ri Dios chuchi' ri

q'alajisal re ru Loq' Pixab'.

Kab'ixchrijrijestschiyo'm
u chuq'ab'rumalriltzel

22 Xk'am k'u b'i jun achi
ruk' ri Jesus. Ri achi mem
xuquje' moy, k'o k'u jun itzel
espiritu ruk’. Xkunax k'u
rumal riJesus,jeri' chiriachi
xkowinik xka'yik xuquje'
xch'awik. 23 Konojel ri winaq
xkikajmaj wa', xkib'ij: ;A mat
are wa' ri Ralk'ual kan ri qa
mam Davidl ri kéb'ixik chi
kédpe na? —xecha'.

24 Aretaq k'ut xkita ri
tata'ib' fariseos ri kakib'ij ri
winaq, ri e are' xkib'ij: We
achi ri' kdkowinik keresaj b'i
ri itzel taq espiritus chke ri
winaq xa rumal ru chuq'ab’
ri Beelzebut ri ki nimal ri
itzel taq espiritus ri k'o ruk/,
—xecha'.

25 Ri Jesus xuch'ob'o jas
ri tajin kékichomaj, xub'ij
k'u chke: Apachike q'atb'al
tzij ri u b'anom kieb', ri
juch'ob’ q'atal taq tzij kédkiyak
kib' chkij ri juch'ob' chik,
ri q'atb'al tzij ri' kak'is na u
wdach. We jun tinimit o jun ja
winaq u b'anom kieb' rumal
chi k'o ch'oj chkixol, man naj

té ri' kuch'ijo. 26 Je ri' xuquje’,
we ta ri Satands Kkéresaj b'i
ri Satands, u b'anom kieb'
ri'. We ta je ri', ¢a naj ta k'u
ri' kuch'ij ru taqanik? jMan
je' taj! 27 Ri alaq kab'ij alaq
chi ri in kinwesaj b'i ri itzel
taq espiritus ruk’ ru chuq'ab’
ri Beelzebu. We ta je ri,
¢jachin kdyo'w ki chuq'ab' ri
tijoxelab' alaq che kesaxik
b'i ri itzel taq espiritus? Qas
are ri e are' kékiq'alajisaj chi
xa sachinaq alaq. 28 Ri in
k'ut kinwesaj b'i ri itzel taq
espiritus ruk' ru chuq'ab’' ri
Espiritu rech ri Dios ri k'o
wuk'. Kel kub'ij wa' chi ri
Dios k'o chi uk' alaqg rech
kédtagan puwi' alaq, —=xcha
chke.

29 Man k'o td jun kdkowinik
kok pa rachoch jun achi
ri sib'alaj k'o u chuq'ab’,
kérelaq'aj k'u b'i ri jastaq re,
we ta mat nab'e kuyut na ri
achiri k'o u chuq'ab’. Te k'u
ri' kdkowinik kérelaq'aj b'i ri
jastaqre.

30Ri jun ri man junam té u
chomanik wuk', kinuk'ulelaj
ri'. Ri jun ri man kachakun ta
wuk', xaq kutur ri' rinu chak,
—xcha chke.

31 Rumal ri' kinb'ij chech
alaq: Ronojel mak ri kdka'n
ri winaq kuya' késachtaj na ki
mak ri' rumal ri Dios, xuquje'
ronojel ri dwas u b'ixik chrij ri
Dios ri kékib'ij ri winaq kuya'
késachtaj na ki mak ri'. Are
k'u we kékib'ij ri dwas u b'ixik
chrij ri Loq'alaj Espiritu man

T 12:23 Ri “Ralk'ual kan ri ga mam David” kel kub'ij “To'l Qe”, junam jas ri tzij

“Cristo” o “Mesias”. i 12:24 Ri tzij “Beelzebu” are jun chke ru b'i' ri Satanas.

kuya' taj késachtaj ri ki mak
ri'. 32 Apachin ri kub'ij tzij
ri dwas u b'ixik chwij in, in
ri' ri Ralk'ual ri Dios ri Qas
Winag, késachtaj na u mak ri'
che. Apachin k'u ri kub'ij ri
dwas u b'ixik chrij ri Loq'alaj
Espiritu, man Kkédsachtaj td na

u mak ri' che waral cho we
uwéchulew. Man kdsach ta k'u
u mak ri' pa ri jun k'aslemal

chik ri kdpe na, —xcha ri
Jesus.

Ri jun che' rumal ru wich
kdch'ob'tajik jas u b'anik
33 We utz ri che', utz ru
waéch ri kuya. We man utz ta
ri che', man utz td ru wéch
ri' ri kuya. Ri jun che' ru-
mal ru wich kéch'ob'tajik jas
u b'anik. 34 jRri alag, alaq
sub'anelab' taq winaq! ¢A
kédkowin lo alaq ri' chub'ixik
utzalaj taq tzij, alaq itzel taq
winaq k'ut? Ri kel loq pu chi'
ri winag, are wa'ri qas k'o pa
ranima'. 35 Ri utzalaj winaq,
utz ri' ri kub'ij rumal rech ri
utzil ri k'o paranima'. Riitzel
winaq, man utz ta ri' ri kub'ij
rumal chi etzelal wa' rik'o pa
ranima'. 36 Kinb'ij k'u chech
alaq, chi pa ri q'ijj aretaq
kuq'at na tzij ri Dios, konojel
ri winaq kékijach na kuenta
rumal ronojel tzij ri ki b'im ri
man Kk'o ta u patén. 37 Jas k'u
je' ri Katzijon ri winag, are je
ri' ri q'atow tzij ri kdb'an na
puwi'. Kéq'alajisax k'u na we
k'o umak o man k'o taj.

Rilawalo taq winaq kkita'
jun kajmab'al etal che ri Jests
38 Jujun tata'ib’ fariseos
kachi'l jujun tijonelab' re ri

Pixab', xkib'ij che ri Jesus:
Ajtij, kdqaj chi kéb'an la jun
kajmab'al etal chgawéch
rech kéqilo, —xecha che.

39 Ri Jesus xch'awik, xub'ij
chke: Rilawalo taq winagq, ri
man jikom td kanima', kékaj
chikinb'anjun kajmab'al etal
chkiwédch. Man kéyi' td k'u
wa' chke, xane xaq xuwi ri
etal chrij ri Jonas ri q'alajisal
re ru Loq' Pixab' ri Dios ojer.
40 Je' jas ri Jonas xKk'oji chu-
pam ri jun nimalaj kar oxib'
q'ij, oxib' aq'ab’, are k'u je'
kinb'annain, inri'ri Ralk'ual
ri Dios ri Qas Winag, kink'oji
k'u na xe' ri ulew oxib' q'ij,
oxib' aq'ab’. 41 Ri winaq aj
Ninive, pa ri q'ij re ri q'atow
tzij aretaq kiq'at tzij pa ki
wi' ri winaq ri e k'o kdmik,
kékiq'at na tzij pa ki wi' chi
kék'ajisax ki wéch. Je ri|, ru-
mal chi ri winaq aj Ninive,
xkik'ex ri kanima', xkik'ex
k'u ri ki chomanik aretaq ri
Jonds xutzijojruLoq' Pixab'ri
Dios chke. Waral k'ut k'o Jun
ri nim na u b'anik chuwaéch
ri Jonds. 42 Xuquje' ri nimalaj
taqanel ixoq ri xk'oji chumox
ri relb'al q'ij, kdk'oji na pa ri
q'ij re ri q'atow tzij. Aretaq
kéq'at tzij pa ki wi' ri winaq
ri e K'o kdmik, ri are' kuq'at
na tzij pa ki wi' chi kdk'ajisax
ki wach. Je ri', rumal chi ri
ixoq ri' naj xel wi loq, xpe
k'u chutatab'exik ri nimalaj
retamb'al ri Salomo6n. Waral
k'ut k'o wi Jun ri nim na u
b'anik chuwaéch ri Salomén.

Waral kitzijox wi ri kub'an
jun itzelalaj espiritu, kdtzelej
loq

43 Aretaq jun itzelalaj
espiritu kel b'i che jun winag,
xaq kawakatalob' chik pa taq
juyub' rikétz'inowik, kutzukuj
jawije' kuxlan wi. Aretaq
man kuriq taj jawije' kuxlan
wi, kub'ij: 44 “Kintzelej na
b'i cho ri wachoch jawije'
ri xinel wi loq,” —XKkaécha'.
Aretaq kopanik, kuriqa ri
ranima' ri winaq je' u b'anik
jun ja tolonik, mesom chi
u pam, utz k'u b'anom
che. 45 Ke' k'ut, keuk'ama
chi na wuqub' itzelalaj taq
espiritusrisib'alajelawalona
chuwdich ri are'. Konojel wa'
keb'ok pa ranima' ri winaqg.
Ri winaq ri' nim na ri k'dx
kuriq na chuwéch ri k'dx ri
xuriq nab'e. Je k'u wa' ri
kékik'ulmaj na ri lawalo taq
winaq kémik, —xcha chke.

Ru nan ri Jesus xuquje' taq
ruchaq'keopan ruk’

46 Ri Jesus tajin kétzijon na
kuk' ri winaq aretaq xopan
ru nan, e rachi'l ri rachalal.
Xaq k'u chrij ri ja e tak'atoj
wi, kikaj k'ut ketzijon ruk' ri
Jests. 47 K'o k'u jun ri xub'ij
cheriJesus: Rinanla, xuquje'
ri chaq' la e k'o chrij ri ja,
kéch'ab'ex la kumal, —xecha
che.

48 Xub'ij k'u ri Jesus che ri
xb'in che: ¢Jachinri'rinunan,
xuquje' jachin taq ri qas e
wachalal? —xcha che.

49 Xeuk'ut ru tijoxelab’
chkiwéch ri winag, te k'u ri'
xub'ij: E are wa' je' ta ne ri
nu nan, xuquje' ri nu chadq/,
—xcha'. 30 Je ri', rumal chi
apachin ta ne ri kab'anow
ru rayib'al ri nu Tat ri k'o

chila' chikaj, are wa' ri qas
wachalal, ri nu chaq', ri
wanab', ri nu nan, —xcha ri
Jesus chke.

13

Ri Jesus kutzijoj ri k'utb'al
chrijritikolija’

1Pari q'ij ri' ri Jesus xel loq
cho ja, xe' k'u chuchi' ri mar,
xt'uyik'uchila'. 2Xkimulij k'u
kib' k'ia winaq ruk’, je ri' chi
xok b'i ri Are' pa jun barco,
xt'uyi k'u chupam. Konojel
ri winaq xekanaj kan cho ri
ulew chuchi' ri mar. 3 Xeukoj
k'u taq k'utb'al che ki tijoxik
ri winaq chkij k'ia u wéch
taq no'j, xub'ij chke: Xel b'i
jun tikol ija' cho rachoch, xe'
chub'anik u tiko'n, —=xcha
chke. 4 Aretaq tajin kujopij
ri ija’, xqaj jub'iq' ri ija' pa
ri b'e. Xeopan k'u ri chikop
ajuwokaj. Kerapapik xeqa-
jik, xa xKkitij b'i ri ija’. 5 Xqaj
chi jub'iq' xol taq ri ab'aj,
ri man k'o td wi k'ia ulew.
Chanim k'ut xk'iy ri jub'iq’
jja' ri' rumal chi man pim
td ri ulew. 6 Aretaq k'ut
xel loq ri q'ij, xek'at ri alaj
taq tiko'n rumal, xechaqi'jik
rumal chi man gas td k'u
k'o ki xera'. 7 Xqaj chi k'u
jub'iq’ ri ija' pa taq ri q'ayes
ri kK'o ki k'ixol. Xek'iy k'u ri
q'ayes, xekijiq'isaj ri tiko'n.
8 Are k'u ri nik'iaj ija' chik xe-
gaj pa utzalaj ulew. Sib'alaj
xewdchinik. E K'o jujun tiko'n
xkiya jujun ciento ki wéch pa
taq ri ki jolom ri triko chk-
jjujunal, e k'o k'u jule' chik
xkiya oxk'al ki wéch pa taq
ri jujun ki jolom. Ri nik'iaj

tiko'n chik xkiya juwinaq la-
juj ki wéch chkijujunal, —
xcha ri Jesus chke ri winaq.
9We ri ix kijikib'a ri iwanima'
chutatab'exik ri nu tzij, jchi-
tatab'ej b'a'l —xcha chke.

RiJesus kub'ij chkeru tijox-
elab’ jas ki patdn ri k'utb'al ri
kukojo

10 Ru tijoxelab' ri Jesus xe-
geb' ruk’, xkita' che: ¢Jas che
kuk' taq k'utb'al ketzijob'ej la
ri winaq? —xecha che.

11 Ri Jesus xch'awik, xub'ij
chke: Ri ix yo'm chiwe rumal
ri Dios ri retamaxik ri man
ketam ta ri nik'iaj winaq chik
chrij ru taqganik ri Dios pa ki
wi' ri winaq. Man ya'tal té
k'u chkeri e are' chikdkich'ob'
wa'. 1ZRiwinaqrik'ok'oruk/,
kéyi' chi na nik'iaj che rech
kénimar ri k'o ruk'. Are k'u ri
winaq ri man k'o td k'o ruk/,
ri jub'iq’ ri k'o ruk' kesax na
che. 13 Rumal ri' keintzijob'ej
ri winaq kuk' taq Kk'utb'al,
rumal chi pune jaqal ri ki
waq'dch, man kekowin ta
chuch'ob'ik ri kikilo, je' ta
ne chi man keka'y taj. Pune
kékitatab'ej ri qas tzij, man
kékich'ob' t4 ri' ri ki tatab'em,
Je' ta ne chi man kékita ta ri
kinb'ij. 14 Are k'u je' kdb'antaj
na wa' kuk' ri e are' jas ri
xub'ij ri qa mam Isalas ri
q'alajisal re ru Loq' Pixab' ri
Dios:

Ri ix, pune kitatab'ej ri qas
tzij,
man Kkich'ob' taj.
Pune kixka'yik, man kich'ob’

ta
ri kiwilo.
13Jeri', rumal chi ab'ajarinaq

ri kanima' we winaq ri'.
Man utz ta ketow tzij.
Ki tz'apim k'u ri ki waq'ach

rech man keka'y taj.
Je'ub'anom ri kanima'

rech man kékita taj,
rech man kéqaj ta ri nu tzij pa

kanima',
rech man Kkinkitzukuj taj
rech keinkunaj,
—=xcha ri Dios chuchi'
q'alajisal re ru Loq' Pixab'.
16 Are k'u ri iwe ix, sib'alaj

utz iwe, rumal chi tajin ki-
wil ri tajin kinb'ano, tajin
kita ri tajin kinb'ij. 17 Qas
tzij kinb'ij chiwe chi e k'ia
q'alajisal taqre ru Loq' Pixab'
ri Dios, xuquje' e k'ia utza-
laj taq winaq xkaj xkilo jas
ri tajin kiwil ix kdmik, man
xkil t4 k'ut. Xkaj xkita jas ri
tajin kita ix kdmik, man xKkita
ta k'ut,—=xchariJesus chke ru
tijoxelab'.

ri

RiJestus kub'ij chke ru tijox-
elab’ jas kel kub'ij ri k'utb'al
chrijritikolija’

18 Chitatab'ej b'a' jas kel
kub'jj ri k'utb'al chrij ri tikol
ija', —xcha chke. 19 Riija' ri
xeqaj pa ri b'e, e are wa' jas
ri winaq ri kédkitatab'ej ru Loq'
Pixab'ri Dios chrij ru taqanik
riDios pa kiwi'riwinaq, man
kékich'ob' ta K'ut. Chanim
Képe ri Itzel, kéresaj k'u b'i ri
tzij ri xqaj pa kanima'. 20 Ri
ija' ri xeqaj xol taq ri ab'aj, e
are wa' jas ri winaq ri kékita
ru Tzij ri Dios ruk' kikotemal,
je'l kdkito. 21 Rumal k'ut chi
man qas ta k'o ri ki xera),
xa kieb' oxib' q'ij kakich'ijo.
Aretaq k'ut kékichaplej u rigik

k'ax, kraj keyoq'ik rumal rech
ru Tzij ri Dios, chanim ketzaq
kanoq. 22Riija' rixeqaj pataq
ri q'ayes ri k'o ki k'ixol, e are
wa' jas ri winaq ri kéakita ru
Tzij ri Dios, are k'u kékilijna ri
jastaq rech we uwaéchulew ri',
kesub'taj rumal ri q'inomal.
Are k'uwa' kéjiq'isan ru Tzij ri
Dios, man kidwdachin ta k'u ri'
parikanima'. 23 Are k'uriija'
ri xeqaj pa utzalaj ulew, e are
wa' jas ri winaq ri kakita ru
Tzij ri Dios, kékich'ob'o. Kékiya
k'uk'ia ki wéch. E je'jasriija’
ri xkiya jujun ciento ki wéch
chkijujunal, nik'iaj chik e je'
jas ri ija' ri xkiya oxk'al ki
waéch chkijujunal, jujun chik
eje'jasriija'rixkiyajuwinaq
lajuj ki wéch chkijujunal, —
xcha chke.

Waral kdgil wi ri K'utb'al
chrij riitzel q'ayes ri xk'iy xol
taqritriko

24Ri Jesus xukoj jun k'utb'al
chik chkiwéch: Ru taqanik ri
Dios pa ki wi' ri winaq, are
junam ruk' jun achi ri xu-
tik utzalaj ija' pa ri rulew.
25 Xpe k'u jun u k'ulel ri
ajchaq'el ri tikom. Aretaq
konojel tajin kewarik, xok b'i
pa ri ulew, xutika k'u kan
itzel taq q'ayes xol taq ri
triko. Te k'u ri' xe'k. 26 Aretaq
xk'iy ri triko, xechomadgir ru
jolom, xuquje' xek'iy ri itzel
taq q'ayes. 27 Xeb'e' k'u ri
ajchakib’, xekib'ij che riki pa-
tron: “Tat, we qas utz ri ija'
ri xtik la, ¢jawije' k'ut xpe wi
wa' we itzel q'ayes ri'?”
xecha che. 28 Xub'ij k'u ri
patrén chke: “Xa k'o jun nu

k'ulel xb'anow wa',” —xcha
chke. Ri ajchakib’ xkib'ij che
ri ki patron: “¢A kaj la chi
keqab'oq ri itzel taq q'ayes?”
—xecha che. 29 Ri patrén
xub'ij chke: “Man utz tari' we
je' kib'ano, rumal chi we ne
kib'oq b'i ri triko junam ruk’
ri itzel q'ayes. 30 Chek'iy na
ri itzel taq q'ayes junam ruk’
ritriko, chiweyej na k'd kuriq
ri q'atoj. Keintaq k'una b'iri
ajchakib’ rech nab'e kakimol
ri itzel taq q'ayes, kakixim pa
taq yataj, te k'u ri' kékiporoj.
Are K'u ri triko kékik'ol na pa
ri nu k'uja,” —xcha chke.

Ri Jesus kutzijoj ri k'utb'al
chrijriija're mostaza

31 Ri Jesus xukoj chi jun
k'utb'al chkiwéch, xub'ij: Ru
taqanik ri Dios pa ki wi' ri
winaq, junam wa' ruk’ ri ija’
reritiko'nrikéb'ix “mostaza”
che, ri kutik jun achi pa ri
rulew. 32 Qas tzij riija' ri' are
ri sib'alaj nitz' na chkiwédch
konojel taq u wéch ija'. Are-
taq k'ut kék'iyik, are nim na
ke' chkiwdch konojel taq ri
tikom. Kub'an jun nimalaj
che', je ri' chi ri chikop aju-
wokaj kdka'n ri ki sok xol taq
ru q'ab’, kemu'jan chupam,
—xcha ri Jesus chke.

Waral kdgil wi ri k'utb'al
chrijrich'dam re kaxlan wa
33 Ri Jesus xukoj chi jun
k'utb'al chkiwéch, xub'ij: Ru
taqanik ri Dios pa ki wi' ri
winaq, are je' jas ri ch'dm
ri kuya jun ixoq ruk' oxib'
pajb'al k'dj, rech kuk'iyisaj
ronojel ri q'or re kaxlan wa,
—xcha ri Jesus chke.

Waral kdgil wiri ki patdn ri
k'utb'al ri kukoj ri Jestis

34 Ronojel wa' we tzij ri’
xub'jj ri Jesus chke ri winaq
kuk' taq k'utb'al. Xaq xuwi
kuk' taq k'utb'al xeutzijob'ej
ri winaq. 35 Je' xb'antaj wa'
rech qas je' kel wi jas ri xub'ij
ri q'alajisal re ru Loq' Pixab'
ri Dios ri Tz'ib'tal kanoq:
Kintzijon na kuk' taq k'utb'al,
kinb'ij na ri man etamtal taj

tzaretaq ri Dios xub'an ri
kajulew,
—xchari'.

Ri Jesus kuq'alajisaj ri kel
kub'ij ri k'utb'al chrij ri itzel
q'ayes xol taqri triko

36 Xténi k'u ri Jesus che ru
tzij, xeutaq b'i ri winaq cho
taq ri kachoch, ri Are' k'ut
xok paja. Are k'uri tijoxelab’
xkiriq kib' ruk’, xkib'ij che:
B'ij la chqe jas kel kub'ij ri
k'utb'al chrij ri itzel q'ayes ri
xtik kan pa ri ulew, —xecha
che.

37 Ri Jesus xub'ij chke: Ri
kétikow ri utzalaj ija’, in ri'
ri Ralk'ual ri Dios ri Qas
Winagq. 38 Ri ulew are ronojel
ruwdachulew. Ri utzalaj ija' e
are wa' ri winaq ri katagan ri
Dios pa ki wi'. Riitzel q'ayes
e are wa' ri winaq ri e rech
ri itzel. 39 Ri k'ulel ri xtikow
riitzel q'ayes, are riItzel wa'.
Ri q'atoj kel kub'ij ri k'isb'al
re ruwdchulew aretaq kak'is
ronojel. Ri keb'anow ri q'atoj
e are' ri angeles. 40 Je' jas
ri kdb'an che ri itzel q'ayes,
kémolik, kak'idq pa ri q'aq,
are k'u je' kadb'an na pa ri
k'isb'al re ruwéachulew. 41 Ri
in, in ri' ri Ralk'ual ri Dios ri

Qas Winag, keintaq na loq ri
nu angeles che ki molik kono-
jel ri winaq ri kekitaqchi'j
nik'iaj winaq chik che mak,
xuquje' ri b'anal taq etzelal.
42 Kekik'idq k'u na b'i pa ri
nimalaj q'aq’, jawije' keb'oq’
wi na, Kkakiquch'uch'ej na ri
ki ware. 43 Are Kk'u ri kédka'n
ri kraj ri Dios, keopan na
jawije' ri katagan wi ri qa
Tat chila' chikaj. Kejuluw
na je'jas ri q'ij. We kijikib'a
ri iwanima' chutatab'exik ri
kinb'ij, jchitatab'ejb'a'l —xcha
riJesus chke ru tijoxelab'.
Waral kdgil wi ri k'utb'al
chrijri q'inomal ri mugqtalik
44 Ru taqanik ri Dios pa
ki wi' ri winaq, kinjunamaj
ruk' jun koxon puaq ri mug-
talik. Karigtaj k'u ri puaq
rumal jun achi. Ri are' ku-
muq chi k'u kan jumul chik
chila’. Rumal ru kikotemal
ke'k, kuk'iyij ronojel ri jastaq
re, kuloq' ri ulew, —kécha'.

Waral kdgil wi ri k'utb'al
chrijriperlaripaqal rajil
45 Xuquje' kinjunamaj ru
taqanikri Dios ruk' jun ajk'ay
ri kutzukuj je'lalaj taq ab'aj
ri kejuluwik. 46 Aretaq kuriq
junrisib'alaj paqal rajil, ke'k,
kuk'iyij ronojel ri jastaq re,
kuloq' ri perla ri xuriqo, —
kécha'.
Waral kdgqil wi ri K'utb'al
chrijrik'at chapdb'al kar
47 Xuquje' kinjunamaj ru
taqanik ri Dios pa ki wi' ri
winaq ruk' jun k'at chapéb'al
kédr ri kék'idq b'i pa ri ja,
keb'ok k'uronojel ki wéch kéar
chupam. 48 Aretaq nojinaq

chi ri k'at, kesax loq kumal ri
chapal taq kér, kékiya chuchi'
ri ja', te k'u ri' ket'uyi che ki
cha'ik rikdr. Riutzalaj taq kéar
kekiya pa taq chikéch, are k'u
ri man e utz taj, kekik'idq kan
pa ri ja', —kéacha'. 49 Are je
wa' kéb'antaj na aretaq kak'is
ruwdchulew. Kepe ri angeles
che ki cha'ik ri utzalaj taq
winaq chkixol ri man e utz
taj, 50 Ri man e utz taj
kekik'idg na pa ri nimalaj
q'aq'. Chila' keb'oq" wi na,
kékiquch'uch'ej na ri ki ware,
—xcha ri Jesus chke.

Waral kégil wi ri kdtzijox
chrijrik'ak'taq jastaq xuquje'
riq'eltaqjastaq

51 Ri Jesus xuta' chke ri
winaq, xub'ij: ¢A Kkich'ob’
ronojel ri xinb'ij? —xcha
chke.

Kégach'ob'o, —xecha che.

52 Xub'ij k'u ri Jesus chke:
Aretaq jun tijonel re ri Pixab'
kraj kéretamaj ronojel chrij
ru taqanik ri Dios pa ki wi'
ri winag, je' u b'anik ri' jas
jun ajchaq'el ja ri k'o K'ia jas-
taq re. Aretaq rajwaxik ri
q'el che, kéresaj loq, kukojo.
Aretaq rajwaxik ri k'ak' che,
kéresaj loq, kukojo, —=xcha ri
Jesus chke.

RiJesusk'o jumul chik pari
tinimit Nazaret

53 Aretaq xto'taj riJesus che
ki tijoxik ri winaq kuk' taq
we k'utb'al ri', xel b'i chila'.
54Xopan k'u pa ri u tinimit ri
Are'. Xuchaplej ki tijoxik ri
winaq pa ri rachoch Dios ri

k'o chila'. Are k'u ri winaq
sib'alaj xkikajmaj wa', xkib'ij:
¢Jawije' Xretamaj wi we achi
ri' we no'j ri'? ¢Jas lo kub'ano
che ki b'anik ri nimaq taq ka-
jmab'al ri tajin keb'antaj ru-
mal? —=xecha'. 55 Are wa'
ru k'ojol ri tata' ri golol che’,”
ru nan k'ut are ri nan Marja.
Katz ri a Jacobo, riaJosé, ria
Simén, xuquje'ri a Judas. 36 E
k'o k'u ri ranab' quk' waral
xuquje'. ¢Jawije' k'ut xreta-
maj wi wa' ronojel ri tajin
kub'ano? —xecha'.

57Rumal ri' ri winaq xa tzel
xKkita ru tzij. Xub'ijk'uriJesus
chke: Pa nik'iaj tinimit chik,
nim kil wi ronojel q'alajisal
re ru Loq' Pixab' ri Dios. Xaq
Xuwi pa ru tinimit ri are’,
xuquje' chkixol ri rachalal,
xuquje' cho rachoch man
nim t4 kil wi, —xcha chke.

58 Man xkowin td k'u ri
Jesus chub'anik k'ia taq ka-
jmab'al chila' rumal chi ri
winaq man xekojon té che ri
Are'.

14

Kdkdmisax ri Juan Qasal Ja'

1Pa taq ri q'jj ri' ri tat
Herodes, ri nim taganel pa
Galilea, xretamaj ri tajin
kub'an ri Jesus. 2 Xub'ij
k'u chke ri winaq ri e k'o
ruk': Are ri Juan Qasal Ja'
ri' ri xk'astaj loq chkixol ri
kaminagqib', rumal ri' kidkowin
ri are' chub'anik k'ia u wach
kajmab'al, —=xcha ri tat
Herodes chke.

3 Tzare Kk'u ri tat Herodes
xtaqan chuchapik ri tat Juan

%
13:55 Ri qolol che' xuquje’ kdb'ix “ajanel” o “carpintero” che rumal ru chak.

rech kéyutik, kdyi' pa che’, xa
rumal rech ri nan Herodias
ri xk'uli ruk' are' pune are
rixoqil ri Felipe ru chaq'.
4 Xub'ij k'u ri tat Juan che ri
tat Herodes: Man taqal ta che
la chi kéb'an ixoqil la che ri
rixoqil ri chaq'la,—xcha che.

5Ritat Herodes sib'alaj kraj
kukémisaj ri tat Juan, kuxej
k'urib' chkiwéch ri winag. Je
ri', rumal chi konojel ketam
chi ri Juan Qasal Ja', are jun
q'alajisal re ru Loq' Pixab' ri
Dios. 6 Xurigk'urinimaq'ijre
ri rok'owisaxik u junab'ri tat
Herodes. Are k'u ri ali ri ral
ri nan Herodias xok b'i kuk',
xuchap xojowem chkiwéch
ri ula' ri e k'olik. Xqaj k'u ri
ali chuwéch ri tat Herodes.
7 Sib'alaj xqaj chuwdéch,
xub'an k'u juramento chi
kuya che ri ali apachike ta
ne ri kraj ri are'. 8Ri ali k'ut
kojom chiloquk'ux rumal ru
nan, xub'ij che ri tat Herodes:
Kwaj chi kdya la chwe ru
jolom ri Juan Qasal Ja' pa jun
plato, —xcha che.

9 Sib'alaj k'u xb'ison ri tat
Herodes. Rumal k'u rech
chi xub'ij wa' ruk' juramento
chkiwéch konojel ri rula’ chi
kuya che ri ali apachike ri
kuta' che, xtagan k'u chuya'ik
wa' che. 10 Xtagan che re-
saxik ru jolom ri Juan Qasal
Ja' ri k'o pa che'. 11Xk'am loq
pajunplato, xyi'k'u cheriali.
Ri ali kK'ut xuya che ru nan.

12 Xeopan k'u ru tijoxelab’
ri tat Juan, xkik'am b'i ru
cuerpo, xekiya kan pa jun
muqub'al. Xeb'e'k'ut, xekib'jj
che ri Jesus.

Ri Jesus kuya ki wa job' mil
winaq

13 Ri Jesus, aretaq xuto jas
ri xb'antaj che ri tat Juan, xel
b'i chila' u tukiel, xok pa jun
barco, xe' k'u jela' jawije' ri
man k'o td wi winaq. Xketa-
maj k'u ri winaq chi ri Jesus
b'enaq jela. Xeb'el loq pa
taq ri ki tinimit, xeb'e' k'u
chi kaqgan churiqik ri Jesus.
14 Aretaq xel loq riJesus pari
barco, xeril ri k'ialaj winaq,
xel k'u u k'ux chke. Xeuku-
naj ri yawab'ib' ri xkik'am
b'i jela' kuk'. 15 Qajem k'u
kub'an ri q'jj, ru tijoxelab’
ri Jesus xeqeb' ruk’, xkib'ij
che: We juyub'ri' ri uj k'o wi
sib'alaj katz'inowik, b'enaq chi
k'u ri ¢'jj. Chetaqa la b'i ri
winaq rech keb'e' pa ri alaj
taq tinimit ri naqaj e k'o wi,
rech kékiloq' k'unarikiwa,—
xecha che.

16 Ri Jesus xub'ij chke: Man
rajwaxik taj keb'e'k, xane xa
chiya ix ri kékitijo, —=xcha
chke.

17 Xkib'ij k'u ru tijoxelab’
che: Xa job' kaxlan wa rachi'l
kieb' kiar k'o quk', —xecha
che.

18 Ri Jesus xub'ij chke:
Chik'ama loq chwe waral, —
xcha chke.

19 Xtagan k'u ri Jesus chi
ket'uyi ri winaq cho ri réxalaj
uwosaq. Ri Jesus xeuk'am
k'u ri job' kaxlan wa xuquje'
ri kieb' kér, xka'y chikaj,
xeutewchij. Te k'u ri' xeupir
ri kaxlan wa, xeuya chke ri
tijoxelab' rech kekijach wa'
chkiwéch ri winaq. 20 Xewi'
k'u konojel, xenoj k'ut. Te

k'u ri' xekik'ol ri ch'aqataq
ri xekanaj kanoq. Xub'an
kab'lajuj chikdch wa' chi
ronojel. 21 Kraj are job'
mil achijab' ri xewi'k. Man
xegjilax t4 k'u ri ixoqib'
xuquje' ri ak'alab’ (ri xuquje'
xewi'k).

RiJesus kdb'in puwi'rija’

22 Te k'u ri' ri Jesus xub'jj
chke ru tijoxelab' chi utz
we keb'ok pa ri barco
rech keb'e'’k, kenab'ej apan
chuwdéch ri Are' rech keopan
ch'dqép che ri mar. Are k'u
ri Are' xkanaj na kan kuk'
ri k'ialaj winaq che ki jachik
b'ik. 23 Aretaq e jachtajinaq
chi b'i ri winaq rumal ri
Jesus, xe' ri Are' puwi' ri
juyub' u tukiel chub'anik
orar. Aretaq xok ri aq'ab’,
ri Jesus u tukiel k'o chila'.
24 Are k'u ri tijoxelab' e k'o
chi pa ri barco puwi' rija' pu
nik'iajal ri mar. Ri nimaq taq
uwoja' xupuk'ij rib' chrij ri
barco, rumal chi xa chkiwéach
petinaq wi ri kidqiq'. 25Xa k'u
jub'iq' man késaqirik aretaq
xopan ri Jesds kuk! tajin
kéb'in puwi' ri ja'. 26 Aretaq
ri tijoxelab' xkilo chi kdb'in ri
Jesus puwi' ri ja', xkixej kib'".
Rumal rech chi xkixej kib'
xkiraq ki chi', xkib'ij: jAre jun
xib'inel wa'l —xecha'.

27 Chanim ri Jesus
xeuch'ab'ej, xub'ij chke: jIn
wa', mixej iwib', chichajij
anima'! —xcha chke.

28 Xch'aw k'u ri tat Pedro,
xub'ij che: We lal ri', Tat,
taqan la chi kinb'in puwi' ri
ja', rech kinopan uk' la, —
xcha che.

29Ri Jesus xub'ij che: Tasa'j
b'a’, —xcha ri Jesus che.

Ri tat Pedro xel b'i pa
ri barco, xuchaplej b'inem
puwi' ri ja' rech kuriqga ri
Jesus. 30 Aretaq k'ut xrilo
chi sib'alaj k'o u chuq'ab’ ri
kidqiq',xuxejrib'. Xe'riraqan
pa ri ja', xuraq u chi', xub'ij
che ri Jesus: Wajaw, chinto'
la! —xcha che.

31 Ri Jesus chanim xuchap
che ru q'ab’, xub'ij che: Tzij
ri' chi man qas ta katkojonik!
¢Jas che xub'an kieb' a k'ux?
—=xcha che.

32 Aretaq k'ut Xpaqiri Jesus
pa ri barco, xtédni ri kidqiq'.
33 Ri e k'o pa ri barco xexuki
chuwdch ri Jesus, xkib'ij che:
Qas tzij, lal ri' ri u K'ojol ri
Dios, —xecha che.

Ri Jesus keukunaj
yawab'ib' pa Genesaret

34Xeq'ax pa ri mar, xeopan
k'u chuchi' ri ulew pa Gene-
saret. 35 Aretaq ri winaq
ajchila’ xkich'ob' u wéch ri
Jesus, xkesaj u tzijol wa' pa
taq ri tinimit.  Xekik'am
k'u loq konojel ri yawab'ib’
jawije' chi' k'o wi ri Jesus.
36 Xkib'ochi'j riJesus chi xuwi
ta ne kuya chke chi kékichap
koq ru chi' ru q'u’. Konojel
k'u ri xechapowik, xeutzirik.

15

Kirigtaj k'dx rumal ri e
naq'atal wiri winaq

1 Te ri' jujun tata'ib’
fariseos xuquje' jujun chke ri
tata'ib' tijonelab' re ri Pixab'
ri e petinaq pa ri tinimit
Jerusalén, xkimulij kib' chrij

ri

ri Jesus, xkita' che: 2 Jas che
ri tijoxelab' la man kéka'n taj
jas ri e naq'atal wi ri qa nan
ga tat ojer? Man kéka'n taj
jas ri naq'atal u b'anik. Are
wa' ru ch'ajik ri rij ri ki q'ab’
aretaq maja' kewi'k, —xecha
che.
3 Xuta' k'u ri Jesus chke:
E ri alaq, ¢jas che yo'm
kan alaq ru Loq' Pixab' ri
Dios? Chuk'exwich wa' are
jikib'am anima' alaq chrij ri
naq'atal wi alaq. 4 Kub'ij k'u
ri Dios pa ri Loq' Pixab' ri
Tz'ib'talik: “Nim cheawila
wi ra nan a tat,” —Kécha'.
Xuquje' kub'ij:  “Jachin ri
kuyoq' ru nan u tat, tzra-
jwaxik wi ri' kékdmisaxik,”
—Kkécha', —xcha chke. 5 Ri
alaq k'ut kab'ij alaq chi xaq
xuwi rajwaxik kub'ij jun achi
chke ru nan u tat: “Ronojel
ri kinkowinik kinkoj che to'ik
alaq, nu yo'm cho ri Dios,” —
kécha'. 6 We ri achi je' kub'ij
wa', man kéya td alaq che chi
k'o jas kub'an che ki to'ik ru
nan u tat. Je ri' man nim t4
chik kil wi alaq ru Tzij ri Dios,
man k'otéd k'uupatinruLoq'
Pixab' ri Dios chuwéch alaq
rumal ru b'anik ri naq'atal
wi alaq. 7 jXaq kieb' wéch
alaq! Qas tzij ri xub'ij ri qa
mam Isaias ri q'alajisal re ru
Loq' Pixab' ri Dios chij alaq
aretaq xutz'ib'aj kan we tzij
ri' ri kub'ij:
8 We winaq ri' xaq chi ki chi'
kékinimarisaj nu q'ij,
Man qas ta kékijikib'a ri kan-
ima'
chwij,
—xcha'.

37

9Xaqloq' keq'ijilan chwe,
xaq k'u ki taganik winaq
kékiya
che tijonik,
—=xcha ri Dios chuchi' ri qa
mam Isafas.

10Ri Jesus xeusik'ij riwinaq
ruk’, xub'ij chke: Alag, ono-
jel alaq, tatab'ej alaq ri nu
tzij, ch'ob'o alaq ri kinb'ij.
11 Ri kutij ri winaqg, man are
ta ri' ri ketzelan u wéch ru
k'aslemal, xane xa are ri kel
loq pu chi' ri winaq are wa' ri
ketzelan u wich ru k'aslemal,
—=xcha chke.

12 Xeqeb' k'u ri tijoxelab’
ruk' ri Jesus, xkib'ij che: ¢A
etam la chi ri tata'ib’ fariseos
k'axxkina'rixb'ijla? —xecha
che.

13 Ri Jesus xch'awik, xub'ij
chke: Apachike u wéch tiko'n
ri man xtik td rumal ri nu Tat
ajchikaj, kdb'oq na apanoq.
14Xaq je' taq ke la' ri fariseos.
Ri e are' e je' jas moyab' ri
kékik'am ki b'e nik'iaj moyab'
chik. We jun moy kuk'am u
b'e jun moy chik, ri kieb' ri'
ketzaqna pajun jul.

15Xub'ij k'uri tat Pedro che
ri Jesus: B'ij la chqe jas kel
kub'jj ri k'utb'al ri xkoj la, —
xcha che.

16 Ri Jesus xub'ij che: ¢A
mat lo kich'ob' wa' ri ix? —
xcha che. 17 ;A mat iwe-
tam chi ronojel ri kutij ri
winaq pa ri rixko'l ke' wi, kel
k'u kanoq aretaq kub'ana ru
chul? —Kkécha chke. 18 Are
k'uri kel loq pu chi' ri winagq,
pa ranima'’ ri' kel wiloq. Are

k'u wa' ri ketzelan u wéch ru
k'aslemal. 19]e ri', rumal chi

pa ranima' ri winaq kel wi

loq ri itzel taq chomanik, ru
b'anik kdmisanik, ru b'anik ri
nimalaj mak ruk' ri rixoqil
jun winaq chik, ru b'anik jas
ri kdka'n ri tz'i' ri xaq kékiriq
kib', man k'o t4 ki pixab/,
ru b'anik elaq’, ru b'anik ri
b'anow tzij, xuquje' ru yakik
tzij chrij jun winaq chik. 20 E
are wa' we etzelal ri' ri ket-

zelan u wéch ru k'aslemal ri
winaq cho ri Dios. Are k'u

we jun winaq man kub'an
td ri naq'atal u b'anik, man
kuch'ajtaririjruq'ab’aretaq
madja' kdwi'k, man kéretzelaj ta
ruk'aslemalri' cho ri Dios, —
xcha ri Jesus chke ru tijoxe-
lab'".

Jun ixoq ri man are tdi aj
Israel kdikojon che ri Jestls

21 Xel b'i ri Jesus chila,
xe'k, xopan pa Fenicia chu-
naqaj ri tinimit Tiro, xuquje'
ritinimit Sidén. 22Xpe k'ujun
ixoq aj Cananea ri k'o chila’,
xopan ruk' ri Jesus, xuraq k'u
u chi', xub'ij; jTat, lal ri' ri
rachalaxik kan ri David, chel
k'ux la chwe! Ri wal ali k'o
jun itzel espiritu che, sib'alaj
kuriq k'dx rumal, —xcha che.

23 Ri Jests k'ut man k'o ta
jun tzij xub'ij che. Xepe k'u
ru tijoxelab' ri Jesus, xkita'
toq'ob' che, xkib'ij: Taqa la
b'i ri chichu' rumal chi xaq
kuraq u chi' teren chqij, —
xecha che.

24Xub'ij k'uriJesus chke: Ri
Dios in u tagom loq xaq xuwi
kuk' ri winaq aj Israel, rumal
chirieare'eje'tanechijrie
sachinaq, —xcha chke.

25 Xpe k'u ri ixoq, xqeb'
ruk’ ri Jesus, xxuki chuwéch,

xub'ij che: jTat, chinto'la! —
xcha che.

26 Ri Jesus xub'ij che: Man
utz td ru chapik ri ki wa ri
gasralk'ual jun, kdk'idq tak'u
chkiwéch ri alaj taq tz'i', —
xcha che.

27Xub'ij k'u ri ixoq che: Je',
Tat. Xuquje' ne ri alaj taq tz'i'
ri keb'ok pa ja, kékitij ru xe'r
taq ki wa ri kajaw ri ketzaq
pulew, —xcha che.

28RiJesus xub'ij cheriixoq:
iQas tzij b'a’ chinim ri kojonik
la, nan! Chb'antajtab'a’jasri
kaj la, —xcha che.

1_Tzare chi' K'ut xutzir ri ral
ali.
Ri Jestus
yawab'ib'

29 Xel b'i ri Jesus chila,
xok'ow chuchi' ri mar re
Galilea. Te k'u ri' xpaqi puwi’
jun juyub', xt'uyi k'u chila'.
30 Xeopan k'u k'ia winaq
ruk' kuk'am b'i ch'okojib’,
moyab', memab’, winaq ri
k'ax u b'anom ri ki q'ab/,
xuquje' e K'ia ri kK'o nik'iaj
yab'il chik chke. Xekiya
chuwdch ri Jesus, ri Are' k'ut
xeukunaj. 31 Ri winaq sib'alaj
xkikajmaj aretaq xkilo chi ri
memab' xech'aw chik, ri k'ax
u b'anom ki q'ab' xeutzirik,
ri ch'okojib' xeb'in chik, ri
moyab' xeka'y chik. Xkichap
k'uunimarisaxik u q'ij riDios
aj Israel.

Ri Jesus keutzuq kiejeb' mil
winaq

32Ri Jesus xeusik'ij ru tijox-
elab’, xub'ij chke: Kel nu k'ux
chke ri winaq rumal chi oxib'
q'ij chi wa' e k'o wuk', man
k'o td k'u jas kakitijo. Man

keukunaj k'ia

kwaj taj keintaq b'i cho taq
kachoch méja' k'u kewi'k, ket-
zaq ta k'une pataqrib'e, —
xcha chke.

33 Ru tijoxelab’ xech'awik,
xkib'ij che: ¢Jawije' ta k'u lo
kéqarigwiriwarikéiqayachke
we k'ialaj winaq ri' waral pa
we juyub' ri' ri katz'inowik? —
xecha che.

34 Xuta' k'u ri Jesus chke:
¢Janipa' kaxlan wa Kk'o iwuk'?
—xcha chke.

Ri e are' xkib'ij: Wuqub'
kaxlan wa, rachi'l kieb' oxib'
alaj taq kar, —xecha che.

35 Xtaqan k'u ri Jesus chke
ri k'ialaj winaq chi keku'b'i
pulew. 36 Te k'u ri' xeuk'am
ri wuqub' kaxlan wa, xuquje'
ri alaj taq kér, xmaltioxinik.
Xeupiro, xeuya chke ru
tijoxelab' rech kékijach wa'
chkiwdch ri winaq. Je k'u ri'
xka'no. 37 Xewi' k'u konojel
ri winag, xenojik. Xekimulij
k'u ri ch'aqataq taq wa ri
xekanaj kanoq. Ronojel wa'
xub'an wuqub' chikéch wa.
38 E kiejeb' mil achijab' k'ut ri
xewi'k. Man xekajilaj td k'uri
ixoqib' xuquje' ri ak'alab’ (ri
xuquje’ xewi'k). 39 Te k'u ri’'
ri Jesus xeujach b'i ri winaq
rech keb'e' cho taq kachoch.
Ri Are' xok b'i pari barco, xe'
pa ritinimit Magdala.

16

Ri tata'ib’ fariseos xuquje'
ri saduceos Kkdkita' jun ka-

jmab'al etal che ri Jesus
1Ri tata'ib’ fariseos xuquje'
ri tata'ib' saduceos xeopan
ruk’ ri Jesus. Te k'u ri' xkita'
che chi kuk'ut chkiwéch jun

kajmab'al etal ri képe chikaj.
Xkib'ij wa' che xaq rech kaqaj
ri Jesus pa ki q'ab’. 2Xch'aw
k'u ri Jesus, xub'ij chke: Pa
b'enaq taq q'ijj kéb'ij alaq:
“Saq'ij wa' kub'ano rumal
chi kidq ri uwokaj,” —kécha
alaq. 3Arek'uriaq'ab'il kéb'ij
alaq: “Kamik kédpe jab' rumal
chi kidq ri uwokaj, xuquje'
q'eqmuj,” —kécha alaq. iRi
alaq xaq kieb' wich alaq!
Kéakowin alaqg chuch'ob'ik ri
u waéch ri kaj, man kéch'ob'
td k'u alaq jas ri tajin kuk'ut
ri Dios chuwéch alaq pa taq
we ('ij junab' ri'. 4 We winaq
ri' ri e lawalo, ri man jikom
ta kanima', kékaj chi kinb'an
jun kajmab'al etal chkiwéch.
Man kéayi' td chi k'u na jun
etal chke, xane are kinna'taj
chke ri etal rech ri Jonds, —
xcha chke.

Ri Jesus xeuya kan wa' we
achijab'ri', xe'k.

Ri Jests kditzijon chrij ri ki
ch'amilritata'ib’ fariseos

5 Aretaq xeq'ax ru tijoxe-
lab' ri Jesus ch'dqép che ri
mar, xsach pa ki jolom ru
k'amik b'i ki wa. 6 Xub'jj
k'u ri Jesus chke: jChitampe'!
Chichajij iwib' chuwéch ri
ki ch'amil ri tata'ib' fariseos
xuquje' chuwaéch ri ki ch'amil
ri tata'ib' saduceos, —xcha
chke.

7 Xkitzijob'ela k'u kib' ri ti-
joxelab’, xkib'ij: Ri Are' kub'jj
wa' chge rumal chi man k'o
td qa wa qa k'amom loq, —
xecha'.

8 Aretaq ri Jesus xretamaj

jasritajin kakib'ij, xub'ij chke:
¢Jaschetajinkib'ijchimank'o

tdiwa? jTzijri'chixaman qas
ta kixkojonik! —xcha chke.
9 ¢A xaq are mdja' kich'ob'o,
man Kkéna'taj td chiwe chi
Xinpir ri job' kaxlan wa,
xinjach k'u wa' chkiwéach
ri job' mil winaq? ¢A mat
kéna'taj chiwe janipa' chikéch
ch'agataq taq kaxlan wa ri
man xek'is taj ri xeik'olo?
10 ;A mat k'u kéna'taj chiwe
xuquje' chi xinpir ri wuqub'
kaxlan wa, xinjach k'u wa'
chkiwdch kiejeb' mil winaq,
janipa' chikéch ch'aqataq taq
kaxlan wa ri man xek'is taj
ri xeik'olo? 11 ;jas che man
kich'ob' taj chi ri in man are
ta tajin kinb'ij ri kaxlan wa
aretaq xinb'ij chi Kkichajij
iwib' chuwdéch ri ki ch'amil
ri tata'ib' fariseos xuquje’ ri
tata'ib’ saduceos? —xcha ri
Jesus chke.

12 Te Kk'u ri' ri tijoxe-
lab' xkich'ob'o chi ri Jesus
man are td xub'ij chke chi
kékichajij kib' chuwéch ri
ch'dm re kaxlan wa, xXane
chuwédch ri ki tijonik ri
tata'ib' fariseos xuquje' ri
tata'ib' saduceos.

Ri tat Pedro kuq'alajisaj
chiriJesus areriCristo

13 Aretaq ri Jesus tajin
kénaqajin che ri tinimit Ce-
sarea Filipo, xuta' chke ru
tijoxelab', xub'ij chke: ¢Jas
kékib'ij ri winaq chwij chi
jachin ri in, in ri' ri Ralk'ual
ri Dios ri Qas Winaq? —xcha
chke.

SAN MATEO 16:20

14 Xkib'ij k'u che: E Kk'o ju-
jun winaq kékib'ij chi lal ri' ri
Juan QasalJa', xuquje' kékib'ij
jule' chik chilal ri' ri qa mam
Elias. E K'o chi nik'iaj kékib'ij
chilalri'rigamam Jeremias o
jun chik chke ri ojer q'alajisal
taq re ru Loq' Pixab' ri Dios,
—xecha che.

15 Xuta' k'u ri Jesus chke: E
k'u ri ix, ¢jachin ri in ri kib'ij
ix? —xcha chke.

16 Xch'aw ri tat Pedro,
xub'ij che: Lal ri' ri Cristo, ru
K'ojol ri k'aslik Dios, —xcha
che.

17 Ri Jesus xch'awik, xub'ij
che: Utz awe, Simon, u k'ojol
ri tat Jonds, rumal chi man
are td jun winaq ri xb'in
wa' chawe, xXane are ri nu
Tat ri k'o chila’ chikaj. 18 Ri
in kinb'ij chawe chi ri at,
at Pedro. Puwi' k'u we
nimalaj ab'aj ri' keinjeqb'a
wi na ri winaq ri kekojon
chwe.” Man kikowin ti k'u

na ri kdmikal chusachik ki
wiéch, —xcha che. 19 Keinya

chawe ri lawe re ri k'olib'al
ri taqan wi ri Dios. Jachike ri
kaq'alajisaj chi man utz ti u
b'anik cho ruwéachulew, man
utz td ub'anik ri' chila’ chikaj.
Jachike ri kaq'alajisaj chi utz
u b'anik cho ruwéchulew, utz
u b'anik ri' chila' chikaj.

20 Ri Jesus k'ut xeupixb'aj
ru tijoxelab’, xub'ij chke chi
makitzijoj wa' che jachin jun
chiri Are' are ri Cristo.

Ri Jestis kutzijoj chi kdkdm
na

*
16:18 “Ri winaq ri kekojon chwe” e are' ri kéb'ix “Iglesia” chke pa castellano.
Chawila' ri tzij “Iglesia” pa ri Diccionario, k'isb'al re we Nuevo Testamento.

21 Tzare chi' k'ut ri Jesus
xuchaplej u (q'alajisaxik
chkiwdch ru tijoxelab' chi
ri Are' rajwaxik ke' na pa
ri tinimit Jerusalén. Xub'ij
chi kdb'an na sib'alaj k'dx
che kumal ri ki nimagqil
ri winaq, kumal ri ki ni-
maqil ri sacerdotes, xuquje'
kumal ri tijonelab' re ri
Pixab'. Xuquje' rajwaxik chi
kédkamisax na, te ri' kik'astaj
chi k'u na churox q'ij chkixol
ri kéminagib'. 22 Are k'u ri tat
Pedro xuk'am b'i ri Jesus u
tukiel wi. Xuchaplej u yajik,
xub'ij che: jMat kraj ri Dios
wa', Wajaw! jMat je' kdk'ulmaj
la wa'l —xcha che.

23 Xutzolq'omij k'u rib' ri
Jesus, xub'ij che ri tat Pedro:
iChatel chnuwdéch, Satands,
xaq at ya'l latz' chwe! Man

kach'ob'td k'uruchomanikri
Dios, xane xaq xuwi kach'ob’

ri ki chomanik winaq, —xcha
che.

24 Ri Jesus k'ut xub'ij chke
ru tijoxelab": We k'o jun kraj
kdpe wuk' in, rajwaxik chi
mub'an chik xaq jas ri kraj
ri are'. Rajwaxik kutelej loq
ru cruz, kdpe wuk' in, —xcha
chke. (Kel kub'ij wa' chi ri
winaq ri' man nim td chik
Kkéril ru k'aslemal, xane kuya
u tzij pune ta ne kuriq ri
kémikal rumal rech ri Jesus.)
25 Je ri', rumal chi apachin
ta ne ri kraj kuto' u wi' ru
k'aslemal cho ruwaéchulew,
kédkdm na ri winaq ri', kutzaq
na ronojel. Apachin k'u ri
kuya ru k'aslemal pa ri k'dx
rumal wech in, kuto' na u
wi' ri' ri gqas u k'aslemal wa'.

26 ;Jas ta k'u lo ri kuch'ak jun
winaq we kérechb'ej ronojel
ruwdchulew, kutzaq k'u na
ri ranima'? ¢Jas ta k'u lo ri
kakowin ri winaq chuya'ik

chuk' exwach ri ranima'? —
xcha chke. 27Kinpe k'una in,

in ri' ri Ralk'ual ri Dios ri Qas
Winaq, e wachi'l ri loq'alaj
taq dngeles. K&nimarisax na nu
q'ij jas ru nimarisaxik u q'ij ri
nu Tat. Kinya k'u na ri tojb'al
ke ri winaq chkijujunal jas
ri xkan ri e are' pa ri ki
k'aslemal. 28 Qas tzij kinb'jj
chiwe chi e k'o jujun chke ri
e k'o waral ri man kekédm ta
na k'd kinkil na in, in ri' ri
Ralk'ual ri Dios ri Qas Winagq,
in petinaq rech kintagan pa
kiwi'riwinaq,—xchariJesus
chke ru tijoxelab'.

17

Kik'extaj ru kayeb'al ri
Jests

1Xke'waqib' q'ij u b'im kan
ri Jesus wa', aretaq xeuk'am
b'i ri tat Pedro, ri tat Jacobo,
xuquje' ri tat Juan ru chaq'
ri tat Jacobo. Ki tukiel wi
xepaqgi puwi' jun nimalaj
juyub’. 2 XK'extaj k'u ru
kayeb'al ri Jesus chkiwdéch.
Ru palaj ri Jests xjuluwik je'
jas ri q'ij. Riratz'iaq xub'an
sib'alaj saqloloj je'jas risaqil.
3 Xaq k'u te'talik xkikut kib'
kieb' achijab' ri tajin ketzijon
ruk' ri Jesus. E are' ri qa
mam Moisés rachi'l ri qa

mam Elias. 4 Xch'aw k'u ri
tat Pedro, xub'ij che ri Jesus:

Qajaw, jsib'alaj utz chi uj k'o
warall We kaj la, kiga'n na

oxib' mo’,* jun che la, jun che
ri ga mam Moisés, jun chik
che ri gqa mam Elias, —xcha
che.

5 Aretaq tajin kéatzijon ri tat
Pedro, xqaj loq jun saqloloj
sutz' chkij, xech'uqtaj k'u ru-
mal. Te k'u ri' xch'aw loq
Jun chupam ri sutz', xub'ij:
Are ri loq'alaj nu K'ojol wa/,
sib'alaj kékikot ri wanima' ru-
mal. Chitatab'ej b'a’ ri kub'ij,
—xchari'.

6 Ri tijoxelab’, aretaq xkita
wa', sib'alaj xkixej kib"
Xexuki'k xkiqasaj ri ki palaj
cho ri ulew. 7 Are k'u ri
Jesus xqeb' kuk', xeuchap k'u
gajoq, xub'ij chke: Mixej b'a’'
iwib'. Chixwalijoq, —=xcha

chke
are' chanim
Xeka ylob 1k Man k'o ta chi

k'u jachin xkilo, xane xaq
xuwi ri Jesus k'o kuk'.

9Qajemkeloq chorijuyub’,
ri Jesus xeupixb'aj, xub'ij
chke: K'o jachin mitzijoj wi
ri iwilom k'd kink'astaj na
chkixol ri kdminaqib', in ri' ri
Ralk'ual ri Dios ri Qas Winagq,
—xcha chke.

10 Ri tijoxelab’ xkita' che
ri Jesus, xKkib'ij che: ¢Jas
che kékib'ij ri tijonelab’ re ri
Pixab' chirajwaxik kdpe nari
ga mam Elias nab'e? —xecha
che.

11Xch'aw k'u ri Jesus, xub'jj
chke: Tzij ri' chi képe ri qa
mam Elias nab'e, rech kub'an
na u b'anik ronojel. 12Ri in
k'ut kinb'ij chiwe chi ya uli-
naq chik ri qa mam Elias. Ri
winaq k'ut man xkich'ob' t4

u wéch, xane xa xka'n che
ri are' jas ri xkaj xka'no. Je
k'u ri' xuquje' ri in, in ri' ri
Ralk'ual ri Dios ri Qas Winaq,
kinriq na k'éx pa ki q'ab’, —
xcha chke.

13 Xkich'ob' k'u ri tijoxelab’
chiritajin kub'ij riJesus chke,
areriJuan Qasal Ja'.

Ri Jesus kukunaj jun ala ri
k'ojunitzel espiritu che

14 Aretaq Kk'ut xeopan
chila' jawije' e k'o wi ri
k'ialaj winaq, xpe jun achi,
xopan ruk' ri Jesus, xxuki k'u
chuwéch, xub'ij che: 15 Tat,
chel k'ux la che ri nu k'ojol,
xa k'o jun itzel espiritu che,
sib'alaj k'u kuriq k'ax rumal.
K'ia mul kdtzaq pari q'aq’, pa
ri ja'. 16 Xink'am loq, xinya
chkiwéch ri tijoxelab' la, ri

e are' k'ut man xekowin t§
chukunaxik, —=xcha che ri

Jesus.

17 Ri Jesus xch'awik, xub'ij:
iAy, ri alaq winaq ri man
kékojon td alaq che ri Dios!
iXaq xuwi kéb'an alaq jas ri
kaj alaq! ¢A arelokaj alaq chi
xaq tajin wi kink'oji uk' alaq
ronojel q'ij? ¢A are lo kaj alaq
chi xaq kinkuy alaq? K'ama
b'a’ alaq loq ri ala chnuwéch,
—xcha chke.

18 Ri Jesus k'ut xuyaj ri itzel
espiriturik'o cheriala, xresaj
b'ik. Tzare chi' xutzir ri ala,
utz chi k'u kanoq.

19 Ru tijoxelab' ri Jesus
xKkita' che pa u tukiel wi: ¢Jas
cheriuj man xujkowin td che
resaxik b'i ri itzel espiritu ri'?
—xecha che.

*
17:4 Man q'alaj td wa' we are “mo"™ o are “kdb'al”.

20 Xub'ij ri Jesus chke: Are
wa' rumal chi man qas ta k'o
riikojonik, —xcha chke. Qas
tzij kinb'ij chiwe chi we ta ri
i kojonik je' jas ri in nitz' ija’
re mostaza, kixkowin ri' kib'ij
che we juyub' ri": “jChatel b'i
chi', jat jela'” —XKkixcha che.
Ri juyub' kel na b'ik. Man k'o
td ri mat kixkowin chub'anik
we ta qas tzij kixkojonik, —
xcha chke. 2! Xaq xuwi ruk’
rub'anik orar, xuquje' ruk' ru
b'anik ayuno kel b'i jun itzel
espiritu ri je' u b'anik wa', —
xcha ri Jesus chke ru tijoxe-
lab'".

Ri Jesus kutzijoj jumul chik
chi kakam na

22 Aretaq xetzelej b'i kuk' ri
k'ialaj winag, ri Jesus xub'ij
chke ru tijoxelab": Ri in, in
ri' ri Ralk'ual ri Dios ri Qas
Winag, kinjach na pa ki q'ab’
ri winaq. 23 Kinkdmisax na,
churox q'ij k'ut kink'astaj na
chkixol ri kdminaqib', —xcha
chke. Aretaq xkita wa' ri ti-
joxelab’, sib'alaj xeb'isonik.

Waral kégil wi ru tojik ri
alkab'al re ri nimalaj rachoch
Dios

24 Aretaq ri Jesus kuk'
ru tijoxelab' xeopan pa ri
tinimit Capernaum, ri toq'il
taq alkab'al re ri nimalaj
rachoch Dios xeopan ruk' ri
tat Pedro, xkib'ij che: ;A mat
kutojreri ajtij alaq rialkab'al
re ri nimalaj rachoch Dios?
—=xecha che.

25 Je', je ri', —xcha ri tat
Pedro chke.

Aretaq k'ut xok b'i ri tat
Pedro pa ri ja, nab'e xch'aw
ri Jesus, xub'ij che: Simon,

¢jas kachomaj? ¢Jachin taq
chke kakita' wi ri alkab'al
o ri kuchuj ri nimaq taq
taqanelab' rech ruwéchulew?
¢A Kkakita' wa' chke ri ki
winaqil o chke ri man ki
winaqil taj? —xcha che.

26 Ri tat Pedro xch'awik,
xub'ij che: Chke ri man ki
winaqil taj kékita' wi wa', —
xcha che.

Ri Jesus xub'ij che: We
je ri', ri winaq ri keb'el
pa ri ki tinimit ri nimaq
taq taqanelab' man k'o ta
alkab'al ri' kékitojo, —xcha
che. 27 Man kwaj ta k'ut chi
kinyak royowal jachin jun
winag. Rumalri'jat chuchi'ri
mar, chak'idga b'i ri anzuelo
parija'. Chawesajlogrinab'e
kér ri kachapo, pu chi' k'ut
kawesaj wi jun puaq. Ruk’
ri puaq ri' katoj ri alkab'al
re ri nimalaj rachoch Dios, ri
wech in xuquje' ri awech at.
Chak'ama k'u wa', kate' k'ut,
katojo kanoq, —xcha che.

18

Ri tijoxelab’ Kkdkichomala
kib' chrij jachin chke rinim na
ub'anik

1Pa ri q'ij ri' ri tijoxelab’
xkimulij kib' ruk' ri Jesus,
xkita' che: ¢Jachin ri nim na u
b'anik chila' jawije' ri kdtagan
wiri Dios? —xecha che.

2 Ri Jesus xusik'ijj apan
jun alaj ak'al, xuk'amo,
xutak'ab'a chkiwdéch ru tijox-
elab'. 3 Xub'ij k'u chke: Qas
tzij kinb'ij chiwe. We ri ix
man kik'ex ta ri iwanima/, ri
i chomanik, we man kib'an
iwe jas ri kdka'n ri ak'alab’

man kédka'n td nimal, man
kixopan td ri' chila' jawije'
ri kdtagan wi ri Dios, —xcha
chke. 4Je k'u ri' kinb'ij chiwe
chi ri nim na u b'anik chila’
jawije' ri kédtagan wi ri Dios,
are ri man nim td kub'an che
rib', kub'an k'ut jas we ak'al
ri'. 5 Apachin ri kuk'ulaj jun
ak'al jas we ak'al ri' rumal
wech in, in ri' kinuk'ulaj, —
xcha chke.

Kikirig K'dx ri winaq ri
kika'no chi jun winaq chik
kuriqrib'eri man utz taj

6 Apachin k'u ri kub'ano
chi jun chke we ch'utiq ri'
ri kekojon chwe kuriq ri
b'e ri man utz taj, are utz
ri' we ta kixim jun ka' re
molino chuqul ri winaq ri,
kék'iaq ta k'u b'i pa ri mar.
7 isib'alaj k'ax chke ri winaq
cho ruwdéchulew chi k'o jas ri
kub'ano chi ri winaq kakiriq
ri b'e ri man utz taj! Amaq'el
k'ut kakik'ulmaj wa'. Sib'alaj
k'axKk'ureriwinaqrikub'ano
chi jun winaq chik kuriq ri
b'e ri man utz taj.

8 Rumal ri', we ri a gq'ab’' o
ri awaqgan kub'ano chi ri at
kariq ri b'e ri man utz taj,
chaq'ata’, chak'idqa apanog.
Are utzna chawe we karigna
ri qas k'aslemal pune at kut
o at ch'oko’, chuwéch ri k'o
kieb' a q'ab’ o kieb' awaqgan
kate' parik'atik jawije' k'o wi
ri q'aq' ri man Kéchuptaj taj.
9We are ri a waq'dch kub'ano
chi kariq ri b'e ri man utz taj,
chawesaj, chak'idqa apanog.
Are utzna chawe we karigna
ri qas k'aslemal pune xa jun
ra waq'dch k'olik, chuwéch ri

k'o kieb' a waq'ach, katk'idq
b'i pari nimalaj q'aq', —xcha
ri Jesus chke.
Waral kdgqil wi ri K'utb'al
chrij ri chij ri xsachik

10 Miwetzelaj b'a' ki wéch
jun chke we ch'utiq ri' ri
kekojon chwe. Kinb'ijj k'u
chiwe chi ri e are' amaq'el
ronojel q'ij k'o ri ki angeles
chuwdch ri nu Tat_chila’
chikaj. 11Je ri', rumal chi ri
in, in ri' ri Ralk'ual ri Dios ri
Qas Winaq, xinpe che ki to'ik
ri winaq ri e sachinag.

12 ;jas kichomaj chrij ri
kinb'ij na? We Kk'o jun achi
ri kK'o jun ciento u chij,
kédtzag k'u kan jun chke,
¢(a mat keuya na kan ri'
ri jumuch' b'elejlajuj pa ri
juyub’, ke' k'u chutzukuxik
ri jun ri xtzaq kanoq? Je/,
je ri'. 13 We kuriqo, sib'alaj
kékikot na ruk'. Nim na ru

kikotemal ruk' wa' chuwéch
ru kikotemal kuk' ri jumuch’

b'elejlajuj ri man xetzaq taj.
14Je k'uri' rii Tat ri k'o chila’
chikaj man kraj taj chi kétzaq
jun chke we ch'utiq ri' ri
kekojon chwe.

Ri kub'an jun chusachik u
mak jun winaq chik

15 We ri awachalal kub'an
jun Kk'dx chawe, chattzijon
ruk' pa u tukiel wi, chab'ij
che jas ru mak. We kukoj
rib' chupam, xatkowin ri'

chuch'akik ra wachalal.
16 We k'u ri awachalal man
kukoj té rib' parumak aretaq

kattzijon ruk’, chasik'ij jun
o kieb' winaq chik, rech
ronojel ri kib'ij ketamax wa'
kumal kieb' u oxib' tal taq

tzij. 17 We k'u man kok ri tzij
pu jolom ri kdb'ix che kumal
ri nik'iaj chik, cheasik'ij
konojel ri nik'iaj qachalal.
We k'u man kuto jas ri kékib'ij
konojel ri qachalal, chab'ana
che chi je' jas jun winaq ri
man kékojon ta che ri Dios o
jun toq'il alkab'al.

18 Qas tzij kinb'ij chiwe
chi jachike ri kiq'alajisaj chi
man utz ta u b'anik kumal ri
winaq cho ruwdchulew, man
utz td ub'anikri' chila' chikaj.
Jachike k'u ri kiq'alajisaj chi
utz u b'anik kumal ri winaq
waral cho ruwéchulew, utz u
b'anik ri' chila' chikaj.

19 Xuquje' kinb'ij chiwe
chi we k'o kieb' chixol waral
cho we uwéchulew ri kuriq
rib' ki chomanik puwi' jun
rajwaxik, kéka'n k'u orar
chuta'ik wa', ri qa Tat ri k'o
chila’ chikaj kuya na wa'
chke. 20 Je ri', rumal chi
jawije' ri ki mulim wi kib'
kieb' oxib' winaq rumal chi
kekojon chwe, kuk' ri' in K'o
wi, —xcha ri Jesus chke ru
tijoxelab'.

21 Xpe ri tat Pedro, xuta'
k'u che ri Jesus: Qajaw, we ri
wachalal k'ia mul kub'an k'dx
chwe, ¢janipa' mul rajwaxik
kinsach u mak? ¢A kraj ne
wuqub' mul ri'? —xcha che.

22Xch'aw k'u ri Jesus, xub'ij
che: Man kinb'ij ta chawe chi
xawuqub' mul kasach umalk,
xane rajwaxik kasach u mak
wuqub' mul chik, wuqub'
mul chik, k'd kopan na pajob’
ciento, —xcha che.

Ri k'utb'al chrij ri patdninel
rimanxraj taj xusachumakri

23 Je ri', rumal chi ru
taqanik ri Dios pa ki wi' ri
winag, are je' jas jun q'inom
achi ri xeumulij ri rajchakib’,
xuchap k'u u ta'ik we k'o
ri ki k'as, o we ne k'o u
k'as ri are' kuk'. 24 Aretaq
tajin kuchaplej rajilaxik ri
ki kuenta chkijujunal, xk'am
loq jun ajchak ri u k'as k'ia
mil quetzales. 25 Are k'u
ri jun ajchak ri' man k'o ta
kutojb'ej re ru k'as. Ri patrén
xtaqanik chikék'iyix ri ajchak
ri' pu q'ab' jun winaq chik
rech képaténin che, rachi'l ri
rixoqil, ri ralk'ual, xuquje'
konojel ri jastaq re, rech
kétojtaj ru k'as. 26 Are k'u
ri ajchak xxuki chuwéch ru
patrén, xb'ochi'nik, xuta'
toq'ob’, xub'ij che: “Tat, chajij
la paciencia wuk’, kintoj na
ronojel ri nu k'as,” —=xcha
che. 27Ri patrén xutoq'ob'isaj
u wéch ri rajchak, xusach u
mak, xub'ij che chi man kutoj
téa chi ru k'as, xutzoqopij k'u
b'ik. 28 Te ri' ri ajchak ri
xtzoqopitaj b'ik, xuriq jun
rach ajchak ri u k'as kieb'
oxib' quetzal ruk'. Xuchap ri
rach ajchak chuqul, xuchapu
jitz'axik, xub'ij che: “jChatojo
ra k'as wuk'!’” —xcha che,
29 Ri rach ajchak xxuki
chuwiéch, xb'ochi'nik, xuta'
toq'ob’' che, xub'ij: “Chachajij
paciencia wuk', kintoj na
ronojel ri nu k'as,” —xcha

che. 30 Ri are' k'ut man
xusach td u mak ri rach
ajchak, xane xukoj pa che’,

xub'ij che chi rajwaxik kutoj
na ru k'as. 31 Aretaq xkil

wa' ri nik'iaj ajchakib' chik,
sib'alaj xeb'isonik. Xeb'e'
k'ut, xekib'ij che ri ki patrén
ronojel ri xb'antajik. 32 Xpe
k'u ri ki patrén, xtaqan
chusik'ixik riajchakri', xub'ij
che: “jltzel ajchak! Ri in
xinkuy ra k'as rumal chi xata'
toq'ob' chwe. 33 Ri at xuquje'
rajwaxik xatoq'ob'isaj ta u
wach ri awach ajchak, jas
ri xinb'an in chawe xin-
toq'ob'isaj a wéch,” —=xcha
che. 34jRu patrén k'ut, sib'alaj
xpe royowal! Xtaqanik chi
kék'djisax u wéch ri rajchak
k'a kutojnaruk'as.

35 Ri Jesus xuk'isb'ej re ru
tzij, xub'ij: Jas ri xub'an ri
patrén che ri rajchak, are je'
kub'an na ri nu Tat ri K'o
chila' chikaj chiwe, we man
gas kisach ki mak ri iwacha-
lal, —xcha ri Jesus chke.

19

RiJesus kuya tijonik chrijri
kijachik kib' juk'ulaj winaq

1 Aretaq xto'taj ri Jesus
chub'ixik ronojel wa' we tzij
ri', xel b'i pa Galilea, xe'
pa taq ri tinimit re Judea,
ch'dqép che ri nima' Jordan.
2E k'ia winaq xeteri b'i chrij,
xeukunaj k'u taq ri yawab'ib'
chila'.

3 Xeopan k'u jujun tata'ib’
fariseos ruk' ri Jesus, xkita'
che: ;A taqal che jun achi ku-
jach b'i ri rixoqil pune man
gas k'o u mak? —xecha che.
Xkib'ij wa' che xaq rech kéqaj
riJesus pakiq'ab'.

4 Xch'aw k'u ri Jesus, xub'ij
chke: ¢A mat sik'im alaq
pa ru Loq' Pixab' ri Dios ri

Tz'ib'talik jas ri xub'an ri Dios
pa ru chaplexik loq ronojel,
“chi achi chi ixoq xeub'ano”?
—Kkécha'. 5 Xuquje' kub'ij:
“Rumal wa' jun achi kuya na
kanrunan utat, kdtuni k'u na
ruk' ri rixoqil. Xa e jun chik
ri kieb' winaq ri',” —Kkéacha'.
6Je k'uri' man e kieb' ta chik,
xane xa e jun chik. Rumal k'u
ri', jas ri xeutunub'a ri Dios,
madjach ki wach wa' kumal ri
winaq, —xcha riJesus chke ri
tata'ib' fariseos.

7 Xkib'ij k'u ri tata'ib’
fariseos: ¢Jas che ri ga mam
Moisés xtaganik chi jun achi
kuya' kutz'ib'aj jun wuj ri
kub'ij wi chi kujach b'i ri
rixoqil? Jek'uri'kuya'kujach
b'i ri rixoqil, —xecha che.

8 Ri Jesus xub'ij chke: Xa
rumal chi sib'alaj ab'ajarinaq
ri anima' alaq, are rumal ri'
xuya chech alaq chi kuya'
kéjach b'i alaq ri ixoqil alaq.
Man je' td k'u wa' aretaq
xchapletaj loq ronojel. 9 Ri
in k'ut kinb'ijj chech alaq
chi apachin ri kujach b'i
ri rixoqil, we man rumal
ru ch'ab'exik jun achi chik,
kék'uli chi k'u na ruk' jun
ixoq chik, ri achi ri' kub'an ri
nimalaj mak ri &was u b'anik
chrij ri nab'e rixoqil. Ri achi
k'ut ri kdk'uli ruk' jun ixoq
ri jachom kanoq kub'an ri
nimalaj mak ri’, —=xcha ri
Jesus chke ri tata'ib’ fariseos.

10Xkib'ij k'u ru tijoxelab’ ri
Jesus che ri Are': We jun achi
man kuya' taj kujach b'i ri
rixoqil, are utz nari' chi man
kék'uli taj, —xecha che.

11Ri Jesus xub'ij chke: Man
konojel t4 winaq kékich'ij wa'
chi man kek'uli taj, xane xaq
xuwi ri yo'm chke rumal ri
Dios chi kékich'ijo. 12K'o k'u
jas che jujun achijab' man
kek'uli taj. E k'o jujun xa
tzkech wi man kek'uli taj, e
k'o nik'iaj chik ri xa b'anom
chke kumal ri achijab' chi
man kek'uli taj, e k'o k'u
nik'iaj chik kékich'ijjo man
kek'uli taj xa rumal chi kékaj
kékipatdnij ri Dios. Jachin
ri kdkowinik je' kub'an wa/,
chub'ana’, —=xcha ri Jesus
chke ru tijoxelab'.

Ri Jesus
ak'alab’

13 Ri winaq xekik'am loq
ri ak'alab’ cho ri Jesus rech
kuya ru q'ab’ pa ki wi', rech
xuquje' kub'an orar pa ki wi'.
Ri winaq ri xekik'am loq ri
ak'alab' xeyaj kumal ri tijox-
elab’. 14 Ri Jestus k'ut xub'ij
chke: Chiya chke ri ak'alab’
chi kepe wuk’, meiq'atej ru-
mal chi ri winaq ri kitagan ri
Dios pa ki wi' e are' winaq ri
eje'jaswe ak'alab'ri', —=xcha
chke.

15 Xuya k'u ru q'ab’ pa ki
wi'ri ak'alab’, te k'uri' xel b'i
chila'.

Jun q'inomalaj ala Kétzijon
ruk’'rijesus

16 Jun ak'al achi xopan ruk’
ri Jesus, xuta' che: Utzalaj
Ajtij, ¢jas u wach utzil ra-
jwaxik kinb'ano rech kinriq

ri K'aslemal ri man k'o td u
k'isik? —xcha che.

keutewchij ri

SAN MATEO 19:23

17 Ri Jesus xub'ij che: ¢Jas
che kab'ij chwe chi utz ri
in? Man k'o ta jun gas utz,
xane xaq xuwi ri Dios, —
xcha che. We k'u kawaj kariq
ri k'aslemal ri man Kk'o td u
k'isik, chanimaj ru taqanik ri
Dios,—xcha che.

18Riachixub'ij che: ¢Jachike
taq ri' ru taqanik ri Dios ri
rajwaxik kinniman chke? —
xcha che.

Ri Jesus xub'ijj che:
Matkédmisanik, mab'an ri
nimalaj mak ri dwas u b'anik
ruk' ririxoqil jun winaq chik,
mab'an ri elaq’, mab'an tzij
chrij jun winaq chik. 19 Nim
cheawila wiranan a tat. Loq'
cheawila wi ri awach winaq
jas ri at loq' kawil awib’, —
xcha ri Jesus che ri achi.

20 Ri achi xub'ij che ri
Jesus: Ronojel wa' nu tagem
u b'anik tzaretaq in ak'al na.
¢Jas ta chi kK'u ri rajwaxik
kinb'ano? —xcha che.

21 Ri Jests xub'ij che:
We kawaj Kkéjikomataj ra
k'aslemal cho ri Dios, jat,
cheak'iyij konojel ri jastaq
awe, chaya ri rajil chke ri
meb'a'ib’. Kék'oji k'u na ra
g'inomal chila’ chikaj. Te ri'
tasa'j wuk', —xcha che.

22 Aretaq ri achi xuta ri
xub'ij ri Jesus, xKk'extaj ru
waéch, xb'isonik, xe'k rumal
chik'ia ru q'inomal k'olik.

23 Xub'ij k'u ri Jesus chke
ru tijoxelab: Qas tzij kinb'ij
chiwe, chi sib'alaj k'ax kutij
jun q'inom kok chkixol ri
winaq ri kétaqan ri Dios pa

* 19:24 Ricamello are jun awaj ri kuya' kékiejen jun chrij, méas k'ut kékoj che taq

eqgan. Nim na ri' chuwéch jun kiej.

ki wi. 24 Are man k'dx ti
ri rok'owisaxik jun awaj
camello® pa ru julil jun
t'isomb'al b'aq, chuwéch ri
rokik jun q'inom chkixol ri
winaq ri kétaqan ri Dios pa ki
wi',—xcha chke.

25 Ri tijoxelab' aretaq xkita
wa', sib'alaj xkikajmayj, xkib'ij
k'u chb'il taq kib": ¢Jachin ta
k'u lo ri kdkowinik kuriq ru
tob'anik ri Dios? —xecha'.

26 Ri Jesus ko xka'y chke,
te ri' xub'ij: Man kekowin
td ri winaq chub'anik wa',
kédkowin k'u na ri Dios che
ronojel, —xcha chke.

27 Ri tat Pedro xub'ij che ri
Jesus: Qajaw, chilampe la chi
ri uj qa yo'm kan konojel ri
jastaq qe, uj k'ouk'la. ¢Jas k'u
ri kayi' na chqe? —xcha che.

28 Xch'aw k'u ri Jesus, xub'ij
chke: Qas tzij kinb'ij chiwe,
kopan na jun ('ij aretaq
kéb'an k'ak' che ronojel. Are-
taq ri in, in ri' ri Ralk'ual ri
Dios ri Qas Winaq, kinku'b'i
na parije'lalaj nu t'uyulib'al,
kénimarisax nu q'ij, are chi'
k'ut chi ri ix, ri ix ri k'o
wuk' kixku'b'i na xuquje'
pa kab'lajuj je'lalaj taq
t'uyulib'al. Kiqg'at k'u na tzij
pa ki wi' ri kab'lajuj tinimit
re Israel. 29 Konojel ri ki yo'm
kan kachoch, kachalal, kinan
ki tat, kixoqil, kalk'ual, kulew
rumal wech in, kékirigq na
jun ciento mul ri tojb'al ke,
xuquje'kakirignarik'aslemal
ri man k'o ta u K'isik pa taq
ri q'jj ri junab' ri kepe na,
—xcha chke. 30 E k'ia k'u ri
winaq ri nim ke'il wi kdmik
ri man nim té chi na ke'il wi

pataqriq'ijri. Xuquje'e k'ia
ri man nim té ke'il wi kdmik
ri nim ke'il wi na pari q'ij ri,
—xcha chke ru tijoxelab'.

20

Waral kagil wi jun k'utb'al
chkijri ajchakib’

1 Ru taqanik ri Dios pa ki
wi' ri winag, are je' jas jun
achi ajchaq'el jun nimalaj
ulew. Xel b'i sib'alaj aq'ab’
che ki tzukuxik ajchakib’
che ki mulixik ru wéch taq
uvas. 2 Xeuriq k'u jujun
achijab’, xuchomaj k'u kuk'
chi kakich'ak kakab' quetzal
che ri jun q'ij, xeutaq k'u
b'i pa ri rulew che ri chak.
3 Xel chi k'u b'i jumul pa ri
u b'elej hora re ri aq'ab'il.
Xeril nik'iaj achijab' chik ri
xaq tajin keqasan q'ij pa ri
k'ayib'al. 4 Xub'ij k'u chke:
“Jix pa ri nu chak, kinya
k'u na ri tojb'al iwe ri taqal
chiwe,” —xcha chke. Rie are'
k'ut xeb'e’ pa ri chak. S5 Ri
patrén xel chi b'i jumul pa
ri nik'iaj q'ij che ki tzukuxik
ajchakib’, xuquje' pa ri urox
hora re ri b'enaq q'ij, junam
xub'an kuk' nik'iaj ajchakib’
chik. 6 Pa ri uro' hora chik
re ri b'enaq q'ij, xel chi b'i
jumul parik'ayib'al. Xeuriqga
chinik'iaj achijab'rixaqtajin
keqasan ('ij, xub'ij k'u chke:
“cJas che xaq ix k'o waral
juntir ri jun q'ij man k'o ta
k'u chak kib'ano?” —xcha
chke. 7Ri e are' xkib'ij: “Xa
man Kk'o ta jun ri kéb'in chak
chge,” —=xecha che. Xub'jj
k'u chke: “Jix pa chak wuk'
in pa ri wulew, kinya k'u na

ri tojb'al iwe ri taqal chiwe,”
—xcha chke. 8 Aretaq k'ut
xok ri aq'ab’, ri patrén xub'ij
che ri chajil ke ri ajchakib":
“Cheasik'ij ri ajchakib’, chaya
b'iritojb'al ke. Are kachap ki
tojik nab'e ri xeb'ok k'isb'al.
Are k'u ri xeb'ok nab'e keatoj
wa' Kk'isb'al,” —xcha che.
9 Xepe k'u ri ajchakib’ ri te’'
xeb'ok pachak pariuro'hora
re ri b'enaq q'ij. Chkijujunal
tz'aqat kakab' quetzal xyi'
chke. 10Te k'uri', aretaq hora
chik chi ketoj ri okinaq nab'e
parichak,rieare'xkichomaj
chi més na ri tojb'al ke kéyi'
chkiwdch ri k'a te' xeb'ok pa
ri chak. Xuquje' k'u ri e are’
xyi' kakab' quetzal chke chk-
jjujunal. 11 Aretaq xkik'amo
xkichap u yajik ri ki patron.
12 Xkib'ij: “We ajchakib’ ri' ri
te' xeb'ul k'isb'al, xa jun hora
xechakunik. Xaq junam k'u
ki tojik xb'an la jas ri uj. Ri
uj k'ut xqach'ij ronojel ri jun
q'ij chak, xujchakun chuwéch
ru chuq'ab' ri q'ij,” —xecha
che. 13 Ri patron xub'ij che
jun chke ri ajchakib": “Eri at,
man Kk'o td jas ri tajin kinb'an
chawe ri mat jikom. ;A mat
junam xqgachomaj chi xaq
kieb' quetzal ri tojb'al awe?
14 K'ama b'i ri tojb'al awe,
jat. Riin kwaj kinya ri tojb'al
ke we nik'iaj ri' ri te' xeb'ok
k'isb'al junam jas ri xinya
chawe at. 15 ;A mat pa nu
q'ab' k'o wi jachike ri kwaj
kinb'an ruk' ri nu rajil? ;A xa
k'dx ne kana' chi in utz kuk'
konojel?” —=xcha ri patron
che ri ajchak. 16Je k'u ri' ri
winag ri man nim té ke'il wi

kimik nim ke'il wina. Arek'u
ri winaq ri nim ke'il wi kamik,
man nim té chi ke'il wina. E
k'ia ri e sik'im. Man e k'ia ta
k'utri e cha'talik,—xcha chke
ru tijoxelab'.

Ri Jesus kutzijoj chi na ju-
mul chik chi kikdm na

17 Paqalem re ri Jesus
pa Jerusalén, xeusik'ijj k'u
ri kab'lajuj u tijoxelab’ pa
ki tukiel wi, xub'ij chke:
18 iChiwilampe'! B'enam (qe,
tajin kujpaqi pa ri tinimit
Jerusalén. Kinjach k'u na in,
in ri' ri Ralk'ual ri Dios ri Qas
Winaq, pa ki q'ab' ri ki ni-
magqil ri sacerdotes, xuquje'
pa ki q'ab' ri tijonelab' re
ri Pixab'. Kakiq'at k'u na
tzij pa nu wi' chi kinkdmisax
na. 19 Kinkijach k'u na
pa ki q'ab' ri nik'iaj winaq
chik, kaketz'b'ej na nu wich,
kinkich'ay na, kinkirip k'u na
cho ri cruz. Kink'astaj k'u na
chkixol ri kdminagib' churox
q'ij, —=xcha ri Jesus chke ru
tijoxelab'.

Ri xuta' ri ki nan ri tat Ja-
cobo, ri tat Juan

20 Te k'u ri' xeqeb' ru k'ojol
ri tat Zebedeo ruk' ri Jesus.
E are' ri tat Jacobo, ri tat
Juan, kachi'l ri ki nan. Ri ki
nan xxuki chuwdéch ri Jesus
chuta'ik jun toq'ob’ che. 21 Ri
Jesus xuta' che: ¢Jas kaj la,
nan? —xcha che.

Ri chichu' xub'ij: Aretaq
kéchaplej taganik la pa ki wi'
ri winaq, kwaj chi kéya la
chke ri kieb' wal chi keku'b'i
uk' la, ri jun pa wikidq'ab' la,
ri jun chik pa ri moxq'ab' la,
—=xcha che.

22Xub'ijk'uriJesus chke: Ri
ix man kich'ob' taj jas u wéch
toq'ob' ri tajin kita' chwe. ¢A
kixkowinik kich'ij ri k'dx ri
kinriq nain, kitij iwe rik'o pa
ri vaso ri kintij wi na we? ¢A
kixkowinik kédb'an na i qasna'
ix jas ri qasna' ri kédb'an na
chwe in? —xcha chke.

Xkib'ijj k'u che:
jkowinik, —xecha che.

23 Xub'ij ri Jesus chke: Qas
tzij kiriq na k'dx, kitij k'u na
iwe ri k'o pa ri vaso ri kin-
tij na we in, xuquje' kib'an
na i gasna' jas ri kdb'an na
chwe in. Are k'u ri t'uyulem
pa ri nu wikidq'ab' o pa ri
nu moxq'ab’, man kuya' taj
kinya in chiwe, xane are wa'
kech ri e cha'tal rumal ri
nu Tat chi ket'uyi pa taq ri
t'uyulib'al ri', —xcha chke.

24 Aretaq ri lajuj tijoxelab’
chik xkita u b'ixik ronojel
wa', xpe koyowal ri e are'
chrij ri tat Jacobo, ri tat
Juan. 25Xeusik'ij k'u ri Jesus,
xub'ij chke: Ri ix iwetam chi
ri winaq ri yo'm chke chi
ketaqan pa ki wi' ri nik'iaj
winaq chik, kékina' chi qas
k'o ki chuqg'ab' pa ki wi'.
Ri ki nimaqil ri winaq k'ut
ketagan pa ki wi', —=xcha
chke. 26 Man je' t4 k'u wa'
ri ix. Xane apachin chiwe ri
kraj chi nim kil wi, rajwaxik
chi kok na che paténil ke
konojel. 27 Apachin chiwe ri
kraj kok cheinimal, rajwaxik
chi kok na che paténil ke
ri nik'iaj chik. 28 Are je
ri, rumal chi ri in, in ri'
ri Ralk'ual ri Dios ri Qas
Winaq, man in petinaq taj

Ku-

rech kinpaténixik, xane rech
kinpaténin chke nik'iaj chik,
xuquje' rech kinya ri nu
k'aslemal che tojb'al re ri ki
torik k'ia winaq, —xcha ri
Jesus chke ru tijoxelab'.

Ri Jesus keukunaj kieb'
moyab'

29 Aretaq ri Jesus tajin kel
b'i paritinimit Jericé erachi'l
ru tijoxelab’, e k'ia winaq xe-
teri b'i chrij. 30E k'o k'u kieb'
achijab' moyab' tuyul chi' ri
b'e. Xkito chi ri Jesus tajin
kok'ow chila', xkiraq ki chi’,
xkib'ij che ri Jesus: jTat, lal
ri' ralk'ual kan ri qa mam
David, toq'ob'isaj la qa wéch!
—xecha che.

31 Ri winaq xa xekiyajo,
xkib'ij chke chi chkitz'apij u
pa ki chi'. Are k'u ri e are'
man xKkita taj, xane sib'alaj ko
chi na xkiraq ki chi', xkib'ij:
iTat, lal ri' ralk'ual kan ri qa
mam David, toq'ob'isaj la qa
waéch! —xecha che.

32 Xtak'i Kk'u ri Jesus.
Xeusik'ij ri kieb' moyab/,
xuta' chke: ¢Jas kaj alaq chi
kinb'an chech alaq? —xcha
chke.

33 Ri moyab' xkib'ij: Tat,
kéqaj kujka'yik, —xecha che.

34 Te ri' ri Jesus xu-
toq'ob'isaj ki wach, xuchap
k'u koqrikiwaq'dch. Chanim
k'ut xekowinik xeka'yik,
xeb'e' k'uruk'riJesus.

21

Kok ri Jesus pa ri tinimit
Jerusalén

1 Aretaq naqaj chik e k'o
wi che ri tinimit Jerusalén,

xeopan pa ri alaj tinimit
Betfagé. Tajin keok'ow
chuwaéch ri Ujuyub'al Olivos.
Ri Jesus xeutaq b'i kieb' chke
ru tijoxelab’. 2 Xub'ij b'i
chke: Jix pa ri alaj tinimit ri
k'o apan chqawéch. Chila'
kirig wi na jun ati't burro
yuqulik, rachil jun alaj
burro. Chikira', cheik'ama
k'u loq chwe, —xcha chke.
3 We k'o jachin jun Kk'o jas
kub'ij chiwe, chib'ij che chixa
kajwataj che ri Qajaw Jesus,
chanim k'ut kutzelej chi na
loq, —kixcha che.

4 Je' xb'antaj wa' rech qas
je' kelik jas ri xutz'ib'aj kan ri
q'alajisal re ru Loq' Pixab' ri
Dios ri kub'ij:

5 Chib'ij chke ri winaq re ri
tinimijt
Jerusalén ri k'o puwi' ri
juyub' Sién:
“iChiwilampe'!  Ri Nimalaj i
Taqganel
petem re iwuk'.
Mannimtidub'anikub'anom
cherib',
xane Kkiejeninaq chrij jun
burro.
Chrij ri alaj ral jun burro
kiejeninaq wi,”
—Kkéachari'.

6 Xeb'e' k'u ri kieb' tijoxe-
lab', je' xka'no jas ri xetaq wi
b'i rumal ri Jesus. 7 Xkik'am
loq ri ati't burro rachil ri
ral. Xkiya k'u ri ki q'u' chrij,
xkiejen k'u ri Jesus. & E
k'ia k'u ri winaq xkilik' ri
ki q'u' pa ri b'e, xuquje' e
k'o nik'iaj chik ri xekiya u
xaq taq che' pa ri b'e ri xe-
kich'upala pa taq ri juyub'.
9 Ri winaq ri e nab'ejinaq

chuwéch ri Jesus, xuquje' ri
e teretoj chrij, ko xech'awik,
xkib'ij: jChnimarisax u q'ij ri
ralk'ualaxik ri qa mam David
ri nim taqanel! jUtzre ri peti-
naq pa ru b'i' ri Qajaw Dios!
iChnimarisax u q'ij ri Dios! —
xecha'.

10 Aretaq xok ri Jesus pa
ri tinimit Jerusalén, kono-
jel ri winaq xkitukij kib/,
xkitatab'ala chb'il taq kib',
xkib'ij: ¢Jachinwa'we achiri'?
—xecha'.

11 Ri winaq xkib'ij: Are wa'
riJesus, riq'alajisal re ru Loq'
Pixab'riDios, ri aj Nazaret re
Galilea, —xecha'.

Ri Jesus kujosq'ij ri nimalaj
rachoch Dios

12 Te k'u ri' xok b'i ri
Jesus pa ri nimalaj rachoch
Dios, xeresax b'i ri ajk'ayib’
xuquje' ri kekiloq' taq jastaq
pa ri nimalaj rachoch Dios.
Xeutzaq ri ki mesa ri k'exal
taq puaq xuquje' xeutzaq ri
ki tem ri ajk'ay taq palomax.
13 Xub'ij chke ri winaq:
Tz'ib'tal pa ru Loq' Pixab' ri
Dios, kub'ij: “Ri wachoch in
are jun ja ri kéb'an wi orar”
—XKkéacha'. Ri alaq k'ut jun
kachoch elaq'omab’ b'anom
alaq che,—xcha chke.

14 Chila' pa ri nimalaj
rachoch Dios, Xeopan jujun
achijab' moyab' ruk' ri Jesus,
xuquje'’ jujun ch'okojib'.
Xekunax k'u rumal ri Jesus.
15 Aretaq k'ut ri ki nimagqil
ri sacerdotes xuquje' ri
tijonelab' re ri Pixab', xkil taq
rikajmab'al rixub'anriJesus,
xuquje' xkito chi ri ak'alab’
kékiraq ki chi' pa ri nimalaj

rachoch Dios, kikib'ij: “jNim
u q'ijj ri ralk'ual kan ri nim
taqanel David ojer!” —
kecha'. Ri e are' xpe koyowal.
16 Xkib'ij k'u che ri Jesus: ¢A
kéta la jas ri tajin kakib'ij ri
ak'alab'? —xecha che.

Ri Jesus xch'awik, xub'jj
chke: Je', kinto, —xcha chke.
¢A mat sik'im pu alaq ri
tz'ib'tal pa ru Loq' Pixab' ri
Dios? Je wa' kub'ij:

Xya la chke ri ak'alab’,
chkerialaj taq ak'alab’ ri
ketu'nik
chi qas tzij kakib'ixoj b'ix
ri kuya u q'ij ri Dios,
—kécha', —xcha chke.

17 Xe' K'u ri Jesus, xeuya
kan ri ki nimaqil sacerdotes
xuquje' ri tijonelab' re ri
Pixab'. Xel b'i pa ri tinimit
Jerusalén, xe' pa ri tinimit
Betania. Chila' k'ut xkanaj
kan cheri chaq'ab'.

Ri Jesus kuyaj ru che'al hi-
gosrimank'o ti uwdch

18 Aq'ab'il aretaq tajin ket-
zelej b'i pa Jerusalén, e peti-
naq pa ri tinimit Betania,
xnum k'u ri Jesus. 19 Xril
apan jun u che'al higos ri k'o
chuchi' ri b'e. Xerila', man
k'o td k'u u wich xuriqo, xane
xaq xuwi u xaq. Xub'ij k'uri
Jesus che ri che": jMan k'o ta
chi jumul chik kék'oji a wéch!
—xcha che.

Chanim k'ut xchaqi'jar ru
che'al higos. 20 Ru tijoxe-
lab' ri Jesus aretaq xkil wa'
sib'alaj xkikajmaj. Xkita' k'u
che ri Jesus: ¢Jas che chanim
xchaqi'jar ru che'al higos? —
xecha che.

21 Ri Jesus xch'awik, xub'ij
chke: Qas tzij kinb'ij chiwe,
we qas kixkojonik, man
kub'an td k'u kieb' i k'ux,
man xuwi td wa' kixkowin
chub'anik jas ri xinb'an in
che ru che'al higos. Xane
kuya' kib'ij che we juyub' ri":
“Chatel b'i waral, chak'idqa
b'i awib' pa ri mar,” —kixcha
che. Kéab'antaj k'u na wa', —
xcha chke. 22 Ronojel k'u ri
kita' che ri Dios kdya'taj na
chiwe we qas kixkojonik, —
xcha chke.

K'otaqanik puq'ab'riJesus
23Ri Jesus xok pa ri nimalaj
rachoch Dios. Aretaq tajin
keutijoj ri winaq chila', ri ki
nimaqil sacerdotes, xuquje'
ri ki nimagqil ri winaq aj Is-
rael xeopan ruk’, xkita' che:
¢Jachin xtaqow la chi kéb'an la
ronojelwa'weri'? ¢Jachinlori
yo'winaq che la chi je' kdb'an
la wa'? —xecha che.

24 Ri Jesus xch'awik, xub'ij
chke: Ri in xuquje' k'o ri
kinta' chech alaq. We kdkowin
alaq chub'ixik chwe jas ri
kinta', kinb'ij na chech alaq
jachin ri yo'winaq chwe
chi k'o nu taganik rech je'
kinb'an wa', —xcha chke.
25 B'ij alaq chwe: ¢Jachin
xtaqow ri tat Juan chub'anik
ri qasna'? ¢A are ri Dios o e
are ri winaq? —xcha chke.

Xkichaplej k'u u tzijob'exik
kib', xkib'ij: We kéqab'ij chi
are ri Dios xtaqowik, kub'jj
na chqge: “¢Jas kK'u che man
xkojon td alaq che?” —kécha
na. 26 We kéqab'ij chi e are ri
winaq xtaqowik, kdqaxej qib’
chkiwéch ri winaq. Konojel

k'u ri winaq kékikojo chi ri tat
Juan are jun q'alajisal re ru
Loq' Pixab'ri Dios, —xecha'.

27 Rumal wa' xkib'ij che
ri Jesis: Man qetam taj, —
xecha che.

Ri Jesds xch'awik, xub'ij
chke: Man kinb'ij t4 k'u in
chiwe jachin yo'winaq chwe
chi kinb'an wa' we ri', —xcha
chke.

Waral kdgqil wi ri k'utb'al
chkijrikieb'u k'ojol jun achi
28 Ri Jesus xub'ij chke ri
tata'ib’' fariseos: ¢Jas kichomaj
alaq che wa' ri kinb'ij chech
alaq ri'? K'o jun achiri e k'o
kieb' u k'ojol. Xub'ij k'u che
jun chke ru k'ojol: “Nu k'ojol,
jat kKdmik pa ri nu chak che ki
mulixik ru wéch taq ri uvas,”
—xcha che. 29 Ri ala xub'ij
che ru tat: “{Man k'o té kine'
wi in!” —xcha che., Te k'u
ri' xuk'ex ru chomanik, xe' na
che ri chak. 30 Ri tata' xe'
chi ruk’ ri jun u k'ojol chik,
xub'ij che: “Jat kdmik pa ri nu
chak che ki mulixik ru wéch
taq ri uvas,” —xcha che. Ru
k'ojol xub'ij che: “Je’, tat, utz
ri' kine'k,” —xcha che. Man
xe' td k'ut. 31 sJachin k'u chke
we kieb' ri' xub'ano jas ri xraj
ru tat chi kdb'anik? —=xcha ri
Jesus chke ri tata'ib' fariseos.
Ri e are' xkib'ij: Are ri xtaq
nab'e, —xecha che ri Jesus.
Xub'ij ri Jesus chke: Qas
tzij ri kinb'ij chech alaq chi ri
toq'l taq alkab'al, xuquje' ri
itzel taq ixoqib' nab'e keb'ok
na chuwéch alaq chkixol ri
winaq ri kdtagan ri Dios pa
ki wi', —xcha chke. 32 Je ri,
rumal chi ri Juan Qasal Ja'

xpetik, xuk'ut chuwéch alaq
jas kéb'an alaq rech jikom ri
k'aslemal alaq cho ri Dios,
man xkoj td k'u alaq ru tzij.
Are K'u ri toq'il taq alkab'al,
xuquje' ri itzel taq ixoqib'
xkikojo. Are k'uri alaq, pune
xil alaq wa' ri xka'n ri e are/,
man xk'ex td ri anima' alaq,

man xk'ex ti k'u ri chomanik
alag. Man xkoj ta alaq ri

xub'ij ri tat Juan Qasal Ja'
chech alaq, —xcha ri Jesus
chke ri tata'ib' fariseos.

Waral kdigqil wi ri k'utb'al
chkij ri ajchakib' ri man e utz
taj

33 Tatab'ej b'a’ alaq we jun
k'utb'al chik ri', —xcha chke.
K'o jun achi ri xub'an jun
tikb'al uvas, xukoralijj rij, te
k'u ri' xuk'ot jun jul ri kapitz'
wi ri uvas, xub'an xuquje'
jun tak'atikalaj ja ri kédkoj che
chajib'al re ronojel.

Xuya k'u kan pa gajomal
chke jujun achijab’, te ri' xe'
ri are' naj pa jun tinimit chik.
34Xopan k'uri q'ij ri xechédq'aj
ri ki wich riuvas, ri ajchaq'el
xeutaq b'ijujun patéanil taq re
kuk' ri ajchakib’ chuk'amik
re ri ki wéch ri uvas. 35 Are
k'u ri ajchakib’ xekichap ri
paténinelab', jun xkich'ayo,
jun xkikdmisaj, jun chik k'ut
xka'n chab'aj. 36 Ri ajchaq'el
ri ulew xeutaq chi b'i nik'iaj
taqo'n chik. E Kk'ia chi na ri
xeutaq b'ik chuwéch ri nab'e.
Riajchakib'k'utje'xka'n chke
jas ri xka'n chke ri nab'e taq
tago'n.

37Chuk'isb'al ronojel xutaq
b'i ri u k'ojol, xuchomaj k'ut:
“Qas nim kakil wi na ri nu

k'ojol,” —=xcha'. 38 Aretaq
k'ut ri ajchakib’ xkil ru k'ojol
ri tata', xKkitzijob'ela kib',
xkib'ij: “Are wa' ri kechb'en
na ronojel. Jo', qaklmisaj
rech kiq'ax kan ronojel ri
ulew paqaq'ab'uj,” —xecha'.
39 Xkichapo, xkesaj b'i pa ri
tikb'al uvas, xkikamisaj.

40 Te k'u ri' ri Jesus xuta'
chke, xub'ij: Aretaq képe
ri ajchaq'el ri ulew tikb'al
uvas, ¢jas kub'an na chke ri
ajchakib'? —xcha chke.

41 Ri e are' xkib'ij che ri
Jesus: Man kutoq'ob'isaj ta
na ki wéch, keukémisaj na ri
itzel taq ajchakib'ri’, kuya k'u
na ri tikb'al uvas chke nik'iaj
chik, ri kdkijach ru waéch ri
tiko'n aretaq kuriq ri q'ij, —
xecha che.

42 Xub'ij k'u ri Jesus chke:
¢A mat sik'im alaq wa' we tzij
ri'paruLoq' Pixab'riDios? Je
wa' kub'ij:

Riab'ajriman xkaj td ri yakal

taqja,

ab'aj wa' xkoj

toq'eb'al rerija.

Je' b'anom wa' rumal ri Qa-
jaw Dios.

Qas

kajmab'al

chqawdéch,
—kécha', —xcha ri Jesus chke
ri tata'ib’ fariseos. 43 Rumal
ri' kinb'ij chech alaq chi ri
Dios man kéatagan td chi na
puwi' alag, xane ri Dios are
kétagan na pa ki wi' ri winaq
ri utz kéka'n che ri ki chak,
ri kékijach kuenta cho ri Dios
aretaq kuriq ri q'ij. 44 Are
k'u we k'o jun kétzaq puwi' ri
ab'aj, kdq'aj na. We k'u ne
are ri ab'aj kdtzaq puwi' jun

are che

k'u wa'

winaq, kak'djisax na rumal ri
ab'aj, —xcha chke.

45 Aretaq ri ki nimaqil ri
sacerdotes xuquje' ri tata'ib’'
fariseos xkita wa', xkich'ob'o
chi chkij ri e are' xutzijoj wi
wa' we k'utb'al ri'. 46 Xkaj
xkichap ri Jesus. Xkixej k'u
kib' chkiwéch ri winaq, ru-
mal chi ri winaq xkikojo chi
riJesusarejun q'alajisalreru
Loq' Pixab' ri Dios.

22
Waral kagil wi jun k'utb'al
chrijri k'ulanem
1 Jumul chik ri Jesus

xuchaplej ki tzijob'exik ri
winaq kuk' taq k'utb'al, xub'ij
chke: 2 Ru taganik ri Dios pa
ki wi' ri winaq, junam ruk'’
jun nim taqganel ri xub'an
jun nimaq'ij che ru k'ulanem
ru k'ojol. 3 Xeutaq b'i ri
paténil taq re che ki sik'ixik
loq ri winaq ri e sik'im pa
ri k'ulanem, man xkaj ta
k'u ri winaq xepetik. 4 Ri
tata’ xeutaq chi b'i nik'iaj
chik paténil taq re, xub'ij b'i
chke: “Chib'ij chke ri winaq
ri e sik'im chi xutzir ri wa.
Xintaqgan che ki kémisaxik ri
nu wakix, ri awaj ri e nu
q'ob'sam xepilitajik. Ronojel
ri ulab'al k'o chik, sa'j alaq
pa ri k'ulanem,” —Kkixcha
chke. 3 Are k'u ri winaq
ri xesik'ix che ri Kk'ulanem
man_xeb'ok td il che ri
xub'ij ri nim taqganel. Xaq
xkitzukuyj jas xkano. Jun xe'
chusolixik ri rulew, jun chik
xe' che k'ayinik. 6 Ri nik'iaj
chik xekichap ri u taqon
ri nim taqanel, xkan k'dx

chke, xekikdmisaj. 7 Ri nim
taqanel sib'alaj xpe royowal,
xeutaq k'u b'i ru soldados
che ki k&misaxik ri winaq ri
xekdmisan ru taqo'n. Xtaqan
che ru poroxik ri ki tinimit.
8 Xub'ij k'u chke ri paténil taq
re: “Ronojel ri kajwataj che
ri k'ulanem k'o chik, are k'u
ri winaq ri xeqasik'ij che ri
k'ulanem man taqal td chke
chi kepetik. 9 Rumal ri' jix pa
taq ri nim b'e, cheisik'ij loq
konojel ri winaq ri keiriqo
rech kepe pa ri k'ulanem,” —
xcha chke. 19Ru taqo'n xeb'el
b'i che ki tzukuxik ri winaq
pa taq ri b'e. Xekimulij k'u
loq konojel ri xekiriqo, ri e
utz xuquje' ri man e utz taj.
Xnoj k'u rija kumal ri winaq.
11 Xok b'i ri tata' che kilik
konojel ri xesik'ix pa ri
k'ulanem. Xril k'u jun achi
chkixol ri winaq ri man u
kojom té atz'iaq re k'ulanem.
12 Xub'ij che: E Kk'u ri at,
“;Jas che xatok loq waral
we man K'o td awatz'iaq re
k'ulanem?” —zxcha che. Ri
achi man k'o tid jas xub'ij.
13 Ri nim taqganel xub'ij chke
ri ke'ilow ri mesa: “Chiyutu
ri raqan u q'ab'. Jik'idqa kan
chrij ja pa ri q'equm. Chila'
k'ut koq' wina, kuquch'uch'ej
naruware,” —xchachke. 14E
k'ia k'u ri e sik'im, xaq k'u e
kieb' oxib' ri e cha'talik, —
xcha chke.
Waral kdgil wi ru tojik ri
alkab'al

15 Xeb'e' k'u ri tata'ib'
fariseos, =xkitala ki nojj,

xjunamataj k'u ki chomanik
rech kéakik'ot u chi' ri Jesus

xaq rech kuya' kakib'ij chi k'o
umak. 16Rumalri' xekitaqb'i
jujun chke ri kachi'l junam
kuk' nik'iaj chik ri e rachi'l
ri tat Herodes chub'ixik che
ri ]esus A]tl], getam chi
jilkom ri anima' la, xuquje'
chi kék'ut la ru b'eyal ru
rayib'al ri Dios chkiwéch
konojel ri winaq. Man kéxej
té ib' la chkiwéch ri winaq,
pune k'o jas kdakichomaj chij
la, rumal chi man nim ta kil
la jun winaq chuwaéch ri jun
chik. 17 B'ij b'a’ la chqe jas
ri kdchomaj la: ¢A taqal chqe
kéqatoj alkab'al che ri César o
man taqal taj? —xecha che.

18 Ri Jesus xretamaj k'ut ri
itzel taq ki chomanik, xub'ij
chke: Xaq kieb' wich alaq,
¢jas che kita' alaq wa' chwe?
¢A mat xa kaj alaq chi kinqaj
pa q'ab’ alag? 19 K'amampe
alaq loq jun puaq chnuwaéch
ri katojb'ex re ri alkab'al, —
xcha chke.

Xkik'amk'uloqrijun puag.
20 Aretaq ri Jesus xrilo, xub'jj
chke: ¢Jachin ajchaq'el we
kayeb'al ri', xuquje' we b'i'aj
ri' ri tz'ib'tal chuwéch?
xcha chke.

21 Ri e are' xech'awik,
xkib'ij: Are rech ri César, —
xecha che.

Xub'ij k'u ri Jesus chke: Ya
b'a' alaq che ri César rirech ri
César. Ya k'u alaq che ri Dios
rirech ri Dios, —xcha chke.

22 Aretaq ri tata'ib' fariseos
xkita ri xub'ij ri Jesus chke,
sib'alaj xkikajmaj u waéch.
Xkiya k'u kanoq, xeb'e'k.

Ri tata'ib’ saduceos kdakita'
che ri Jesus chrij ri ki

K'astajib'al ri kdminagqib'

23 Pa ri q'ij ri' xeopan
jujun tata'ib’ saduceos ruk'
ri Jesus. Ri tata'ib’ ri' kakib'ij
chi man kek'astaj td chi na
ri kdminaqib'. Xkita' k'u che
ri Jesus, xkib'ij: 24 Ajtij, b'im
kan chge rumal ri ga mam
Moisés chi we kdkdm jun
achi, kdkanaj kan ri rixoqil
pa malka'nil, man k'o td k'u
kan ralk'ual ruk’, rajwaxik
chirirachalal chaq'axelrik'o
kanoq kék'uli ruk’ ri ixoq ri
malka'n rech kek'oji ralk'ual
ruk'. Ri ak'alab'ri' e je' ta ne
rech ri kdminaq. 25 Chqgaxol
uj je' xk'ulmataj wa': Xek'oji
wuqub' achijab’ kachalal
kib'. Ri nab'eal xk'uli'k, xkdm
k'ut. Man k'o td ralk'ual
xk'oji kan ruk' ri rixoqil, xa
je ri' xkanaj kan ri malka'n
ixoq che rixoqil ri chaq'axel
rachalal. 26 Je' xk'ulmataj
xuquje' ruk' ri ukab’, ri
urox rachalal, k'a xek'is na
ri wuqub' achalaxik. 27 E
k&minaq chik konojel, xkdm
k'u b'i ri ixoq. 28 Aretaq k'ut
kek'astaj na ri kéminaqib/,
¢jachin chke wa' we wuqub'
achijab' ri' kdk'amow ri ixoq
che rixoqil? Xk'oji k'u che
kixoqil ri wuqub', —xecha
che.

29 Ri Jesus xch'awik, xub'ij
chke: Ri alaq xa sachinaq
alaq rumal chi man etam
td alaq ru Loq Pixab' ri
Dios ri Tz'ib'talik, man etam
td k'u alaq ru chuq'ab' ri
Dios. 30 Aretaq ri kdminaqib'
kek'astajik, man kek'uli t&
chik, man kdkiya td k'u ri
kalk'ual che k'ulanem, xane

xaq e junam chik kuk' ri
angeles rech ri Dios ri e k'o
chila' chikaj, —=xcha chke.
31 Chrij k'u wa' chi kek'astaj
na ri kdminaqib', kK'o na ri
kwaj kinb'ij chech alaq: ¢A
mat sik'im alaq ri kub'ij wi
ri Dios? Je wa' kub'ij: 32 “In
ri', in ru Dios ri Abraham,
ru Dios ri Isaac, ru Dios
ri Jacob,” —Kkécha'. Ri qa
Dios man are ti Dios_kech
ri kiminaqib', xane kech ri e
k'ask'oj, —xcha ri Jesus chke
ritata'ib' saduceos.

33 Aretaq xkita ri winaq
wa' ri xub'ij ri Jesus, konojel
sib'alaj xkikajmaj ru tijonik.

Ri Jestuis kutzijoj ri taqanik
rinimna u b'anik

34 Aretaq ri tata'ib’ fariseos
xKkito chi ri saduceos xtz'apix
u pa ki chi' rumal ri Jesus, ri
e are' xkimulij kib'. 35 Jun k'u
chke ri fariseos are tijonel re
ri Pixab'. Xopan k'u ruk' ri
Jesus rech kuk'am u pu chi,
xub'ij che: 36 Ajtij, ¢jachike ri
taqanik ri nim na u b'anik ri
k'o pari Pixab'? —xcha che.

37 Ri Jesus xub'ij che:
“Sib'alaj chiwaj ri i Dios,
ri Iwajaw, chijikib'a ri i
k'ux, chijikib'a ri iwanima'
chrij, chikojo ri i chomanik
chub'anik wa',” —=xcha che.
38 Are wa' ri taganik ri nim
naub'anik, rinab'e chkiwéch
konojel. 39 Ri ukab' taqanik ri
nim na u b'anik ri junam ruk'
ri nab'e are wa': “Cheiwaj ri
i wach winag, jas ri ix kiwaj
iwib',” —=xcha'. 40 We kieb'
taganik ri' e are wa' ri gas
u k'ux ronojel ri Pixab' ri
xutz'ib'aj ri qa mam Moisés,

xuquje' e are wa' u k'ux ri
ki tijonik ri q'alajisal taq re
ru Loq' Pixab' ri Dios, —xcha
che.

Ri Jesus Kkitzijon chrij ri
ralk'ualaxik ri Cristo

41 K'd ki mulim kib' ri
tata'ib' fariseos. 42 Ri Jesus
xuta' chke: ¢Jas kéchomaj
alaq chrij ri Cristo? ¢Ralk'ual
jachinoq? —xcha chke.

Ri e are' xkib'ij: Ri Cristo
are ralk'ual kan ri gqa mam
David ojer, —xecha che.

43 Ri Jesus xub'ij chke: ¢Jas
k'u che ri gqa mam David
ojer rumal ri Loq'alaj Espiritu
xub'ij Qajaw che ri Cristo?
Xub'ij k'ut:

44 Xub'ij ri Qajaw ri qa Dios
che ri Wajaw:

“Chatt'uyul pa ri nu
wikidq'ab',

k'a kinya na chawe chi
katch'akanik,

kattaqan k'u pa ki wi' konojel

ri kdka'n ki k'ulel chawe,”
—xcha ri qa mam David.
45 ;Jas ta ne che ri Cristo are
ralk'ual kan ri David we ri
ga mam David xub'ij Qajaw
che ri Cristo? —xcha ri Jesus
chke.

46 Man Kk'o té chi k'u jachin
jun xkowinik xch'awik, xub'ij
ta chi jun tzij che ri Jesus. Pa
taq k'uri q'ij ri' xetani'k, man
k'o t4 chi jachin jun k'o jas
xuta' che riJesus.

23
Ri Jesus kub'ij chi ri
winaq rajwaxik kdkichajij Kib'
chkiwdch ri fariseos xuquje'
chkiwdch ri tijonelab’ re ri
Pixab'

1 Ri Jesus =xub'ij chke
ri winaq xuquje' chke ru
tijoxelab: 2 Ri tijonelab’ re
ri Pixab', xuquje' ri tata'ib’'
fariseos k'o taganik pa ki
q'ab’ chuq'alajisaxik ri Pixab'
ri xutz'ib'aj ri qa mam
Moisés. 3 Cheinimaj b'a’,
chib'ana k'u ronojel ri kékib'ij
chiwe. Xuwi k'u mib'an iwe
jas ri kdka'n ri e are', rumal
chi jun wi ri kékib'ij, jun chi
k'u wi ri kédka'no. 4 Ri taqanik
ri kékiya are je' jas jun eqa'n
ri sib'alaj al, ri man k'o té jun
kuch'ij ri ralal. Kékaj k'ut
chi kékinimaj ri winaq. Ri e
are' k'ut man k'o td jub'iq'
kéka'n che ki to'ik. SRonojel ri
kéka'no xaqrechkilitaj kumal
ri winaq. Kéqaj chkiwdch
kékinak' paj taq tzij re ru Loq'
Pixab' ri Dios cho ru krukil ri
ki palaj xuquje' che ri ki q'ab’
ri tz'ib'tal cho rab'ara'q taq
wuj. Xuquje' kdgaj chkiwéch
kékikoj charchaq taq atz'iaq
ri kK'o retz'b'alil nimaq na
chuwéch ri ke ri winaq. 6 Are
kékitzukuyj ri t'uyulib'al ri nim
ke'il wi na pa taq ri ulanem,
xuquje'ri tuyulib'al ri nimaq
ki b'anik pa taq ri rachoch
Dios. 7 Kékaj chi sib'alaj utz
ki ch'ab'exik kédb'an kumal ri
winaq pa taq ri b'e, xuquje'
chi kéb'ix ajtij chke.

8 Are k'u ri ix mib'ano chi
ri winaq kékib'ij ajtij chiwe.
Iwonojel ri ix, iwachalal
iwib', xa KkK'u jun ri Iwajtij
k'olik, are ri Cristo. 9 Mib'an
i tat che jun winaq cho
ruwdchulew, Xxa K'u jun ri i
Tat, are ri k'o chila' chikaj.
10 Mib'an che iwib' chkiwéch

ri winaq chi ix k'amal taq
ki b'e, xuwi k'u ri Cristo are
Kamal i B'e. 11 Jachin ri
keupatéanij konojel, are wa'

ri nim na u b'anik chixol.
12 Jachin ri nim kub'an che

rib’ man nim t& kil wi na,
Jachin k'u ri man nim té

kub'an che rib' are ri' nim kil
wina.

13 |K'dx ech alag, tijonelab’
re ri Pixab' xuquje' ri alaq
tata'ib' fariseos! iXaq kieb'
waéch alaq! Keq'atej alaq ri
winaq rech man keb'ok t&
chkixol ri winaq ri kétagan ri
Dios pa ki wi'. Xaq keq'atej
alaq ri kékaj keb'okik, man
kok té k'u alaq xuquje'.

14 K'ax ech alaq, tijonelab’
re ri Pixab' xuquje' ri alaq
tata'ib’ fariseos! iXaq kieb'
wiéch alaq! Kétoqij alaq ri ka-
choch ri malka'nib' taq ixo-
qib', te ri' kdyuq alaq u tza'm
ri tzij alaq aretaq kéb'an alaq
orar, rech man q'alaj ta ri et-
zelal ri kéb'an alaq. Rumal ri'
nim na rik'ajisab'al wach alaq
aretaq kdq'at na tzij pa ki wi'
ri winaq.

15 jk'ax ech alaq, tijonelab’
re ri Pixab' xuquje' ri alaq
tata'ib’ fariseos! iXaq kieb'
wéch alaq! Ri alaq kéwakat
alaq cho ronojel ruwéachulew,
kédq'ax alaq ch'dqdp che taq
ri mar chuch'akik jun winaq
ruk' ri tijonik alaq. Aretaq
k'ut kdkowin alaq chuch'akik,
kédb'an alaq che chi taqalik
ke' pa ri q'aq’ nab'e chuwéch
alaq.

16 jk'dx ech alaq, ri alaq
moyab' k'amal taq b'e! Ri
alaqg kab'ij alaq: “We jun

winaq kukoj ru b'i' ri nimalaj
rachoch Dios pa ru tzij aretaq
kub'an juramento, man qas
rajwaxik ta ri' kub'ano jas ri
xuchi'j u b'anik. Are k'u we
kukoj paru tzijriq'én puaqri
kojom che ri nimalaj rachoch
Dios, rajwaxik wi ri' kub'ano
jas ri xuchi'j,” —Kkacha alaq.
17 iXaq alaq kon, xaq alaq
moyab'!l ¢Jachike nim na u
b'anik: ri q'dn puaq o ri ni-
malaj rachoch Dios ri kub'an
nimub'anik cheriq'dnpuaq?
18Xuquje'kéb'ijalaq: “We jun
winaq kukoj ri ta'b'al toq'ob’
pa ru tzij aretaq kub'an ju-
ramento, man gas rajwaxik
ta ri' kub'ano jas ri xuchi'j u
b'anik. We k'u are kukoj ri
sipanik ri k'o puwi' ri ta'b'al
toq'ob' pa ru tzij, rajwaxik
ri' kub'ano jas ri xuchi'j,” —
kécha alaq. 19 jXaq alaq kon,
xaq alaq moyab'! ¢Jachike ri
nim na u b'anik: ri sipanik
o ri ta'b'al toq'ob' ri kub'an
sib'alaj loq' che ri sipanik?
20 Jachin ri kukoj ri ta'b'al
toq'ob’' parutzij, man xuwita
rita'b'al toq'ob' ri' kukoj paru
tzij, xane ronojel ri k'o puwi'
ri ta'b'al toq'ob'. 21Jachin ri
kukoj rinimalajrachoch Dios
pa ru tzij man xuwi ta ri ni-
malaj rachoch Dios ri' kukoj
pa ru tzij, xane xuquje' ri
Dios ri k'o chila'. 22 Xuquje'
jachin ri kukoj ri kaj pariu
tzij aretaq kub'an juramento,
man xuwi td kukoj ri je'lalaj
u t'uyulib'al ri Dios pa ru tzij,
xane xuquje' ri Dios ri t'uyul
puwi'.

23 iK'éx ech alaq, tijonelab’



SAN MATEO 23:24

re ri Pixab' xuquje' ri alaq
tata'ib' fariseos! iXaq kieb'
wéch alaq! Ri alaq kaya
alaq che ri Dios ru lajujil ri
q'eb'un, ri anis, ri comino,
yo'm k'u kan alaq u b'anik
ri tijonik ri nim u b'anik
ri k'o pa ri Pixab'. Man
kéb'an td alaq rijikomal, man
kétoq'ob'isaj td alaq ki wéch
nik'iaj winaq chik, man qas
td kékojon alaq che ri Dios.
Are wa' ri rajwaxik kéb'an
alaq, mankdayatd k'ukanalaq
u b'anik ri nik'iaj chik. 24 jRi
alaq, xaq alag moyab' k'amal
taq b'e! Kéb'an ech alaq jas
kub'an jun achi, man kraj taj
kub'iq' b'ijun amalo. Je' tane
chi kab'iq' b'i alaq jun awaj
camello.

25 K'dx ech alaq, tijonelab’
re ri Pixab' xuquje' ri alaq
tata'ib’ fariseos! iXaq kieb'
wach alaq! Utz kab'an alaq
chkiwéch ri winaq xaq rech
utz kil wi alaq kumal. Qas
tzij k'ut kelaq'an alaq, kérayij
alaq ri kech nik'iaj winaq
chik. Je'ri b'anik alaq jas ri
laq ri xuwi ch'ajtal ri rij, are
k'u ru pam tz'il na. 26 Alaq
moyab' taq fariseos. Are ra-
jwaxik nab'e kdch'ajrupamri
vaso xuquje' ri plato, te k'u ri'
kéch'aj ri rij.

27 iK'ax ech alaq, tijonelab’
re ri Pixab' xuquje' ri alaq
tata'ib' fariseos! jXaq kieb'
wachalaq! Junam alaq kuk'ri
muqub'al ke taq ri kdminagib'
ri tz'ajom ririj che chun. Ru-
mal ri' sib'alaj je'l kelik. Are
k'u ru pam nojinaq che ki
b'aqil taq kdminaqib', xuquje’
nojinaq che ronojel chulaj

tz'ilol. 28 Je ri' ri alaq. Utz
kel alaq chkiwéch ri winagqg.
Are K'uri anima' alaq sib'alaj
man utz taj, xaq k'u kieb' u
waéch ri kéb'an alaq.

29 iK'ax ech alag, tijonelab’
re ri Pixab' xuquje' ri alaq
tata'ib' fariseos! iXaq kieb'
wiéchalaq! Rialagkéab'analaq
ki b'anik ri muqub'al kech ri
q'alajisal taqre ru Loq' Pixab'
ri Dios ojer. Kawiq alaq ri
muqub'al kech riwinaqriutz
xka'no. 30Kab'ij k'u alaq: “We
ta xujk'oji kan pa ri ki q'ijol
ri qa nan qa tat ojer, mat
xujtob' ri' che ki kémisaxik ri
q'alajisal taqre ru Loq' Pixab'
ri Dios ojer,” —Kkéacha alaq.
31 Ruk' wa' we kab'ij alaq ri',
kéq'alajisaj ib' alaq chi alaq
kachalaxik kan ri winaq ri
xekamisan ri q'alajisal taq re
ru Loq' Pixab' ri Dios. 32 {Xaq
tajin kak'is alaq u b'anik ri
xkichaplej kan u b'anik ri
nan tat alaq ojer!

33 jAlaq kumaitz! jltzel taq
winaq! jAlaq kal taq kumétz!
¢Jachin ta lo ri kdto'w alaq
chuwdéch ri k'djisab'al wichaj
reri q'aq'? 34 Rumal ri' kein-
taq na loq q'alajisal taq re ru
Loq' Pixab' ri Dios uk' alag,
keintaq na loq achijab' ri k'o
kino'j xuquje' tijonelab'. Are
k'u ri alaq kekdmisaj na alagq,
kerip na alaq jujun chke cho
ri cruz. Jujun chik kech'ay
na alaq pa taq ri rachoch
Dios. Jujun chik kéb'an alaq
k'ax chke je ri' chi rajwaxik
keanimaj na b'i pa taq ri
tinimit. 35 Rumal ri' alaq
ajchaq' mak che ri ki kdmikal

konojel riutzalaj taqwinaqri
e kdmisam. Xchaptaj loq ruk’
ri Abelri ala ri jikom ranima’
k'a ruk' ri Zacarias ru k'ojol
ri Berequias ri xkémisaj alaq
chkixol ri rachoch_Dios ruk’
ri ta'’b'al toq'ob'. 36 Qas tzij
kinb'ij chech alaq chi ronojel
wa' we mak ri' kdqaj na pa ki
wi' ri winaq kdmik, —xcha ri
Jesus chke ri tijonelab’ re ri
Pixab' xuquje’ ri fariseos.

Ri Jesus Kdroq'ej ki wiich ri
winaq pari tinimit Jerusalén

37 Ay, winaq aj Jerusalén!
ilx ri' ri keikémisaj ri q'alajisal
taq re ru Loq Pixab' ri
Dios, keib'an che ab'aj ru
taqo'n ri Dios! iK'ia mul nu
rayim i mulixik iwonojel
ri ix jas kub'an jun ati't
ek' keumulijj ri alaj taq ral
chuxe' ru xik'! jRi ix k'ut
man xiwaj taj! 38 Xaq b'a’
chiwila na kéwonob'ax na kan
ri iwachoch. 39 Kinb'ij k'u

chiwe chi man kiwil ta chi
na nu wéach k'a kopan na ri

q'ij aretaq kib'ij: “Nim u q'ij
ri petinaq pa ru b'i' ri Qajaw
Dios,” —kixcha na, —=xcha ri
Jesus chke.

24

Ri Jesus kuq'alajisaj chi
kdwulix na ri nimalaj rachoch
Dios

1Xel loq ri Jesus pa ri ni-
malaj rachoch Dios, b'enam
re aretaq xeqeb' ru tijoxelab’
ruk’, xkichaplej u k'utik taq
ri ja re ri nimalaj rachoch
Dios chuwéch. 2Xch'aw k'u ri
Jesus, xub'ij chke: ;A kiwil we
nimaq taq ja ri'? Qas tzij ri
kinb'ij chiwe chi man kékanaj

td k'u kan jun ab'aj puwi' jun
ab'aj chik. Ronojel kawulix
na, —xcha chke.

Ri Jesus kutzijoj taq ri etal
rerik'isb'al taq q'ij

3Xe'k'uriJesuts e rachilru
tijoxelab' puwi' ri Ujuyub'al
Olivos. T'ayul k'u ri Jesus
chila’, ru tijoxelab' xeopan
ruk’, xkib'ij che pa u tukiel
wi: Kéqaj chi kab'ij 1a chqe,
(jampa' Kkéb'antaj na wa'?
¢Jas u wach etal kab'antaj
na chuk'utik chqawéch chi
xopan ri q'ijj re ri petb'al
la xuquje' ri Kk'isb'al re
ruwéchulew? —xecha che.

4 Ri Jesus xub'ij chke:
Chichajij iwib', Kk'o jachin
jun mixsubuwik, —xcha
chke. 5 E k'ia k'ut ri kepe
na, kékikoj na ri nu b'i,
kékib'ij; “In ri' ri Cristo,”
—kecha na. E k'ia winaq
k'ut ri kesub'taj na kumal,

—xcha chke. 6 Ri ix kita
na chi tajin kédb'an nimalaj

ch'oj, kita na ki tzijoxik taq
ch'oj jawije' taq chi', mixej
k'u iwib'. Rajwaxik chi je'
kéab'antaj na wa', k'd mdja' k'u
ri k'isb'al. 7Kéch'ojin k'u na ri
jun tinimit ruk’ ri jun tinimit
chik, xuquje' kich'ojin na jun
nim taganel ruk' jun nim
taqanel chik. Képe na wi'jal,
kdpe na nimaq taq yab'il,
kepe na k'ia kéb'ragan jawije'
taq chi'. 8 Xaq k'u chapleb'al
wa' re ronojel ri k'dx ri képe
na pa ki wi' ri winaq.

9 Kixjach k'u na chkiwéach
ri q'atal taq tzij rech kdb'an
k'dx chiwe, kixkdmisax na.
Konojel ri winaq kéketzelaj

na i wach xa rumal wech
in. 0 Pa taq ri q'ij ri' e

K'iari kub an na kieb' ki k'ux
chwij. Kéketzelaj na kib' chb'il
taq kib', kékijachala na kib'
pa kémisaxik. 11 E k'ia ri
kepe na ri xaq e b'anal taq
tzij, kakib'ij chi e q'alajisal taq
re ru Loq' Pixab' ri Dios, e
k'ia k'u ri winaq ri kekisub'
na. 12 Sib'alaj ké@nimar na
ri etzelal. Je ri' chi e k'ia
winaq man kékaj t4 chi na
kib'. 13 Jachin k'u ri kuch'jj
ri k'ax k'a kdk'is na ronojel,
kuriq na ru tob'anik ri Dios.
14 Kétzijox k'u na ri Utzalaj
Tzij re ri Evangelio chrij ru
taqanik ri Dios cho ronojel
ruwéchulew chke konojel ki
wéch winaq, te k'u ri' kdpe na
riK'isb'al.

15 Ri qa mam Daniel, jun
chke ri q'alajisal taq re ru
Loq' Pixab' ri Dios, xutz'ib'aj
ojer chrij ri itzel awaj ri ket-
zelan na ronojel. (Jachin ri
kusik'ij wa' ri tz'ib'tal waral,
chuch'ob'o’ jachin ri' ri awaj
ri kub'ij chi'.) Kiwil na wa'
kék'oji chila' pa ri loq'alaj
k'olib'al jawije' ri man ya'tal
td wi chi k'olik. 16 Rajwaxik
chi ri winaq ri e k'o pa Judea
keanimaj b'i pa taq ri juyub'.
17 Ri winaq ri k'o puwi' ri
rachoch, aninaq chqaj loq,
mok chi b'i chupam ri ja
chuk'amik b'i jas jun jasach.
18 Xuquje' ri winaq ri k'o pa
ri juyub’, métzelej chi b'i cho
ja chuk'amik b'i ri ratz'iaq.
19 ;sib'alaj k'dx ke ri ixoqib' ri
yawab' taq winaq chik pa taq
riq'ijri', xuquje'rik'o alaj taq
kalrik'a ketu'nik! 20 Chib'ana

b'a' orar, chita' che ri Dios
chi mék'ulmataj ronojel wa' pa
u q'jol ri tew, xuquje' chi
mat kdb'antaj wa' pa ri q'ij re
uxlanem. 21 Képe k'u na ni-
malaj k'adxk'ol pa taq ri q'ij ri,
ri man k'o td jumul u b'anom
wa' tzare chi' xchaplex loq
ru b'anik ruwéchulew rumal
ri Dios, k'a kimik. Te k'u ri'
man képe td chi na nimalaj
k'axk'ol junam ruk’ ri k'axk'ol
ri'. 22 We ta ri Qajaw Dios
mat kub'ano chi xaq q'atatal
q'ij kédk'oji we k'dxk'ol ri', mat
k'o jun winaq ri' ri kak'asi
kanoq. Ri Dios k'ut u b'anom
chi xaq q'atatal q'ij kdk'oji wa'
we k'dxk'ol ri' rumal chi keraj
ri e cha'tal rumal ri Are', —
xcha chke.

23 We k'u k'o jun ri kub'ij
chiwe: “Chiwilampe’, k'o
ri Cristo chi ri',” we kub'ij:
“Chiwilampe’, k'o jela,” —
kécha chiwe, mikojo ri kub'ij.
24Kepe k'u na winaq ri kdka'n
che kib' chi e Cristo, xuquje'
kepe na jule' chik ri kéka'n
che kib' chi e q'alajisal taq re
ru Loq' Pixab' ri Dios. Kéka'n
na nimaq taq etal, xuquje'
nimaq taq kajmab'al che ki
sub'ik ri winaq, xuquje' ne
ri e cha'tal rumal ri Dios we
kekowinik. 25 Nu b'im chi k'u
apan wa' chiwe ix, k'4 maja'
kéb'antajik. 26 Rumal ri', we
kéb'ix chiwe: “Chiwilampe’,
waral k'o wi ri Are' pa ri
juyub' ri katz'inowik,” mixe'
che rilik. We kab'ix chiwe;
“Chiwilampe', waral k'o wi
pa ja,” mikojo, —=xcha ri
Jesus chke. 27Je' jas kub'an
ri kaypa' ri kérepq'un cho ri
kaj chrelb'al q'ij kéq'alajin

k'a chuqajb'al q'ij, are je
ri' ri nu petik in, in ri' ri
Ralk'ual ri Dios ri Qas Winaq.
28Jawije' k'uk'o wiri kdminag,
chila' kdkimulij wi na kib' ri
k'uch, —xcha ri Jesus chke ru
tijoxelab'.

Waral kdtzijox wi jas u
petik ri Ralk'ual ri Dios ri Qas
Winaq

29 Xaq xuwi k'u kok'ow
ri nimalaj kK'édx ri', ri q'ij
kdq'equmar na, ri ik' man
kédtunun tad chik, ketzaq k'u
na loq ri ch'imil cho ri Kkaj.
Keslab'isax k'u na konojel ri
k'o ki chuq'ab’ ri e k'o cho
ri kaj je' jas ri q'ij, ri ik', ri
ch'imil xuquje' nik'iaj chik.
30 Te k'u ri' kilitaj na cho ri
kaj ri retal ri nu petb'al in,
in ri' ri Ralk'ual ri Dios ri
Qas Winaq. Keb'oq' k'u na
ri winaq pa konojel tinimit
cho ruwéchulew. Kinkil k'u
na in, in ri' ri Ralk'ual ri Dios
ri Qas Winaq, in petinaq pa
taq ri sutz' cho ri kaj ruk'
nimalaj chuq'ab’, kinimarisax
k'u na nu q'j. 3! Keintaq
k'u na b'i ri nu éangeles, rech
ruk' ru ch'ab'al ri trompeta
ri sib'alaj ko kétataj na pa
ronojel ruwdchulew, keb'e'k'u
che ki mulixik konojel ri e
cha'tal rumal ri Dios pa ri
relb'al q'ij, pariu qajb'al q'ij,
pariumoxrirelb'al q'ij, pari
uwikidq'ab' ri relb'al q'ij, pa
ronojel ruwdéchulew, —xcha
chke.

32 Chich'ob'o b'a’ ri k'utb'al
chrij ru che'al higos: Are-
taq kerdxar ru q'ab’, ketuxin
k'u ru xaq, iwetam ri' chi
xaq jub'iq' chik man kopan

SAN MATEO 24:41

ri q'alaj. 33 Je ri' xuquje'
ri ix aretaq kiwilo chi tajin
kék'ulmataj ronojel wa', chi-
wetamaj chi xaq jub'iq' chik
man kopan ri q'ij ri kinpetik.
Je' ta ne chi in k'o chi' ri
uchib'e. 34 Qas tzij ri kinb'jj
chiwe chi keb'antaj na rono-
jel wa' k'a méjoq kekdm ri
winaq re we ('ij junab' ri'.
35 Kédsach na u waéch ri kaj
xuquje' ruwdchulew, are k'uri
tzijrinub'im chiwe keb'antaj
nawa', man kasach ti ki wich,
—xcha chke.

36 Man k'o td k'u jachin jun
retam jampa' kopan ri q'ij ri,
man etamtal td k'u ri hora.
Man ketam t& ri dngeles chila'
chikaj, man retam ti k'u ru
K'ojol ri Dios, xane xaq Xuwi
ri ga Tat Dios retam wa', —
xcha chke.

37 Jas ri xk'ulmataj pa ru
q'ijol ri ga mam Noé ojer, are
je' kdk'ulmataj na aretaq ri in
kinpetik, in ri' ri Ralk'ual ri
Dios ri Qas Winaq. 38 Pa taq
ri q'ij ri', k'd méjoq xqaj ri
nimalaj q'eqal jab', ri winaq
xaq xuwi xkilij ri wi'm, ru
tijik taq vino. Xek'uli'k, xkiya
ri kalk'ual che k'ulanem. Je
wa' xka'n ronojel q'ij k'd xok
na ri qa mam Noé pa ri arca.
39Man xeb'ok ta il k'd xqaj na
ri q'eqal jab' pa ki wi', xekdm
k'u konojel. Je ri' xuquje'
kék'ulmataj na aretaq kinpe
in, in ri' ri Ralk'ual ri Dios
ri Qas Winaq. 40 Pa ri q'ij
ri' kek'oji na kieb' achijab’ ri
tajin kechakun pajuyub'. Jun
chke kidk'am na b'ik, are k'u ri
jun chik kéyi' na kanoq. 4! Pa
ri q'jj ri' kek'oji na kieb' ixo-

gib' ri tajin keke'nik. Ri jun
kédk'am na b'ik, are k'u ri jun
chik kéyi' na kanog.

42 Chiwila Db'a'" iwib,
chixk'ask'atoq, rumal chi
man iwetam taj jachike hora
ri kdpe ri Iwajaw, ru K'ojol
ri Dios. 43 Mésach b'a’ chiwe
ri kinb'ij chanim ri: We ta
jun rajaw ja retam jas hora
kopan ri elag'om chaq'ab’,
man kawar td na ri, xane
kédk'asi na. Man kuya ta ri'
chi ri elaq'om kok b'i pa ri
rachoch che relaq'axik b'i
ri jastaq re. 4% Rumal ri'
chib'ana u b'anik iwib', xaq
chixeyenoq. Aretaq k'ut man
kichomaj taj chi kinpetik,
kinpe na in, in ri' ri Ralk'ual
ri Dios ri Qas Winaq.

Waral kdgil wi ri paténinel
ri jikom ranima' xuquje' ri
patdninel ri man jikom td
ranima’

45 Qachomajmpe’ jas ri
kub'an jun patron, ri k'o jun
paténil re ri jikom ranima’, ri
k'o u no'j, kukoj k'u kan che
ki chajixik konojel ri e k'o pa
rachoch rech kuya ri ki wa
konojel ri rajchakib' ronojel
q'ij. 46 Utz re ri paténinel ri'
we tajin kub'ano jas ri xtaq
wi kanoq aretaq kétzelej loq
ru patrén. 47 Qas tzij ri kinb'ij
chiwe, chi ri patrén kukoj na
ri paténinel ri' che chajil re
konojel ri jastaq re. 48 We k'u
ri paténinel man utzalaj achi
taj, kuchomaj k'u ri are' chi
ru patron man katzelej ta loq
chanim, 499 kuchaplej u b'anik
k'ax chke ri nik'iaj ajchakib’,
kuchaplej wi'm, kuchaplej u

tijik ja' kuk' ri q'ab'arelab'.
50 Te'talik ri patrén kéitzelej
loq pa ri q'ijj ri man retam
ta ri paténinel, pa ri hora ri
man kuchomaj taj. 51 Sib'alaj
k'dx Kk'u ri K'djisab'al u wach
kuya na ri patrén, junam u
k'djisaxik u wach kub'an na
kuk' ri winaq ri xaq kieb'
ki wéch. Kutij k'u na oq'ej
kuk', kuquch'uch'ej na ru
ware, —xcha ri Jesus chke ru
tijoxelab'.

25

Waral kdgil wi ri k'utb'al
chkij rilajuj alitomab'

1 Ru taqanik ri Dios pa ki
wi' ri winaq kinjunamaj ruk'
rilajuj alitomab' ri xeb'e' cho
rachoch ri ali ri kak'uli'k che
reyexik ri novio. Chkijujunal
k'ut xkik'am b'i ri ki ldmparas.
2 E job' chke ri alitomab'
e saqorib’, are k'u ri job'
chik e sak'aj. 3 Ri alitomab'
ri e saq'orib’ xkik'am b'i ri
ki ldmparas, man xkik'am
td k'u b'i nik'iaj aceite chik
rech kékiya chkipam. 4 Are
k'u ri alitomab' ri e sak'aj
xkik'am b'i ri ki lamparas
xuquje’ xkik'am b'i ri ki

leme't re aceite. 5 Xb'eytaj
k'u ri novio. Ri lajuj alit-
omab' konojel xkichaplej

yuxk'atem, xewar k'ut. 6 Pa
nik'iaj aq'ab' k'ut xtataj jun
ri ko xch'awik, xub'ijj k'ut:
“iChiwilampe', Xpe ri novio,
chixel loq chuk'ulaxik!”

xcha'. 7 Xewalij k'u konojel
ri alitomab’, xkib'an u b'anik
ri ki ldmparas. & Are k'u ri
alitomab' ri e saq'orib’ xkib'jj

chke ri alitomab' ri e sak'aj:
“Chiya jub'iq' qe ri iwaceite
rech man kechup ta ri qa
ldmparas uj,” —xecha chke.
9 Ri alitomab' ri e sak'aj
xech'awik, xkib'ij: “Man
kuya' taj, rumal chi man
kub'ana ta ne ri qech uj we
kidqaya ri iwe ix. Are utz
xa kiloq'o loq ri iwe pa ri
k'ayib'al,” —xecha chke. 10E
b'enaq k'u ri job' alitomab'
ri e saq'orib’ chuloq'ik ri
aceite aretaq xopan kan ri
novio. Ri job' alitomab' ri
kuk'am kaceite xeb'ok ruk’
ri novio pa ri nimaq'ij re
ri K'ulanem. Xtz'apix k'u ri
uchija. 11 Xetzelej k'u loq ri
job' alitomab' chik ri xeb'e'
chuloq'ik ri kaceite, xkib'ij
K'ut: “{Tat, tat, jaqalariuchija
chqawéch!” —xecha'. 12 Ri
are' k'ut xub'ij chke: “Qas tzij
kinb'ij chiwe chi man wetam
td i wich,” —xcha chke.

13Xub'ij k'u ri Jesus chke ru
tijoxelab': Chiwila b'a' iwib'
ix, chixk'ask'atoq, rumal chi
man iwetam taj jachike q'ij,
jachike hora kinpe in, in ri' ri
Ralk'ual ri Dios ri Qas Winagq,
—xcha chke.

Waral kdgil wi ri K'utb'al
chrijripuaq
14 Ru taqanik ri Dios pa ki
wi' ri winaq kinjunamaj ruk'
jun achi ri ke' pa b'inem. Ri
achi ri', aretaq xaq jub'iq'
kraj chi kel b'ik rech ke' pa
jun tinimit chik, xeusik'ij
ri patédnil taq re, xujach k'u
kan ru rajil chkiwéch rech

kechakun ruk'. o
15 Xuya chke chkijujunal

jas ri kekowinik chukojik.

Xuya job' mil quetzal che ri
jun, che rijun chik xuya kieb'
mil quetzal, che ri jun chik
xuya mil quetzal. Te ri' ri
achi xe' pa ru b'inem. 16 Ri
paténinel ri xuk'am job' mil
quetzal xe'k, xchakun ruk' ri
puaq. Je ri' xuch'ak chi job'
mil quetzal chik. 17 Xuquje' ri
paténinel ri xuk'am kieb' mil
quetzal je' xub'ano, xuch'ak
chi kieb' mil quetzal chik.
18 Are k'u ri paténinel ri
xuk'am xa mil quetzal xe'k,
xuk'u' ru rajil ru patron,
xumug pa riulew.

19 Xke' k'u k'ia q'ij, xtzelej
loq ri ki patrénri paténinelab’,
xuchap k'u u b'anik kuenta
kuk' chrij ru rajil. 20 Nab'e
xopan ri u k'amom job' mil
quetzal, xujach k'u che ru
patrén ri job' mil quetzal
chik ru ch'akom, xub'ij che:
“Tat, job' mil quetzal xya la
chwe, kdmik ri' kinjach che
la ri job' mil quetzal chik
ri xinch'ako,” —xcha che.
21 Ri patrén xub'ij che: “Ri at,
at utzalaj paténinel ri jikom
awanima'. Rumal chi jikom
awanima' ruk' ri jub'iq' ri
xinya chawe, nim k'u na ri
kinya chi na chawe. Chatok
b'a’ loq, chatkikot junam
wuk',” —xcha che. 22 Xopan
chik'uri paténinel ruk'amom
kieb' mil quetzal, xub'ij che
ru patrén; “Tat, kieb' mil
quetzal xya la chwe, kdmik ri'
kinjach chelarikieb' mil chik
ri xinch'ako,” —=xcha che.
23 Ri patrén xub'ij che: “Ri at
xuquje' at utzalaj patédninel
ri jikom awanima'. Rumal

chi jikom awanima' ruk' ri
jub'iq' ri xinya chawe, nim
k'u na ri kinya chawe, chatok
b'a’ loq, chatkikot junam
wuk',” —xcha che. 24 Aretaq
k'ut xopan ri patininel ri
u k'amom xa mil quetzal,
xub'ij che ru patrén: “Tat,
ri in wetam chi sib'alaj lal
k'a'n, chi kdyak la u wéch ri
ulew ri man xtikonij t4 wi la,
kémol la ri man xjopin td wi
la. 25 Rumal ri' xinxej wib',
xine' k'ut, xink'u' ri rajil la,
xinmuq pulew. Kinjach k'u
we rajil la ri',” —=xcha che.
26 Xub'ij k'u ri patrén che: “Ri
at, at itzelalaj paténinel ri xa
kasaq'orij ra chak. Kak'ey u
ch'akik ri puaq. Ri at awetam
chi kinyak u wéch ri ulew ri
man kintikonij td wi, xuquje’'
kinmol ri man xinjopij taj.
27 We je ri', xaya ta k'u ri nu
rajil pa ri banco. We ta je
ri' xab'ano, aretaq xintzelej
loq xink'am ta ri' ri nu rajil
ruk' ri ral,” —xcha che. 28 Ri
patron xub'ij chke ri nik'iaj
ajchakib’' chik ri e k'o chila":
“Chik'ama b'a' ri mil quetzal
che, chiya che ri jun ri k'o
lajuj mil quetzal ruk'”

xcha chke. 29 “Je ri', rumal
chijachin ri k'ia k'o ruk' kiyi'
na nik'iaj chik che, kok'ow
k'u na u wi' ri k'o ruk'. Are
k'u ri jun ri man k'ia td k'o
ruk’, kesax na ri jub'iq' ri k'o
ruk',” —=xcha chke. 30 “Are
k'u we paténinel ri' ri man k'o
té xuch'ak chrij ri rajil ri xyi'
che, jik'idqa kan chrij ja pa
ri q'equm. Chila' k'ut koq' wi
na, chila' kuquch'uch'ej wina
ruware,” —xchariJesus chke

ru tijoxelab'.

Waral kdgil wiru q'atik tzij

pa kiwi'ri winaq
31 Aretaq kinpe na in, in
ri' ri Ralk'ual ri Dios ri Qas
Winaq, ya jun Nim Taqanel
chik kinpetik. = Konojel ri
angeles kepe na che wachi'l,
kint'uyi k'u na pa ri je'lalaj
nu t'uyulib'al ri sib'alaj nim
u q'jj. 32 Ri winaq re konojel
taq ri tinimit cho ruwéachulew
kdkimulij na kib' chnuwiéch,
keincha' k'u na ri jikom ki
k'aslemal chkixol ri man
jikom taj. Je' kinb'an na jas
ri kub'an ri ajyuq' keucha'
ri u chij chkixol ri K'isik'.
33 Keinya na ri chij pa ri nu
wikidq'ab', are k'u ri k'isik' pa
nu moxq'ab'. 34 Te ri' ri in, in
ri' ri Nim Taganel, kinb'ij na
chke ri e k'o pa nu wikidq'ab":
“Chixsa’j ix, ri ix tewchital
rumal ri nu Tat. Chixok chila’
jawije' ri kitagan wi ri Dios,
ri u chomam chi k'u loq wa'
tzaretaq xub'an ri kajulew
chi kuya chiwe. 35 Rumal
chi aretaq xinnumik, xiya
nu wa, aretaq xchaqi'j nu
chi', xiya jas kintijo, aretaq
xinwonokatik, xinik'ulaj cho
taq iwachoch. 36 Aretaq man
k'otd chiwatz'iaq, riix xiyari
watz'iaq, aretaq xinyawajik,
xixopan wuk', aretaq xinok
pa che’, xixe' che wilik,” —
kincha na chke. 37 Ri winaq
ri jikom kanima' chuwéch ri
Dios kékib'ij na chwe: “Tat,
¢jampa' K'u ri xqilo chi kdnum
la, te k'u ri' xqaya wa la?
¢Jampa' Xqilo chi kéchagqi'j chi’
la, te k'u ri' xqaya jas ri katij

la? 38 ;Jampa' ta k'u xqilo chi
xaq kawonokat la, xqak'ulaj ta
k'u la pa ri qachoch? ¢Jampa'
xqilo chi man k'o ti atz'iaq
la, xqaya k'ut? 39 ;Jampa' ta
k'u xqilo chi lal yawab' o k'o
la pa che’, te k'u ri' xujopan
uk' la che rilik jas b'anom
la?” —kecha na. 40Ri in, in
ri' ri Nim Taqganel, kinb'ij na
chke: “Qas tzij kinb'ij chiwe,
chi apachike utzil ri xib'an
che apachin chke ri wachalal
pune man nim ub'anik, chwe
inri'xib'an wiwa',” —kincha
na chke.

41 Kinb'ij k'u na chke
ri winaq ri e k'o pa nu
moxq'ab": “Chixel chnuwéch,
ix ri q'atom tzij pi wi' chi
kak'djisax 1 wdch. Jix pa ri
q'aq' ri man kéchuptaj taj ri
b'anom u b'anik rech chila'

kek'ol wi ri Itzel e rachi'l ru
angeles. 42 Rumal chi aretaq

xinnumik, man xiya td nu
wa, aretaq xchaqi'j nu chi',
man xiya ta chwe jas kintijo.
43 Aretaq xaq xinwonokatik,
man xinik'ulaj t4 cho taq
iwachoch. Aretaq man k'o
td chi watz'iaq, man Kk'o
td ri xiya chwe. Aretaq
xinyawajik, aretaq xinok pa
che', man xixopan td che
wilik,” —kincha na chke.
44 Kékib'ij k'u na chwe: “Tat,
¢jampa' ta k'u lo xqilo chi
kdnum la, jampa' xqilo chi
kéchaqi'j chi' la, jampa' xqilo
chi xaq kdwonokat la, jampa’
xqilo chi man k'o té atz'iaq la,
jampa' xqilo chi xyawaj la o
xok la pa che', te k'u ri' man

xujtob’ td che la?” —kecha
na chwe. 45Riin, in ri' ri Nim
Taqanel, kinch'awik, kinb'ij
na chke: “Qas tzij kinb'ij
chiwe chi apachike utzil ri
man xib'an td che apachin
jun winagq, pune man nim u
b'anik, chwe inri' man xib'an
td wi,” —kincha na chke.
46 Ri winaq ri' keb'e' na chila’
jawije' ri man kéténi t4 wiru
k'djisaxik ki wach. Are k'u ri
winaq ri jikom kanima' cho
ri Dios keb'e' na chila' jawije'
ri k'o wi ri k'aslemal ri man
k'o td u k'isik, —xcha ri Jesus
chke.

26

Kikitzijob'ela  kib'  chu-

chomaxikjas kéka'n chukdmisaxik

riJesus

1 Aretaq xto'taj ri Jesus
chub'ixik ronojel wa' we tzij
ri', xub'ij chke ru tijoxelab":
ZRi ix iwetam chi xa pa kieb'
q'ij kadb'an na ri nimaq'ij,
Pascua u b'i.* Ri in k'ut, in
ri' ri Ralk'ual ri Dios ri Qas
Winag, kinjach na pa ki q'ab’
rinu k'ulel, rech kinrip cho ri
cruz, kinkidmisax na, —xcha
chke.

3 Xkimulij k'u kib' ri ki
nimaqil sacerdotes, ri ti-
jonelab're ri Pixab' xuquje'ri
kinimalriwinaq aj Israel cho
ri nimalaj ja rech ri tat Caifas
rikinimal sacerdotes. 4Chila’
xkitala ki no'j chb'il taq kib'
jas kdka'n na chuchapik ri
Jesus ruk' sub'unik rech
kékikdmisaj. 5 Xkib'ij k'ut:
Maéchap pa ri nimaq'ij, rech

* 26:2 “Pascua”: Jun chke ri ki nimaq'ij ri winaq aj Israel, nim k'u u b'anik. Are
natab'al re ri q'ij ri xeb'el loq pa ri ki q'ab' ri winaq aj Egipto ojer.



SAN MATEO 26:6 67

metukin ne ri winaq, —
xecha'.

Jun ixoq kuya k'ok'alaj
kunab'al pu jolomri Jests

6 Are k'u ri Jesus k'o pa ri
tinimit Betania cho rachoch
ri tat Simén, jun tata' ri
xk'oji na itzel ch'a’k che.
7 Xopan jun ixoq ri ruk'am
jun k'olib'al kunab'al re
alabastro ri nojinaq che
k'ok'alaj kunab'al. Sib'alaj
paqal rajil wa' we kunab'al
ri'. T'uyul k'u ri Jesus chi' ri
mesa, ri ixoq xuq'ij ri aceite
pu jolom ri Jesus. 8 Aretaq
ri tijoxelab' xkil wa', xpe
koyowal, xkib'ij k'u chb'il taq
kib": ¢Jas che xaq xtix wa'
we kunab'al ri'? —=xecha'.
9 Xk'iyix ta ne wa', xtoj ta
nimalaj rajil, xyi' ta k'u ri
puaq chke ri meb'aib’, —
xecha'.

10 Xuta k'u ri Jesus ri
kékib'ij, xub'ij chke: ¢Jas che
kiya latz' che ri ixoq ri"?
Jun nimalaj utzil k'u wa' ru
b'anom chwe, —xcha chke.
11 Amaq'el ronojel q'ij k'ut
e k'o ri meb'a'ib' iwuk’, are
k'u ri in man in k'o td iwuk’
amaq'el. 12 Ri xub'an ri
ixoq aretaq xuq'ij ri k'ok'alaj
aceite chwij, xa xukoj k'u
b'i ri k'ok'alaj kunab'al chrij
ri nu cuerpo k'@ méjoq kin-
mugqik, —xcha chke. 13 Qas
k'u tzij ri kinb'ij chiwe chi
apawije'tane rikatzijoxwina
ri Utzalaj Tzij re ri Evangelio
cho ronojel ruwéchulew, ru
b'anom we ixoq ri' kitzijox na
che na'tab'al re, —xcha chke.

Ritat Judas kuchi’j ujachik
rijests

14 Te k'u ri' jun chke ri
kab'lajuj tijoxelab’, riub'i' Ju-
dasIscariote, xel b'ik, xe' kuk'
ri ki nimaqil ri sacerdotes.
15 Xub'ij k'u chke: ¢Jas kdya
alaq chwe, wekinjachriJesus
pa q'ab' alag? —xcha chke.

Ri e are' k'ut xkiya juwinaq
lajuj raqan saq puaq che ri
tat Judas. 16 Tzare chi' k'ut ri
tat Judas xutzukuyj jun utzalaj
q'ij rech kujach ri Jesus pa ki
qg'ab'.

Kdb'an ri wi'm re ri Qajaw
Jestis

17 Pa ri nab'e q'ij re ri
nimaq'ij aretaq katijow ri
kaxlan wa ri man kéayi' ta
ch'dm ruk’, ru tijoxelab' ri
Jesus xeqeb' ruk’, xkib'ij che:
¢Jawije' kaj wila chi kdqa'n wi
ri wi'm re ri Pascua rech katij
la? —xecha che.

18 Ri Jesus xub'ij chke: Jix
pa ri tinimit cho rachoch
ri jun achi, chib'ij k'u che:
“Kuta' ri Qajtij che la, kub'ij:
Ya xopan ri hora. Cho achoch
k'u la kinb'an na u b'anik wi
ri nimaq'ij re ri Pascua kuk'
ri nu tijoxelab',” —kécha ri,
—Xkixcha che, —xcha ri Jesus
chke.

19 Ri tijoxelab' xka'no jas ri
xetaq wirumalriJesus. Xkan
k'u u b'anik ri wi'm re ri Pas-
cua chila'.

20 Aretaq chaq'ab' chik, ri
Jesus xt'uyi chi' ri mesa kuk'
ri kab'lajuj u tijoxelab'. 21 E
t'uyul chila’ chi' ri mesa, tajin
kewi'k aretaq ri Jesus xub'jj
chke: Qas tzij ri kinb'ij chiwe
chi k'o jun chiwe ri kinujach
na, —xcha chke.

22 Ru tijoxelab' sib'alaj
xeb'isonik. Chkijujunal k'ut
xkichaplej u ta'ik che riJesus:
Qajaw, ¢a man xa in ri'”? —
xecha'.

23 Ri Jesus xch'awik, xub'jj
chke: Are rijun ri kurub' ru
wa wuk' pa ri laq, are k'u ri'
rikinjachow na, —xcha chke.
24Je' k'u kel na jas ri tz'ib'tal
paruLoq' Pixab'ri Dios chwij
in, in ri' ri Ralk'ual ri Dios ri
Qas Winaq. jK'dx k'u ri kuriq
na ri achi ri kinjachow nal!
iUtz na re we achi ri' we ta
mat xil u wich! —xcha chke.

25 Xch'aw k'u ri Judas ri ti-
joxelrikéjachowna, xub'ij che
ri Jesus: We ne in, Ajtij, —
xcha che.

Xub'ijriJesus che: Je', atri/,
—xcha che.

26 Aretaq tajin kewi'k, ri
Jesus xuk'am ri kaxlan wa,
xub'an orar, xumaltioxij wa'
che ri Dios. Te k'u ri' xupiro,
xuya chkiwdch ru tijoxelab’,
xub'ij: Chitija iwe wa/, je' ta
ne chi are nu cuerpo wa', —
xcha chke.

27 Te k'u ri' xuk'am jun
vaso, xumaltioxij wa' che ri
Dios, te ri' xuya chkiwich ru
tijoxelab’, xub'ij chke: Chitija
iwe iwonojel. 28Je' ta ne chi
are nu kik'el wa' ri kujikib'a
rik'ak'tratorub'anomriDios
kuk' ri winaq. Katuruw k'u na
wa' ri nu kik'el che sachb'al
ki mak k'ia winaq. 29 Qas tzij
ri kinb'ij chiwe chi man k'o ta
jumul kintij chi na we ri vino
re uvas, k'a pa ri q'ij ri kintij
na ri k'ak' vino junam iwuk'
chila' jawije' ri kdtagan wi ri
nu Tat, —xcha chke.

Ri Jestis kub'ij apan che ri
tat Pedro chi kub'ijj na chiman
retam td u wdch

30Te k'uri' xkib'ixoj jun b'ix
rikuya u q'ij ri Dios, xeb'el b'i
chila’, xeb'e' pa ri Ujuyub'al
Olivos. 31 Xub'ij k'u ri Jesus
chke: Ri ix iwonojel kib'isoj
na nu wach, kiniya na kan
nu tukiel kdmik chaq'ab'. Je
k'u tz'ib'tal kan pa ru Loq'
Pixab' ri Dios: “Kinkdmisaj na
ri ajyuq’, kejab'un k'u na ri
chij,” —kécha'. 32 Aretaq k'u
riin, in k'astajinaq chik chk-
ixol ri kdminaqib', kinnab'ej
na b'i chiwéach, kine' na pa
Galilea, —xcha chke.

33Xub'ij k'uri tat Pedro che
ri Jesus: Pune konojel kédyi' la
kan kumal, ri in man je' ta ri'
kinb'ano, —xcha che.

34 Xub'ij k'u ri Jesus che:
Qas tzij ri kinb'ij chawe chi
tzpawe aq'ab' ri' kdmik, kab'ij
na at oxmul chi man awetam
td nu wéch méjoq koq' ri ama'
ek', —xcha che.

35 Ri tat Pedro xub'ij che:
Pune rajwaxik chi kinkdm na
uk' la, man k'o td na ju-
mul kinb'ij chi man wetam ta
wiéch la, —xcha che.

Je k'u xkib'ij xuquje' kono-
jel ru tijoxelab'.

RiJestis kub'an orar pa Get-
semant

36 Xopan k'u ri Jesus pa
ri ch'dgap ulew u b'i' Getse-
mani e rachi'l ru tijoxelab’,
xub'ij k'u chke: Chixt'uyul
kan waral. Riin k'ut kine' na
jela’ chub'anik orar, —xcha
chke.

37 Xuk'am b'i ri tat Pedro
ruk' xuquje' ri kieb' u k'ojol

ri tat Zebedeo. Xuchaplej k'u
t'ujuwem ri Jesus, xKk'axk'ob'
ri ranima'. 38 Xub'ij k'u chke:
Sib'alaj kuk'is rib' ri wanima'
chupam ri b'is. Chixkanaj
kan chi', chixk'ask'at wuk', —
xcha chke.

39 Te ri' xb'in chi apan
jub'iq’ ri Jesus, xxuki'k, xuya
ru palaj cho ri ulew, xub'an
orar, xub'ij: Tat, we kuya',
chesaj b'a’ la we vaso ri'
chnuwiéch, b'ana la chi man
kdpe td ri KkK'dx ri' chwij.
Méb'an b'a’" xa jas ri nu
rayib'alin, xane jasrirayib'al
la, —xcha che ri Dios.

40 Xtzelej k'u ri Jesus
jawije' e k'o wi ru tijoxelab’,
xeuriqa tajin kewarik. Xub'ij
k'u che ri tat Pedro: (A

mat xixkowinik xixk'asi ta
jun hora wuk'? —xcha

che. 41 Chiwila b'a' iwib',
chixk'ask'atoq, chib'ana orar
rech man kixtzaq taj aretaq
kixtaqchi'x che mak. Qas
tzij pa ri iwanima' kiwaj
kib'an ri utzil, man Kk'o t&
k'u u chuq'ab' ri i cuerpo
chub'anik wa', —xcha chke.

42 Xe' chi jumul ri Jesus
chub'anik orar; je' xub'ij wa'":
iTat! We b'a’ tzrajwaxik wi
chiképerik'axri' chwij, b'ana
b'a' la chwe jas ri rayib'al la,
—xcha che ri Dios.

43 Te k'u ri' xtzelej chik,
xeuriga ru tijoxelab' jumul
chik tajin kewarik rumal
chi sib'alaj k'ax ki waram.
44 Xeuya kanoq, =xe' chi
jumul ri Jests chub'anik orar
churoxmul, je k'u xub'ij jas
ri xub'ij nab'e. 45 Te k'u
ri' xe' jela' jawije' e k'o wi

ru tijoxelab'’, xub'ij chke:
Chixwar b'a’, chixuxlanoq.
Xopan ri hora. Kinjach k'u
na in, in ri' ri Ralk'ual ri
Dios ri Qas Winaq, pa ki
q'ab' ri ajmakib’, —=xcha
chke. 46 jjo' b'a’! jChixwalijoq!
Chiwilampe', xpe ri jachal
we, —xcha chke.

Kdichap ri Jesus kumal ru
k'ulel

47 K'a tajin kéch'aw ri Jesus
aretaq xopan ri tat Judas, jun
chke ri kab'lajuj u tijoxelab'.
E petinaq ruk' ri are' k'ia
winaq ri kuk'am machetes,
kuk'am che'. E tagom loq ku-
mal ri ki nimaqil sacerdotes,
xuquje' kumal ri ki nimagqil
ri winaq aj Israel. 48 Ri tat
Judas ri jachal re ri Jesus u
yo'm k'u kan jun etal chke ri
winagq, xub'ij: “Ri kintz'umaj,
areri'ri Jesus. Chichapa', qas
utz chib'ana b'i chuk'amik,”
—=xcha chke.

49 Xqgeb' k'u ri tat Judas
ruk' ri Jesus, xub'ij che: jXok
aq'ab’, Ajtij! —xcha che.

Te k'u ri' xutz'umaj. 50 Ri
Jesus xch'awik, xub'ij che:
Wachi'l, ¢jas a tajkil xatpetik?
—zxcha che.

Xeqeb' k'u ri winaq ruk' ri
Jesus, xkichapo, xkiyut b'ik.

51 Aretaq je' xb'anik, jun
chke ri e rachil ri Jesus
xuk'am ru machete, xusok
ri patdnil re ri ki nimal
sacerdotes, xuq'at apan ru
xikin. 52 Xub'ij k'u ri Jesus
che: Chaya ri a machete pa
ri k'olib'al re. Konojel k'u
ri kech'ayan ruk' machete,
ruk' machete kekdmisax na,
—xchache. 53 ;A mat awetam

chi kinkowinik kinta' apan
che ri nu Tat chi kinuto', chi
ri Are' kutaq na loq chanim
oxk'al lajuj mil angeles che
nu to'ik? 54 We ta k'u je ri,
man je' td kel wiri' ri tz'ib'tal
pa ru Loq' Pixab' ri Dios, chi
rajwaxik kéb'antaj na wa' we
ri', —xcha che.

55 Xub'ij k'u ri Jesus chke ri
winaq: ¢Jas lo wa' chi je' ta
ne chrijjunelaq'om elinaq wi
loq alag? ¢A k'amom alaq loq
ri machete alaq, ri che' alaq
che nu chapik? —xcha chke.
Ronojel q'ij xink'oji uk' alaq
pa ri nimalaj rachoch Dios,
xinya ri tijonik chech alaq,
man xinchap ti k'u alaq. 5¢Je
k'u kdb'an na wa' chwe, rech
je' kdb'antaj na jas ri tz'ib'am
kan chwij kumal ri q'alajisal
taq re ru Loq' Pixab' ri Dios,
—xcha chke.

Chanim k'ut konojel ri ti-
joxelab' xkiya kan ri Jesus u
tukiel, xeanimaj b'ik.

Kopan ri Jesus chkiwdich ri
kinimagqil sacerdotes
57 Ri winaq ri xechapow
ri Jesus xkik'am b'i chuwéch
ri tat Caifds, ri qas ki nimal
ri sacerdotes. Chila' k'ut ki
mulim wi kib' ri tijonelab’ re
ri Pixab', xuquje' riki nimaqil
ri winaq aj Israel. 58 Are
K'u ri tat Pedro xuterenej b'i
ri Jesus chi naj, xopan pa
ri uwoja rech ri rachoch ri
gas ki nimal sacerdotes. Xok
b'i ri tat Pedro, xt'uyi k'u ri
are' chila' kuk' ri chajil taq re
ri nimalaj rachoch Dios rech
kérilo jas rikdk'ulmataj na ruk’
riJesus.

59 Ri ki nimaqil sacerdotes,
ri ki nimaqil ri winaq aj
Israel, xuquje' konojel ri
k'amal taq ki b'e ri winagq,
tajin kakitzukuj jas u wéch
mak ri kdq'alajisax chrij ri
Jesus, pune man qas tzij taj,
rech kéq'at tzij puwi' chi
kédkdmisaxik. 60 Man xKkiriq
td k'ut, pune e k'ia winaq
xkimulij kib', xkib'ij ri man
gas tzij taj chrij ri Jesus.
K'isb'al re k'ut xepe Kkieb'
achijab’ chik ri xkiq'alajisaj ri
man qas tzij taj chrij ri Jesus.
61 Xkib'ij: We achi ri' kub'ij:
“Ri in kinkowinik kinwulij ri
nimalaj rachoch Dios, kinyak
chi k'u na pa oxib' q'jj,” —
kécha',—xecha ri achijab'.

62 Xwalij k'u ri gas ki nimal
sacerdotes, xuta' che ri Jesus,
xub'ij che: ;A mat k'o jas jun
tzij kab'ij chutzelexik u wéch
ri tajin kab'ix chawij? ¢Jas
puwa'ritajin kakiq'alajisaj we
achijab' ri' chawij? —=xcha
che.

63 Man xch'aw td k'u ri
Jesus. Xub'ij k'u ri ki nimal
sacerdotes che: Pa ru b'i' ri
k'aslik Dios, kinb'ij chawe
chi chab'ana juramento
chub'ixik ri qas tzij. Chab'jj
chge we at ri' ri Cristo ri u
K'ojol ri Dios, —xcha che.

64Xch'aw k'u ri Jesus, xub'ij
che: In ri, tat, jas ri kab'ij
la, —=xcha che. Kinb'ij k'u
in chech alaq, chi kinil na
alaq ri in, in ri' ri Ralk'ual
ri Dios ri Qas Winagq, aretaq
in t'uyul pa ru wikidq'ab' ri
Dios ri sib'alaj k'o u chuq'ab’,
aretaq kinpe pa taq ri sutz'
ajchikaj, —=xcha che.

65 Are k'u ri gas ki nimal
sacerdotes  xuraq'atij ri
ratz'iaq chuk'utik chi sib'alaj
k'dax xuna' ri xub'ij ri Jesus.
Xub'ij k'u ri tata': We achi ri'
u b'im ri dwas u b'ixik chrij ri
Dios. ¢Jas ta ne che e rajwaxik
chinik'iaj q'alajisanelab’ chik
chrij? Itom k'u ix chi u b'im
ri dwas u b'ixik chrij ri Dios,
—xcha chke ri winaq. 66 ;Jas
k'u kichomaj?

Ri e are' xkib'ij: K'o u mak,
rajwaxik k'ut chi kdkamisaxik,
—xecha'.

67 Xkichub'aj u palaj ri
Jesus, xKkit'oko. Nik'iaj
chik xkikoj q'ab' chupalaj.
68 Xkib'ij k'u che: At ri' ri
Cristo, jchach'ob'o ne jachin ri
xatch'ayowik! —xecha che.

Ri tat Pedro kub'ij chi man
retam td u wdch ri Jesus

69 Are k'uri tat Pedro t'uyul
kan cho ja. Xopan k'u jun
ali ajik' ruk’, xub'ij che: Ri at
xuquje' xatk'ojiruk'riJesus ri
aj Galilea, —xcha che.

70 Are k'uritat Pedro xresaj
rib' chupam chkiwéach kono-
jel, xub'ij: Man kinch'ob' taj
jas ri tajin kab'ij, —xcha che.

71 Ri tat Pedro gas raj kel
b'i chuchi' ri ja, aretaq xilitaj
chi rumal jun ajik' chik, ri
ajik' xub'ij chke ri e k'o chila’:
We achiri' xuquje' xk'oji ruk’
ri Jesus ri aj Nazaret, —xcha

Kke.

72 Jumul chik ri tat Pedro
xresaj rib' chupam, xub'an
jurar, xub'ij: Ri in man we-
tam td u wéch ri achi ri', —
xcha'.

73Mannajtak'uri'riwinaq
ri e k'o chila' xeopan ruk' ri

tat Pedro, xkib'ij che: Qas
tzij ri at, at jun kuk' ri e
rachi'l ri Jesus, rumal chi ju-
nam katch'awik jas ri winaq
aj Galilea, —xecha che.

74 Ko k'u xch'aw ri tat Pe-
dro, xub'an jurar cho ri Dios,
xub'ij: Man wetam ta u wach
ri achiri',—xcha chke.

Are chi' k'ut xoq' jun ama'
ek'. 75 Xna'taj k'u che ri tat
Pedrorub'imriJesus che: “Ri
at kab'ij na oxmul chi man
awetam td nu wéch, méjoq
koq' ri ama' ek',” —xcha che.
Xelk'ub'iritat Pedro, sib'alaj
xuk'is rib' che oq'e;j.

27

Ri Jesus kdk'am b't chuwdich
ri Pilato

1 Aretaq xsaqirik, kono-
jel ri ki nimaqil ri sac-
erdotes, xuquje' ri ki ni-
maqil ri winaq aj Israel
xkitala ki no'j, xkichomaj
jas kdka'n chukédmisaxik ri
Jesus. 2 Xkiyut k'u b'i ri Jesus,
xkik'am b'ik, xekijacha pu
q'ab' ri tat Poncio Pilato ri
q'atal tzij.

Kukdimisaj rib'ri tat Judas

3 Aretaq k'ut ri tat Judas,
ri jachal re ri Jesus, xrilo chi
xXq'at tzij puwi' ri Jesus chi
kéakamisaxik, xuna' k'dx pa ri
ranima'. Xutzelej ri juwinaq
lajuj raqan saq puaq chke
ri ki nimaqil ri sacerdotes
xuquje' ri ki nimaqil ri winaq
aj Israel. 4 Xub'ij chke: Xin-
makun cho ri Dios rumal chi
xinjach pa q'ab’ alaq jun achi
ri man k'o td& u mak rech
kékamisaj alaq, —xcha chke.

Ri e are' k'ut xkib'ij che ri
tat Judas: ¢Jas qe uj che? jAt
chatilowoq! —xecha che.

5 Are k'uritat Judas xuk'idq
kan ri puaq pa ri nimalaj
rachoch Dios, xel b'ik, xe'k,
xXujitz'aj rib'.

6 Ri ki nimaqil ri sacer-
dotes xkisik' ri puaq, xkib'ij:
Man kuya' taj kdqaya wa' we
puaq ri' parik'olib'al kuchuj,
rumal chi rajil kik' wa', —
xecha'.

7 Xkichomaj k'ut chi ruk’
wa' we puaq ri' kdkiloq' ri
ulew ri kéb'ix Rulew ri B'anal
B'0'j che, rech k'o jun ulew ri
kemuq wi ri winaq ri man e
aj Israel taj. ® Rumal ri', k'a
ké&mik, ri ulew ri' kab'ix Ulew
re Kik' che. 9Je ri' xb'antajik
jas ri xub'ij kan ri gqa mam
Jeremias ri q'alajisal re ru
Loq' Pixab' ri Dios: “Xkik'am
ri juwinaq lajuj ragan saq
puaq (ri rajil jun achi ri
chomam kumal ri winaq aj
Israel). 10 Ruk' wa' xkiloq'
ri rulew ri b'anal b'o’j. Are
wa' riin u tagom wi ri Qajaw
Dios,” —xchari'.

Ri Jesus k'o chuwidich ri Pi-
lato

11Xk'amk'ub'iriJesus, xek-
ijachachoritatPilatoriq'atal
tzij. Xuta' k'u ri Pilato che,
xub'ij: ¢A atri' ri kattagan pa
ki wi' ri winaq aj Israel? —
xcha che.

Ri Jesus xub'ij che: Je ri' jas
ri kab'ij la, —xcha che.

12 K'ia tzij k'ut xka'n ri ki
nimagil ri sacerdotes chrij ri
Jesus, xuquje' ri ki nimagqil
ri winaq aj Israel. Are k'u
ri Jesus man k'o td jas xub'ij.

13 Xub'ij k'u ri tat Pilato che:
¢A mat kata ri tajin kab'ix
chawij? —xcha che.

14 Man k'o td k'u jun tzij
xub'ij ri Jesus, je ri' chi
xukajmaj wa' ri tat Pilato.
Man kuriq t4 k'u ri are' jas
kub'ano.

Kdgq'at tzij puwi' ri Jesus chi
kdkdmisaxik

15 Are Kk'u ri tat Pilato ri
q'atal tzij naq'atalik chi pa
ri nimaq'ij kub'an jun toq'ob’
chke ri winaq, kutzoqopij b'i
jun ajpache’, apachin ta ne ri
kécha' kumal ri winaq. 16 K'o
k'u jun ajpache’, Barrabas u
b'i', ri etamtalik chi are jun
itzel achi. 17 Aretaq k'ut ki
mulim chi kib' ri winaq, ri
tat Pilato xuta' chke: ¢Jachin
ri kiwaj chi kintzoqopij b'ik?
¢A are kintzoqopij b'i ri tat
Barrabds o are kintzoqopij b'i
riJesusrikab'ix Cristo che? —
xcha chke ri winagq.

18 Kuch'ob’ k'u ri tat Pilato
chi xa rumal chi k'dx kékina'
che ri Jesus, rumal ri' ki ja-
chom puq'ab'.

19 T'uyul k'u ri tat Pilato
pa ri q'atb'al tzij, aretaq
ri rixoqil xtagan chub'ixik
che: “K'o jas mab'an che we
achi ri' ri man k'o t4 u mak.
Xinwachik'aj k'u jun jasach
ri sib'alaj xib'ib'al chaq'ab’
rumal we achi ri',” —=xcha
che.

20 Are k'u ri ki nimaqil
ri sacerdotes xuquje' ri ki
nimaqil ri winaq aj Israel
xkikoj ki chuq'ab' chub'ixik
chke ri winaq chi mas utz
na kakib'ij chi are katzoqopix
ri tat Barrabas, kikdmisax k'u

ri Jesus. 21 Ri q'atal tzij k'ut
xch'aw chi jumul, xuta' chke
ri winaq: ¢Jachin chke ri kieb'
achijab'kiwaj chi kintzoqopij
b'ik? —xcha chke.

Ri winaq xkib'ij:  Are
kétzoqopij la ri tat Barrabas,
—xecha che.

22Xuta'k'uritat Pilato chke
ri winaq: ¢Jas k'u kinb'an che
riJesusrikéb'ix Cristo che? —
xcha chke.

Konojel ri winaq xech'awik,
xkib'ij: jChripoq! —xecha'.

23 Xch'aw k'u ri tat Pilato,
xub'ij chke: ¢Jas che? ¢Jas pu
etzelal u b'anom wa' we achi
ri'? —xcha chke.

Ko k'una xech'aw ri winaq,
xkib'ij: iChripoq! —xecha'.

24 Aretaq ri tat Pilato xrilo
chi man kok ti tzij pa ki
jolom ri winaq, xane xa
tajin kakitukij kib', xtaqan
chuk'amik joron, xuch'aj ru
q'ab' chkiwéach ri winagq, te
k'u ri' xub'ij: Man k'o td we
in che ru kémikal we achiri' ri
man k'o td umak. Chib'anaix
jasrikiwajkib'an che,—xcha
chke.

25 Konojel k'u ri winaq
xech'awik, xkib'ij: {Ri uj,
xuquje' ri qalk'ual, uj ajchaq’
mak che ru kdmikal we achi
ri'l —xecha'.

26 Ri tat Pilato xutzoqopij
k'ub'iri tat Barrabas. Xtagan
chuch'ayik ri Jesus, te k'u
ri' xujach b'ik rech Kkéripik,
kédkamisax cho ri cruz.

27 Te ri' xepe ru soldados
ri q'atal tzij, xkik'am b'i ri
Jesus pa ri nimalaj ja jawije'
konojel ri soldados xkimuljj
kib' chrij. 28 Xkesaj ri ratz'iaq
ri Jesus, xkikoj jun kidq q'u'
chrij. 29 Xkikoj jun corona

re kemom k'ix chujolom,
xkiya jun che' pu q'ab' re
uwikidq'ab', xexuki chuwiéch,
xKkitze'j u wich, xkib'ij: iNim u
q'ij ri Nim Taganel pa ki wi'ri
winaq aj Israel! —xecha'.

30 Xechub'an chupalaj ri
Jesus, xuquje' xkik'am ri
che' pu qg'ab’, xkiq'osij chu-
jolom. 31 Aretaq xeto'taj che
retz'b'exik u wéch, xKkijolij ri
kidq q'u' chrij, xkikoj k'u ri
gas ratz'iaq ri Are' chrij. Te
k'u ri' xkik'am b'i churipik
chori cruz.

Kirip ri Jesus cho ricruz

32Elem b'i ke, xkirig k'u jun
achi aj Cirene, Simon u b'i',
xkikoj ki chuq'ab' che rech
kutelej b'i ru cruz ri Jesus.

33 Je wa ri' xeopan pa ri
juyub' ri kéb'ix Golgota che.
We b'i'aj ri' kel kub'ij: Ri
Juyub' re ru B'aqil Jolomaj.
34Xkiya jun vino che ri Jesus
ri yujtal ruk' jun k'a q'ayes
ri kdb'ix “mirra” che. Aretaq
k'ut xuna' ri Jesus, man xraj
taj xutijo.

35 Aretaq ki ripom chik ri
Jesus cho ri cruz, ri solda-
dos xkesaj suerte chujachik
ri ratz'iaq ri Jesus chkiwéch.
Je k'u xb'antajik jas ri xub'ij
kan ri q'alajisal re ru Loq'
Pixab' ri Dios ojer: “Xkesaj
suerte chujachik ri watz'iaq
chkiwdich,” —xcha'.

36 Te k'u ri' ri_soldados
xet'uyi chila' chuchajixik ri
Are'. 37 Kojom k'u puwi' ri
cruzjun tz'ib'talik ri kub'ij jas
che xq'at tzij puwi' ri Jesus
rech karipik. Ri tz'ib'talik
xub'ij: ARE WA' RI JESUS, RI

NIM TAQANEL PA KI WI' RI
WINAQ AJ ISRAEL, —Kécha'.

38 Xuquje' xerip kieb'
elag'omab' ruk’. Jun pu
wikidq'ab', jun pu moxq 'ab'.
39 Ri winaq ri xeok'owik
xkiyoq'o, xkisutusa ri ki
jolom. 40 Xkib'ij: At ri' ri
kab'ij chi katkowinik kawulij
ri nimalaj rachoch Dios, xa
k'u pa oxib' q'ij kayak chi na
wa' jumul chik, chato' b'a’
awib'. We at ri' ru K'ojol ri
Dios, chatqaj loq cho ri cruz,
—xecha che.

41 Je' xuquje’ ri ki nimaqil
ri sacerdotes, ri tijonelab' re
ri Pixab', ri tata'ib' fariseos
kuk' ri ki nimaqil ri winaq
aj Israel, xkitze'] u wach,
xkitzijob'ela kib', xkib'ij:
42Xtob' chke nik'iaj chik, man
kékowin ti k'u ri Are' chuto'ik
rib'. We qas are Nim Taqanel
kech ri winaq aj Israel, chqaj
loq chori cruz, rech kujkojon
che, —xecha'. 43 Kub'ij chi u
ku'b'am u k'ux chrij ri Dios.
We b'a’ qas tzij loq' chuwéch
ri Dios, ri Are' kdto'w ta na
chanimri'. Ub'im k'ut chi are
u K'ojol ri Dios, —xecha'.

4 Ri elaq'omab’ ri e
ripom ruk' ri Jesus, xuquje'
xketz'b'ej u wéch.

Kdikdm ri Jests

45 Xq'equmar k'u ronojel
ruwéchulew. Xuwi xuchap pa
ri nik'iaj q'ij, k'd te' xok'ow
pa ri urox hora b'enaq q'ij.
46 Qas pa ri hora ri' xuraq
u chi' ri Jesus, ko xch'awik,
xub'ij: Eloi, Eloi, ¢lama sabac-
tani? —=xcha'. Je' kel kub'ij
wa'": Nu Dios, nu Dios, ¢jas che

in wonob'am la kanoq? —
kécha'.

47 Jujun k'u chke ri e
tak'atoj chila' xkita wa,
xkib'ij: We achi ri' are tajin
kusik'ij ri qa mam Elias ri
q'alajisal re ru Loq' Pixab' ri
Dios ojer, —xecha'.

48 Te k'u ri' jun chke ri
winaq xutik anim, xe'k,
xuk'ama loq jun estropajo,
xurub' chupam ch'dm vino,
Xuya wa' puwi' jun aj, xuya
aq'an che riJesus rech kutijo.
49 Are k'urinik'iajwinaq chik
xkib'ij: Chiya kanoq, chqila
nawe ne képe ri qa mam Elias
chuto'ik, —xecha'.

50 Jumul chik ko xuraq
u chi' ri Jesus, xkdm K'ut,
xel ranima'. 51 Are chi' k'ut
ri tasb'al u pam ri nimalaj
rachoch Dios xjisjob'ik, kieb'
xub'ano, xpe ajsik k'd ikim.
Xpe jun kéb'ragan, ri nimaq
taq ab'aj k'ut xepaxik. 52 Ri
ki jul taq ri kd@minagib' xe-
jagjob'ik, e k'ia ri ojer taq
winaq ri xekojon che ri Dios,
ri e kdminaq chik, xek'astaj
chkixol ri kdminaqib'. 33 Ri
e are' xeb'el b'i pa ri ki jul
aretaq k'astajinaq chiriJesus
chkixol ri kdminaqib', xeb'ok
k'u pa ri loq'alaj tinimit
Jerusalén. Chila' k'ut k'ia
winaq xeilowik.

54 Are k'u ri ki nimal sol-
dados aj Roma xuquije' ri sol-
dados ri e k'o ruk' ri ki cha-
jim ri Jesus, aretaq xkina' ri
kéb'ragan xuquje"' xkil rono-
jelri xk'ulmatajik, sib'alaj xk-
ixej kib', xkib'ij: jQas tzij, u
K'ojol ri Dios wa' we achi ri"!
—xecha'.

55Ek'ok'uk'iaixoqib’ chila’
ri tajin keka'y apan chinaj.
We ixoqib' ri' xeteri ruk' ri
Jesus, xepe ruk' pa Galilea,
xetob' k'u che. 56 Chkixol k'u
ri e are' K'o ri nan Maria ri aj
Magdala, ri Maria ru nan ri
Jacobo, ri José, xuquje' ri ki
nan ru k'ojol ri Zebedeo.

Kdmug ru cuerpo ri Jests

57 Aretaq okem kub'an ri
aq'ab’, xpe jun q'inom achi,
José u b'i'. Are aj Arimatea,
jun u tijoxel k'u ri Jesus
wa'. 38 Xok cho ri tat Pilato,
xuta' ru cuerpo ri Jesus che.
Xtaqan k'u ri tat Pilato chi
kéyi' che. 59RitatJosé xuk'am
ru cuerpo ri Jesus, xupis
chupam jun saqalaj payu'.
60 Xuya pa jun k'ak' muqub'al
ri rech ri are', ri k'otom
koq pa ri ab'aj. Xuwolqotij
k'u kan jun ab'aj chuchi' ri
muqub'al che tz'apib'al re,
te k'u ri’ xe'’k. 61 K'o k'u ri
nan Mariariaj Magdala chila'
rachi'l ri jun Maria chik. E
t'uyul chuwéch ri xmuq wi ri
Jesus.

Xekoj soldados chucha-
Jixik ru cuerpo riJests

62 Chukab' q'j chik, ya
ok'owinaq chi ri q'ij aretaq
ri winaq aj Israel kdka'n u
b'anik ronojel che ri q'ij re
uxlanem, ri ki nimaqil ri
sacerdotes kuk' ri tata'ib’
fariseos_xeb'e’ ruk' ri tat
Pilato. 63 Xkib'ij k'u che: Tat,
xna'taj chge chi ri Jesus ri
k'ia b'anow taq tzij xub'ano,
aretaq k'asal na xub'ij chi
churox ('ij kak'astaj na chk-
ixol ri kdminagib'. 64 Rumal

ri' tagan la chuchajixik ri
muqub'al k'a katz'agat na ri
oxib' q'ij, rech man kepe ta
rutijoxelab'cherelaq'axikb'i
ru cuerpo, te k'u ri' kakib'ij ta
k'u chke ri winaq: “Xk'astaj
riJesus chkixol ri kdminagqib',”
—mecha'. We je ri' are jun
b'anow tzij ri' ri sib'alaj nim
na chuwich ri nab'e, —xecha
che ri tat Pilato.

65 Ri tat Pilato xub'ij chke:
Chik'ama b'i we soldados
ri' iwuk'. Jix, jichajij ri
muqub'al. Utz chib'ana che,
jas ri kixkowin che, —xcha
chke.

66 Xeb'e' k'ut, utz xka'n che
ri muqub'al. Xkikoj jun re-
tal chrij ri ab'aj ri kojom
chuchi'. Xekiya k'u kan ri
soldados chila' chuchajixik ri
mugqub'al.

28

Ri Jesus kdk'astaj chkixol ri
kdminagib'

1 Ok'owinaq chi k'u ri q'ij
re uxlanem, saqirem kub'an
pa ri nab'e q'ij re ri semana.
Ri nan Maria ri aj Magdala
rachil ri jun Maria chik
xeb'e' che rilik ri muqub'al.
2 Xaq k'u te'talik xpe jun
nimalaj kdb'ragan. Are jun
angel ri taqom loq rumal ri
Dios xqaj loq chikaj, xopan
chila' jawije' ri muqutal wi
ri Jesus. Xresaj apan ri
ab'aj ri tz'apib'al re ru chi'
ri muqub'al, te k'u ri' xt'uyi
puwi. 3 Ri &ngel sib'alaj
kéjuluwik jas ri jun kaypa'. Ri
ratz'iaq sib'alaj saq je' jas ri
saq tew. 4 Aretaq xkil wa' ri
soldados, sib'alaj xkixej kib',

xeb'irb'itik, pak'alik xeqajik
je' ta ne ri xekdmik. 5 Ri
angel xub'ij chke ri ixoqib":
Mixej iwib'. Wetam chi are
tajin kitzukuj ri Jesus ri xrip
cho ri cruz, —=xcha chke.
6 Man k'o ta chi waral, xane
k'astajinaq chi b'i chkixol
ri Kk@minaqib' jas ri xub'ij.
Jiwilampe' jawije' ri xyi' wi.
7 Jix b'a’ aninaq. Chib'ij
wa' chke ru tijoxelab: “Ri
Are' xkdm na, xk'astaj k'u
b'i chkixol ri kéminagqib'.
Nab'ejinaq chiwéch, b'enam
re pa Galilea. Chila' k'ut kiwil
wina uwdach.” Are wa' ri nu
tajkil iwuk', —xcha ri angel
chke riixoqib'.

8 Chanim_ k'ut xeb'el b'i
ri ixoqib' chi' ri muqub'al,
jub'iq' kixe'm kib', jub'iq
kekikotik. Aninaq xeb'e’
chub'ixik wa' chke ru tijox-
elab’. 9 B'enam k'u ke pa ri
b'e aretaq ri Jesus xuk'ut rib’
chkiwéch, xuya k'u rutzil ki
wéch. Ri ixoqib' xeqeb' ruk’
ri Jesus, xkiq'ijilaj, xkichap
k'u ri ragan. 10 Ri Jesus
xub'ij chke: Mixej iwib'. Jib'ij
chke ri wachalal chi rajwaxik
keb'e’ pa Galilea. Kékil k'u na
nu wich chila', —xcha chke.

Waral kdgil wi jas ri xkib'ij
risoldados

11 E b'enaq ri ixoqib’' pa ri
b'e, jujun chke ri soldados
ri xechajin ri muqub'al
xeb'e' pa ri tinimit Jerusalén,
xekib'ij k'u chke ri ki nimaqil
ri sacerdotes ri xk'ulmatajik.
12 Are k'u ri ki nimaqil ri
sacerdotes xeb'e' kuk' ri ki
nimaqil ri winaq aj Israel,
rech kdjunamataj ki tzij. Xkiya

k'u nimaq taq puaq chke
ri soldados che tojb'al Kke.
13 Xkib'ij k'u chke: Chib'jj
ix chi chaq'ab' aretaq tajin
kixwarik xepe ru tijoxelab' ri
Jesus, xkelaq'aj b'i ru cuerpo,
—kixcha na. 1 We k'u kopan
u b'ixik wa' ruk' ri q'atal tzij,
ri uj kujtob' na chub'ixik che
chi qas tzij rech man k'o td
k'dx kirigo, —xecha chke.

15Xkik'am k'uri puaqrisol-
dados, je' xka'no jas ri xb'ix
chke. Je wa' xel u tzijol chk-
ixol ri winaq aj Israel, je k'u
wa' kékitzijoj k'd we kémik ri'.

Ri  Jesus
apOstoles

16 Xeb'e' k'u ri julajuj u
tijoxelab' ri Jesus pa Galilea,
pa ri juyub' ri xub'jj ri Jesus
chke. 17 Aretaq xkil u wéch
ri Jesus, xkiq'jilaj, E k'o
k'u jujun ri xub'an kieb'
ki k'ux chrij. 18 Xgeb' k'u
ri Jesus kuk' ru tijoxelab’,
xub'ij chke: Chwe in yo'm
wi ronojel taqanik pa ri kaj,
xuquje’ pa ki wi' ri winaq
cho ruwéachulew, —xcha chke.
19 Jix b'a’ kuk' konojel ki
wich winaq cho ruwéchulew,

chib'ana' chi keb'ok che nu
tijoxelab'. Chib'ana ki qasna'

pa ru b'i' ri qa Tat, pa ru
b'i' ru K'ojol, pa ru b'i' ri
Loq'alaj Espiritu. 20 Cheitijoj
chunimaxik ronojel ri ix nu
tagom wi. Chiwetamaj k'ut
chi ri in, in k'o iwuk' ronojel
q'ij, k'a pa ri k'isb'al q'ij re
ruwéchulew, —xcha ri Jesus
chke ru tijoxelab'. Amén.

keupixb'aj ri

RIUTZALAJ TZI)

RE RI EVANGELIO
RI XUTZ'IB'AJ RI

SAN MARCOS

RiJuan Qasal]ja' kdtzijon pa
taq juyub'ri kdtz'inowik
17e'u chaplexik wa'ri Utza-
laj Tzij re ri Evangelio chrij ri
Jesucristo ri u K'ojol ri Dios.
2Je wa'ri xtz'ib'ax kan ojer
chrij ri Cristo™ rumal ri qa
mam Isaias ri q'alajisal re ru
Loq' Pixab' ri Dios, kub'ij:
iChiwilampe'!
—xcha ri Dios chke ri winaq.
Xub'ij k'u che ru K'ojol:
Riin kintaq b'iri nutaqo'n,
kénab'ej k'u na chawéch,
kub'an na ub'anik ra b'e,
—xcha ri Dios che.
3K'o jun ri ko kéch'aw pa taq
juyub’
ri  katz'inowik, kub'ij:
“Chib'ana u b'anik
ri nim b'e ri kéb'in wi ri
Qajaw,
chisuk'umaj, chib'ana
k'u sib'alaj jikom
cherub'e,”
—Kkécha', —xcha ri gqa mam
Isafas. 4 Je wa' ri' xpe ri
tat Juan. Are k'u tajin
kub'an ki gasna' ri winaq
pa taq juyub' ri katz'inowik.
Kutzijoj k'u chke chi rajwaxik
kakik'ex kanima', kakik'ex ki
chomanik, te k'u ri' kab'an
ki qgasna' rech kéq'alajinik
chi je' ki b'anom wa'. Xa je
ri' késachtaj taq ri ki mak.

E 3
1:2 Ri tzij “Cristo” o “Mesias” kel kub'ij “cha'tal rumal ri Dios”.

5 Xepe k'u konojel ri winaq
aj Jerusalén, xuquje' ri e k'o
pa taq ri nik'iaj tinimit chik
re Judea, xeopan ruk' ri tat
Juan chutatab'exik ri kub'ij.
Aretaq kéakiq'alajisaj ri ki mak,
kéab'an k'u ki qasna' rumal ri
tat Juan pa ri nima' Jordan.

6 Are k'u ri tat Juan kukoj
atz'iaq ri b'anom ruk' ri ris-
mal jun awaj camellot u b'f',
tz'um ru pas. Xa sak' xuquje'
u wa'l che' kutijo. 7 Kétzijon
k'u ri tat Juan, kub'ij chke ri
winaq: Képe chi na Jun ri qas
nimu q'ij, nim k'una ub'anik
chnuwédch in. Man taqal
td chwe in kinpachi'k kinkir
ru k'amal u xajab', —kéacha'.
8 Qas tzij ri in nu b'anom
gasna' alaq ruk'joron, ri Are'
k'ut kub'an na qasna' alaq
ruk' ri Loq'alaj Espiritu rech
ri Dios, —xcha chke ri winag.

Kdb'an u qasna'ri Jesus

9 Pa taq ri q'jj ri' xpe ri
Jesus pa ri tinimit Nazaret
re Galilea, xopan ruk' ri tat
Juan. Xb'an u gasna' rumal
ri tat Juan pa ri nima' Jordan.
10Te k'uri' aretaq tajin kel loq
ri Jesus pa ri ja', chanim xril
ri kaj tajin kdjaqgjob'ik, xuquje’
xril ri Loq'alaj Espiritu tajin
kéqaj loq puwi, je' ru b'anik
jun paloméx. 11 Te k'u ri'
xch'aw loq jun chikaj, xub'ij:
At ri' ri loq'alaj nu K'ojol.
Kékikot k'u ri wanima' awu-
mal, —xchari".

Kitaqchi'x ri Jesus che mak
T 16 Ri

camello are jun awaj ri kuya' kékiejen jun chrij, mas k'ut kékoj che taq eqa'n. Nim

na ri' chuwéch jun kiej.

12 Te k'u ri' ri Loq'alaj
Espiritu xuk'am b'i ri Jesus
pa taq juyub' ri katz'inowik.
13 Xk'oji k'u chila' kawinaq
q'ij chkixol ri awaj aj pa taq
juyub'. Kétaqchi'x ri Jesus che
mak rumal ri Satanas. Xepe
K'u ri dngeles chupaténixik.

Pa Galilea ri Jesus kuchap-
lej tzijonem

14 Méja' naj kojom ri tat
Juan pa che' aretaq ri Jesus
xopan pa Galilea. Kutzijoj
ri Utzalaj Tzij re ri Evange-
lio chrij ru taqganik ri Dios pa
ki wi' ri winaq. 15 Xub'ij k'u
ri Jesus chke: Xopan ri q'j,
xa jub'iq' chik man kuchap-
lej ru taganik ri Dios. K'exa
anima' alaq, k'exa b'a' alaq
ri chomanik alaq, kojon k'u
alaq che ri Utzalaj Tzij re
ri Evangelio, —xcha chke ri
winaq.

Ri Jesus keusik'ij kiejeb’
chapal taq kar

16 Ok'owem kub'an ri Jesus
chuchi' ri mar re Galilea,

xril ri tat Simon rachil ri
tat Andrés ru chaq'. Tajin

kakik'idq b'i jun k'at chapdb'al
taq kir pa ri mar rumal chi
e chapal taq kir ri e are".
17 Xub'ij k'u ri Jesus chke:
Chixsa'j wuk'. Kinb'an k'u
na chiwe chi kixok che ki
mulixik winaq chuk'exwéch
ri kdr, —xcha chke.

18 Chanim xekiya kan ri ki
k'at, xeb'e’ ruk' ri Jesus.

19Xb'in chi k'u apan jub'iq’
ri Jesus, xril ri tat Jacobo
rachi'l ri tat Juan ru chaq/, e
u k'ojol ri tat Zebedeo wa'. E
k'o pa ri ki barco, kekik'ojoj

k'u ri ki k'at. 20 Xeusik'ij ri
Jesus. Ri e are' k'ut chanim
xkiya kan ri Zebedeo ri ki tat
pa ri barco kuk' ri ajchakib’,
xeb'e' k'u ruk'ri Jesus.

Jun achiri k'o jun itzelalaj
espiritu che

21 Xeopan k'u pa ri tinimit
Capernaum. Are K'u pa ri
q'ij re uxlanem xok ri Jesus
pa rirachoch Dios, xuchap ki
tijoxik ri winaq chila'. 22 Ri
winaq k'ut sib'alaj kékikajmaj
ru tijonik ri Jesus rumal chi
keutijojje'jasjunachirik'ou
taqanik pa ki wi', man junam
taj jasri kdka'nritijonelab' re
ri Pixab'. 23 Xok k'u b'i pa ri
rachoch Dios jun achi ri k'o
jun itzelalaj espiritu che. Are
chi' ri tajin kéch'aw ri Jesus,
ri achi xuraq u chi’, 24 xub'ij:
iAal ¢Jas kaj la chqe uj, Jesus
aj Nazaret? —Kkacha ri'. ¢A
xa petinaq la chusachik qa
waéch? In wetam wéch la, chi
lal ri' ri loq'alaj achi taqgom
loq rumal ri Dios, —xcha che
riJesus.

25 Are k'u ri Jesus xuyajo,
xub'ij che: jChatz'apiju pa chi’,
chatel che we achiri'! —xcha
che.

26 Ri itzelalaj espiritu
xub'an cheriachi chixtzaqik,
xuyakya rib', ko xuraq u chi’,
xel b'i che. 27 Konojel k'ut
xkikajmaj wa', xkichapla u
tzijob'exik kib', xkib'ij: ¢Jas
wa'? jJun k'ak’ tijonik ne lo
wa'l!  We achi ri' yo'm pu
g'ab' keutaq ri itzelalaj taq
espiritus, keniman k'u che, —
xecha ri winaq.

28 Chanim k'ut ri tajin
kédb'an rumal ri Jesus xel u
tzijol wa' pa taq konojel ri
tinimit ri e k'o pa Galilea,
xuquje' pa taq ri tinimit ri
naqaj e k'o wi che ri Galilea.

r

Ri Jesus kukunaj ru ji
chichu'ri tat Pedro

29 Aretaq ri Jesus xel b'i pa
ri rachoch Dios, xe' chanim
cho rachoch ri tat Simoén, ri
tat Andrés, e rachi'l k'u ri tat
Jacobo, ri tat Juan. 30 Are
k'u ru ji' chichu' ri tat Simén
gajinaq che jun nimalaj q'aq'.
Chanim k'ut xkitzijoj wa' che
ri Jests. 31 Ri Jesus xqeb'
ruk' ri chichu', xuchap che
ru q'ab’, xuwalijisaj k'ut.
Chanim xténi ri q'aq' chrij
ri chichu'. Xuchap k'u ri ki
paténixik.

Ri  Jesus
yawab'ib’

32 Aretaq xq'eqal chik,
gajem kub'anriq'ij, xekik'am
b'i konojel ri yawab'ib' cho
ri Jesus, xuquje' konojel ri e
k'o itzel taq espiritus chke.
33 Konojel ri winaq ri keb'el
pa ri tinimit Capernaum
xkimulij kib' chi' ri ja,
rachoch ri tat Simén. 34 Ri
Jesus xeukunaj k'ia yawab'ib’
riek'ok'iauwdichyab'il chke,
xuquje' xeresaj b'i K'ia itzel
taq espiritus chke ri winaq.
Man kuya td k'u ri Jesus
chke ri itzel taq espiritus chi
kech'awik, rumal chi ketam
u wéch.

keukunaj ri

Pa Galilea ri Jests kutzijoj
ri Utzalaj Tzij re ri Evangelio
chrij ru taqanik ri Dios

35 Sib'alaj aq'ab’ k'ut xwalij
ri Jesus, k'd méjoq Kkésagqirik.
Xel b'ik, xe' pa ri juyub' ri
katz'inowik, xub'an k'u orar
chila'. 36 Are k'u ri tat Simon,
xuquje' ri e k'o ruk' xeb'e'k,
xkitzukuj ri Jesus. 37 Aretaq
xkiriqo, xkib'ij che: Konojel
ri winaq ketzukun che la, —
xecha che.

38 Xub'ij k'u ri Jesus chke:
Jo' pari jule' taq tinimit chik
ri e k'o chqanaqaj, rech chila’
xuquje' kintzijon wi. Che k'u
wa' in elinaq wi loq, —xcha
chke.

39 Ri Jesus kusolij k'u taq
ri tinimit pa ronojel Galilea.
Pa taq ri rachoch Dios ri
kdkimulij wi kib' ri winagq,
kutzijoj ri Utzalaj Tzij re ri
Evangelio chrij ru taqganik
ri Dios pa ki wi' ri winag,
xuquje' keresaj b'i itzel taq
espiritus chke.

Ri Jestis kukunaj jun achiri

k'oitzelch'a'’k che

40 Xopan k'u ruk' ri Jesus
jun achi ri k'o itzel ch'a'kt
che. Xuchap u b'ochi'xik ri
Jesus, xxuki'k, xub'ij che: Tat,
ri in wetam chi ri lal kdkowin
la che nu kunaxik we kaj la,
—zxcha che.

41Xelk'uuk'uxriJesus che.
Xuyuq ru q'ab’, xuchap koq
ri achi, xub'ij che: Kwaj, —
kécha'. Chutzir b'a' la, —xcha
che.

42 Xuwi wa' xub'ij, chanim
xel ri itzel ch'a'k che ri achi,
xutzirik. 43 Ri Jesus sib'alaj

T 1:40 Riitzel chakare jun yab'il ri sib'alaj k'éx ri kusipaj rib'".

xupixb'aj ri achi k'dé maja'
kutaq b'ik, 44 xub'ij b'i che:
iTampe la! K'o jas mab'ij la
che jachin jun. Oj la, jek'utu
ib' la cho ri sacerdote. Ya la
ri sipanik ri tagom kan ru-
mal ri qa mam Moisés ojer chi
kéyi'k aretaq kdkunataj jun ri
k'o itzel ch'a'k che. Are k'u
q'alajisab'al wa' chkiwéch ri
winaq, —xcha che.

45Xel k'u b'i ri achi, sib'alaj
kutzijoj ri xb'an che. Xre-
saj k'u u tzijoxik wa', je k'u
ri' chi ri Jesus man kédkowin
téd chik kok chi saqil pa taq
ri tinimit. Xane xaq pa taq
juyub' ri kétz'inowik kak'oji wi
ri Are'. Kepe k'u ri winaq pa
ronojel tinimit, keopan ruk'
riJesus.

2

RiJesus kukunaj jun achiri
kdminaq u cuerpo

1Xopan jumul chik ri Jesus
pa ri tinimit Capernaum.
Xke' k'u kieb' oxib' (q'ij,
xtatajik chi k'o chi cho ja.
2 Chanim k'ut xkimulij kib'
k'ia winag, je ri' chi man k'o
ta chi jawije' kek'oji wi, pune
ta ne xa chuchi' rija. Are k'u
riJesus kutzijoj ru Loq' Pixab'
ri Dios chke. 3 Xeopan k'u
kiejeb' achijab' ruk' ri Jesus,
ki telem jun achi ri kdminaq
u cuerpo. 4 Man kekowin
td k'ut keb'ok chuwéach ri
Jesus, ki mak ri sib'alaj k'ia
winaq. Xkesaj k'u apan ru
xo'til ri ja. Xkik'ot jun jul
puwi' ri ja chusik'el ri kK'o wi

riJesus, xkiqasaj k'ub'iri alaj
ch'at ri q'oyol wi ri kdminaq
u cuerpo. 5 Aretaq ri Jesus
xrilo chi sib'alaj kekojon che,
xub'ij che ri achi ri kdminaq u
cuerpo: Tat, jxesachtaj ri mak
la! —=xcha che.

6 E tuyul k'u chila' jujun
chke ri tijonelab' re ri Pixab',
tajin kechomanik, ketzijon
k'u pa kanima', 7 kakib'ij: “¢Jas
che je' katzijon wa' we achi
ri'? Kub'ij ri sib'alaj dwas u
b'ixik,” —Kkecha'. “jJachin ta
lo ri kdkowin chusachik mak
xane xaq xuwi ri Dios?”
xechari'.

8 Chanim xuna' wa' ri Jesus
pa ranima/, ya retam chik jas
ri tajin kékichomaj, xub'ij k'u
chke: ¢Jas che je' kichomaj
alag wa' pa anima' alaq? —
kicha chke. 9 ¢Jachike ri man
k'dx ta u b'ixik che ri achi, ri
u b'ixik: “Ri mak la xesachta-
jik”, oriub'ixik: “Walijb'a'la,
k'ama la b'i ri sok la, b'in b'a’
la”? —Kkécha ri Jesus. 10 Rech
b'a’' ketamaj alaq chi ri in, in
ri' ri Ralk'ual ri Dios ri Qas
Winag,” k'o nu taganik pa ki
wi' ri winaq cho ruwéchulew,
xuquje' rech ketamaj alaq chi
ya'tal chwe in chi kinsach ri
ki mak, jtampe alaq ri kinb'ij!
—=xcha chke.

Xub'ij k'u ri Jesus che ri
achi ri kdminag u cuerpo:
11 Kinb'jj che la, jwalij b'a’ 1a!
Ojlachoja,k'amalab'irisok
la, —xcha ri Jesus che ri achi.

12 Chanim xwalij ri achi,
xutelej b'i ri alaj u ch'at.
Xel b'i chkiwdch konojel, je

*
2:10 Ri Jesus xukoj we b'i'aj ri' chb'il rib' chuk'utik chi are ri Cristo o ri Mesias
rixtz'ib'ax ojer pa ru Loq' Pixab' ri Dios chi képetik.

ri' chi konojel xkikajmaj ri
xb'antajik, xkinimarisaj u
q'ij ri Dios, xkib'ij: jMan k'o
td jumul ri je' gilom wa'l —
xecha'.

Ri Jesus kusik'ij ri tat Levi
rech ke'ruk’

13 Ri Jesus xe' chi jumul
chuchi' ri mar, sib'alaj e
k'ia k'u ri winaq ri xeopan
ruk'. Are k'u ri Are' xeutijoj
che ru Loq' Pixab' ri Dios.
14 Ok'owem kub'an ri Jesus
jawije' ri kétoj wi ri alkab'al,
xril k'u ri tat Levi, u k'ojol ri
tat Alfeo, t'uyul chila'. Xub'ij
k'u che: Sa'j la wuk', —xcha
che.

Xwalij k'u ri tat Levi, xe'
ruk’ riJesus.

15 Pa jun q'ij k'ut tuyul
ri Jesus chi' ri mesa cho
rachochritatLevierachilru
tijoxelab'. E K'ia k'u ri toq'il
taq alkab'al, xuquje' nik'iaj
ajmakib' e tuyut'oj chi' ri
mesa ruk' ri Jesus, kuk' ru
tijoxelab'. E k'ia k'u ri winaq
e tereninaq loq. 16 Xepe k'u
ri tata'ib' fariseos,T xuquje' ri
tijonelab’ re ri Pixab'. Xkilo
chi ri Jesus tajin kdwi' kuk'
toq'il taq alkab'al xuquje'
nik'iaj ajmakib’' chik, xkita'
k'u chke ru tijoxelab’, xkib'ij:
¢Jas che kawi' ri Jesus kuk'
toq'il taq alkab'al xuquje'
nik'iaj ajmakib' chik?
xecha chke.

17 Aretaq xuta ri Jesus wa/,
xub'ij chke: Ri winaq ri utz
ki wéch, ri k'o ki chuq'ab/,

man rajwaxik td kunal ke,
xane are rajwaxik wa' chke ri
yawab'ib', —kécha chke. Man
in petinaq ti che ki sik'ixik
ri winaq ri jikom kanima'
cho ri Dios, xane in petinaq
che ki sik'ixik ri ajmakib’ ri
madja' kikik'ex kanima', méja'
kakik'ex ki chomanik, —xcha
ri Jesus chke.

E k'o winagq ri kdkita' che ri
Jesus chrij riu b'anik ayunar

18 Pa jun q'ij ri' tajin kéka'n
ayunar ru tijoxelab' ri Juan
Qasal Ja' xuquje' ri ki tijox-
elab’ ri tata'ib’' fariseos. E
k'o k'u jujun winaq xeopan
ruk' ri Jesus, xkib'ij che: Ru
tijoxelab'ritatJuanxuquje'ri
ki tijoxelab'ritata'ib' fariseos
kédka'n ayunar. ¢Jas k'u che
man kédka'n ti ayunar ri tijox-
elab'la? —xecha che.

19 Xch'aw k'u ri Jesus,
xub'ij chke: ¢A kuya' ne lo
kéaka'n ayunar ri e k'o pa jun
k'ulanem aretaq ri achi ri te'
xKk'uli'k k'o kan kuk'? Aretaq
k'o ri achi ri' kuk' man kuya'
taj kdka'n ayunar, —Kkécha'.
20 Kopan k'u na ri 'ij aretaq
kesax b'i ri achi chkixol. Te
k'u ri' kdka'n na ayunar pa ri
q'ij ri', —xcha chke.

21 Xuquje' xub'ij ri Jesus:
Man k'o td jun winaq ri
kut'is jun pimalaj k'ojob'al
chrij jun q'el atz'iaq. We ta
je ri', ri k'ak' atz'iaq kuk'ol
rib', kéresaj b'i jub'iq' che ri
q'el atz'iaq, kédnimar k'u ru
teq'tob'ik, —k&acha'. 22 Man

T 2:16 Ritataid fariseos e are' winaq wa' aj Israel ri sib'alaj xkiqatej u nimaxik
ru Pixab' ri Moisés. Xka'n k'u nimal, xkichomaj k'ut chi e utz na chkiwéch konojel
ri winag. K'ia ki naq'atisam wi kib' ri man qas té are ri kub'ij ru Tzij ri Dios.

k'otd junrikuyak'ak' vino pa
taq q'el taq g'eb'al re tz'um.
We ta je ri', ri vino keut'ub'ij
ri' ri tz'um, ketzeletaj k'u na
kan ri vino xuquje' taq ri
tz'um. Rajwaxik k'ut chi ri
k'ak' vino kiyi' pa taq k'ak'
taq q'eb'al re tz'um, —xcha ri
Jesus.

Ri tijoxelab' kdkich'up ri
u jolom triko pa jun q'j re
uxlanem

23 Pa jun q'ij re uxlanem
ok'owem re ri Jesus pa taq ri
tiko'n. Are chi' ri tajin keb'in
ru tijoxelab' ruk’, xkichap-
lej ki ch'upik ru jolom taq ri
triko. 24 Ri tata'ib' fariseos
xkib'ij che ri Jesus: jChilampe
la! ¢Jas che ri tijoxelab' la
kéka'n chak ri dwas u b'anik
pa taq ri q'ij re uxlanem? —
xecha che.

25 Xub'ij k'u ri Jesus chke:
¢A man K'o td jumul ri sik'im
alaq ri xub'an ri qa mam
David ojer aretaq ri k'o
rajwaxik che, xuna' numik,
xuquje' ri xka'n ri e k'o ruk'?
26 Xok k'ub'iri qga mam David
pa ri rachoch Dios aretaq

ri tat_Abiatar are ki nimal
sacerdotes, xutij k'u re ri

wa ri yo'm cho ri Dios, xuya
k'u ke ri e k'o ruk' xuquje'.
Awas kK'u u tijik wa' kumal
xaq jachinoq, xane xaq xuwi

chke ri sacerdotest ya'tal wi
wa', —xcha chke.

27 Xuquje' xub'ij ri Jesus
chke: Ri ('jj re uxlanem
xb'antaj wa' ojer rech ri
winaq Kkakiriq utzil rumal,
man xeb'an td k'u ri winaq

rech kdka'n jun utzil cheriq'ij
re uxlanem. 28Je k'u ri' ri in,
in ri' ri Ralk'ual ri Dios ri Qas
Winaq, k'o nu taganik puwi'
ri q'ij re uxlanem xuquje', —
xcha ri Jesus chke ri tata'ib’
fariseos.

3

Ri Jests kukunaj jun achiri
kdminaq junu q'ab’

1Xok chijumulriJesuspari
rachoch Dios, k'o k'u jun achi
chila' ri kiminaq jun u q'ab'.
2 Kaluchi'x k'u ri Jesus ku-
mal jujun tata'ib’ che rilik we
Kérutzirisaj ru q'ab' ri achi pa
ri q'ij re uxlanem rech kuya'
kékib'ij chi k'o u mak ri Jesus.
3Xub'ij k'u ri Jesus che ri achi
ri kdminaq jun u q'ab": jwaljj
b'a'la! jTak'al la chqawéch! —
xcha che.

4 Xub'ij k'u ri Jesus chke ri
achijab' ri tajin kékaluchi'j:
¢Jachike ri man awas ta u
b'anik pa ri q'ij re uxlanem,
ri u b'anik utzil o ri u b'anik
etzelal? ;A utz ru to'ik ru
k'aslemal jun winaq o ru
kamisaxik wa'? —xcha chke.

Man =xech'aw td k'u ri
tata'ib’. 5 Xpe royowal ri
Jesus chke ri achijab' ri,
keuka'yej konojel ri e k'o pa
taq u xkut, kub'isoj ki wach
rumal chi sib'alaj ab'ajarinaq
ri kanima'. Xub'ij k'u che ri
achi: jyuquriq'ab'la! —xcha
che.

Xuyuq k'ut, xutzir k'u ru
q'ab'. Xeb'el k'u b'i ri tata'ib’
fariseos, chanim xkiriq kib'
kuk' ri rachi'l ri tat Herodes,

f 2:26 “sacerdote aj Israel”: Chawila' ri San Lucas 1:8, xuquje' ri Diccionario,

k'isb'al re we Nuevo Testamento.

xkitala' ki no'j chb'il taq kib'
jas ri kdka'n chukdmisaxik ri
Jesus.

83

E k'o k'ia winaq chuchi' ri
mar

7 Are k'u ri Jesus xe' apan
chkiwéch ri winaq chuchi' ri
mar, erachilk'urutijoxelab'.
Sib'alaj e k'ia ri winaq aj
Galilea ri xeteri b'i chrij.
8 Xuquje' e k'ia ri winaq aj
Judea xepetik. E k'o ri aj
Jerusalén, xuquje' ri kepe
pa Idumea. Nik'iaj kepe
ch'dqédp che ri nima' Jordén,
xuquje' pa taq ri tinimit Tiro,
ri tinimit Sidén. Xa rumal chi
xkita u tzijol ronojel ri tajin
kub'an ri Jesus, xeopan k'u
ruk'. 9Xub'ij k'u ri Jesus chke
ru tijoxelab' chi xaq chk'ol
jun barco ri kak'oji wi ri Are’,
rech man Kképitz' td kumal
ri k'ialaj winaq. Je' xkamno.
10 Are ri Jesus xeukunaj k'ia
winaq, je ri' chi konojel ri
yawab'ib’ kékich'ikimij kib'
chrij ri Jesus rech kékichap
koq. 11 Ri winaq ri e k'o
itzelalaj taq espiritus chke,
aretaq xKkil ri Jesus, xetzaq
k'u chuwéch, xkiraq ki chi’,
xkib'ij: jLal ri' ri u K'ojol ri
Dios! —xecha che.

12 Ri Jesus sib'alaj xe-
upixb'aj ri itzelalaj taq
espiritus chi makib'ij jachin ri
Are'.

Kecha'ri kab'lajuj apdstoles
rumal ri Jests
13 Xpaqi k'u ri Jestus puwi'
jun juyub'. Are k'u chila' ri
xeusik'ij wi jachin taq ri xraj
xeucha'. Xeopan k'u ruk'

14 Xeukoj k'u kab'lajuj achi-
jab' rech kek'oji ruk’, rech
keutaq b'i chutzijoxik ru Loq'
Pixab'ri Dios. 15Xuquje' xuya
chke chi kék'oji ki kuinem
che ki kunaxik ri yawab'ib',
xuquje' xuya taganik pa ki
q'ab' che kesaxik b'i ri itzel
taq espiritus chke ri winagq.
16 E are k'u wa' ri kab'lajuj ri
xeucha' ri Jesus: ri tat Simon
ri kab'ix Pedro che rumal ri
Jesus, 17 ri tat Jacobo u k'ojol
ri tat Zebedeo, xuquje' ri tat
Juan ru chaq' ri tat Jacobo. E
are'wa'ri xkoj Boanerges che
ki b'i' rumal ri Jesus. Ri b'i'aj
ri' kel kub'ij chi e junam ruk’
rikidqulja. 18Xeucha' xuquje'
ri tat Andrés, ri tat Felipe, ri
tat Bartolomé, ri tat Mateo,
ri tat Tomads, ri tat Jacobo u
k'ojol ri tat Alfeo, ri tat Tadeo,
ritat Simon ri kdb'ix “u nimal
tinimit” che. 19 Ri tat Judas
Iscariote, ri xjachow ri Jesus,
xuquje' xcha'ik rumal.

Ri Jesus kutzijoj ri mak ri
man Kdsachtaj taj

20 Te k'u ri' xe' ri Jesus
cho ja. Jumul chik xkimuljj
kib' k'ia winag, je ri' chi ri
Jesus e rachi'l ru tijoxelab’

man kekowin td ne kewi'k.
21 Aretaq ri rachalal ri Jesus

xkito chi k'o chila', xeb'e'
chuchapik. ixkib'ij k'ut chi
ch'ujarinaqri Are'!

22 Ri tijonelab’ re ri Pixab'
k'ut, rie petinaq pa Jerusalén,
kékib'ij chi k'o ri Beelzebu
ruk'riJesus. (Ri Beelzebu are
ki nimal ri itzel taq espiritus.)
Kékib'ij chi xa rumal wa' ri
Jesus kadkowin che kesax b'i ri
itzel taq espiritus, —kecha ri".

23 Ri Jesus k'ut xeusik'ij
ri winaq, xukoj jun k'utb'al
chkiwdéch, xub'ij: ¢Jas tak'ulo
kub'an ri Satanas che resaxik
b'i rib'? —kécha chke. 24 We
jun q'atb'al tzij u b'anom
kieb', rijuch'ob’ q'atal taq tzij
kuyak rib' chrij ri juch'ob’
chik, kuk'is na u waéch ri
q'atb'al tzij ri' chb'il rib"
25 Xuquje' we jun achalaxik
u b'anom kieb', ri juch'ob’
kuyak rib' chrij ri juch'ob’
chik, kuk'is k'u na u wéch
ri achalaxik ri' chb'il rib', —
kécha'. 26 We ta u b'anom
kieb'ri Satands, kuyak k'urib'
chrij chb'il rib’, man kakowin
té ri' chujeqb'axik rib’, xane
kuk'is k'u na rib' ri are', —
kécha'.

27 Man k'o té jun kdkowinik
kok pa ri rachoch jun achi ri
sib'alaj k'o u chuq'ab’, kere-
laqg'aj b'i ri jastaq re, we ta
mat nab'e kuyut na ri achi ri
k'o u chuq'ab’, k'a te k'u ri'
ké&kowinik kerelaq'aj b'i ri kK'o
pa rachoch, —kécha ri Jesus
chke.

28Qas tzij kinb'ij chech alaq
chi konojel ri mak ri kédka'n
ri winaq kuya' kesachtaj na
wa', xuquje' apachike ta ne
ri dwas u b'ixik chrij ri Dios,
ri kékib'ij ri winaq, —kécha'.
29 Apachin k'u ri kub'ij ri
awas u b'ixik chrij ri Loq'alaj
Espiritu, man kdsachtaj ta
u mak ri' pa taq ri q'jj ri
kepe na, rumal chi u b'anom
jun mak ri man kuya' taj
késachtajik, —xcha chke.

30 Ri Jesus xub'ij wa' rumal
chi ri winaq xkib'ij: K'o jun
itzelalaj espiritucheriAre',—
xechari'.

Ru nan ri Jests xuquje' taq
ru chaq'keopan ruk’

31Xopan k'uru nan riJesus
ruk', xuquje' taq ru chaq'.
Ri e are' k'ut xa e tak'atoj
apan chrij ri ja, xetaqan k'u
chusik'ixik ri Jesus. 32E k'ia
k'u ri winaq ri ki sutim rij ri
Jesus, xkib'ij che ri Are: Ri
nan la xuquje' taq ri chaq' la
xaq e k'o apan cho ja, ket-
zukun che la, —xecha che.

33 Xch'aw ri Jesus, xub'ij
chke: ¢Jachinrinunan, jachin
k'u taq ri qas nu chaq? —
kécha'.

34Xeuka'yej ri e tuyut'oj pa
taq u xkut, xub'ij: Cheiwil-
ampe rinunan, xuquje'taqri
nu chaq'. 35 Apachin ta ne ri
kéb'anow ru rayinik ri Dios, e
are wa' ri qas wachalal, ri nu
chaq', riwanab', rinunan, —
xcha ri Jesus chke.

4
Ri Jesus kutzijoj ri k'utb'al
chrij ritikolija’

1 Ri Jests xuchaplej chi
na jumul ki tijoxik ri winaq
chuchi' ri mar. Xkimulij k'u
kib' k'ialaj winaq ruk’, je ri'
chixok b'i pajun barco puwi'
ri mar, xt'uyi k'u chupam.
Konojel ri winaq Xxekanaj
kan cho ri ulew chuchi' ri
mar. 2Xeukoj k'u taq k'utb'al
che ki tijoxik ri winaq chkij
k'ia u wéach taq no'j, xub'ij
chke: 3 jTampe alaq! —
kacha'. Xel b'i jun tikol ija’
cho rachoch, xe'k, xub'ana u
tiko'n. 4 Aretaq tajin kujopij
ri ija, xqaj jub'iq' pa ri
b'e. Xeopan k'u ri chikop,
kerapapik keqajik, xa xKitij

b'iriija'’. 3Xqaj chijub'iq' xol
taq ri ab'aj, ri man k'o td wi
k'ia ulew. Chanim k'ut xk'iy
rijub'iq'ija’' ri' rumal chi man
pim té ri ulew. 6 Aretaq k'ut
xelloq ri q'ij, xek'at ri alaj taq
tiko'n, xechaqi'jik rumal chi
k'd méja' nim ki xera'. 7 Xqaj
chi k'u jub'iq' ri ija' pa taq ri
q'ayes ri kK'o ki k'ixol. XKk'iy
k'u ri q'ayes ri', xujiq'isaj ri
tiko'n, je ri' chi man xwéchin
taj. 8 Are k'u ri nik'iaj ija’
chik xeqaj pa utzalaj ulew.
Xeb'el loq ri tux, xek'iyik,
Xewdchinik. E Kk'o jujun
tiko'n xkiya juwinaq lajuj ki
wéch chupam ru jolom triko
chkijujunal, e k'o jule' chik ri
xkiya oxk'al ki wich chupam
ru jolom chkijujunal. Ri
nik'iaj tiko'n chik xkiya jun
ciento ki wéach chupam ru
jolom chkijujunal, —=xcha
chke.

9 Te k'u ri' xub'ij chke ri
winaq: Wek'ojunrikujikib'a
ranima' chutatab'exik ri nu
tzij, jchutatab'ej b'a'! —=xcha
chke.

RiJesus kub'ij chkeru tijox-
elab’ jas ki patdn ri k'utb'al ri
kukojo

10 Aretaq ri Jesus xaq u
tukiel chik k'olik, xeopan ju-
jun chkeriwinaqruk’, kachi'l
rikab'lajuj u tijoxelab'. Xkita'
k'uchejaskelkub'ijrik'utb'al
ri xutzijoj chke. 11 Xch'aw
k'u ri Jesus, xub'ij: Ri ix,
yo'm chiwe rumal ri Dios ri

retamaxik ri man ketam ta
ri nik'iaj winaq chik ChI‘l]

ru taqanik ri Dios pa ki wi'
ri winaq. Are Kkétzijox k'u
wa' chke ri jule' winaq chik

xa kuk' taq k'utb'al. 12 Je
ri', rumal chi pune jaqal ri
ki waq'dch, man kekowin ta

chuch'ob'ik ri kékilo. Pune k'u
kakitatab'ej na ri qas tzij, man

kéakich'ob' té ri' ri ki tatab'em,
rech man Kkékitzelej ta kib'
ruk’ ri Dios, man kéasachtaj ta
ki mak, —xcha chke.

Ri Jesus kutzijoj chke ru ti-
joxelab'jas kel kub'ijrik'utb'al
chrij ritikolija’'

13 Xub'ij chi k'u ri Jesus
chke: ¢A mat lo kich'ob' ri
kel kub'ij wa' we k'utb'al ri'
ri xintzijoj chiwe? ¢Jas k'u
kiwetamab'ej taq ke konojel
ri nik'iaj taq K'utb'al chik ri
keintzijoj na chiwe? —Kkéacha
chke. 14Ri tikol ija’ are junam
ruk' ri winaq ri kutzijoj ru
Loq' Pixab' ri Dios. 15 Ri jja'
ri xeqaj pa ri b'e, e are k'u
wa' jas ri winaq ri katik ru
Tzij ri Dios pa kanima', kékita
k'uri Tzij, chanim k'ut képe ri
Satands, kéresaj ri Tzij ri xqaj
pa kanima'. 16 Junam xuquje'
riija’' ri xeqaj xol taq ri ab'aj.
E are wa'jas ri winaq ri kékita
ru Tzij ri Dios ruk' kikotemal,
je'l kékito. 17 Man qas té k'u
k'o ri ki xera', xane xaq kieb'
oxib' q'ij kékich'ijo. Aretaq
kékichaplej u riqik k'éx, kraj
keyoq'ik rumal rech ru Tzij ri
Dios, chanim ketzaq kanoq.
18 Ri jule' ija’ chik ri xgaj pa
taq q'ayes ri k'o ki k'ixol, e
are wa' jas ri winaq ri kékita
ru Tzij ri Dios. 19 Te k'u ri'
are kekilij na ri jastaq re we
uwéchulew ri', kesub' rumal
ri q'inomal, xuquje' kakirayij
k'ia u wach jastaq chik, ke'

k'u kanima' kuk'. Rumal k'u
wa' kdjiq'isax ri Tzij pa kan-
ima', man kawdéchin ta k'u
ri'. 20 Ri ija' ri xeqaj pa
utzalaj ulew, e are k'u wa'
jas ri winaq ri kékita ru Tzij
ri Dios, kéakik'amowaj, kégaj
wa' pa kanima', kakiya k'u
k'ia ki wéch. Jujun kékiya
juwinaq lajuj ki wéch chkiju-
junal, jule' chik kakiya oxk'al
ki wéch chkijujunal, ri nik'iaj
chik kdkiya jun ciento ki wéch
chkijujunal, —xcha chke.
Mank'o tdjasrik'u'talikri

mat Kdg'alajin na

21 Xuquje' xub'ij ri Jesus
chke: ¢A kétzij lo jun chédj pa
rija, te k'uri' kdyi' wa' chuxe'
junlaq, o kdyi' chuxe'rich'at?
Man je' ta ri', xane kayi' wa'
chikaj rech q'alaj ronojel, —
kécha'. 22 Man k'o td jas ri
ch'uqtal u wi' ri mat kéq'alajin
na. Man k'o té jas ri k'u'talik
rimat kel na chisaq,—Kkécha'.
23'We k'o jun ri kujikib'a ran-
ima' chutatab'exik ri nu tzij,
jchutatab'ej b'a'l —xcha chke.

24 Xuquje' xub'ij ri Jesus
chke: jChitampe ri tajin kinb'ij
chiwe! —kécha'. Jas ri pajb'al
ri kikoj ix, are je' ri pajb'al ri
kok na chiwe ix, xuquje’ kayi'
na u wi' chiwe ix ri kitatab'ej
ri nu tzij. 23 Apachin k'u ri
k'ok'oruk’, kdyi' chinanik'iaj
che. Apachink'urimank'o ta
k'oruk’, kesaxna cheriare'ri
jub'iq' ri k'olik, —xcha chke.

Kitzijox ri K'utb'al chrij ri

ija' jas kub'ano kdk'iyik

26 Xub'ij chi k'u chke: Ru
taqanik ri Dios pa ki wi' ri
winaq, are jas jun achi ri

kutik kan ri ija' pa rulew.
27Kéawar chaq'ab’, kiwalij k'ut.
Kék'astaj chi paq'ij. Je ri'
keok'ow taq ri q'ij, ri aq'ab'.
Kétux k'u ri ija' ri k'o pa
ulew, kdk'iyik. Man retam ta
k'u ri achi jas kub'an ri jja’
kék'iyik. 28 Tzpa re wiri ulew
kub'ano chi kek'iy ri tiko'n,
kewadchinik. Nab'e kel loq ru
tux, kak'iy k'u wa'. Te k'u ri'
képe ru jolom ri triko. K'a
te ri' kechomagqir ru jolom.
29 Aretaq e chomaq chik,
chanim Kkéakoj ri ixjos chkixe'
rumal chi chaqi'j chik, xopan
ri q'ij rech ri q'atoj, —xcha
chke.

Katzijox ri K'utb'al chrij ri
ija're mostaza

30 Xub'ij chi ri Jesus:
¢Jas ruk’ kdqajunamaj wi ru
taqganik ri Dios? ¢Jas u wéch
k'utb'al Kkéqakoj chuk'utik
wa'? —Kécha'. 31 Are je' jas
ri ija' re ri tiko'n ri kab'ix
“mostaza” che. Aretaq
katikik, xa initz' wa' chkiwéch
konojel ri ija' ri e k'o cho
ruwéchulew. 32 Aretaq tikom
chik, kel log, nim na ke’
chkiwdch konojel taq ri
nik'iaj tiko'n. Kenimagir taq
ru q'ab’, je ri' chi ri chikop
ajuwokaj kekowinik kdka'n
ri ki sok, kemu'jan chupam ri
tiko'nri',—=xchariJesus chke.

Waral kdtzijox wiri ki patdin
ri kK'utb'al ri kekoj rumal ri
Jests

33Je wa' xub'an ri Jesus che
ki tijoxik ri winaq. Xukoj
k'ia taq k'utb'al chkiwéch
jas taq we ri' chutzijoxik ru
Loq' Pixab' ri Dios chke, xa

jas ri kekowin chuch'ob'ik.
34 Xaq xuwi kuk' taq k'utb'al
xeutzijob'ej ri winaq. Xukir
k'u ronojel wa' we tijonik ri'
chkiwéch ru tijoxelab' xaq pa
ki tukiel wi.

Ri Jestis kub'ano chi kiitdni
ri Kidgqiq'

35 Pa ri 'ij ri', aretaq tajin
kok ri aq'ab’, xub'ij chke
ru tijoxelab": Chujq'ax jela'
ch'dgdp che ri mar, —=xcha
chke.

36 Xekiya k'u kan ri K'ia
winaq. Ri tijoxelab' xkik'am
b'i ri Jesus pa ri barco.
T'uyul k'u wiri Are' chupam.
Xkachi'laj k'u b'i nik'iaj taq
barcos chik. 37 Xpe k'u jun
nimalaj kidqiq' ri sib'alaj k'ax
puwi' rija'. Are k'u ri nimaq
taq uwoja' tajin keb'ok pa ri
barco, je ri' chi tajin kénoj ri
barco che ri ja'. 38 K'o k'u ri
Jesus paribarco pariku'lb'al
chrij. Tajin kdwarik, u yo'm
ru jolom puwi' jun ch'dkataj.
Xepe ru tijoxelab’, xkik'asuj,
xkib'ij che: jQajtij! ¢A mat
kéxejib'la chqe chi kujkdmik?
—xecha che.

39 XKk'astaj k'u ri Jesus,
xuyaj ri kidqiq', xub'ij che ri
mar: iChattdnalog! jXaq jun
chatk'ol wi! —xcha che.

Xtdni k'u ri kidqiq', xlilob'
k'u ronojel ru wi' ri mar. 40 Te
k'u ri' xub'ij ri Jesus chke ri ti-
joxelab': ¢Jas che sib'alaj kixej
iwib'? ¢A mat kixkojon che ri
Dios? —xcha chke.

41 Xkikajmaj k'u ri xub'an
ri Jesus, isib'alaj xkixej kib'!
Kakib'ila' k'u chb'il taq kib',
kékib'ij: ¢Jachin k'u lo we achi
ri' chi ri kidqiq', xuquje’' ri ja'

re ri mar keniman che? —
xecha'.

5

K'o jun achi aj Gadarari e
k'oitzelalaj taq espiritus che

1 Xeopan ch'dgdp che ri
mar pa ri ki tinimit ri winaq
aj Gadara. 2 Aretaq elem
kub'an ri Jesus pa ri barco,
chanim xriq rumal jun achi
ri kK'o jun itzelalaj espiritu
che. Elinaq loq ri achi pa
ri campo santo chkixol ri
muqub'al. 3 Chila’ k'ut, xol
taq ri muqub'al, kdjeqi wi.
Man k'o td jachin jun ri
kowininaq  chuyuqb'axik,
pune xkixim na kuk' ximib'al
re ch'ich'. 4K'ia mul ximom
kuk' chapb'al aganaj, xuquje'
kuk' ximib'al re ch'ich'
Xeut'oqopij k'u ri ximib'al re
ch'ich’, xeupaxij ri chapb'al
aqanaj. Man k'o ti jun ri
k'o u chuq'ab' chujegb'axik
ri achi ri'. 5 Chi chaq'ab’, chi
paq'ij kak'oji ri achi ri' xol taq
ri muqub'al xuquje' pa taq
juyub’, kuraqu chi', kusok k'u
rib' kuk' taq ab'aj. 6 Aretaq
k'ut ri achi xril apan ri Jesus
chinaj, xutik anim, xe' ruk’,
xxuki chuwéch. 7 Xuraq k'u
u chi', ko xch'awik, xub'ij:
¢Jas kaj la chwe, Jesus, lal ri'
ru K'ojol ri Nimalaj Dios aj
Chikaj? Kinb'ochi'n che la
cho ri Dios, chi méb'an la k'dx
chwe, —xcha che.

8 Xub'ij wa' rumal chi ri
Jesus tajin kub'ij che: jitzelalaj
espiritu, chatel b'i che ri achi!
—XKkacha che.

9 Xuta' k'u ri Jests che,
xub'ij: ¢Jasrab'i'? —xcha che.

Xub'ijk'u cheriJesus: Rinu
b'i" are K'iyal. Jewa' rinub'i'
rumal chi sib'alaj uj k'ia, —
xcha che.

10Sib'alaj xub'ochi'j riJesus
chi métaqanik chi cheb'el b'i
pa ri tinimit ri'. 11 E sib'alaj
k'ia k'uri aq ri tajin keyuq'ux
apan chila' pa ri juyub' ri'
12 Ri itzelalaj taq espiritus
tajin keb'ochi'n che ri Jesus,
kékib'ij: Chujtaqga b'i la kuk'
ri aq rech kujok b'i chke, —
kecha che.

13 Ri Jesus k'ut xuya chke
chije'kdka'no. Xeb'el k'ub'iri
itzelalaj taq espiritus, xeb'ok
b'i chke ri aq. Konojel ri aq,
kraj ek'okieb'mil, xkik'idgb'i
kib' chutza'm ri juyub', xeqaj
k'u pa ri mar, xejiq'ik.

14E are k'uri ajyuq' taq aq
xeanimajik, xeb'e’k. Xkiya
u tzijol wa' pa ri tinimit,
xuquje' pataqrijuyub'. Xepe
k'u ri winaq che rilik jas ri' ri
xb'antajik. 13 Aretaq xeopan
ruk' ri Jesus, xkil ri achi ri
nab'e xek'oji na K'ia itzelalaj
taq espiritus che. T'uyul k'u
ri achi chila', kojom chi ri
ratz'iaq, ulinaq chi putzil.
Xkixej k'u kib' ri winaq. 16 Ri
winaq rixkilo jas rixb'an che
ri achi ri xek'oji ri itzelalaj
taq espiritus che, xuquje'jasri
xkik'ulmaj taq ri aq, xkitzijoj
k'uronojel wa' chke ri winaq
ri xkimulij kib'. 17 Xkib'ochi'j
k'uri Jesus chi kel b'i chanim
pa ri ki tinimit.

18 Okem kub'an ri Jesus pa
ri barco, ri achi ri xek'oji
ri itzelalaj taq espiritus che
xub'ochi'j ri Jesus chi kuya
che chi ke' ruk'. 19 Man xuya

td k'uri Jesus che, xane xub'jj
che: Ojla cho achoch la kuk'
ri achalaxik la, tzijoj la chke
ri e are' ronojel ru b'anom ri
Qajaw Dios che la, chi sib'alaj
xeluk'ux chela, xutoq'ob'isaj
waéch la, —xcha che.

20Xe'k'uriachi, xutzijojk'u
pa taq ri tinimit re Decapolis
ronojel ru b'anom ri Jesus
che. Xkikajmaj k'u wa' kono-
jel ri winag.

Kdikunax jun ixoq yawab',
xuquje' kdk'astajisax riu mia'lri
tat Jairo chkixol ri kdiminaqib'

21 Aretaq ri Jesus xq'ax chi
jumul ch'dqép che ri mar pa
ri barco, sib'alaj k'ia winaq
xkimulij kib' ruk'. K'o k'u ri
Are' chuchi' ri mar. 22 Xopan
k'u jun achi ruk' ri Jesus.
Are ki nimal ri winaq re ri
rachoch Dios ri tata' ri', Jairo
u b'i. Aretaq ri tat Jairo
xril ri Jesus, xxuki chuwdéch.
23 Sib'alaj xub'ochi'j ri Jesus,
xub'ij che: jRi alaj nu mia'l
tajin kakamik! jSa'j la wuk'!
Ya la ri q'ab' la puwi' rech
kutzirik, kéak'asi k'ut, —xcha
che.

24 Xe' k'u ri Jesus ruk'
E kia ri winaq ri xuquje'
xeb'e' ruk', kakipitz' k'u ri
Jests. 25 K'o k'u jun ixoq
ri xke' kab'lajuj junab' xaq
kel u kik'el. 26 Sib'alaj u
rigom k'dx pa ki q'ab' k'ia
taq kunanelab', u sachom k'u
ronojel ri k'o ruk’. Man k'o
ta k'u utzil u riqom, xane xa
tajin kénimatajik. 27 Aretaq
xuta u tzijol ri tajin kub'an
ri Jesus, xopan k'u ruk'. Xok
chkixol rik'ialajwinaq, xqeb'

chrij ri Jesus, xuchap koq ru
q'u'. 28 Kub'ij k'u pa ranima":
“Xuwi ta ne we kinchap koq
ru q'u', jkinutzir na!” —Kkacha
riixoq. 29 ChanimKk'ut, aretaq
xchaptaj ru qu' ri Jesus
rumal, xténi ru kik'el ri kelik.
Xuna' ri ixoq pa ru cuerpo
chi xkunataj che ri itzelalaj
yab'il ri u riqgom. 30 Ri Jesus
k'ut xuna' chi xel jub'iq
ru chuq'ab’ chukunaxik ri
ixoq. Chanim xutzolq'omij
rib' chkixol ri k'ialaj winaq,
xka'y k'u chke, xub'ij: ¢Jachin
ri xchapow ri watz'iaq? —
xcha'.

31 Xkib'ij k'u ru tijoxelab’
che: kil ya' la chi képitz' la
kumal ri Kk'ialaj taqg winaq!
¢Jas che kab'ij la: “¢Jachin ri
xinchapowik?” —Kkéchala, —
xecha cheriJesus.

32 Kika'ylob' k'u ri Jesus
che rilik jachin ri xb'anow
wa'. 33 Are k'u ri ixoq
ri xchapowik, xuxej rib',
xb'irb'itik, xe' ruk' ri
Jesus, xxuki k'u chuwiéch.
Kuch'ob'o chi xkunatajik
rumal ri Are', xutzijoj k'u
che ri Jesus ronojel ri qas tzij
chrij ri k'ulmatajinaq ruk'
34 Ri Jesus xub'ij che: Nan,
xkunataj la rumal chi xkojon
la chwe. Oj b'a' la, chuxlan
anima' la, xutzir k'u kan la
che riyab'il la, —xcha che.

35 Tajin kétzijon riJesus are-
taq xeopan jujun winaq, e
petinaq pa rachoch ri ki ni-
mal ri winaq re ri rachoch
Dios, xkib'ij che ri tat Jairo:
iXkdm ri mia'lla! Xaq maéyala
latz' che ri Ajtij, —xecha che
ritata'.

SAN MARCOS 5:43

36 Aretaq ri Jesus xuta ri
xb'ixik, man nim td xril wi
wa', xub'ij che ri ki nimal
ri winaq re ri rachoch Dios:
Mixej ib' la, xane xaq xuwi
kojon la chwe, —xcha che.

37 Man xraj td k'u ri
Jesus chi k'o jachin chik xe'
ruk', xane xaq xXuwi ri tat
Pedro, ri tat Jacobo, xuquje'
ri tat Juan u chaq' ri tat
Jacobo. 38 Aretaq xeopan

cho rachoch ri ki nimal ri
winaq re ri rachoch Dios,

ri Jesus xrilo chi ri winaq
kakitukij kib', xuquje' kakik'is
kib' che oq'ej, sib'alaj kakiraq
ki chi'. 39 Okinaq k'u b'i ri
Jesus pari ja, xub'ij chke: ¢Jas
che sib'alaj kéraq chi' alaq,
kék'is ib' alaq che oq'ej? Man
kdminaq ta ri ak'al, xane xa
kawarik, —xcha chke.

40 Ri e are' xa xkitze'j u
waéch ri Jesus. Ri Are' k'ut
xeresaj b'i konojel ri winaq
choja. Xeuk'amrutat,runan
ri ak'al, xuquje' taq ri rachi'l,
xok k'ub'ijawije' tutz'ul wiri
ak'al. 41 Ri Jesus xuchap ri ali
cheruq'ab’,xub'ij che: iTalita,
kumi! —=xcha che. Ri tzij ri'
kel kub'ij: jAlaj ali! Kinb'jj
chawe, jchatwalijoq! —kécha'.

42 Chanim xwalij ri ali,
xb'inik. Kab'lajuj chi k'u u
junab'. Sib'alaj xkikajmaj wa'
ri winaq. 43 Ri Jesus sib'alaj
xeupixb'aj chi makitzijoj wa'
chke nik'iaj winaq chik.
Xub'ij chi chkiya che ri ali jas
kutijo.

6

Jumul chik riJesus k'o pari
tinimit Nazaret

1 Xel b'i ri Jests chila,
xtzelej k'u b'i pa ru tinimit
ri Are', xeb'e' k'u ru tijoxelab’
ruk'. 2 Aretaq xopan ri q'ij re
uxlanem, ri Jesus xuchaplej
ki tijjoxik ri winaq pa ri
rachoch Dios.  Xkikajmaj
k'u wa' k'ia chke ri winaq
ri xeto'wik, xkib'ij: ¢Jawije'
xretamaj wi ronojel wa' ri
Are'? —kecha'. ¢Jas u wich
no'j wa' ri yo'm che? ¢Jas ta
k'u lo kub'an che ki b'anik ri
nimalaj taq kajmab'al ri tajin
keb'antaj rumal? —kecha'.
3 Are b'a’ wa' ri qolol che',*
ri ral ri nan Maria, katz ri a
Jacobo, ri a José, ri a Judas,
xuquje' ri a Simoén. E k'o k'u
ri ranab' ri Jesus quk' waral
xuquje’, —xecha'. Tzel k'u
xkita ru tzij.

4Xub'ij k'uriJesus chke: Pa
nik'iaj tinimit chik nim kil wi
ronojel g'alajisal re ru Loq'
Pixab' ri Dios. Xaq xuwi pa
ru tinimit ri are’, xuquje' chk-
ixol ri rachalal, xuquje' cho
rachoch, man nim ta kil wi
wa', —xcha chke.

5 Man xkowin td k'u ri
Jesus chub'anik jun nimalaj
kajmab'al chila’, xane xaq
Xuwi xXuya ru q'ab' pa ki
wi' kieb' oxib' yawab'ib,
xeukunaj. 8 Ri Are' xukajmaj
wa' chi man k'o td jub'iq
ri ki kojonik ri winaq che.
Xeusolij k'u taq ri alaj taq
tinimit ri e k'o chunaqaj ri
Nazaret, xeutijoj ri winaq
chila'.

Ri Jests

90

keutaq b'i ri

kab'lajuj u tijoxelab' chutz-
ijoxik ri Utzalaj Tzij re ri
Evangelio

7 Ri Jesus <xeusik'ij ri
kab'lajuj u tijoxelab' ruk/,
xuchaplej ki taqik b'i chi
kakab'il. Xuya taganik pa
ki q'ab' che kesaxik b'i ri
itzelalaj taq espiritus. 8 Xub'ij
k'u chke chi k'o jas mékik'am
b'ik, mékik'am b'i ki chim, o
ki wa, o puaq pa ri k'olib'al
ki rajil, xane xaq xuwi ri
ki ch'imiy. 9 Xuquje' xub'ij
chke chi chkikojo b'i ki xajab',
makik'am k'u b'i kieb' ki
kamixa', xane xa jun kékikoj
b'ik. 10 Xub'ij xuquje’ ri Jesus
chke: Apachike ja ri kixok wi,
chila' chixkanaj wi kanoq k'a
kixel na b'i pa ri tinimit ri,
—LKkdécha'. 11 Apachike tinimit
ri man kixk'ulax td wi, ri
man Kkéakaj taj kékitatab'ej ri
i tzij, aretaq kixel b'i chila/,
chitota’ kan ri ulew ri k'o
che taq ri iwaqan. Chib'ana
wa' chuq'alajisaxik chkij ri
winaq re ri tinimit ri' chi
man utz ta ri kdka'no, k'o ki
mak. Qas tzij kinb'ij chiwe
chi pa ri q'ij ri kdq'at na tzij
pa ki wi' ri winaq ri' rumal
ri Dios, kétan na ri' ri kdb'an
chuk'ajisaxik ki wéch ri winaq
re ri tinimit Sodoma, re ri
tinimit GomorraT chuwiéch ri
kéb'an chuk'ajisaxik ki wach ri
winaq re ri tinimit ri', —xcha

hke.
12Xeb'el k'u b'i ri tijoxelab’,
xeb'e'k, xKkitzijoj chi ri winaq
rajwaxik kékik'ex kanima/,
kékik'ex k'u ki chomanik.

* 6:3 Ri golol che' xuquje' kib'ix “ajanel” o “carpintero” che rumal ru chak.

T 6:11 Ri kieb' tzij “Sodoma” y “Gomorra” keriqtaj pa ri Diccionario, k'isb'al re

we Nuevo Testamento.

13 Xekesaj k'u k'ia itzel taq
espiritus chke ri winag.
Xuquje' xkikoj aceite chke
k'ia yawab'ib’, xekikunaj
k'ut.

Kdikdmisax ri Juan Qasal Ja'

14 Ri nim taganel Herodes
xXretamaj ri tajin kub'an ri
Jesus rumal chi konojel ri
winaq ki tom u tzijol rono-
jel wa'. Xub'ijj k'u ri tat
Herodes: Are ri Juan Qasal
Ja' ri' ri xk'astaj loq chkixol ri
kaminagib', rumal k'u ri' K'o u
kuinem ri are' chub'anik k'ia
u wach kajmab'al, —xcha'.

15E k'o k'u nik'iaj chik tajin
kékib'ij: Are ri tat Elias wa' ri
ojer ga mam, —kecha'.

Nik'iaj chik kékib'ij: Are wa'
jun chke ri ojer q'alajisal taq
re ru Loq' Pixab' ri Dios, —
xechari'.

16 Aretaq k'ut xuta wa'ri tat
Herodes, xub'ij ri are': Are
ri tat Juan wa' ri xinwesaj u
jolom, xa k'astajinaq loq chk-
ixol ri kdminagqib', —xcha'.

17(Xa k'u rumal rech ri nan
Herodias xk@misax ri Juan
Qasal Ja'.) Tzare Kk'u ri tat
Herodes xtagqan chuchapik
ri tat Juan rech kayutik kayi'
pa che’, xa rumal rech ri nan

Herodias ri xk'uli ruk' ri tat
Herodes, pune are rixoqil

ri tat Felipe ru chaq' ri tat
Herodes. 18 Xchap k'u ri tat
Juan rumal chi ri are' xub'ij
cheritat Herodes: Man taqal
td che la chi kéb'an ixoqil la
che ririxoqil ri chaq'la, xane
adwas ri kab'an la, —xcha che.
19 Sib'alaj xpe royowal
ri nan Herodias che ri tat
Juan rumal ronojel ri xub'ij.

Sib'alaj kraj u kdmisaxik. Man
kakowin tad k'ut rumal ri tat
Herodes. 20 Je ri', rumal chi
ri tat Herodes nim kéril wi
ri tat Juan, kuxej k'u rib'
chuwédch. Retam Kk'ut chi
are ]un utzalaj achi ri jikom
ranima’' cho ri Dios. Xa rumal
ri' kuchajij ri tat Juan rech
man k'o ti k'ax kidb'an che.
Aretaq K'ut ri tat Herodes

kutatab'ej ru tzij, man kuriq
taj jas kub'ano. Pune ta ne
je ri', sib'alaj xqaj chuwaéch
ri tat Herodes xutatab'ej ri
xub'ij. 21 Xuriq k'u ri nimaq'ij
re ri rok'owisaxik u junab’ ri

tat Herodes. Ri are' xub'an
jun nimalaj wi'm chke ri

winaq ri nimaq ki b'anik
ri e k'o ruk’, xuquje' chke
ri ki nimaqil ri soldados,
kachi'l ri ki nimaqil ri winaq
aj Galilea. 22 Tajin kewi' ri
rula' aretaq ri ali ri ral ri
nan Herodias xok b'i kuk’,
xuchap xojowem chkiwéch,
kéxojowik, kaxojowik. Xgaj k'u
ri ali chuwéch ri tat Herodes,
xuquje’ chkiwédch ri tajin
kewi' ruk'. Xub'ij k'u ri nim
taqanel che ri ali: Chata' b'a’
chwe jas ri kawaj, kinya k'u
na wa' chawe, —xcha che.

Z3Ritat Herodes xuchi'j che
ri ali ruk' juramento, xub'ij:
Apachike ta ne ri kata' chwe
kinya na chawe. Pune ta ne
kata' chi kinya nik'iaj chke
taq ri tinimit ri kintagan wi,
kinya na wa' chawe, —xcha
che. 24 Xel k'u b'i ri ali,
xuch'ab'ej ru nan, xub'ij: ¢Jas
ta ne ri kinta' che? —=xcha
che.

Xub'ijK'urunan: jChata' chi
kéyi' chawe ru jolom ri Juan

Qasal Ja'l —xcha che.

25 Aninaq xok chi b'i ri ali
ruk' ri nim taganel, xuta' che,
xub'ij: jKwaj chi kdya la chwe
ru jolom ri Juan Qasal Ja' pa
jun plato chanim ri'! —=xcha

e,

26 Sib'alaj xb'ison k'u ri tat
Herodes. Ri are' man kraj
taj kuk'ex ri xuchi'j che ri
ali, rumal chi xub'ij wa' ruk'
juramento chkiwdach konojel
ri rula’. 27 Chanim ri nim
taqanel xutaq b'i jun chke
ri soldados chuk'amik loq ru
jolom ri Juan Qasal Ja'. 28 Xel
k'u b'i ri soldado, xe'k, xresaj
u jolom ri tat Juan ri k'o pa
che'. Xuk'am loq pa jun plato,
xuya cherialj, ri ali k'ut xuya
che runan.

29 Aretaq xkita wa' ru tijox-
elab'ri tat Juan, xeb'e' che ri-
lik, xkik'am k'u b'i ru cuerpo,
xkiya pa jun muqub'al.

RiJests kuya ki wa job' mil
winaq

30 Xkimulij k'u kib' ruk' ri
Jests ri kab'lajuj apostolest
ri tagom b'i rumal, xKitzijoj
che ri Are' ronojel ri xka'no,
xuquje' ronojel ri xekitijoj wi
ri winaq. 31 Xub'ij k'u ri Jesus
chke: Chixsa'j wuk' xaitukiel
wi. Jo' jawije' ri man K'o t4 wi
winaq, kujuxlan k'u jun rat
chila',—xcha chke.

Je' xub'ij wa' rumal chi e
k'ia winaq ri tajin keopan
kuk', xuquje' e k'o ri tajin
keb'el b'ik, je ri' chi ri Jesus
e rachil ru tijoxelab' man
kekowin taj kewi'k. 32 Xeb'e'
ki tukiel wi pa jun barco,

xeopan chila' pa ri juyub' ri
kdtz'inowik. 33 E Kk'ia k'u ri
winaq r1 e petinaq pa taq
konojel ri tinimit chila'. Xkilo
aretaq xe' ri Jesus e rachi'l
ru tijoxelab', xkich'ob' k'u ki
wéich. Xa je ri' ri winaq chi
kagan xeb'e' ri e are' jela’
jawije' ri xeb'e’ wi ri Jesus,
ru tijoxelab'. Xkikowij b'ik,
xeopan k'u nab'e chkiwéch.
34 Aretaq xel loq ri Jesus pari
barco, xeril ri k'ialaj winaq.
Xel k'u u k'ux chke rumal
chi je' ta ne e chij ri man
k'o td kajyuq'. Ri Jesus k'ut
xuchaple;j ki tijoxik. K'ia k'ut
ri xuk'ut chkiwéch. 35 Qajem
k'u kub'an ri q'ij, ru tijoxe-
lab' xeqgeb' ruk’, xkib'ij che:
We juyub' ri' ri uj k'o wi
sib'alaj katz'inowik, b'enaq chi
k'uri q'ij. 36 Chetaqa la b'iri
winaq rech keb'e’ cho taq ka-
choch ri winaq ri e sutininaq
chqij, xuquje' pa taq ri alaj
taq tinimit ri naqaj e k'o wi,
kékilog' k'u na ri ki wa. Man
k'o t4 k'u ri kékitijo, —xecha
che.

37Xch'aw k'u ri Jesus, xub'ij
chke: Chiya ix ri kéakitijo, —
xcha chke.

Xkib'ij ru tijoxelab' che:
¢Jas ta k'u kéqa'no? A
kujkowin ta lo kuje'k ke-
galoq' kieb' cientos quetzales
kaxlan wa che tzuqub'al ke
we winaq ri'? —xecha che.

38 Xuta' k'u ri Jesus, xub'ij
chke: ¢Janipa' kaxlan wa e k'o
iwuk'?  jJiwilampe'!l —=xcha
chke.

Aretaq xketamaj, xkib'ij:
Xa job' kaxlan wa e k'olik,

i 6:30 Ri tzij “apdstol” kel kub'ij “tagom”. E kab'lajuj u taqo'n riJesusri e cha'tal

rumal.

xuquje' kieb' kadr, —xecha
che.

39 Xtagan k'u ri Jesus
chi ket'uyi ri winaq pa taq
mulaj cho ri réxalaj uwosaq.
40 Xet'uyi k'ut pa taq mulaj,
pa taq ciento, pa nik'iaj taq
ciento. 4! Ri Jesus xeuk'am
k'u ri job' kaxlan wa xuquje’
ri kieb' kir, xka'y chikaj,
xeutewchij. Te k'u ri' xeupir
ri kaxlan wa, xeuya chke ru
tijoxelab' rech kekijach wa'
chkiwéch ri winaq. Xuquje'
ri kieb' kdr xeujach chkiwach
konojel. 42 Xewi' k'u konojel,
xenoj k'ut. 43 Te ri' xekik'ol
ri ch'dqataq taq kaxlan wa,
xuquje' ri ch'dqataq kir ri
xekanaj kanog. Xub'an
kab'lajuj chikdch wa chi
ronojel. 44 E job' mil achijab’
k'ut ri e k'o chkixol ri winaq
ri xewi'k, ri xkitij ke ri wa.

Ri Jestus kdb'in puwi'rija’

45 Te k'u ri' ri Jesus xub'ij
chke ru tijoxelab' chi utz
we keb'ok pa ri barco rech
keb'e’k, kenab'ej apanoq
chuwdich ri Are' pa ri tinimit
Betsaida ch'dqép che ri mar.
Are K'u ri Jesds xkanaj kan
kuk' ri k'ialaj winaq che ki
jachik b'ik. 46 E jachtajinaq
chi k'u b'i ri winaq rumal
ri Jesus, xe' ri Are' pa ri
juyub' chub'anik orar. 47 Are
chi' ri tajin kok ri aq'ab’, ri
tijoxelab' e k'o pa ri barco
puwi'rija' punik'iajal ri mar.
Are K'u ri Jesus u tukiel kK'o
kan chuchi' ri mar. 48 Xrilo
chi ru tijoxelab’ tajin kakiriq
k'dx chub'inisaxik ri barco
rumal chi chkiwéch petinaq

wi ri kidqiq'. Xa jub'iq' kraj
man kdsaqirik aretaq xopan
ri Jesus kuk', tajin kab'in
puwi' ri ja'. U chomam ri
Jesus chi xa kok'ow chkiwéch.
49 Aretaq ri tijoxelab' xkilo
chi kdb'in ri Jesus puwi' ri
ja', xkichomaj k'ut chi are
jun xib'inel wa'. Xexib'ix k'u
rumal, xkiraq k'u ki chi'. 507Je
ri', rumal chi konojel xkilo,
sib'alaj xkixej kib'. Chanim ri
Jesus xeuch'ab'ej, xub'ij chke:
In wa', jmixej iwib’, chichajij
iwanima'l —xcha chke.

51 Xok Kk'u b'i ri Jesus pa
ri barco kuk' ru tijoxelab’,
xténi k'u ri kidqiq'. Sib'alaj
k'u xkikajmaj wa' ri tijoxe-
lab'. 52 Man okinaq t4 k'u pa
ki jolom jas kel kub'ij ri ka-
jmab'al ri xub'an ri Jesus are-
taq xujach ri kaxlan wa chke
riwinaq, xane xa ab'ajarinaq
ri kanima'.

Ri Jesus keukunaj ri
yawab'ib' pa Genesaret

53 E q'axinaq chi ch'dqip
che ri mar, xeopan chuchi'
ri ulew pa Genesaret, xkixim

k'u ri ki barco chila' chuchi'
ri mar. 5% Aretaq xeb'el b'i

pa ri barco, ri winaq chanim
xkich'ob' u wéch ri Jesus.
55 Xeb'inlob'ik, xekisolij
konojel taq ri tinimit chila'.
Are k'u ri winaq xkichaple;j
kik'amik loq ri yawab'ib' cho
taq alaj taq ch'at jawije' chi'
ri kakito chi k'o wi ri Jesus.
56 Apawije' chi' k'ut ri xopan
wi ri Jesus, we pa taq alaj
taq tinimit, we pa nimaq taq
tinimit, we k'u pa taq juyub/’,
xeyi' ri yawab'ib' pa taq ri



SAN MARCOS 7:1 94

b'e, xkib'ochi'j k'u ri Jesus
chi xuwi ta ne kuya chke chi
kékichap koq u chi' ru q'u'.
Konojel k'u ri xechapowik
xeutzir kanoq.

7

Kirigtaj K'dx rumal ri e
naq'atal wiri winaq

1Ri tata'ib’ fariseos xuquje’
juyjun chke ri tata'ib’ ti-
jonelab’ re ri Pixab' ri e peti-
naq pa ri tinimit Jerusalén
xkimulij kib' chrij ri Jesus.
2 Xekil k'ut chi jujun chke
ru tijoxelab' ri Jesus kakitij ri
ki wa, man kaka'n td k'u ke
ri e naq'atal wi ri fariseos.
Are wa' ri u ch'ajik ri rij ri ki
q'ab’, na'l kdka'n che. Tzel k'u
xkil wa' ri fariseos, xeyoq'on
chke ru tijoxelab' ri Jesus.
3 Je ri', rumal chi ri tata'ib’
fariseos, xuquje' konojel ri
nik'iaj winaq aj Israel na'l
kékich'aj ri rij ki q'ab’, te k'u
ri' kewi'k. Xaq are ki k'amom
rienaq'atal wiri ki nan Ki tat
ojer. 4Xuquje' aretaq ketzelej
loq pa ri k'ayib'al, we man
kékich'aj td kib', man kewi'
taj. Ek'ok'uk'iari e naq'atal
wi ri kdka'n ri e are', je' jas
ri ki ch'ajik ri vasos, ri t'uy,
ri ch'ich' taq laqg, xuquje’ taq
ri ki ch'at, (Xa rumal ri e
naq'atal wiri tata'ib' fariseos,
xkib'ij chi dwas ri' we man
kédka'n td ke ri winaq jas ri
kdka'n ri e are') 5 Rumal
wa' ri fariseos xuquje' ri
tijonelab' re ri Pixab' xkita'
che ri Jesus, xkib'ij che: ¢Jas
che man kéka'n ta ritijoxelab’
lajasrienaq'atal wiriganan
ga tat ojer? —kecha'. Xane

kewi'k, man na'l taj kdka'n
chuch'ajik ri rij ri ki q'ab’
nab'e, —xecha che.

6 Xch'aw k'u ri Jesus, xub'ij
chke: Qas tzij ri xub'jj ri qa
mam Isaifas ri q'alajisal re ru
Loq' Pixab' ri Dios ojer chij
alaq. Are la’' chi xa kieb' wéach
alaq, jas ri tz'ib'tal rumal, ri
kub'ij:

We winaq ri' xaq che ki chi'
kékinimarisaj nu q'ij, man
qas
kékijikib'a'
chwij,
—Kkéchari Dios.
7Xaqloq' keq'ijilan chwe.
Kékiya che tijonik xaq
Xuwi
ri ki pixab' ri winaq,
—Xkécha ri', —xcha ri qa mam
Isafas. 8Je ri, rumal chi ri
alag yo'm kan alaq ru Lodq'
Pixab' ri Dios. Chuk'exwich
k'u wa', xa jikib'am anima'
alaq chkij ri e naq'atal wi ri
winag, je'jas ri na'l ki ch'ajik
ri t'uy, ri vasos, xuquje' K'ia u
waéchrieje'taqwa'rinaq'atal
wi alaq, —xcha chke.

9 Xuquje' xub'ij chke: Ri
alag man nim td chik kil
wi alaq ru taqganik ri Dios.
Man k'o ti chi u patdn wa'
chuwéch alaq. Chuk'exwéch
wa' kab'an alaq xa jas ri
naq'atal wi alaq, —Kkéacha
chke. 10U b'im k'u kan
ri qa mam Moisés: “Nim
cheawila wi ra nan a tat,”
—Kkéacha'. U b'im xuquje”
“Jachin k'uri kuyoq' runanu
tat, tzrajwaxik kikamisax na
wa',” —kécha ri'. 11 Ri alaq
k'ut kédb'ij alaq: Xaq xuwi
rajwaxik chi kub'ij jun achi

ri kanima'

che runan u tat: “Are Corban
wa' ronojel ri kinkowinik
kinkoj cheto'ik alaq,” —kécha
chke. (Ri “Corban” kel kub'ij:
“Yo'm cho ri Dios”, —kécha'.)
12 We je' kub'ij wa' ri achi
ri', man kéya ta alaq che chi
k'o jas kub'an che ki to'ik ru
nan u tat. 13Je ri' man nim
td chik kil wi alaq ru Tzij ri
Dios,mank'otd chiupatdnru
Loq' Pixab' ri Dios chuwéch
alaq. Xaq xuwi chkij taq ri
naq'atal wi alaq kdya wi alaq
tijonik. Xuquje' k'ia ri je' taq
wa' kdb'an alaq, —=xcha ri
Jesus chke ri tata'ib' ri'.

14Ri Jesus xeusik'ij ri winaq
ruk' jumul chik, xub'ij k'u
chke: Alaq, onojel alaq,
tatab'ej alaq ri nu tzij, ch'ob'o
alaq ri kinb'ij, —ké&cha chke.
15 Man k'o td ri kutij ri
winaq ri kdkowinik Kéretzelaj

u wich ru K'aslemal. Xane
are ri kel loq pa ranima' ri

winaq, are wa' ri ketzelan
u wich ru k'aslemal. 16 We
k'o jun ri kujikib'a ranima'
chutatab'exik ri nu tzij,
jchutatab'ej b'a'l —xcha chke.

17 Okinaq chi ri Jesus pa ri
ja, u yom k'u kan ri winagq,
xepe ru tijoxelab’, xkita' che
ri Are' chrij ri k'utb'al ri xutz-
ijoj chke. 18 Xuta' k'u ri Jesus
chke, xub'ij: ¢A Xuquje' ne ri
ix man kich'ob' td wa? —
kicha'. ¢A mat iwetam chi
ronojel ri kutij ri winaq, ri
kok chupam, man kékowin t&

wa' che retzelaxik u Wach ru
k'aslemal? 19 Are je ri', rumal

chi man kok tid pa ranima’,
Xane xaq xuwi pa ri rixko'l,
kel k'u kanoq aretaq kub'an

ru chul, —xcha chke.

Xub'ij wa' chke chuk'utik
chi man k'o ti jun u wich wa
ri dwas u tijik, ri ketzeletaj
jun winaq rumal. 20 Xuquje'
xub'ij: Ri kel loq pa kanima'
ri winaq are wa' ri ketzelan
u wéch ri ki k'aslemal. 21Je
ri', rumal chi pa kanima' ri
winaq, keb'el wi loq ri itzel
taq ki chomanik, xuquje ri
etzelal ri kéka'nri e are'ri e
je' taqg wa": ru b'anik ri ni-
malaj mak ruk' ri rixoqil o ri
rachajil jun chik, rub'anik jas
ri kéka'n ri tz'i' ri xaq kékiriq
kib', man k'o td ki pixab/,
xuquje' rub'anik ri kdmisanik,
22 ri elaq'anik, ru rayixik ri
kech nik'iaj winaq chik, ri et-
zelal, ri sub'unik, ri sak'ajil
chub'anik ronojel u wach et-
zelal, ri k'dx kuna' jun chrij
junwinaq chikriutz uriqom,
ru yakik tzij chrij jun chik,
ru b'anik nimal, xuquje' ri
man kuya' ta jun chi kok tzij
pu jolom, xane xa kub'an re
ri are'. 23 Konojel wa' we
etzelal ri' keb'el loq pa kan-
ima' ri winaq, ketzeletaj k'u
ri ki k'aslemal kumal, —xcha
chke.

Jun ixoq ri man are ti aj
Israel kiikojon che ri Jests

24Xel b'iriJesus chila’, xe'k,
xopan pa Fenicia chunaqaj ri
tinimit Tiro, Xxuquje' ri tinimit
Sidéon.  Xok k'u b'i pa jun
ja. Man kraj taj chi ri winaq
kéketamaj chi k'o chila’, man
kakowin ta k'ut chuk'u'ik rib'.
25 Chanim k'ut xretamaj jun
ixoq chi ri Jesus k'o chila'. Ri
ixoq ri' k'o jun alaj ral ali ri
k'o jun itzelalaj espiritu che.

Xopan k'u ruk' ri Jesus, xxuki
chuwdéch. 26 Ri ixoq ri' man
are ta aj Israel, xane ilom u
wach pa Fenicia, ch'dqdp re
ri Siria. Xub'ochi'j ri Jesus,
xuta' toq'ob’ che chi kéresaj
b'i ri itzel espiritu che ri ral
ali. 27 Xub'ij k'u ri Jesus che:
Cheyej na la rech nab'e kiyi'
ri ki wa ri ak'alab’, chenoj
k'u nari e are’. Man utz ti
ru chapik ri ki wa ri ak'alab’,
kék'idq ta kK'u chkiwdch ri alaj
taqtz'i', —xcha che.

28 Xch'aw k'u ri ixoq, xub'jj
che ri Jesus: jJe', Tat! Xuquje'
ne ri alaj taq tz'i' ri keb'ok pa
ja kékitij ru xe'r taq ri ki wa ri
ak'alab',—xcha che.

29 Xub'ij k'u ri Jesus che ri
ixoq: Rumal we tzij ri' ri xb'ij
la, kuya' ke' la cho ja. Elinaq
chi k'u b'i ri itzel espiritu che
ri alaj aliri al la, —xcha che.

30 Xe' k'u ri ixoq cho ja.
Aretaq xopanik xuriqa ri ral
g'oyol pa ru ch'at, elinaq chi
k'u b'i ri itzel espiritu che ri
alaj ali.

Jun achi mem xuquje' so'r
kékunax rumal ri Jests

31 Xel k'u b'i ri Jesus chila’
chunaqaj ri tinimit Tiro,
xok'ow pa ri tinimit Sidomn,
xuquje' pa taq ri tinimit re
Decapolis, xopan k'u chuchi'
ri mar re Galilea. 32 Aretaq
k'o chila' xk'am loq jun so'r
achi ri xuquje' mem ruk'
ri Jesds. Ri xek'amow loq
keb'ochinik, kékita' toq'ob’
che ri Jesus chi kuya ru
g'ab' puwi' ri achi. 33 Ri
Jesus xuk'am k'u b'i ri achi
chkiwéch ri winaq pu tukiel

96 SAN MARCOS 8:4

wi. Xeunim ru wi' tagq u
q'ab' pa taq ru xikin ri achi,
xuquje' xchub'anik, xuchap
koq ri raq. 3¢ Xka'y k'u
ri Jesus chikaj, xb'iq'b'itik,
xub'ij che ri achi: jEfatal
—xcha'. Kel kub'ijj wa"
iChjagtajoq! —kécha'.

35 Chanim Kk'ut xejaqtaj
ru xikin ri achi, xuquje'
xutzir ri raq. Kékowin chi
k'ut kétzijonik. 36 Ri Jesus
k'ut keupixb'aj ri winaq chi
k'o jun makib'ij wi. Pune
sib'alaj keupixb'aj na, xa
sib'alaj kédkesaj na u tzijol wa'.
37 Sib'alaj k'u kékikajmaj ri
winaq, kékib'ij: iSib'alaj utz
kub'an ri Jesus che ronojel!
Kub'ano chi kékita chik ri
so'rab’, xuquje' kub'ano chiri
memab' kech'awik, —xecha
ri winagq.

8

Ketzugq ri kiejeb' mil winaq
rumalri Jests

1Pa taq ri q'ij ri', ki mulim
kib' sib'alaj k'ia winaq jumul
chik, man k'o ta k'u ri kakitijo.
RiJesus xeusik'ij ru tijoxelab’,
xub'ij chke: 2Kel nu k'ux chke
ri winaq rumal chi oxib' q'jj
chi wa' e k'o wuk’, man k'o ta
k'u jas kakitijo. 3 We kintagan
chke chi keb'e' cho kachoch,
maja' k'u kewi'k, ketzaqna pa
taqrib'e. Jujun k'u chke naje
petinaq wi, —xcha chke.

4 Ru tijoxelab' xech'awik,
xkib'ij che: ¢Jawije' ta k'u lo
kédkowin wi jun kuriq ri wa
che ki tzuqik wa' we winaq
ri' waral pa we juyub' ri' ri
kétz'inowik? —xecha che.



SAN MARCOS 8:5

5Xuta' k'uriJesus chke: ¢Ja-
nipa' kaxlan wa e k'o iwuk'?
—xcha'. Ri e are' xkib'ij:
iWuqub'! —xecha che.

6 Xtagan k'u ri Jesus chke
ri Kk'ialaj taq winaq chi
keku'b'i pulew. Te Kk'u ri'
xeuk'am ri wuqub' kaxlan
wa, xmaltioxinik, xeupiro.
Xeuya chke ru tijoxelab'
rech kekijach wa' chkiwéch
ri winaq. Je k'u ri' xka'no.
7Xuquje' e k'o kieb' oxib' alaj
taq kir. Ri Jesus xeutewchij
ri alaj taq kér, xub'ij chke ru
tijoxelab' chi kekijach wa'
xuquje' chkiwéch ri winaq.
8 Xewi' k'u konojel ri winaq,
xenojik.  Xekimulij k'u ri
ch'dgataq taq kaxlan wa ri
xekanaj kanoq, ronojel k'u
wa' xub'an wuqub' chikach
wa. 9 Kraj e k'o kiejeb' mil
winaq ri xewik. Te k'u
ri' xeutaq b'i ri Jesus cho
kachoch. 10 Chanim Kk'ut
xok b'i ri Jesus pa ri barco
kuk' ru tijoxelab', xeb'e' pa
Dalmanuta.

Ri tata'ib’ fariseos kdikita'
jun kajmab'al etal che ri Jests

11 Xeopan k'u ri tata'ib’
fariseos ruk' riJesus, xkichap
tzij ruk'. Te ri' xkita' che
chi kuk'ut chkiwdch jun
kajmab'al etal ri képe chikaj.
Xkib'ij wa' che rech kéaqaj ri
Jesus pa ki q'ab'. 12 Sib'alaj
xb'iq'b'it k'u ri Jesus, xub'ij:
¢Jas che kékita' etal ri winaq
re we q'ij junab' ri'? —Kkécha'.
Qas tzij ri kinb'ij chech alaq
chi man kéayi' td chi na jun
etal chke, —xcha ri Jesus.

13Xel b'i ri Jesus chkiwéch.
Xok chi jumul pa ri barco, xe'
k'u ch'dqép che ri mar.

Ri Jests kiitzijon chrij ri ki
ch'amilritata'ib’ fariseos

14 Xsach pa ki jolom ri
tijoxelab' u k'amik b'i ki
wa. Xaq xuwi jun kaxlan
wa Kk'o kuk' pa ri barco.
15 Ri Jesus xeupixb'aj, xub'ij
chke: iChitampe'  jChichajij
iwib" chuwdch ri ki ch'amil
ri tata'ib' fariseos, xuquje'
chuwdch ru ch'amil ri
Herodes! —xcha chke.

16 Xkitzijob'ela k'u kib' ri ti-
joxelab’, xkib'ij: Ri Are' kub'jj
wa' rumal chi man k'o td qa
wa ga k'amom loq, —xecha'.

17 Aretaq ri Jesus xretamaj
jas ri tajin Kkakib'ij, xub'ij
chke: ¢Jas che Kkitzijob'ela
iwib' chi man k'o td i wa? —
kéacha chke. ;A xaq are maja'
kich'ob'o, méja' kiwetamaj?
¢A xa ab'ajarinaq na ri iwan-
ima'? —kécha'. 18 Pune k'o i
waq'dch rech kixka'yik, jman
kixka'y taj! Pune K'o i xikin
rech Kkito, jman XKitatab'ej
taj! ¢A mat Kkéna'taj wa'
chiwe ri xinb'ano? —Xkécha
chke. 19 Aretaq xinpir ri job'
kaxlan wa, xinjach k'u wa'
chkiwéch ri job' mil winaq,
¢janipa' chikdch nojinaq chke
ch'dqataq taq wa ri man xKk'is
taj ri xeik'olo? —xcha chke.

iE kab'lajuj! —=xecha ri e
are'.

20 Aretaq k'ut xinpir ri
wuqub' kaxlan wa, xinjach
wa' chkiwdch ri Kkiejeb’
mil winaq, ¢janipa' chikéch
nojinaq chke ch'dgataq taqg wa

ri man xk'is taj ri xeik'olo? —
xcha chke.

iEwuqub' chikdch! —xecha
che.

21 Xub'ij k'u ri Jesus chke:
¢Jas lo wa' chi k'd maédja'
kich'ob'o? —xcha chke.

Ri Jesus kukunaj jun moy
achi pa ri tinimit Betsaida

22 Te k'u ri' xopan ri Jesus
pa ri tinimit Betsaida, e
rachi'lk'u ru tijoxelab'. Jujun
winaq xkik'am loq jun moy
achi cho ri Jesus, xkib'ochi'j
chi kuchap koq ri achi. 23Ri
Jesus xuchap ri moy che ru
q'ab’, xuyuqej b'ik, xeb'el k'u
b'i pa ri tinimit. Xchub'an
k'u pa taq u waq'dch ri moy,
xuya ru q'ab' puwi' ri achi,
xuchap koq ruwaq'dch, tek'u
ri' xuta' che: ¢A k'o ri kil 1a?
—xcha che. 24 Are k'u ri moy
xka'y aq'anoq, xub'ij: Kinwil
ri winaq chi je' ta ne e che/,
kinwil k'ut chi keb'inik, —
xcha'.

25 Ri Jesus xuya chi jumul
ru q'ab’ puwi' ri achi, xuchap
koq ru waq'dch. K4 te ri'
gas xka'yik. Xutzir kan ru
waq'dch, utz chik xkowin ri
achi che rilik ronojel. 26 Te
K'u ri' ri Jesus xutaq b'i cho
rachoch, xub'ij b'i che: Utz na
we man kok ta la pari tinimit,
man k'o td k'u ri kétzijoj la
apan che jun chik jas ri nu
b'anom che la, —xcha che.

Ri tat Pedro kuq'alajisaj
chirijesusare qas tzijriCristo
27 Xe' K'u ri Jesus, e rachi'l
ru tijoxelab’, xeopan pa taq
ri tinimit re Cesarea Filipo.
B'enam k'u ke pa ri b'e, xuta'

chke ru tijoxelab’, xub'ij:
¢Jachin ri in ri kékib'ij ri
winag? —xcha chke.

28 Xkib'ij k'u che: E Kk'o ju-
jun winaq kakib'ij chi lal ri'
ri Juan Qasal Ja', —kecha'.
Xuquje' kakib'ij jule' chik chi
lal ri' ri qa mam Elias. E K'o
chi nik'iaj k&kib'ij chi lal jun
chkeriojer q'alajisaltagreru
Loq' Pixab' ri Dios, —kecha,
—xecha che.

29 Te ri' xch'aw ri Jesus ju-
mul chik, xuta' chke: E k'u ri
iX, ¢jachin ri in ri kib'jj ix? —
xcha chke.

Xch'aw Kk'u ri tat Pedro,
xub'ij che: jLal ri' ri Cristo! —
xcha che.

30 Xeupixb'aj k'ut ri Jesus
chi maékitzijoj wa' che jachin
jun.

Ri Jesus kutzijoj chi kakdm
na
31 Ri Jesus xuchaplej ki
tijoxik ru tijoxelab’, xub'ij
chke: Rajwaxik chi ri in, in
ri' ri Ralk'ual ri Dios ri Qas
Winaq, kinrig na sib'alaj
k'ax, kinxutux na kumal ri ki
nimagil ri winaq, kumal ri ki
nimagqil sacerdotes, xuquje'
kumal ri tijonelab’ re ri
Pixab'. Xuquje' rajwaxik chi
kinkdmisax na, teri'kink'astaj
chi k'u na churox q'ij chkixol
ri Kdminaqib', —xcha chke.
32 Utz u b'ixik wa' xub'an ri
Jesus rech kékich'ob'o. Are k'u
ritat Pedro xuk'amb'iri]Jesus
u tukiel wi, xuchaplej u yajik.
33 Xutzolq'omij k'u rib' ri
Jesus, xeuka'yej ru tijoxelab’,
xuyaj ri tat Pedro, xub'ij che:
iChatel chnuwaéch, Satands! —
kécha ri Jesus. jMan kach'ob’

td k'u ru chomanik ri Dios,
xane xaq xuwi kach'ob’ ri ki
chomanik winaq! —=xcha ri'
chkiwéch.

34 Ri Jesus xeusik'ij ri
k'ialaj winaq junam kuk' ru
tijoxelab’, xub'ijj k'u chke:
We k'o jun kraj kdpe wuk' in,
rajwaxik chi mub'an xa jasri
krajriare'. Rajwaxik chutelej
ru cruz, chpet wuk' in, —
kécha'. (Kel kub'ij wa' chi ri
winaq ri' man nim td chik
kéril wi ru k'aslemal, pune
ta ne kuriq ri kdmikal rumal
rech ri Jesus.) 35 Apachin
ta ne ri kraj kuto' u wi' ru
k'aslemal cho ruwéchulew,
kdkdm k'u na wa' we winaq
ri', kutzaq na ronojel. Man
kuriq téd na ri' ri k'aslemal ri
man k'o ti u k'isik. Apachin
ta ne ri kuya ru k'aslemal
rumal wech in, =xuquje'
rumal rech ri Utzalaj Tzij re
ri Evangelio, kuto' na u wi'
ri qas u k'aslemal, —Kkécha'.
36 ;Jas ta k'u lo ri' ri kuch'ak
jun winaq we Kkérechb'ej
ronojel ruwéchulew, kutzaq
k'u na ri gas u Kk'aslemal?
37 ¢Jas ta K'u lo ri kékowin ri
winaq chuya'ik chuk'exwéch
ri qas u k'aslemal? —XKkécha
chke. 38 Apachin k'ut ri kék'ix
chwe in xuquje' che ri nu
tzij chkiwéch ri itzelalaj taq
winaq rech we q'ij junab' ri,
ri man keniman ta chi che
ri Dios, xane xa kédka'n jas ri
kékajrieare',inri'ri Ralk'ual
ri Dios ri Qas Winag, kink'ix
na xuquje' che ri winaq ri'
aretaq kintzelej loq, kinpe
k'u na ri' wachi'l ri loq'alaj

taq dngeles, knimarisax k'u na
nu ('jj jas ru nimarisaxik u
q'ij ri nu Tat, —xcha chke.

1 Te k'u ri' xub'ij ri Jesus
chke konojel: Qas tzij ri
kinb'ij chiwe chi e k'o jujun
chke ri e k'o waral chnuwéch
ri man kekdm taj k'a kékil na
chiya petinaqri' ruk' nimalaj
chuq'ab' rutaqanikri Dios pa
ki wi' ri winaq, —xcha chke.

Kik'extaj ru ka'yeb'al ri
Jesus

2 Xke' waqib' q'ij chik u
b'im kan wa' ri Jesus, aretaq
xeuk'am b'i xaq xuwi ri tat
Pedro, ritatJacobo, xuquje'ri
tat Juan ki tukiel wi, xepaqi
k'u puwi' jun nimalaj juyub'.
Xk'extaj k'u ru ka'yeb'al ri
Jesus chkiwéch. 3 Sib'alaj xju-
luwriratz'iaqriJesus, sib'alaj
saqloloj je' jas ri saq tew, je
ri' chi man k'o ta jun ch'ajal
atz'iaq cho ruwdéchulew ri je'
kédkowin chusaqarisaxik wa'
kub'ano. 4Tzkajmab'al chik,
xkik'ut kib' kieb' achijab' ri
tajin ketzijon ruk' ri Jesus, e
are k'uri qa mam Elias rachi'l
ri ga mam Moisés. 3 Xch'aw
ri tat Pedro, xub'ij kK'u che ri
Jesus: Qajtij, jsib'alaj utz chi uj
k'o waral! Qa'na oxib' mo',*
jun che la, jun che ri qa mam
Moisés, xuquje' jun che ri qa
mam Elias, —xcha che.

6 Je' xub'ij wa' rumal chi
man kuriq taj jas kub'ij,
isib'alaj k'u xkixej kib' ri
tijoxelab'! 7 Te ri' xqaj
jun sutz' chkij, xech'uqtaj

* FRrTy .
9:5 Man qg'alaj td wa' we are “mo™ o are “kéb'al”.

k'u rumal. Xch'aw k'u loq
jun chupam ri sutz', xub'ij:
iAre loq'alaj nu K'ojol wa'l
Chitatab'ej ri kub'ij, —xcha'.

8 Chanim xeka'ylob'ik, man
k'o ta chi k'u jachin ri xkilo,
xXane xaq xuwi ri Jesus k'o
kuk'.

9 Qajem ke cho ri juyub’,
ri Jesus xeupixb'aj chi k'o
madkitzijoj wi ri kilom, Kk'&
aretaq kék'astaj na ri Are/,
ri Ralk'ual ri Dios ri Qas
Winagq, chkixol ri kdminaqib'.
10 Xeniman k'u che ri Jesus,
man k'o td xkib'ij che jun
chik jas ri' ri xkik'ulmaj. Xa
xkitzijob'ej kib' chkixol chi
jas ri' ri K'astajik chkixol
ri kdminagib'. 11 Xkita' k'u
che ri Jesus, xkib'ij che: ¢Jas
che kékib'ij ri tijonelab' re ri
Pixab' chi rajwaxik kdpe nari
ga mam Elias nab'e? —xecha
che.

12 Xch'aw ri Jesus, xub'ij
chke: Tzij ri' chi képe ri qa
mam Elias nab'e, rech kub'an
na u b'anik ronojel. ¢Jas k'u
kub'ij ru Loq' Pixab' ri Dios
ri Tz'ib'talik chwij in, in ri' ri
Ralk'ualriDiosriQas Winaq?
Tz'ib'am chi sib'alaj kinriq
na k'ax, ketzelax k'u na nu
wiéch, —Kécha ri'. 13 Kinb'ij
k'u chiwe chi ya ulinaq ri
tat Elias, xka'n k'u ronojel u
wich k'dx che ri are', xa jas
ri xkaj xka'no, je' jas ri kub'ij
chrij pa ru Loq' Pixab' ri Dios
ri Tz'ib'talik, —xcha ri Jesus
chke.

Ri Jesus Kdrutzirisaj jun ala
rik'o junitzel espiritu che

14 Te k'u ri' aretaq xetzelej
loq, xeopan kuk' ri nik'iaj

tijoxelab' chik, xekil k'ialaj
taq winaq ki sutim kij ri
tijoxelab’, xuquje' e k'o jujun
chke ri tijonelab' re ri Pixab'
ki chapom tzij kuk'. 15 Aretaq
ri winaq xKkil ri Jesus, sib'alaj
xkikajmaj u wéch, aninaq
xeb'e' chuch'ab'exik, 16 Xuta'
ri Jesus chke ru tijoxelab’,

xub'ij:  ¢Jas wa' ri tajin
kichomala kuk'? —xcha
chke

17 Jun chke ri winaq
xch'awik, xub'ij che: Ajtij,
xink'am loq ri nu Kk'ojol
chuwéch la, rumal chi k'o
jun itzel espiritu che, ri u
b'anom che chi man kéikowin
taj kich'awik. 18 Apawije' ta
ne ri k'o wi aretaq ri itzel
espiritu kuchapo, kuk'idq
pulew, chila'" kuyakya wi,
kédpuluw k'u u pu chi', xuquje'
kuquch'uch'ej u ware, kdche'r
k'u u cuerpo. Xinta' toq'ob’
chke ri tijoxelab' la rech
kékesaj b'i ri itzel espiritu che,
man xekowin ta k'ut, —xcha
che.

19 Xch'aw chi ri Jesus,
xub'ij: Ay, winaq, alaq ri'
rech we q'ij junab' ri', man
kékojon td alaq! —Kkacha'. ¢A
are lo kaj alaq chi xaq are'
kink'oji uk' alaq ronojel q'ij,
chi kinchajij paciencia uk'
alaq? —Kkéacha'. iK'ama b'a'
alaq loq ri ala chnuwéch! —
xcha chke.

20 Xkik'am k'u loq ri ala
ruk'. Aretaq ri itzel espiritu
xril ri Jesus, chanim xuyakya
ri ala, xtzaq k'u ri ala pulew,
xuwolqotij rib’, xpuluw u pu
chi'. 21Xuta'riJesus che ru tat
ri ala, xub'ij: ¢Jampa' xuchap
wa' we k'dx ri'? —xcha che.

Xub'ij ru tat: Tzpa ru
ch'utinal, —=xcha'. 22 K'ia
mul ri itzel espiritu kuk'idq
ri ala pa ri q'aq', pa ri ja'
chukémisaxik. We k'u k'o jas
ri kdkowin la chub'anik che,
toq'ob'isaj la ga wach, jchujto'
la! —=xcha che.

23Xub'ijk'uriJesus che: We
kékowin la kékojon la chwe,
jronojel kuya' kéb'anik rumal
ri winaq ri kékojonik! —xcha
riJesus che.

24 Chanim ruy tat ri ala ko
xch'awik, xub'ij: jTat, kinko-
jonik! iChinto' b'a' la rech
kinkojon na mds! —xcha che.

25 Aretaq ri Jesus xrilo chi
k'ia winaq tajin kékimulij
kib' chrij, xuyaj ri itzelalaj
espiritu, xub'ij che: Itzelalaj
espiritu ri kab'an mem, ri
xuquje' kab'an so'r chke ri
winaq, katintaqo chi chatel
che ri ala, jmatok chi jumul
che! —xcha che.

26 Xuraq k'u u chi' ri itze-
lalaj espiritu, sib'alaj xuyakya
kan ri ala, xel k'u b'i che.
Xkanaj kan ri ala je' ta ne
kéminaq, je ri' chi e K'ia ri
xkib'ij: iXkdmik! —xecha'.
27 Ri Jesus k'ut xuchap ri ala
che ru q'ab’, xuyako. Xtak'i
k'u aq'anri ala.

28 Okinaq chi k'u ri Jesus
pa jun ja, xepe ru tijoxelab’,
xkita' che ri Jesus pu tukiel
wi, xkib'ij: ¢Jas che ri uj man
xujkowin téd che resaxik b'i
ri itzelalaj espiritu? —xecha
che.

29 Xub'ij k'u ri Jesus chke:
Xaq xuwi rumal ru b'anik
orar xuquje' ri u b'anik
ayunar kel b'i jun itzelalaj

espiritu ri je' u b'anik wa/,
—xcha ri Jesus chke ru
tijoxelab'.

Ri Jesus kutzijoj apan ju-
mul chik chi kikdm na

30 Aretaq xeb'el b'i chila,
xeb'e'’k, xeok'ow Kk'u pa
Galilea. Man kraj ta k'u ri
Jesus chi k'o jun Kkéretamaj
chi k'olik. 31 Je ri, rumal
chi ri Jesus tajin keutijoj ru
tijoxelab’, xub'ij chke: Ri in,
in ri' ri Ralk'ual ri Dios ri Qas
Winag, kinjach k'unain pa ki
gq'ab' ri winaq, kinkikdmisaj
na ri e are', —kéacha'. Pune
in kdminaq chik, kink'astaj
k'u na churox q'ij chkixol ri
kédminaqib', —xcha chke. 32Ri
e are' k'ut man xkich'ob' ta
ri tajin kub'ij chke, xkixej k'u
kib' chuta'ik che.

Ri tijoxelab' Kkdkichomala'
kib' chrij jachin chke rinim na
ub'anik

33 Xeopan k'u pa ri tinimit
Capernaum. Aretaq ri Jesus
ya k'o chik pari ja, xuta' chke
ru tijoxelab’, xub'ij: ¢Jas ri'
ri tajin kichomala iwib' chrij
aretaquj petinagparib'e? —
xcha chke.

34 Man xech'aw td Kk'ut
rumal chi ri e are' tajin

kékichomala' kib' pa ri b'e
chrij jachin chke are ri nim
na u b'anik. 35 Xt'uyi k'u ri
Jesus, xeusik'ij ri kab'lajuj u
tijoxelab’, xub'ij chke: We k'o
jun ri kraj kok che ki nimal ri
winagq, rajwaxik kub'ano chi
man nim ta u b'anik chkixol,
xane kok na che paténil ke
konojel, —xcha chke.

36 Xuk'am Kk'u ri Jesus
jun alaj ak'al, xutak'ab'a

pa ki nik'iajal ri tijoxelab'.
Xuq'aluj k'ut, xub'ij chke:
37 Apachin ri kdk'amow we
ak'al ri' rumal wech in, in
ri' kinuk'amo. Apachin k'u
ri kinuk'am in, man =xaq
xuwi td ri in kinuk'amo,
xane xuquje' are kuk'am ri
xintagow loq, —xcha chke ru
tijoxelab'.

Apachin ri man ku-
juk'ulelaj taj are jun quk’

38 Xub'ij k'u ri tat Juan che
ri Jesus: Ajtij, qilom jun achi
ri man jun td quk' ri tajin
kukoj ri b'i' la che kesaxik b'i
ri itzel taq espiritus. Ri yj
xqaq'l k'u kanoq rumal chi
man jun ta quk',—xcha che.

39Xub'ij k'uriJesus: Miq'ila
chik, —kécha'. Rumal chi
man k'o t jun ri kukoj ri
nu b'i' chub'anik jun nimalaj
kajmab'al, te k'u ri' chanim
kub'jj tzij ri man utz taj chwij
in. 40 Apachin k'u ri man ku-
juk'ulelaj taj, are jun ri' quk/,
—LKkdécha'. 41 Apachin ri kuya
jun vaso joron chiwe parinu
b'i' rech kitijo xa rumal chi ix
rech ri Cristo, qas kuriq na ri
tojb'al re, —xcha chke.

Kdkirig K'dx ri winaq ri
kdka'no chi jun winaq chik
kuriqrib'eri man utz taj

42 Apachin k'u ri kub'ano
chi jun chke we ch'utiq ri' ri
kekojon chwe kuriq ri b'e ri
man utz taj, are utz ri' we
ta kdxim jun ka' re molino
chuqul ri winaq ri', kik'idq ta
k'u b'i pa ri mar. 43 We tara
q'ab' kub'ano chi ri at kariq
ri b'e ri man utz taj, chaq'ata
apanoq. Are utz na chawe

we kariqnariqas ak'aslemal
pune at kut, chuwéch ri k'o
kieb' a g'ab’ kate' pa ri k'atik
jawije' k'o wi ri q'aq' ri man
kéchuptaj taj. 44 Chila' k'ut
man kekdm td wi na ri ixjut
ri kékitij ri ki tijol ri winag,
man kéchuptaj td k'u ri q'aq'.
45 We ta ri awaqan kub'ano
chi at kariq ri b'e ri man utz
taj, chaq'ata apanoq. Are
utz na chawe we kariq na
ri qas a k'aslemal, pune xa
jun awaqan k'olik, chuwéach
ri k'o kieb' awaqan katk'idq
b'i pa ri k'atik jawije' k'o wi
ri q'aq' ri man Kéchuptaj taj.
46 Chila’ k'ut man kekdm ta
wi na ri ixjut ri kakitij ri ki
tijol ri winaq, man kéchuptaj
td k'u ri q'aq’. 47 We ta k'u
ra waq'dch kub'ano chi ri at
kariq ri b'e ri man utz taj,
chawesaj apanoq. Are utz
na chawe katok chkixol ri
winaq ri kédtagan ri Dios pa
ki wi', pune xa jun a waq'dch
k'olik, chuwéch ri k'o kieb'
a waq'dch, katk'idq b'i pa ri
k'atik jawije' k'o wiri q'aq' ri
man kéchuptaj taj. 48 Chila’
k'ut man kekdm td wi na ri
ixjut ri kakitij ri ki tijol ri
winaq, man kéchuptaj td k'uri
q'aq'.

49 Konojel winaq kékiriq na
k'ax je' ta ne chi kéyi' q'aq’
pa ki wi' junam jas ri kéyi' ri
atz'am puwi' ronojel awaj ri
kédkamisax chusipaxik cho ri

Dios. 50 Utz ri atzam. We
k'u man k'o td chik u tzayil

ri atz'am, ¢jas ta k'u lo kikoj
chik chutzayixik? Chk'ol utzil
pa iwanima' je' jas ri utza-
laj atz'am, man kixch'ojin ta

k'ut, —xcha ri Jesus chke.

10

RijJesus kuya tijonik chrijri
kijachik kib' juk'ulaj winaq

1 Xel k'u b'i ri Jesus pa ri
tinimit Capernaum, xe' pa
Judea, xuquje' xe' ch'dqap che
ri nima' Jordan. Xkimulij
k'u kib' k'ia winaq ruk' ju-
mul chik. Ri Jests jumul
chik xeutijoj jas ri naq'atal wi
ri Are'. 2 Xeopan k'u jujun
tata'ib’ fariseos ruk' ri Jesus,
xkita' k'u che we taqal che
jun achi kujach b'i ri rixo-
gil. Xa xkib'ij wa' che ri Jesus
rech kéqaj ri Are' pa ki q'ab'.
3Xch'aw ri Jesus, xub'ij chke:
¢Jas pu ri xtaq wi alaq rumal
ri ga mam Moisés? —xcha'.

4 Xkib'ij k'u ri tata'ib’
fariseos: Ri qa mam Moisés
xuya' chqe chi jun achi kuya'
kutz'ib'aj jun wuj ri kub'ij
wi chi ri achi kujach b'i ri
rixoqil, xa je ri' k'ut kéjach b'i
riixoq, —xecha che.

5Xub'ij k'uriJesus chke: Xa
rumal chi sib'alaj ab'ajarinaq
ri anima' alaqg, are rumal ri'
xtz'ib'ax wa' we taqanik ri'
chech alaq rumal ri ga mam
Moisés, —kacha chke. 6 Tzpa
ru chaplexik loq ronojel, are-
taq ri Dios xuchap u b'anik
ruwdchulew, “chiachichiixoq

xeub'an ri Dios”. 7 “Rumal
wa' jun achi kuya kan ru nan
utat, katuni k'unaruk'ririxo-
gil. 8 Xa e jun na ri kieb' ri',”
—Kkécha ri'. Je k'u ri' man e
kieb' ta chik, xane xa e jun
wa'. 9 Rumal k'u ri' jas ri
xeutunub'a ri Dios, méjach ki

wéach wa' rumal ri winaq, —
xcha ri Jesus chke ri tata'ib’
fariseos.

10 Aretaq e k'o chik pa ja,
ri tijoxelab' xkita' che ri Jesus
chi kub'jj chi na jumul chik
jas kel kub'ij ri' ri xtzijox ru-
mal. 11 Xub'ij k'u ri Jesus
chke: Apachin ri kujach b'i
ri rixoqil, ké&k'uli chi k'u na
ruk’ jun ixoq chik, ri achi ri'
kub'an ri nimalaj mak ri dwas
u b'anik chrij ri nab'e rixoqil.
12 We are ri ixoq kujach b'i
ri rachajil, kdk'uli chi k'u na
ruk' jun achi chik, ri ixoq ri'
kub'an ri nimalaj mak ri dwas
u b'anik chrij ri rachajil, —
xcha ri Jesus chke ru tijoxe-
lab'".

Ri Jesus keutewchij ri
ak'alab’

13 Ri winaq xekik'am loq
ri ak'alab’ cho ri Jesus rech
kuya ru qg'ab' pa ki wi'
Xeyaj k'u ri winaq kumal ri
tijoxelab'. 14 Aretaq xril ri
Jesus chikeyajon ri tijoxelab’,
xpe royowal, xub'ij chke:
Chiya chke ri ak'alab' chi
kepe wuk', meiq'atej rumal
chi ru taqanik ri Dios pa ki
wi' ri winaq are Kkech ri e je'
taq wa', —kdcha'. 15 Qas tzij
ri kinb'ij chiwe chiapachinri
man kuk'am té ri' ru taqanik
riDiosje'jasrikub'anjun alaj
ak'al, man kéyi' td k'u che chi
kétaqan ri Dios puwi', —xcha
chke.

16 Ri Jesus xeuq'aluj ri
ak'alab’, xuya k'u ru q'ab’ pa
ki wi', xeutewchij.

Kopan jun q'inomalaj ala
ruk'rijests

17 Aretaq ri Jesus xutaqej
chi ru b'e, chanim xpe
jun ak'al achi ruk', xxuki
chuwéch, xuta' che, xub'ij:
Utzalaj Ajtij, ¢jas kinb'an in
rech kinriq ri k'aslemal ri
man k'o td u k'isik? —=xcha
che.

18 Xub'ij k'u ri Jesus che:
¢Jas che kab'ij utz chwe? jMan
k'o td jun qas utz, xane xaq

xuwi ri Dios! —Kkécha che.
19 Awetam k'u ri kétagan

wi ru Loq' Pixab' ri Dios:
“Matkdmisanik, mab'an ri
nimalaj mak ri dwas u b'anik
ruk'ririxoqil jun winaq chik,
mab'an ri elaq', mab'an tzij
chrij jun winaq chik, mab'an
sub'unik che jun winaq chik
che resaxik ri rech ri are’,
nim cheawil wi ra nan a tat,”
—kécha ri', —=xcha ri Jesus
che.

20 Xub'ij k'u ri achi che:
Ajtij, ronojel wa' nu tagem
tzaretaq in ak'al na, —xcha
che.

21 Ri Jesus ko xka'y che
ri achi, sib'alaj loq' xril wi,
xub'ij che: K'o jun jasach
chik ri k'a maja' kab'ano.
Cheak'iyij konojel ri jastaq
awe, chaya ri rajil chke ri
meb'a'ib’. Kak'oji k'u na ra
g'inomal chila' chikaj. Jo',
tasa'j wuk', chatelej k'u ra
cruz, —xcha che. (Kel kub'jj

wa' chi man nim t4 chik Kkéril
wi ru k'aslemal, pune ta ne

kuriq ri kdmikal rumal rech ri
Jesus.)

22 Xk'extaj k'u ru wéch ri
achi, xk'axk'ob' ri ranima’' ru-
mal ri xub'ij ri Jesus che.
Xb'isonik xe'k, rumal chi k'ia
u q'inomal k'olik.

23 Xka'y ri Jesus pa taq u
xkut, xub'ij chke ru tijoxe-
lab": jsib'alaj k'dx kakitij ri
g'inomab' keopan ruk'ri Dios
rech kétagan pa ki wi'l —xcha
chke.

24 Ri tijoxelab’ xkikajmaj
ri xub'ij chke, man xkiriq ta
chik jas xkamno. Xch'aw chi
jumul ri Jesus, xub'ij chke:
Qachalal, qas k'ax kakitij ri
winaq ri kéku'b'i ri kanima'
chrij ri g'inomal, keopan ruk’
ri Dios rech kitagan pa ki

wi. 25 Are man k'dx td ri
rok'owisaxik jun kiej camello

pa ru julil jun tisomb'al
b'aq chuwéich ri ropanik
jun q'inom ruk' ri Dios rech
kétaqan puwi', —xcha chke.

26 Sib'alaj xkikajmaj wa' ri
tijoxelab’, xkib'ij k'u chb'il
taq kib": ¢Jachin ta k'u lo ri
kékowinik kuriq ru tob'anik ri
Dios? —xecha'.

27 Ri Jesus tajin keuka'yej,
xub'ij k'u chke: Man kekowin
td ri winaq chub'anik wa/,
kakowin k'u na ri Dios che,

rumal chi ri Dios kékowin
chub'anik ronojel, —xcha

chke.

28 Ri tat Pedro xuch'ab'ej ri
Jesus, xub'ij: Tat, chilampe la
chiriuj qa yo'm kan ri jastaq
ge, uj k'o uk'la, —=xcha che.

29Xub'ijk'uriJesus: Qas tzij
ri kinb'ij chiwe chi man k'o
td jun ri kuya kan rirachoch,
ri rachalal, ru nan u tat, ri
rixoqil, ri ralk'ual, ri rulew
rumal wech in, xuquje' ru-
mal rech ri Utzalaj Tzij re ri
Evangelio, 30 ri mat kuriq na
kamik pa taq we q'ij junab’
ri' jun ciento mul ri e je' taq

wa', ri rachoch, rachalal, ru
nan, ralk'ual, rulew, pune
ruk' k'dx ri kéb'antaj che ku-
mal ri winaq. Xuquje' kuriq
na ru k'aslemal ri man k'o ta
u K'isik pa taq ri q'ij ri junab’
ri kepe na, —kécha chke. 31 E
k'ia chke ri winaq ri nim keil
wi kidmik, man nim ta chi na
keil wi pa ri q'jj ri', xuquje’
e k'o ri man nim ta keil wi
ké&mik, nim k'ut keil wi na, —
xcha chke.

Ri Jesus kutzijoj jumul chik
chi kdkdam na

32 E b'enaq k'u pa ri be,
paqalem kéka'n pa Jerusalén,
nab'ejinag k'u ri Jesus
chkiwéch ru tijoxelab'. Ri e
are' sib'alaj xkikajmaj u wéch
ri Jesus. Konojel ri e teren
chrij sib'alaj kixe'm kib'. Ri
Jesus xeusik'ij jumul chik ri
kab'lajuj u tijoxelab’ ruk' pa
ki tukiel wi, xuchaplej k'u u
b'ixik chke ri kdb'an na che.
33 Xub'ij k'u chke: Chiwil-
ampe’, b'enam ge, tajin kuj-
paqi pa ri tinimit Jerusalén.
Kinjach k'u na in, in ri' ri
Ralk'ual ri Dios ri Qas Winaq,
pa ki g'ab' ri ki nimaqil ri
sacerdotes, xuquje' pa ki
q'ab' ri tijonelab’ re ri Pixab'.
Kékiq'at na tzij pa nu wi'
chi kinkdmisax na, kinkijach
k'u na pa ki q'ab' ri nik'iaj
winaq chik. 34 Kéketz'b'ej na
nu wach, xuquje' kakichub'aj
na nu wich. Kinkirapuj na,
kinkikdmisaj. Kink'astaj chi
k'u na churox q'ijj, —xcha ri
Jesus chke.

Ri tat Jacobo, ri tat Juan
kdikita' jun toq'ob’ che ri Jests

35 Xegeb' k'u ru k'ojol ri
tat Zebedeo ruk' ri Jesus, e
are' ri tat Jacobo, ri tat Juan,
xkib'ij k'u che: Qajtij, kéqaj
chi kéb'an la chqe apachike u
waéch toq'ob’ ri kdqata' che la,
—xecha che.

36 Xub'ij ri Jesus chke: ¢Jas
k'u kiwaj chi kinb'an chiwe?
—=xcha chke.

37 Xkib'ij k'u che: Aretaq
kénimarisax ri q'ij la, kdtagan
chi la pa ki wi' konojel, ya
la chge chi kujt'uyi na uk'
la, chi jun chqge kék'oji pa ri
wikidq'ab' 1a, ri jun chik pa ri
mox('ab'la, —xecha che.

38 Xub'ij k'u ri Jesus chke:
iMan kich'ob' taj jas u wéich
toq'ob’ ri kita' chwe! —Kkéacha
chke. ¢A kixkowinik kich'jj
na ri k'dx ri kinriq na in,
kitij k'u na iwe ri k'o pa ri
vaso ri kintij na we in? ¢A
kixkowinik kéb'an i gasna' ix
jasriqasna'rikdb'an na chwe
in? —xcha chke.

39 Xkib'ij k'u che:
jkowinik, —xecha che.

Xub'ij k'uriJesus chke: Qas
tzij kitij na iwe ri k'o pa
ri vaso ri kintij na we in,
xuquje' kdb'an na i qasna' jas
rigasna'rikab'an na chwe in,
—Kkécha chke. 40 Are k'u ri
t'uyulem pa ri nu wikidq'ab',
we ne parinumoxq'ab’, man
kuya' taj kinya in chiwe. Are
wa' kech ri e cha'tal rumal
ri Dios chi ket'uyi pa taq ri
t'uyulib'al ri', —xcha chke.

41 Aretaq ri lajuj tijoxelab’
chik xkita u b'ixik ronojel
wa', xpe koyowal ri e are'
chke ri tat Jacobo, ri tat
Juan. 42Xeusik'ij k'u ri Jesus,

Ku-

xub'ij chke: Ri ix iwetam chi
ri winaq ri ya'tal chke chi
ketaqan pa ki wi' ri nik'iaj
winaq chik, qas tzij e k'o ri'
pa ki q'ab’. Ri ki nimagqil
winaq Kketagan pa ki wi'
xuquje’, —Kkéacha'. 43 Man je'
td k'u wa' ri ix, xane apachin
chiwe ri kraj chi nim kil wi,
rajwaxik chi kok na wa' che
paténil iwe. 44 Apachin chiwe
ri kraj kok che i nimal ix,
nab'erajwaxik chi kok na che
paténil ke konojel, —kécha'.
45 Are je ri', rumal chi ri in,
in ri' ri Ralk'ual ri Dios ri
Qas Winaq, man in petinaq
taj rech kinpatanixik, xane
rech kinpaténin chke nik'iaj
chik, xuquje' rech kinya ri
nu k'aslemal che tojb'al re ri
ki tzoqopixik k'ia winaq, —
xchariJesus chke.

Ri Jesus kukunaj ri moy
achi, Bartimeoub'i’

46 Xeopan k'u pa ri tinimit
Jeric6. Elem chi k'u b'ik
kub'an ri Jesus pa Jerico,
e rachil k'u ru tijoxelab’
xuquje' k'ialaj taq winaq
chik. K'o k'u jun moy achi,
Bartimeo u b'i, t'uyul chi' ri
b'e, are k'u jun molonel wa',
uk'ojolritat Timeo. 47 Aretaq
xuto chi tajin kok'ow ri Jesus
aj Nazaret, ko xch'awik,
xub'ij: jTat Jesus, ralk'ual kan
ri gqa mam David, toq'ob'isaj
la nuwéch! —xcha'.

48 E k'ia ri winaq ri xkiyajo,
xkib'ij che chi chutz'apij u
pu chi'. Ri are' k'ut xa man
kuta taj, xane mds ko na
xch'awik, xub'ij: jRalk'ual kan

ri ga mam David,” toq'ob'isaj
la nu wach! —xcha'.

49 Xtak'i k'u ri Jesus, xub'ij:
Sik'ij b'a' alaq loq, —=xcha
chke.

Xkisik'ij k'u loq ri moy,
xkib'ij che: iChachajij awan-
ima'!l jChatwalijoq! Ri Jesus
tajin katusik'ij, —xecha che.

50 Ri are' k'ut xuroqij kan
ru q'u' jela’, chanim xwali-
jik, xe'k, xopan ruk' ri Jesus.
51 Xch'aw k'u ri Jesus, xub'ij
che: ¢Jaskajla chikinb'an che
la? —xcha che.

Xub'ij ri moy che: Ajtij,
kwaj kinka'y jumul chik, —
xcha che.

52 Xub'jj ri Jesus che: Kuya'
ke'la. Ya xutzir la rumal chi
xkojon la chwe, —xcha che.

Chanim k'ut xkowinik
xka'yik, xteri b'i chrij ri Jesus
parib'e.

11

Kok ri Jesus pa ri tinimit
Jerusalén

1 Aretaq naqaj chik e k'o
wi che ri tinimit Jerusalén,
chkiwédch ri tinimit Betfagé
ruk’ ri tinimit Betania, tajin
keok'ow chuxe' ri Ujuyub'al
Olivos, ri Jesus xeutaq b'i
kieb' chke ru tijoxelab'
2 Xub'ij chke: Jix pa ri alaj
tinimit ri k'o apan chqawéch.
Aretaq kixopan chila' kiriq
na jun burro yuqulik. Man
k'o td jun winaq kiejeninaq
chrij, —kécha'. Chikira',
chik'ama loq, —kéacha chke.
3 We k'o jun kub'ij chiwe:
¢Jas che kib'an wa'? —Kkécha

%
10:48 Ri “Ralk'ual kan ri ga mam David” kel kub'ij “To'l Qe”, junam jas ri tzij

“Cristo” o “Mesias”.

ne chiwe. Chib'ij che: Xa
kajwataj che ri Qajaw Jesus,
chanim k'ut kutzelej chi na
loq che la, —kixcha che.

4 Xeb'e' k'u ri tijoxelab’,
xekiriqa kK'uriburroparib'e,
yuqul koq chuchi' ri porta.
Xkikir k'ut.

5 Jujun chke ri a tak'atoj
chila’ xkib'ij chke: ¢Jas
kib'ano_kikir ri burro? —
xecha chke.

6 Ri tijoxelab' xkib'ij chke
jas ru b'im b'i ri Jesus. Xyi'
k'u chke chi kékik'am b'ik.
7 Xkik'am k'u b'i ri burro,
xkiya che ri Jesus. Xkiya ri ki
q'u' chrij, xkiejen k'u ri Jesus.
8 E k'ia winaq xkilik' ri ki q'u’
pa ri b'e, xuquje' k'o jujun
chikrixekiyauxaqtaqche'ri
xekich'upula pa taq rijuyub'.

9 Ri winaq ri e nab'ejinaq
chuwéch ri Jesus, xuquje' ri
e teretoj chrij, ko xech'awik,
xkib'ij: jChnimarisax u q'ij ri
Dios! {Utz re ri petinaq pa ru
b'i' ri Qajaw Dios! —kecha'.
10;Tewchim b'a'ri' ri taqanik ri
képe na pa qa wi'! Tzare wa'
ri taqanik ri xchaplex nab'e
rumal ri qa mam David. jChn-
imarisax u ('ijj ri Dios! —
xecha'.

11 Xopan k'u ri Jesus pa
ri tinimit Jerusalén, xok pa
ri nimalaj rachoch Dios.
U ka'ylob'em chik ronojel,
b'enaq chi k'u ri q'ij, xel b'ik,
xe' pa Betania, e rachi'l ri
kab'lajuj u tijoxelab'.

Ri Jesus kuyaj ri u che'al
higos riman k'o td u wéch

12 Chukab' q'ij k'ut, aretaq
tajin ketzelej loq, e petinaq
paritinimit Betania, xnum ri

SAN MARCOS 11:18

Jesus. 13Xril k'u apan chinaj
jun u che'al higos, rdx k'u ru
xaq. Xe'riJesus che rilik we
k'o u wiach kuriqa'. Aretaq
xopan ruk' ri che', man k'o ta
k'u u wéch xuriqo, xane xaq
xuwi ru xaq k'olik. Je ri', ru-
mal chiméja' ruq'ijol rihigos.
14 Xch'aw Kk'u ri Jesus, xub'ij
che ri che": K'o jun métijow
chik ra wéch, —xcha che.

Xkita k'u wa' ru tijoxelab'.

RiJesus kujosq'ij rinimalaj
rachoch Dios

15 Te k'u ri', aretaq xeopan
pa Jerusalén, xok b'i ri Jesus
pa ri nimalaj rachoch Dios,
xuchaplej kesaxik b'i ri
ajk'ayib’, xuquje' ri kekiloq'
taq jastaq chupam ri nimalaj
rachoch Dios. Xeutzaq ri
ki mesa ri k'exal taq puagq,
xuquje' xeutzaq ri ki tem ri
ajk'ay taq paloméax. 16 Man
xuya'td k'uriJesuschik'ojun
kok'ow chupam ri nimalaj
rachoch Dios ri ruk'am
reqan. 17 Xeutijoj k'u ri
winaq, xub'ij chke: Tz'ib'am
k'u wa' pa ru Loq' Pixab' ri
Dios, kub'ij: “Ri wachoch in,
are jun ja ri kab'an wi orar”
—kuchixik. “Je k'u u kojik
wa' kumal konojel winaq,”
—Xkécha ri'. Xuquje' xub'jj
ri Jesus: Ri alaq k'ut, jun
kachoch elaq'omab’ b'anom
alaq che, —xcha chke.

18 Xkita k'u wa' ri ki
nimaqil sacerdotes xuquje'
ri tijonelab' re ri Pixab'. Xa
je ri' xkitzukuj jas kéka'n
chukédmisaxik. Je' xkan wa'
rumal chi xkixej kib' cho ri
Jesus, rumal chi konojel ri
winaq kékikajmaj ru tijonik ri

Are'. 19 Are chi' k'ut tajin kok
ri aq'ab’, xel b'i ri Jesus pa ri
tinimit.

Kikdmruche'al higosriya-

jtajinaq rumalri Jesus

20 Aq'ab’ k'ut, chukab’
q'ij tajin keok'ow pa ri b'e,
xkilo chi ru che'al higos
chaqi'jarinaq chik ronojel.
21Xna'taj k'uwa' cheri tat Pe-
dro, xub'ij che ri Jesus: Ajtij,
ichilampe la! Ru che'al higos ri
xyaj la, ya chaqi'jarinaq chik,
—xcha che.

22Xch'aw k'u ri Jesus, xub'ij
chke ru tijoxelab': jTzrajwaxik
b'a’ kijikib'a iwanima' chrij ri
Dios! —kécha chke. 23 Qas tzij
ri kinb'ij chiwe chi apachin
ri kub'ij che we nimalaj
juyub' ri': “Chawesaj awib'
chi', chak'idqa b'i awib' pa
ri nimalaj ja',” —we kécha
che. We ta kub'ij wa', man
kéakieb'lan td k'u u k'ux, xane
kujikib'a u k'ux chi ri kub'ij
kéb'antaj na, qas kdb'antaj k'u
na wa'. 24 Rumal wa' kinb'jj
chiwe chi aretaq k'o kita' che
ri Dios aretaq kib'an orar
chijikib'a iwanima' che ri
Dios chi kik'amo, kéab'antaj
k'u na wa' chiwe, —Kkécha'.
25 Amaq'el k'ut aretaq kib'an
orar, we k'o jun k'dx pa
iwanima' chrij jun winaq
chik, chisachaumak,rechrii
Tat ri k'o chikaj kuya' kusach
ri i mak ix xuquje’. 26 We k'u
man kisach ta ki mak nik'iaj
chik, rii Tat ri k'o chikaj man
kusach ta ri i mak ix, —xcha
chke.

K'o taqanik pu q'ab'riJests

27Xetzelej chib'ik, xeb'e' pa
ri tinimit Jerusalén. Ri Jesus
tajin kub'inib'ej u pam ri ni-
malaj rachoch Dios, aretaq ri
ki nimaqil sacerdotes, ri ti-
jonelab’ re ri Pixab', xuquje'
ri ki nimaqil ri winaq xeopan
ruk'. 28 Xkib'ij k'u che: ¢Jachin
xtaqow la chi kdb'an la rono-
jel wa' we ri'”? ¢Jachin lo ri
yo'winaq che la chi je' kdb'an
la wa'? —xecha che.

29 Xub'ij ri Jesus chke:
Ri in xuquje' k'o ri Kkinta'
chech alaq. We kékowin
alaq chub'ixik chwe jas ri
kinta', kinb'ij na chech alaq
jachin ri yo'winaq chwe
chi k'o tagqanik pa nu q'ab’
rech je' kinb'an wa', —kécha
chke. 30B'ij alaq chwe jachin
xtaqow ri tat Juan chub'anik
ri qasna’, we are ri Dios o are
ri winaq, —xcha chke.

31 Xkichapla u tzijob'exik
kib', xkib'ij: We kéqab'ij chi
are ri Dios xtaqowik, kub'jj
na ri Jesus chqe: “¢Jas k'u che
man xikoj taj?” —Xkécha na.
32 ;Akégab'ijtak'utchieareri
winaq xetaqowik? —Kkecha'.

Kékixej k'u kib' chkiwéch
ri winaq rumal chi elinaq
chi saq chkiwdch ri winaq
chi qas tzij ri tat Juan are
q'alajisal re ru Loq' Pixab' ri
Dios. 33 Rumal wa' xKitzelej
u wich u tzij ri Jesus, xkib'ij
che: jMan getam taj! —xecha
che.

Ri Jesus xch'awik, xub'ij
chke: Je k'u ri' ri in man
kinb'ij td chech alaq jachin
ri yo'winaq chwe chi ri in
kinb'an ronojel wa' we ri', —
xcha chke.

Waral kdgqil wi ri k'utb'al
chkij ri ajchakib' ri man e utz
taj

1 Ri Jesus xuchaplej ki tz-
jjob'exik ri winaq kuk' taq
k'utb'al, xub'ij k'u chke: K'o
jun achi ri xub'an jun tikb'al
uvas, xukoralij rij, te k'u ri'
xuk'ot jun jul ri képitz' wi
ri uvas, xub'an xuquje' jun
tak'atikalaj ja ri kékoj che
chajib'al re ronojel, xuya k'u
kan pa gajomal chke jujun
taq ajchakib’, xe' naj pa jun
tinimit chik, —ké&cha'.

2 Xopan k'u ri q'ij ri
kab'an ri cosecha rech uvas,
ri ajchaq'el xutaq b'i jun
paténil re kuk' ri ajchakib’
chuk'amik re ru_waéchinik
ri tikb'al uvas. _3 Are k'u
ri ajchakib' xkichap ri
paténinel, xkich'ayo, xkitaq
b'ik, man k'o td xkiya b'i
che, —kédcha'. 4Ri ajchaq'el
ri tikb'al uvas xutaq k'u
b'li jun paténinel chik kuk'
ri ajchakib’. Ri e are' k'ut
xka'n chi ab'aj ri paténinel ri,
xkisok chujolom, xa etzelal
xka'n b'i che. 3 Xutaq chi
k'u b'i jun paténil re, ri
ajchakib' k'ut xkikdmisaj wa/,
je ri' xuquje' xka'n chke ri
jule' u tagon chik. Jujun
chke xekich'ayo. Jujun chik
xekikdmisaj.

6 K4 k'o na jun taqon
chik ruk' ri ajchaq'el, are
k'u ri u Kk'ojol, ri sib'alaj
loq'" chuwéch. Chuk'isb'al
ronojel xutaq b'i wa' kuk' ri
ajchakib’, xub'ij k'ut: “Qas

nim kékil wi na ri nu kK'ojol,”
—xcha ri ajchaq'el. 7 Ri
ajchakib' xkitzijob'ej Kkib',
xkib'ij: “Are wa' ri kechb'en
ronojel. ijo', qakadmisaj K'ut,
rech kiq'ax ronojel wa' pa qa
q'ab'!’” —xecha'. & Xkichapo,
xXkikdmisaj, xkesaj k'u b'i ru
cuerpo pa ri tikb'al uvas, —
xcha ri Jesus chke.

9 Te k'u ri' ri Jesus xuta'
chke, xub'ij: ¢Jas k'u kub'an
na ri' ri ajchaq'el ri tikb'al
uvas? —Kkdchari Jesus. Kopan
na kuk', keukdmisaj na ri
ajchakib’, kuya k'u na ru
tikb'al uvas chke jule' chik,
—LKkaécha chke.

10 ;A mat sik'im alag wa' we
tz'ib'amri' paruLoq' Pixab'ri
Dios? Je ri' kub'ij:

Riab'ajri man xkaj té ri yakal
taqja,
are ab'aj wa™ xkoj
toq'eb'al rerija.
117e'b'anom wa' rumal ri Qa-
jaw Dios.
Qas kajmab'al k'u wa'
chqawaéch,
—Xkécha',—xcha chke.

12 Ri ki nimaqil ri winaq
aj Israel xkitzukuj k'ut jas
kéaka'n chuchapik ri Jesus ru-
mal chi xkich'ob'o chi chkij ri
e are' xutzijoj wa' we k'utb'al
ri'. Kékixej k'u kib' chkiwédch
ri k'ialaj winaq, xa rumal ri'
xkiya kan ri Jesus, xeb'e'k.

Kita' che ri Jesus we ra-
Jjwaxik kdtoj alkab'al

13Xetaq k'ub'ijujun chkeri
tata'ib' fariseos ruk' ri Jesus,
xuquje' jujun chke ri rachi'l
ri tat Herodes che rilik we

che

®
12:10 We ab'aj ri' ri xub'ij ri Jesus are ri Jesis mismo.

k'o jas kekowin chub'anik
rech kéqaj riJesus pa ki q'ab'".
14 Aretaq xeopanik, xkib'ij
che ri Jesus: Ajtij, qetam chi
jikom anima' la, xuquje' chi
man kéxej td ib' la chkiwéach
ri winaq jas pu kékichomaj ri
e are' chij la. Man nim td k'u
kil wi la jun winaq chuwéch
ri jun chik, xane qas tzij
kék'ut la u b'eyal ru rayinik
ri Dios chkiwéach konojel. ¢A
taqal chqge kégatoj alkab'al
che ri César 0 a man taqal taj?
—kecha'. ;A rajwaxik k'ut
kéqgatojo 0o amanrajwaxik taj?

—xechache. =~
15Retam k'uriJesus chixaq

kieb' ki wéch, rumal ri' xub'ij
chke: ¢Jas che kita' alaq wa'
chwe? ¢A mat xa kaj alaq
chi kingaj pa q'ab' alaq? —
kidcha'. K'amampe alaq loq
jun puaq chnuwaéch rech kin-
wilo, —xcha chke.

16 Ri e are' xkik'am loq ri
puaq, xril k'u wa' ri Jesus,
te ri' xub'ij chke: ¢Jachin
k'u ajchaq'el we ka'yeb'al
xuquje' we b'i'aj ri'? —xcha
chke.

Xkib'ij k'u che: Are rech ri
César,—xecha che.

17 Xub'ij k'u ri Jesus chke:
Yab'a'alaq cheriCésarrirech
riCésar. Yak'ualaqcheriDios
rirech ri Dios,—xchariJesus
chke.

Ri e are' xkikajmaj u wéch
riJesus rumal ri xub'ij chke.

K'o jas kdkita' ri tata'ib' sa-
duceos che ri Jesus chrij ri ki
K'astajib'al ri kdiminagqib'

18 Te ri' xeopan jujun
tata'ib' saduceos ruk’ ri Jesus.
Ri winaq ri', ri saduceos,

kékib'ij chi man kek'astaj ta
china ri kdminagib'. Xkita' k'u
che ri Jesus, xkib'ij: 19 jAjtij!
Tz'ib'am kan chge rumal
ri qa mam Moisés chi we
kékam ru chaq' jun achi, we
kakam ri ratz, k'o k'u kan ri
rixoqil, we k'u man e k'o ta
kan ralk'ual ruk' ri rixoqil,
rajwaxik k'ut chi ri rachalal
ri K'o kanoq, kék'uli ruk' ri
ixoqri'rimalka'n rech kek'oji
kan ralk'ual ruk'. Ri ak'alab’
ri' je' ta ne e rech ri kdminagq,

—kecha che. 20 E k'o k'u
wuqub' achijab' e kachalal

kib'. Ri nab'eal xk'uli'k, xkam
k'ut, man k'o td k'u kan
ralk'ual ruk' ri rixoqil. 21 Ri
ukab' xk'uli ruk' ri rixnam
malka'n, xuquje' xkdm b'ik,
man k'o td kan ralk'ual. Je'
xuquje' xub'an ri urox achi.
22 Je k'u ri' xka'n ri wuqub'
achijab’, kachalal kib', man
xkiya td kan kalk'ual. E
kaminaq chik konojel, xkdm
k'u b'i ri ixoq. 23 Aretaq k'ut
kek'astaj na ri kaminaqib',
¢jachin chke wa' we wuqub'
achijab’ ri' kdk'amow ri ixoq
che rixoqil? Xk'oji k'u che
kixoqil ri wuqub', —=xecha
che.

24Xch'aw k'u ri Jesus, xub'ij
chke: Ri alaq xa sachinaq
alaq rumal chi man etam ta
alaq ru Loq' Pixab' ri Dios
ri Tz'ib'talik. Man etam ta
k'u alaq ru chuq'ab’ ri Dios,
—LKkécha chke. 25 Aretaq ri
kdminaqib' kek'astajik, man
kek'uli td chik. Ri ga nan
ga tat k'ut man kakiya ta
chi ri kalk'ual che k'ulanem,
xane e junam chi kuk' ri
angeles ri e k'o chikaj, —

kécha'. 26 Chrij k'u wa' chi
kek'astaj na ri kéminaqib',
k'o na ri kwaj kinb'ij chech
alaq: ¢A mat sik'im alaq pa
ri wuj ri tz'ib'am rumal ri qa
mam Moisés jawije' ri kub'ij
wi chi ri Dios k'o chupam
ri juwi' K'ix ri tajin kéak'atik,
xuch'ab'ej loq ri qa mam
Moisés? Je wa' xub'ij: “In ri'
ru Dios ri Abraham, ru Dios
ri Isaac, ru Dios ri Jacob,” —
xcha ri Dios, —Kké&cha'. 27 Ri
ga Dios man are ta Dios kech
ri kéminaqib', xane kech ri e
k'ask'oj. Je ri' q'alaj chi xa
sachinaqalaq,—xchariJesus
chke.

Ri Jesus kutzijoj ri taqanik
rinimnau b'anik

28 Xopan k'u jun chke
ri tijonelab' re ri Pixab'
ri tajin Kkétatab'enik aretaq

xkichomala kib'. Retam k'ut
chi ri Jesus utz u tzelexik

u wich ri ki tzij u b'anom,
rumal ri' xuta' che: ¢Jas ri
taqganik ri nim na u b'anik
chkiwédch konojel? —xcha
che.

29 Ri Jesus xch'awik, xub'ij
che: Are wa' ri tznim na
u b'anik: “Winaq aj Israel,
jchitatab'ej!” —Kkéacha'. “Ri qa
Dios ri Qajaw, xaq Xuwi ri
Are', are Qajaw,” —Kkécha'.
30 «Sib'alaj chiwaj ri i Dios
ri Iwajaw, chijikib'a ri i
k'ux, chijikib'a ri iwanima/,
chikojo ri i chomanik, chitija
k'u ri i chuq'ab' chub'anik
wa',” —Kkécha'. Tzare k'u wa'
ri nab'e taganik ri sib'alaj
nim u b'anik. 3! Ri ukab'
taqganik ri sib'alaj nim na u
b'anik are wa': “Chiwaj ri

iwach winaq jas ri ix kiwaj
iwib',” —Kkéacha'. Man Kk'o ta
chi k'u jun taqanik ri nim
na u b'anik chkiwéach wa', —
xcha ri Jesus che.

32 Xub'ij k'u ri tijonel re
ri Pixab' che ri Jesus: Utz
ri kab'yj la, Ajtij! Qas tzij
ri kab'ij la chi xa jun ri qa
Dios, man k'o td chi jun
chuwdéch ri Are', —kécha che.
33 Xuquje' rajwaxik chi jun
winaq sib'alaj kraj ri Dios,
kujikib'a ru k'ux, kujikib'a ri
ranima’, kukoj ru chomanik,
kutij k'uu chuq'ab’ chub'anik
wa'. Xuquje' rajwaxik chi
kraj ri rach winaq je' jas
ri are' kraj rib. Nim na u
b'anik wa' chkiwéach konojel
ri sipanik ri keporox cho
ri Dios, xuquje' chkiwéich
konojel ri awaj ri kekdmisax
che sipanik cho ri Dios, —
xcha che.

34 Aretaq ri Jesus xuto
chi sib'alaj kédna'w ri tata'
chutzelexik u wéch u tzij,
xub'ij che: Xaq jub'iq' kraj
man kétagan ri Dios puwi' la,
—=xcha che.

Te k'u ri' man k'o td chi
jun xuchajij anima’ chik'o jas
xuta' che ri Jesus.

Ri Jesus Kdtzijon chrij ri
ralk'ualaxik ri Cristo
35 Ri Jesus tajin keutijoj ri
winaq pa ri nimalaj rachoch
Dios, kich'awik, kub'ij: ¢Jas
che kékib'ij ri tijonelab’ re ri
Pixab' chi ri Cristo are xaq
xuwi ralk'ual kan ri ga mam
David? 36 Tzarek'uriga mam
David kub'ij rumal ri Loq'alaj
Espiritu:

Xub'ij ri Qajaw ri qa Dios che
ri Qajaw:
“Chattuyul pa ri
wikidq'ab',t
k'a kinya na chawe chi
katch'akanik
kattaqan pa ki wi' kono-
jel
rikaka'n kik'ulel chawe,”
—Kkécha'. 37 We ri gqa mam
David kub'ij: “Qajaw” che ri
Cristo, ¢jas ta k'u che kakib'ij
ri e are' chi ri Cristo are xaq
xuwi ralk'ual kan ri ga mam
David? jMan je' tari'l —xcha
chke.
Ri winaq Kk'ut, ri sib'alaj
e k'ia chik ki mulim
kib', kékikot kanima'
chutatab'exik ru tzij ri Jesus.

nu

Ri Jesus kub'ij chi rajwaxik
chi ri winaq kakichajij kib'
chkiwdch ri tijonelab’ re ri
Pixab'

38 Ri Jesus tajin keutijoj ri
winaq, kub'ij chke: Chajij ib’
alaq chkiwéach ri tijonelab'

re ri Pixab'. Ri are'
kéqaj chkiwéch keb inikat

pa charchdq taq katz'iaq.
Xuquje' kdqaj chkiwéach chi
nim keil wina, kdyi' k'u rutzil
ki wéch pa taq ri k'ayib'al,
pa taq ri b'e. 39 Kékitzukuj
ri t'uyulib'al ri nimaq ki
b'anik pa taq ri rachoch Dios,
xuquje' ri tuyulib'al ri nim
keil wi pa taq ri ula'nem
ri kewi' wi, —Kkécha chke.
40 Xuquje' kakitogij taq ri
kachoch ri malka'nib' taq
ixoqib'. Te ri' kdkiyuq u tza'm
ri ki tzij aretaq kdka'n orar

rech man q'alaj té ri etzelal ri
tajin kéka'no. jQas nim na ri
k'ax kékiriq ri tijonelab’ re ri
Pixab' aretaq kdq'at na tzij pa
ki wi'l —xcha ri Jesus chke ri
winaq.

Qas nim ri kusipaj jun
malka'n chichu' cho ri Dios

4 Tuyulk'uriJesuds pa rini-
malaj rachoch Dios chkiwéch
taq ri kéxon ri kayi' wi ri
puaq ri kdsipax cho ri Dios.
Tajin kéka'y chke ri winaq
ri kékiya ri ki rajil chupam
taq ri kdxon ri'. E Kk'ia k'u
chke ri q'inomab' xekiya ni-
maq taq ki rajil. 42 Xopan
k'u jun malka'n chichu' ri
meb'a’, xuya xa kieb' alaj taq
puaq, kraj ne xa jun cen-
tavo rajil ri kieb' puaq ri'.
43 Ri Jesus xeusik'ij ru tijox-
elab’, xub'ij k'u chke: Qas
tzij ri kinb'ij chiwe, chi we
meb'a'laj malka'n chichu' ri,
are nim na wa' ri xusipaj
ri are' chkiwédch konojel ri
nik'iaj winaq ri ki yo'm ki ra-
jil pa taq ri kéxon ri k'olib'al
puaq. 44 Ri e are' ki yo'm
jub'iq' re ri k'ia ri k'o kuk'.
Are k'u we malka'n_chichu'
ri' u yo'm ronojel ri k'o ruk’,
ronojel ri tzuqub'al re, —
xcha chke.

13

Ri Jesus kuq'alajisaj chi
kédwulix na ri nimalaj rachoch
Dios

1 Elem b'i re ri Jesus pa
ri nimalaj rachoch Dios, jun
chke ru tijoxelab' xub'ij che:

T 12:36 Ri két'uyi jun pu wikidq'ab' jun nim taganel, we are ri Dios o jachin jun
ri k'o taganik pu q'ab’, kel kub'ij chi ri jun ri t'uyul pu wikidq'ab', are kdyi' nim

taganik pu q'ab'ri are' xuquje'.

iAjtij, chilampe la we je'lalaj
taq ab'aj ri', xuquje' taq we ja
ri yakom ri' ri sib'alaj e ka-
jmab'al! —xcha che.

2Xch'aw k'u ri Jesus, xub'ij
che: ¢A kawil konojel we ni-
malaj taq jarieyakomri'? —
kécha'. Man kékanaj td k'u kan
jun ab'aj puwi' ri jun ab'aj
cﬂik rimat kawulix na,—xcha
che.

Ri Jestus keutzijoj ri etal re
rik'isb'al taq q'ij

3 Xe' k'u ri Jesus, e rachi'l
ru tijoxelab', pa ri Ujuyub'al
Olivos ri k'o apan cho ri
rachoch Dios. Twuyul k'u ri
Jesus chila, ri tat Pedro, ri tat
Jacobo, ri tat Juan, xuquje'
ri tat Andrés xkita' che ri
Are' pu tukiel wi, 4 xkib'ij:
Kéqaj chikéb'ijla chqe jampa’
kédb'antaj na wa'. dJas u

wach etal kdb'an na chuk'utik
chqawdch chi xopan ri q'ij ri’

ri keb'antaj na konojel taq
wa' ri b'im la chqe? —xecha
che.

5 Ri Jesus xch'awik, xub'ij
chke: iChichajij iwib' k'o
jachin jun mixsub'uwik! —
kécha'. 6 E k'ia k'ut ri kepe na,
kékikoj na ri nu b'i', kakib'ij:
“iInri' ri Cristo!” —kecha na.
E k'ia K'u ri' ri kekisub' na, —
kécha chke.

7 Aretaq kita nimalaj taq
ch'oj, xuquje' kita u tzijoxik
taq ch'oj jawije' taq chi,
mixej iwib'. Rajwaxik chi
kéb'antaj na wa'. K'd méjoq
k'u ri K'isb'al re ri q'ij junab’
ri', —kécha'. 8 Kéch'ojin k'u
jun tinimit ruk’ ri jun tinimit
chik, xuquje' kéch'ojin jun
nim taqanel ruk' jun nim

taqanel chik. Kepe k'u na k'ia
kéb'ragan jawije' taq chi', kdpe
na wi'jal xuquje', ri winaq
k'ut sib'alaj kdkitukij na kib'".
Xaq k'u chapleb'al wa' re
ronojel ri k'dx ri kdpe na pa
ki wi' ri winaq, —ké&cha chke.

9 iChichajij b'a" iwib'! —
kécha'. Kixjach k'u na pa taq
ki q'ab’ ri ki nimaqil winaq
ri ketaqgan pa ki wi', xuquje'
kixch'ay na chkiwéch ri ki
nimaqil ri winaq pa taq ri
rachoch Dios ri kdkimulij wi
kib' ri winaq. Kixtak'ab'ax
na chkiwidch q'atal taq tzij,
xuquje' chkiwédch taganelab'
ri nimaq ki b'anik rumal
wech in rech kiq'alajisaj na
ri Utzalaj Tzij re ri Evangelio
chkiwéch ri e are', —kécha
chke. 19K'd méjoq k'u kopan
ri k'isb'al re ri q'ij junab'
ri', rajwaxik kétzijox na we
Utzalaj Tzij ri' re ri Evangelio
chke konojel ki wich winaq
cho ruwaéchulew, —Kkécha'.
11 Aretaqg kixk'amna b'ikrech
kixjach chkiwéachri q'atal taq
tzij, mixej iwib’, michomaj
b'ik jas ri kib'ij na chke, xane
chib'ij ri kayi' chiwe rumal
ri Dios pa ri q'jj ri'" Man
ix td k'ut ri kixtzijon na,
xane are ri Loq'alaj Espiritu.
12 Ri winaq kekijach na ri
kachalal pa kdmisaxik, ri nan
tat kekijach na ri kalk'ual pa
kdmisaxik. Ri alk'ualaxelab'
kékiyak na kib' chkij ri ki
nan ki tat, kekijach na pa
kémisaxik. 13 jKonojel ri winaq
kéketzelaj na i wach xa rumal
wech in! —Kkécha'. = Are
k'u ri kach'ijowik k'a kak'is
na ronojel, kuriq na ri' ru

tob'anik ri Dios, —kécha chke.

14 Ri qa mam Daniel, jun
chke ri q'alajisal re ru Loq'
Pixab' ri Dios, xutz'ib'aj ojer
chrij ri “itzelalaj awas ri
ketzelan ronojel.” iJachin ri
kusik'ij wa', ri tz'ib'tal waral,
chuch'ob'o’ jas ri' ri dwas ri
kub'jj chi'l Aretaq kiwil wa'
kék'oji chila' jawije' ri man
ya'tal td wi, rajwaxik chi
ri winaq ri e k'o pa Judea
keanimaj b'i pa taq ri juyub'.
15 Ri winaq ri e k'o puwi'
taq kachoch,” aninaq cheqaj
loq, meb'ok chi b'i chupam ri
ja chuk'amik b'i jun jasach.
16 Xuquje' ri e k'o pa ri juyub’
matzelej b'i cho ja chuk'amik
ri ki qu'. 17 jSib'alaj k'dx
ke ri ixoqib' ri yawab' taq
winaq chik pa taq ri q'jj ri,
xuquje' ri e k'o alaj taq kal
ri k'da ketunik! 18 jChib'ana
b'a’ orar, chixb'ochi'n che ri
Dios chi maék'ulmataj ronojel
wa' pa taq ri u q'ijol ri tew!
19 Je ri', rumal chi kdpe na
nimalaj k'axk'ol pa taq ri q'ij
ri', ri man k'olinaq ta ri' tzpa
ru chaplexik loq ru b'anik
ruwéchulew rumal ri Dios k'd
pa taq we q'jj ri'. Te K'u ri'
man k'o ti jumul ri kepe chi
na k'dxalaj taq q'ij junam ruk'’
rik'axk'olri'. 20We tari Qajaw
Dios mat kub'ano chi xaq
q'atatal q'ij kdk'oji we k'dxk'ol
ri', mat k'o jun winaq ri' ri
kék'asi kanoq. Ri Dios k'ut u
b'anom chi xaq q'atatal q'ij
kék'oji wa' rumal chi keraj ri
e cha'tal rumal ri Are'.

21 We k'u k'o jun ri kub'ij

chiwe: “jChiwilampe', k'o ri
Cristo chi ri'"” We kub'ij:
“iChiwilampe', K'o jela'l” —we
kécha'. jMikoj b'a'l —Kkécha
chke. 22 Kepe na winaq ri

kaka'n che klb' chi e are ri
Cristo, xuquje' kepe chi na

jule' chik ri kdka'n che kib'
chi e q'alajisal taq re ru Loq'
Pixab' ri Dios. Keka'n k'u na
etal, xuquje' kajmab'al che ki
sub'ik ri winaq ri e cha'tal
rumal ri Dios we kekowinik,
—Kkaécha'. 23 jChiwila b'a’ iwib'!
Nu b'im chi k'u apan rono-
jel wa' chiwe, —xcha ri Jesus
chke.

Waral kitzijox wi jas ru
petik ri Ralk'ual ri Dios ri Qas
Winaq

24 Pa taq ri q'ij ri' aretaq
ok'owinaq chik ri nimalaj
k'ax ri', ri q'ij kdq'equmar na,
riik'k'utman kétunun ta chik.
25 Ketzaq k'u na loq ri ch'imil
cho ri kaj. Keslab'isax k'u
na konojel ri k'o ki chuq'ab’
ri e k'o cho ri kaj, je' jas ri
q'ij, ri ch'imil, ri ik', xuquje’
nik'iaj chik, —kécha'. 26 Te k'u
ri' kilitaj k'u na chi ri in, in
ri' ri Ralk'ual ri Dios ri Qas
Winaq, kinpe pa taq ri sutz'
ruk' nimalaj nu chuq'ab),
kénimarisax k'u nu q'ij, —
kécha'. 27 Te ri' keintaq na
b'i ri dngeles rech kekimulij
ri winaq ri e cha'tal rumal ri
Dios pa ri relb'al q'ij, pa ru
gajb'al q'ij, pa ri u moxq'ab’
rirelb'al q'ij, pa ru wikidq'ab'
ri relb'al q'ij, tzpa ronojel ri
kajulew, —xcha chke.

13:15 Pa taqri q'jj ri' are li'lik ki wi' ri kachoch ri winaq. Chila' xeuxlan wi,

xuquje' xechakunik.

28 Chich'ob'o b'a’ ri k'uth'al
chrij ru che'al higos: Are-
taq kerdxar ru q'ab’, ketuxin
k'u ru xaq, iwetam ri' chi
xaq jub'iq' chik man kopan
ri q'alaj. 29 Je ri' xuquje' ri
ix aretaq kiwil ki k'ulmaxik
ronojel wa', kiwetamaj na chi
xaq jub'iq' chik man kopan ri
q'jj ri kinpetik. Je' ta ne chiin
k'o chi' ri uchib'e. 30 Qas tzij
ri kinb'ij chiwe chi keb'antaj
naronojel wa'rixinb'ij chiwe
k'd méjoq kekdm ri winaq re
we ('ijj junab' ri', —Kkécha'.
31 Késach na u wach ri kaj,
xuquje' ruwéchulew, are k'uri
tzijrinu b'im chiwe keb'antaj
na wa', —xcha chke.

32 Man k'o té k'u jachin jun
ri retam jampa' kopan ri q'ij
ri', o ri hora. Man ketam ta
ri angeles, man retam ta ru
K'ojol ri Dios, xane xaq Xuwi
ri ga Tat Dios retam wa', —
kécha'.

33 Rumal wa', jchiwila
b'a’ iwib', chixk'ask'atoq,
chib'ana orar! jMan iwetam
td kK'ut jampa' kopan ri q'ij
ri'! —Kkacha chke. 34 Are je'
jas jun achi b'enam kub'ano,
naj ke' wi. K'd madja' kel
b'ik cho ja, kuya kan ronojel
pa ki g'ab’ ri paténil taq re,
xuquje' kuya kan ri ki chak
chkijujunal. = Kdtaqan kan
che ri chajil uchib'e chi utz
rilik ri ja kub'ano, —kécha
chke. 35 jChiwila b'a’ iwib',
chixk'ask'atoq! rumal chi
man iwetam taj jampa' képe
ri ajchaq'el ja, we tajin kok ri
aq'ab' aretaq kéapetik, we pa
nik'iaj aq'ab’, we pa ri hora

ri koq' ri ama' k', we tajin
képe chiru saqirik. 36 Chiwila
b'a' iwib' rech we xaq te'talik
képetik mixuluriga ne tajin
kixwarik. 37 Ri kinb'ij chiwe,
kinb'ij k'u chke konojel. jChi-
wila b'a’ iwib', chixk'ask'atoq!
—=xcha chke.

14

Kiikitzijob'ela kib' jas kdika'n
chukdmisaxik ri Jestis

1 Xa kieb' q'ij chik kraj
che ri nimaq'ij, Pascua™ u
b'i, xuquje’ ri nimaq'ij re ri
kaxlan wa ri man kayi' ta
ch'dm ruk'. Ri ki nimagqil
sacerdotes, xuquje' ri ti-
jonelab' re ri Pixab' kékitzukuj
jas kdka'n na chuchapik ri
Jesus ruk' sub'unik rech
kékikdmisaj. 2 Xkib'ij k'ut:
iMéachap pa ri nimaq'ij rech
metukin ne ri winaq! —
xecha'.

Jun ixoq kuya k'ok'alaj
kunab'al pujolom riJests

3 Are k'u ri Jesus k'o pa ri
tinimit Betania cho rachoch
ri tat Simon, jun tata' ri xk'oji
itzel ch'a’k che. Twuyul k'u
ri Jesus chi' ri mesa, xopan
jun ixoq ruk'am jun k'olib'al
kunab'al re alabastro, k'o
k'ok'alaj kunab'al re qas
nardo chupam. Sib'alaj
paqal rajil wa' we kunab'al
ri'. Ri ixoq =xupaxij ri
Kk'olib'al kunab'al, xutix k'u
ri kunab'al pu jolom ri Jesus.
4 E k'o k'u jujun chila' ri xa
xpe koyowal, xkib'ij chb'il
taq kib'": ¢Jas che xaq xtix wa'
we kunab'al ri'"? —=xecha'.

* 14:1 “Pascua”: Chawila' ri San Mateo 26:2, nota.

5 iXk'iyix ta k'u wa' che oxib'
cientos quetzales ruk' u wi',
xyi' ta k'u ri puaq chke ri
meb'a'ib’! —xecha'.
Xeyoq'on k'u che ri ixoq.
6Xub'ij k'uri Jesus: ¢Jas che
kiya latz' che ri ixoq? jMib'an
wa' che! jJun nimalaj utzil

k'utrub'anom chwe! —kécha
chke. 7 Amaq'el k'ut e k'o

ri meb'a'ib' iwuk’, kuya' k'ut
kib'an utzil chke aretaq kiwaj
u b'anik wa'. Are k'u ri in
man in k'o td iwuk' ronojel
q'ij. 8 We ixoq ri' u b'anom
jas ri xkowin chub'anik, ri
xpe pa ranima'. U kojom
k'u b'i ri k'ok'alaj kunab'al
che ri nu cuerpo k'dé méjoq
kinmugik. 9 Qas k'u tzij ri
kinb'ij chiwe chi apawije' ta
ne ri katzijox wi na ri Utzalaj
Tzij re ri Evangelio cho rono-
jel ruwéchulew, ri u b'anom
we ixoq ri' kitzijox na che
na'tab'al re, —xcha chke.

Ritat Judas kuchi'jujachik
rijesus

10 Te k'u ri' xel b'i ri tat
Judas Iscariote, jun chke ri
kab'lajuj tijoxelab’, xe' ri are'
kuk' ri ki nimagqil sacerdotes
chuchomaxik kuk' jas kub'an
chujachik ri Jesus pa ki q'ab'.
11 Aretaq xkito, xekikotik,
xkib'ij k'u che ri tat Judas
chi kdkiya na puaq che. Ri
tat Judas k'ut tajin kéreyej
chi kopan jun utzalaj qij
chujachik ri Jesus pa ki q'ab'.

Kab'an ri wi'm re ri Qajaw
Jestis

12 Pa ri nab'e q'ij re ri ni-

maq'ij re ri kaxlan wa ri man

kayi' td ch'am ruk’,T aretaq
kdkdmisax ri chij che ri ni-
maq'ij Pascua, ru tijoxelab' ri
Jesus xkib'ij che: ¢Jawije' kaj
wi la chi kdqa'n wi ri wi'm
re ri Pascua rech kétij la? —
xecha che.

13 Xeutaq k'u b'i kieb' chke
ru tijoxelab’, xub'ij k'u chke:
iJix pa ri tinimit! Kixuriqa
na jun achi ruk'am jun
g'eb'al joron. Chiterenej b'ik.
14Tawije' k'u ri kok wi ri achi,
chib'ij k'u che ri ajchaq'el
ri ja: “Kuta' ri Qajtij che la,
kub'ij: ¢Jawije' kinb'an wi ri
wi'm re ri Pascua ri kintij
junam kuk' ri nu tijoxelab'?”
—LKkéchari',—kixcha che. 15Ri
are' kuk'ut na chiwdch jun
nim ja pa ru kawiq ja ri ya
suk'umatal chik. Chib'ana u
b'anik ri wi'm re ri Pascua
chge yj chila’, —xcha chke.

16 Xeb'el k'u b'i ri tijoxelab’,
xeb'e’' pa ri tinimit, xkiriqa
ronojel jas rixub'ijb'iri Jesus
chke. Xkan k'u u b'anik ri
wi'm re ri Pascua chila'.

17 Aretaq chaq'ab' chik
xXopan ri Jesus, e rachi'l k'u
ri kab'lajuj tijoxelab’. 18 E
t'uyul chila' chi' ri mesa, tajin
kewi'k aretaq ri Jesus xub'ij
chke: Qas tzij ri kinb'ij chiwe
chi k'o jun chiwe ri kinujach
na, are junri tajin kawi' wuk/,
—xcha chke.

19 Ru tijoxelab' sib'alaj
xeb'isonik. Chkijujunal k'ut
xkichaplej u ta'ik che riJesus:
(Amanxainri'? —xecha che.

20 Xch'aw k'u ri Jesus,
xub'ij chke: Are jun chke ri
kab'lajuj tijoxelab' ri kurub'

T 14:12 “Ri kaxlan wa ri man kéyi' td ch'am ruk™: Chawila' Hechos 12:3, nota.

ruwawuk' parilaq, —kécha'.
217e' kinel na in jas ri tz'ib'tal
paruLoq' Pixab'ri Dios chwij
in, in ri' ri Ralk'ual ri Dios ri
Qas Winaq. jK'dx k'u kuriq
na ri achiri kinjachow na in!
iUtz na re we achi ri' we ta
mat xil u wich! —xcha chke.

22 Aretaq tajin kewi'k,
ri Jesus xuk'am ri kaxlan
wa, xumaltioxij wa' che
ri Dios, xub'an orar puwi'
chutewchixik. Te ri' xupiro.
Xuya chkiwéch ru tijoxelab’,
xub'ij: jChik'ama iwe! Je'ta
ne are nu cuerpo wa', —xcha
chke.

23 Te k'u ri' xuk'am jun
vaso, xumaltioxij k'u wa'
che ri Dios. Xuya ri vaso
chkiwdch, xkitij k'u ke kono-
jel. 24 Xub'ij k'u ri Jesus chke:
Je' ta ne are nu kik'el wa' ri
kujikib'a ri k'ak' trato ri u
b'anom ri Dios kuk' ri winag.
Kéturuw k'unawa' ri nu kik'el
rech kub'an utzil chke k'ia
winaq, —kdcha'. 25 Qas tzij ri
kinb'ij chiwe chi man kintij t&
chi na we ri vino re uvas, k'a
pa ri q'ij ri kintij na ri k'ak’
vino chila' jawije' ri kédtaqan
wi ri Dios, —xcha chke.

RiJesus kutzijoj apanoq chi
ri tat Pedro kub'ij chi man re-
tam td u wich

26 Te k'uri' xkib'ixojjunb'ix
ri kuya u q'ij ri Dios, xeb'el
b'ik, xeb'e’ pa ri Ujuyub'al
Olivos. 27 Xub'ij k'u ri Jesus
chke: Ri ix iwonojel kib'isoj
na nu wach, kiniya na kan
kamik chaq'ab'. Je' k'u
tz'ib'am kanoq pa ru Loq'

Pixab' ri Dios: “Kinsok na
ri ajyuq’, kejab'un k'u na ri

chij,” —kécha'. 28 Aretaq k'u
in K'astajinaq chik chkixol ri
kéminaqib', kinnab'ej na b'i
chiwéch, kine' na pa Galilea,
—xcha chke.

29Xub'ij k'uri tat Pedro che
ri Jesus: iPune konojel kdkiya
la kanoq, ri in man je' ta ri'
kinb'ano! —xcha'.

30 Xub'ij k'u ri Jesus che:
Qas tzij ri kinb'ij chawe chi
tzpa we aq'ab’ ri' kab'ijj na

at oxmul chi man awetam t§
nu wich méjoq koq' kamul ri

ama' ak',—xcha che.

31 Ri tat Pedro tzko na
xch'awik, xub'ij: Pune ra-
jwaxik chi kinkdm na uk’ la,
gas tzij chi man kinb'ij taj
chi man wetam td waéch la,
—xcha che.

Je' k'u xkib'ij xuquje' kono-
jelri tijoxelab'.

RiJestis kub'an orar pa Get-

semani )
32 Aretaq xeopan pa ri

ch'dgap ulew, Getsemani u
b'i', xub'ij ri Jesus chke ru
tijoxelab": Chixt'uyul kan chi'
k'a kinto'taj na chub'anik
orar,—xcha'.

33 Xeuk'am b'i ri tat Pe-
dro, ri tat Jacobo, ri tat Juan

ruk'. Xuchaplej k'u t'ujuwem
ri ranima’ ri Jesus, xk'axk'ob'
k'u wa'. 34 Xub'ij k'u chke:
iXa are kuk'is rib' ri wanima'
chupam ri b'is! Chixkanaj
kan chi', chixk'ask'atoq, —
xcha chke.

35 Te ri' xb'in chi apan
jub'iq’ ri Jesus, xutzaq rib’
pa ulew, tajin kub'an orar,
xutz'onoj che ri Dios chi we
ta k'o b'anom wi, mat kuriq
we k'dx ri' ri petinaq chrij.
36 Aretaq xub'an orar, xub'ij:

iAbbalt jTat! Ri lal kiikowin la
che ronojel. Chesaj b'i la we

vaso ri' chnuwéch. B'ana b'a’
la chi man képe t4 we k'dx ri'

chwij. Mab'an k'u la xa jas
ri kwaj in, xane jas ri kaj la
kab'an la chwe, —xcha che ri
Dios.

37 Xtzelej k'u loq ri Jesus
kuk' ru tijoxelab’, xeuriqa',
tajin kewarik. Xub'ij k'u che
ri tat Pedro: ;A katwarik,
Simo6n? ¢A mat katkowinik
katk'asi jun hora wuk™
—kacha che. 38 Chiwila
b'a" iwib', chixk'ask'atoq,
chib'ana orar rech man
kixtzaq taj aretaq kixtaqchi'x
che mak. Qas tzij ri iwanima'
kraj u b'anik utzil, man Kk'o
td k'u u chuq'ab’ ri i cuerpo
chub'anik wa', —xcha chke.

39 Xe' jumul chik ri Jesus,
xub'ana orar, je' xub'ij jas
ri xub'ij nab'e. 40 Te k'u ri'
xtzelej chi loq, xeuriqa ru
tijoxelab' chi jumul chik tajin
kewarik rumal chi sib'alaj
k'ax ki waram. Man xKkiriq
td K'u ru tijoxelab' jas kédkib'ij
che ri Jests. 41 Churoxmul
xtzelej chi loq ri Jesus kuk/,
xub'ij k'u chke: Chixwar
b'a’, chixuxlanoq, —=xcha'
Te ri' xub'ij: jRuk' wa'l
kécha'. Opaninaq k'u ri hora.
Kinjach k'u na in, in ri' ri
Ralk'ual ri Dios ri Qas Winagq,
pa ki q'ab' ri ajmakib’, —
kécha'. 42 jJo' b'a"! jChixwalijoq!
Chiwilampe', xpe ri jachal
we, —xcha chke.

Ri tat Judas kujach b'i ri
Jests

43 K'a tajin kéch'aw ri Jesus
aretaq xopan ri tat Judas,
jun chke ri kab'lajuj u ti-
joxelab'. E petinaq ruk' ri
are' k'ia winaq, kuk'am ma-
chetes, kuk'am che'. E tagom
loq kumal ri ki nimaqil sac-
erdotes, kumal k'u taq ri ti-
jonelab' re ri Pixab', xuquje'
rikinimaqil riwinaq. 44Ri tat
Judas, ri jachal re ri Jesus, u
yo'm k'u kan jun etal chke ri
winaq, xub'ij: Ri kintz'umaj,
are ri' ri Jesus. jChichapa'! Qas
utz chib'ana b'i chujat'ixik, —
xcha chke.

45 Aretaq xopanik, chanim
xgeb' ruk'ri Jesus, xub'ij: jQa-
jtij, Qajtij! —=xcha che.

Xutz'umaj k'ut. 46 Xkichap
k'u ri Jesus, xkiyut b'ik.

47 Jun chke ri e tak'atoj
chila' xuk'am ru machete, xu-
sok ri paténil re ri ki nimal
sacerdotes, xuq'at apan ru
xikin. 48 Xub'ij k'u ri Jesus
chke ri winaq: ¢Jas lo wa' chi
je' ta ne chrij jun elaq'om eli-
naq wi alaq logq? K'amom
alaq loq ri machetes alaq, ri
che' alaq che nu chapik, —
kédcha chke. 49 Ronojel q'jj
in k'o uk' alaq pa ri nimalaj
rachoch Dios, tajin kinya ti-
jonik chech alagq, man xin-
chaptd k'ualaq. Je'k'u kdb'an
nawa'chwerech je'kib'anna
jasritz'ib'am chwijparuLoq'
Pixab' ri Dios, —xcha chke.

50 Chanim k'ut konojel ru
tijoxelab' xkiya kan ri Jesus,
xeanimaj b'ik.

Jun ala kanimaj b'ik

i 14:36 Ri tzij “Abba” kel kub'ij “nu tat” pa ri ch'ab'al arameo, ri ki ch'ab'al ri
winaq aj Israel pa taq ri q'ij ri xk'oji ri Jesus cho ruwéchulew.

51K'o k'ujun ala teren chrij
ri Jesus, xaq jun saq atz'iaq
u q'um chrij. Xchap k'u ri'
kumal ri winaq. 52 Ri are'
k'ut xuya kan ri ratz'iaq pa
ki q'ab’, ch'analik xanimaj b'i
chkiwéch.

Kopan ri Jesus chkiwdch ri
kinimagqil sacerdotes

53 Te ri' xkik'am b'i ri Jesus
cho ri gas ki nimal sacer-
dotes. Xkimulij k'u kib' kono-
jel ri ki nimagqil sacerdotes, ri
ki nimagqil ri winaq, xuquje'
ri tijonelab' re ri Pixab'. 34 Ri
tat Pedro k'ut xuterenej b'i ri
Jesus chinaj, xopan kK'u pa ri
uwoja re ri rachoch ri qas ki
nimal sacerdotes. Xt'uyi k'u
ri tat Pedro chila' kuk' ri cha-
jil taq re ri nimalaj rachoch
Dios, tajin kumiq' rib' chrij ri
q'aq'.

55 Ri ki nimaqil sacerdotes
kuk' konojel ri ki nimaqil ri
winaq tajin kakitzukuj jas u
wach mak ri kiq'alajisax chrij
ri Jesus rech kéakadmisaxik.
iMan xKkiriq td k'ut! 56 E Kk'ia
k'u ri xka'n tzij chrij aretaq
xka'n q'alajisanik. Man xaq
td k'u jun u wéch ri xkib'ij.
57Te ri' xewalij jujun ri kéka'n
tzij chrij ri Are', xkib'ij: 38 Qa
tom ri xub'ij: “Ri in kinwulij
na we nimalaj rachoch Dios
ri' ri b'anom kumal ri winagq,
kinyak chi k'u na pa oxib'
q'ijj jun ri man b'anom ta wa'
kumal winaq,” —xcha ri', —
xecha chke.

59 Man ruk' td wa' xjuna-
mataj u wach ri xkib'ij chrij.

60 Xwalij k'u ri qas ki nimal
sacerdotes, xtak'i chkiwéch
konojel, xuta' che ri Jesus,

xub'ij che: ¢A mat k'o jas jun
tzij kab'ij chutzelexik u wéch
ri tajin kab'ix chawij? ¢Jas pu
wa' we tajin kékiq'alajisaj we
achijab’ ri' chawij? —=xcha
che.

61 Man kéch'aw td k'u ri
Jesus, man k'o td wi jas kub'jj
che. Ri gas ki nimal sacer-
dotes xuta' jumul chik che
ri Jesus, xub'ij: ¢A qas at ri'
ri Cristo, ru K'ojol ri Dios ri
kéqgaya u q'ij? —xcha che.

62Xch'aw k'u ri Jesus, xub'ij
che: jIn ri', tat! —Kkéacha che.
iKinil kK'u na alaq ri in, in
ri' ri Ralk'ual ri Dios ri Qas
Winag, aretaq in t'uyul pa ru
wikidq'ab' ri Dios ri sib'alaj
k'o u chuq'ab’, xuquje' kinil
na alaq aretaq kinpe na kuk'
taq ri sutz' chikaj! —=xcha
che.

63 Are k'u ri qas ki nimal
sacerdotes xuraq'achij ru
qu' chuk'utik chi sib'alaj
k'dax kuna' ri kub'ij ri Jesus.
Xub'ij k'u ri tata: ¢Jas k'u
che e rajwaxik chi nik'iaj
q'alajisanelab’ chrij? ¢4l tom
k'u ri ix chi xub'ij ri dwas u
b'ixik chrij ri Dios! ¢Jas k'u
kichomaj? —xcha chke.

Konojel k'ut xkiq'at tzij
puwi’, xkib'ij chi rajwaxik
kakamisaxik.

65 E k'o k'u jujun xkichap-
lej u chub'axik. Xkich'uq ru
palaj, xkich'ayo, xkib'ij k'u
che: jChach'ob'o ne jachin ri
xatuch'ayo! —xecha che.

Xuquje' ri chajinelab’
xkikoj q'ab’ chupalaj.

Ri tat Pedro kub'ij chi man
retam td u wdch ri Jesus

66 K'a k'o ri tat Pedro ikim
pa ri uwoja aretaq xpe jun
chke ri alitomab', ri ajik' rech
ri qas ki nimal sacerdotes.
67 Aretaq xril ri tat Pedro chi
tajin kumiq' rib' cho ri q'aq’,
ko xka'y che, xub'ij: jRi at
xuquje'xatk'ojiruk'riJesus aj
Nazaret! —xcha che.

68 Are k'u ri tat Pedro xre-
saj rib' chupam, xub'ij: jMan
wetam tid u wich ri', man
kinch'ob' td k'u ri' ri tajin
kab'ij! —xcha che.

Xel k'u b'i chila’, xopan chi'
ri uchib'e. Are chi' xoq' ri
ama' ak'. 69 Ri ali xril ri tat Pe-
dro jumul chik, xuchaplej chi
na u b'ixik chke ri e tak'atoj
chunaqaj, xub'ij: {we achi ri'
are jun chke ri e rachi'l ri
Jesus! —xcha'.

70 Ri tat Pedro xresaj chi
k'u rib' jumul chik chupam,
xub'ij chi man kuch'ob' td u
waéch ri Jesds. Man naj téd k'u
ri' ri e tak'atoj chila' xkib'ij
jumul chik che ri tat Pedro:
Qas tzij at jun chke rumal chi
at aj Galilea. Xuquje' xaq ju-
nam katch'awik jas ri winaq
aj Galilea, —xecha che.

71 Ko k'u xch'aw ri tat Pe-
dro, xub'an k'u jurar cho ri
Dios, xub'ij: jQas tzij ri' chi
ri in man wetam ta u wéch
ri achi ri' ri tajin Kitzijoj! —
xcha chke.

72 Xoq' chi k'u na ri ama'
ak' chukamul. Xna'taj k'u

che ri tat Pedro ru b'im ri
Jesus che: “Kab'ij na at oxmul

chi man awetam td nu wach
mdjoqkoq' kamulriama' ak',”

—xcha che. Aretaq ri tat Pe-
dro xna'taj wa' che, xutzo-
qopij k'u oq'e;j.

15

Ri Jesus k'o chuwiich ri tat
Pilato

1 Sib'alaj aq'ab’ k'u ri’
xkimulij kib' ri ki nimaqil
sacerdotes, ri ki nimaqil ri
winaq, xuquje'ritijonelab're
ri Pixab' kuk' ri nik'iaj nimaq
taq tata'ib'. Te k'u ri' konojel
we nimaq taq tata'ib' ri'
xkitala' ki no'j chuchomaxik
jas kéka'no. Xkiyut k'u b'i ri
Jesus, xkik'am b'ik, xkijacha
k'u cho ri tat Pilato. 2 Xuta'
k'uri tat Pilato che, xub'ij: ¢A
at ri' ri kattaqan pa ki wi' ri
winaq aj Israel? —xcha'.

Xch'aw k'u ri Jesus, xub'ij:
Je ri' jas ri kab'ij la, —xcha
che.

3 K'ia tzij k'ut xka'n ri ki
nimaqil sacerdotes chrij ri
Jesus. 4 Xuta' k'u ri tat Pi-
lato jumul chik che ri Jesus,
xub'ij: ¢A mat k'o jas ri kab'ij?
iChatampe' chi K'ia ri kakib'ij
chawij! —xcha che.

5 Man k'o td jun tzij chik
xub'ij ri Jesus, je k'u ri'
chi xukajmaj wa' ri tat
Pilato, man xuriq ta chik jas
kub'ano.

Kdg'at tzij puwi'ri Jesus chi
kdkdmisax na

6 Are k'u ri tat  Pilato
naq'atal wi chi pa ri nimadq'ij
ri' ri are' kub'an jun toq'ob’
chke ri winaq, kutzoqopij b'i
jun ajpache’, apachin ta ne
ri kékita' che. 7 K'o k'u jun
achi, Barrabds u b'l, yo'm
pa che' junam kuk' ri rachi'l

rumal chi xkan kdmisanik
aretaq ri winaq re ri tinimit

xkiwalijisaj kib' chkij ri
ketagan pa ki wi'. 8 Xkimulij

k'u kib' ri winaq chuwaéch
ri tat Pilato, xkichaplej u

tz'onoxik che chi chub'ana
tog'ob’ chke, jas ri naq'atal

wi ri are'. 2 Xch'aw Kk'u ri tat
Pilato, xub'ij chke: ;A kiwaj

chi kinb'an toq'ob’ chiwe,
kintzoqopij b'i ri tata' ri k'o
u taqanik piwi'ix ri winaq aj
Israel? —xcha chke.

10 Kuch'ob' k'u ri tat Pilato

chi xa rumal chi k'dx kékina'
ri ki nimaqil sacerdotes che

ri Jesus ki jachom ri Are'
pu q'ab'. 11 Ri ki nimaqil
sacerdotes k'ut tajin kika'no
chi ri winaq kakitukij kib',
xa kékib'ij chi més utz na
are kub'an toq'ob' chke,
kétzoqopix b'i ri Barrabas.
12 Xch'aw chi ri tat Pilato,
xuta' k'u chke: ¢Jas k'u ri
kiwaj chi kinb'an che ri
achi ri kib'jj ix chi are k'o u
taqanik pi wi' ix ri ix winaq
aj Israel? —xcha chke.

13 Ri winaq ko xkiraq ki
chi', xkib'ij: jChripoq! —
xecha'.

14 Xch'aw k'u ri tat Pilato,
xuta' chke: ¢Jas che? ¢Jas etze-
lal u b'anom wa' we achi ri'?
—xcha chke.

Kok'unaxech'aw riwinag,
xkib'ij: jChripoq! —xecha'.

15 Ri Pilato are k'u kraj u
b'anik xa jas ri ki rayinik ri
winaq. Xub'an chke ri toq'ob’
ri xkita', xutzoqopij k'u b'i
ri Barrabds. Xtagan k'ut chi
kéch'ay ri Jesus, te k'u ri' xu-
jach b'ik rech kéripik.

16 Xepe k'u ri soldados,
xkik'am b'i ri Jesus pa ri
uwoja re ri rachoch ri nim

q'atal tzij, xekisik'ij ri nik'iaj
soldados chik rech kdkimulij
kib' kuk'. 17 Xkikoj k'u jun
atz'iaq morada chrij ri Jesus.
Xuquje' xkikoj jun corona
re kemom k'ix chujolom.
18 Chanim k'ut xkichaplej u
raqik ki chi' chrij, xkib'ij: Lal
ri' ri kétagan la pa ki wi' ri
winaq aj Israel, jchnimarisax
q'ij la! —xecha che.

19 Xkich'ay k'u chujolom
ruk'jun aj, xkichub'aj, xexuki
chuwich, xaq kédka'n che kib'
chi tajin kékiq'ijilaj. 20 Aretaq
xeto'taj che retz'b'exik u
wach, xkijolij ru q'u' ri
morada chrij, xkikoj ri qas
ratz'iaq ri Are' chrij, te k'u
ri' xkik'am b'i churipik cho
ri cruz.

Kirip rijesus choricruz

21K'o k'ujun achi aj Cirene,
Simoén u b'i', ki tat ri tat Ale-
jandro, ri tat Rufo. Ri are'
tajin kok'owik, u petik k'u ri'
pa juyub'. Xkikoj ki chuq'ab’
che rech kutelej b'i ru cruz ri
Jesus.

22 Xkik'am k'u b'i ri Jesus
chila' jawije' ri kéb'ix GOlgota
che. Kel kub'ij wa' ri b'i'aj
ri* Ri Juyub' re ru B'aqil
Jolomaj, —kuchixik. 23 Xkiya
k'u vino yujtal ruk' mirra®
chuwdéch ri Jesus rech kutijo.
Man xutij td k'ut. 24 Aretaq
ki ripom chik cho ri cruz, ri
soldados xkijach ri ratz'iaq
ri Jesus chkiwach, xkesaj k'u
suerte chrij rech kékilo jas ri
kékik'am b'i chkijujunal.

15:23 Are ki chomanik ri winaq chi ri kunab'al “mirra”, we yujtal ruk' ri vino,

are kub'ano chi kéténi ri q'axom.

25 Aq'ab' k'ut xrip ri Jesus
pa ri u b'elej hora. 26 Kojom
k'upuwi'ricruzjuntz'ib'talik
ri kub'ij jas che kéq'at tzij
puwi' ri Jesus rech Karipik,
kub'ij k'ut: RI NIM TAQANEL
PA KI WI' RI WINAQ AJ IS-
RAEL, —kécha'. 27 Xerip k'u
kieb' elaq'omab’ ruk’, jun pu
wikidq'ab', jun pu moxq'ab'.
28 Xb'antaj k'u kan ri tz'ib'am
chrij pa ru Loq' Pixab' ri Dios
ri kub'ij: “Je' ta ne chi are jun
chke ri b'anal taq etzelal ri
x('at tzij puwi',” —kdcha'.

29 Ri keok'owik kikiyog'o,
kékisutisa' ri ki jolom, kakib'ij:
jAal jAt ri' ri kab'ij chi
katkowinik kawulij ri ni-
malaj rachoch Dios, xa k'u
pa oxib' q'ijj kayak chi na wa'
jumul chik! —Kkecha che.
30 iChato' b'a' awib', chatqaj
k'u loq cho ri cruz! —xecha
che.

31Je' xuquje’ ri ki nimaqil
sacerdotes kuk' ri tijonelab’
re ri Pixab' kékitze'j u waéch,
kékich'ab'ej  kib',  kakib'ij:
iXtob' chke nik'iaj chik, man
kédkowin td K'u ri Are' chuto'ik
rib'! —Kkecha'. 32 Chgaj b'a’
loq cho ri cruz ri Cristo “ri
Nim Taqanel kech ri winaq aj
Israel” rech kéqilo, ikujkojon
k'una che! —xecha'.

Ri e ripom ruk' ri Jesus
xuquje’ xkitze'j u wach.

Kdikdm K'uri Jests
33 Aretaq xuriq ri kab'lajuj
hora, =xq'equmar ronojel

ruwéchulew oxib' horas,
34 Tzpa ri rox hora re ri

b'enaq ('ijj xuraq u chi' ri
Jesus, ko =xch'awik, xub'ij:
Eloi, Eloi, ¢lama sabactani?

—=xcha'. Je' kel kub'ij wa":
Nu Dios, nu Dios, ¢jas che
in wonob'am la kanoq? —
kécha'.

35 Jujun k'u chke ri e
tak'atoj chila' xkita wa),
xkib'ij: jChitampe'l —kecha'.
Tajin kusik'ij ri qa mam Elias
ri ojer q'alajisal re ru Loq'
Pixab'ri Dios, —xechari'.

36 Te k'u ri' jun chke ri
winaq xutik anim, xe'k,
xurub'u jun estropajo pa
ch'dm vino, xuya wa' puwi'
jun aj, xuya aq'an chuwaich
ri Jesus rech kutijo, xub'ij k'u
apan chke ri winaq: jChiweyej
b'a'l Chqila na we képe ri
ga mam Elias chuqasaxik, —
xcha chke.

37Sib'alaj ko xuraq u chi' ri
Jesus, xel ranima’, xkdm k'u
ri Are'. 38 Are Kk'u ri tasb'al
u pam ri nimalaj rachoch
Dios xjisjob'ik, kieb' xub'ano,
xpe ajsik k'd ikim. 39 Ri
ki nimal soldados aj Roma,
ri tak'al cho ri Jesus, aretaq
xuto xuraq u chi' ri Jesus,
xuquje' xrilo jas xub'ano are-
taq xkamik, xub'ij: {Qas tzij u
K'ojol ri Dios wa' we achi ri'!
—xcha'.

40 E k'o k'u jujun ixoqib'
ri tajin keka'y apan chinaj.
Chkixol ri e are' k'o ri nan
Maria aj Magdala, xuquje' ri
nan Maria u nan ri tat Jacobo
ri mas k'ak'al na, ri xuquje'
are u nan ri tat José wa'. K'o
xuquje' ri nan Salomé kuk'.
41 Aretaq ri Jesus xk'oji pa
Galilea, we ixoqib' ri' xeb'in
ruk’, xepatanin che. Xuquje'
e k'o chila' k'ia chke ri nik'iaj



SAN MARCOS 15:42

ixoqib' chik ri e opaninaq
ruk'riJesus pa Jerusalén.

Kdimug ru cuerpo ri Jests

42 B'enaq chi ri q'ijj pa ri
q'ij ri kdb'an u b'anik ronojel
che ri q'ij re uxlanem, are
k'u vispera wa' re ri q'ijj ri".
43 Xopan k'u ri tat José aj Ari-
matea, jun chke ri ki nimaqil
ri winaq aj Israel ri tznim
kil wi. Ri are' xuquje' ku'l
u k'ux che reyexik chi képe
na ri Dios rech kétaqan na pa
ki wi' ri winaq. Xuchajij k'u
anima’', xok cho ri tat Pilato
chuta'ik chi kayi' ru cuerpo
ri Jesus che. 44 Xukajmaj
wa' ri tat Pilato chi sib'alaj
chanim xkdmriJesus. Xtagan
k'u chusik'ixik ri ki nimal
ri soldados chuwéch, xuta’'
che we qas tzij kdminaq chik.
45 Aretaq ri ki nimal solda-
dos xub'ij chi qas tzij kdminaq
chik ri Jesus, ri tat Pilato
xuyaru cuerpo cheritatJosé.
46 Ri tat José k'ut xuloq' jun
payu', Xxugasaj ru cuerpo ri
Jesus, xupis k'u chupam ri
payu'. Te ri' xuya chupam
jun muqub'al ri k'otom koq
pa ri ab'aj. Xuwolqotij k'u
jun ab'aj chuchi' ri muqub'al.
47 Ri nan Maria aj Magdala
ruk’' ri nan Maria u nan ri tat
José tajin kékilo jawije' ri kdyi'
wi kan ru cuerpo ri Jesus.

16

Kiik'astaj ri Jesus chkixol ri
kdminagqib'

1 Ok'owinaq chi k'u ri q'ij
re uxlanem, ri nan Maria
aj Magdala, xuquje' ri nan
Maria u nan ri tat Jacobo

ruk' ri nan Salomé, xkiloq'
k'ok'alaj taq kunab'al rech
kekib'ila chrij ru cuerpo ri
Jesus. 2 Sib'alaj aq'ab' k'ut
pa ri nab'e q'ijj re ri sem-
ana xeb'e' ri ixoqib' chuchi'
ri muqub'al. Elinaq chi k'u
loq ri q'ij aretaq xeopanik.
3 Xkich'ab'ej k'u kib', xkib'ij:
¢Jachin ta k'u lo ri kdwolqotin
na apan ri ab'aj chqawéch?
iTzchuchi' ri muqub'al k'ut k'o
wi! —xecha'.

4 Aretaq Kk'ut xeka'yik,
k'a te' xkilo chi wolqotim
chi apan ri nimalaj ab'aj
ri'. 5 Xeb'ok k'u b'i pa ri
muqub'al, xkil jun ak'al achi
t'uyul pa ru wikidq'ab' ri

muqub'al.  Saqloloj k'u ri
ratz'iaq ri achi. jXkixej k'u
kib' ri ixoqib', xkikajmaj

wa'l 6Xub'ij k'u ri achi chke:
iMixej iwib'! Ri ix kitzukuj
ri Jesus aj Nazaret, ri xrip
cho ri cruz. K'astajinaq

k'u b'i ri Are' chkixol ri
kéminaqgib', man k'o td chik

waral. Chiwilampe' jawije'
ri xyi' wi, —kécha chke. 7Jix
b'a’, chitzijoj k'u wa' chke ru
tijoxelab’, xuquje' che ri tat
Pedro, chib'ij: “Nab'ejinaq
ri Jesus chiwdch, b'enam re
pa Galilea. Chila" kiwila wi
na u wach ri Are' je' jas ri
xub'ij chiwe,” —xcha chke ri
ixoqib'.

8 Te ri' xeb'el b'i ri ixo-
gib', xeanimaj b'i chuchi'
ri muqub'al. Sib'alaj
xeb'irb'itik, ki xib'im k'u kib'.
Man k'o td k'u jas kékib'ij che
jachin jun rumal chi sib'alaj
ki xem kib'.

Ri Jesus kuk'ut rib' cho ri

nan Maria aj Magdala

9 Kastajinaq chi k'u ri
Jesus chkixol ri ké&minaqib'
sib'alaj aq'ab' pa ri nab'e
q'ij re ri semana, xuk'ut rib’
nab'e chuwéch ri nan Maria
aj Magdala ri e resam b'i
wugqub' itzel taq espiritus che.
10 Xe' k'u ri are', xutzijoj wa'
chke ri nik'iaj chik ri xek'oji
ruk' ri Jesus. Ri e are' sib'alaj
keb'isonik, tajin keb'oq'ik.
11 Aretaq xKkito chi k'asal chi
ri Jesus, chi ilom chi u wéch

rumal ri nan Maria, jman
xkikoj taj!
Ri  Jesus kuk'ut rib’'

chkiwdch kieb' chke ru tijox-
elab’

12 Te k'u ri' jun chi wi u
k'utik rib' ri xub'an ri Jesus
chkiwéch kieb' chke ru tijox-
elab' ri b'enam ke pa juyub'.
13 Xetzelej k'u b'i ri e are/,
xeb'e'k, xKkitzijoj wa' chke ri
nik'iaj chik. Man xkikoj td k'u
rikitzijrieare'.

RiJestis kiitagan chutzijoxik
ri Utzalaj Tzij re ri Evangelio

14 Chuk'isb'al ri Jesus
xuk'ut rib' chkiwéch ri julajuj
u tijoxelab', aretaq e t'uyul
chi' ri mesa. Xeuyajo rumal
chi man xekojon taj, chi xa
ab'ajarinaq ri kanima'. Je'
xub'an wa' rumal chi man
xkikoj ta ri ki tzij ri winaq
ri kilom u wéch ri Are' chi
k'asal chik. 15 Xub'ij k'u ri
Jesus chke: Jix cho ronojel
ruwdchulew, chitzijoj ri Utza-
laj Tzij re ri Evangelio chke
konojel ri winaq, —kécha'.
16 Apachin k'u ri kékojonik,
kéb'an k'u na u qasna', kuriq

na ri' ru tob'anik ri Dios.
Ri man kékojon taj, kéq'at
na tzij puwi' chi k&k'gjisax
na u wich, —kécha'. 17 Ri
kekojonik kdka'n na wa'
we kajmab'al taq etal ri":
Pa ri nu b'i' kekesaj na b'i
itzel taq espiritus, kech'aw
k'u na pa jule' taq ch'ab'al
chik. 18 Kékichap na kumétz,
xuquje’ we Kkakitij kdmisanel
kunab'al, man k'o td Kk'éx
kékirigo. Kékiya na ki q'ab’
pa ki wi' ri yawab'ib’, keutzir
k'u na kanoq, —xcha ri Jesus
chke.

Kdipaqi ri Jesus chikaj

19Tek'uri', aretaq ri Qajaw
Jesus xto'taj che tzijonem
kuk' ru tijoxelab’, xk'am
b'i chikaj, xt'uyi k'u pa ru
wikidq'ab' ri Dios. 20 Are
k'u ru tijoxelab' xeb'el b'ik,
xKkitzijoj ri Utzalaj Tzij re
ri Evangelio apawije' chi'
ri xeopan wi. Tzare k'u
ri Qajaw Jesus xtob' chke,
xujikib'a chkiwéach ri winaq
chi qas tzij ri tajin kakitzijoj
rumal chi xuya chke chi
kdka'n kajmab'al taq etal
junam ruk’' ri tajin kékitzijoj.
Amén.



SAN LUCAS 1:1 125

RIUTZALAJ TZI)

RE RI EVANGELIO
RI XUTZ'IB'AJ RI

SAN LUCAS

1Loq'alaj tat Teofilo: E Kk'ia
ri winaq ri xkaj xKkitz'ib'aj
pa cholaj ri tzijob'elil chrij ri
gas xb'antaj waral chqaxol.
2 Ri xb'antaj na are je' jas
ri k'utum chqawéch kumal
ri winaq ri xkil ronojel wa'
gas pa ri u chaplexik loq.
We winaq ri' e are' ri xetob'
chutzijoxik ru Loq' Pixab' ri
Dios. 3Ri in xuquje' sib'alaj
utz rilik wa' nu b'anom in
rech kinwetamaj ronojel wa'
gas pa ru chaplexik log. Ru-
mal rech wa' xinchomaj in
chi are utz we ri in xuquje’
kintz'ib'aj b'i pa ru cholajil
ronojel ri xb'antajik. 4 Je ri'
kinb'an na rech ketamaj la ri
gas tzij chrij ri tijonik ri yo'm
chela.

Jun dngel kub'ij loq chi kil
na u wéchri Juan Qasal Ja'

5 Aretaq ri tat Herodes are
nim taqanel pakiwi'riwinaq
aj Judea, xk'oji jun tata' chik
chila', Zacarias u b'i". Ri tata'
ri' are sacerdote™ aj Israel
ri jun kuk' ri juch'ob’ sacer-
dotes aj re ri mam Abias. Ri
rixoqil, Elisabet u b'i', are jun
chke ri rachalaxik ri mam
Aardn. 6 E utzalaj taq winaq
wa' we juk'ulaj ri', jikom k'u
kanima' cho ri Dios. Xeni-
man che ri Dios pa ronojel ri

xtaqan wi, pa ronojel ru Loq'
Pixab' ri Qajaw. Man k'o ta
etzelal ri xkano. 7?Man k'o ta
k'u kalk'ual rumal chi ri nan
Elisabet man kalk'ualan taj.

E nimaq taq winaq chi k'ut ri
kieb'ri".

8 Pa jun q'ij ri tat Zacarias
tajin Kképatdnin ri are' pa
ri nimalaj rachoch ri Dios
rumal chi kékiriq u b'anik
wa' ri achijab' ri e jun kuk'
ri juch'ob' sacerdotes aj re
ri mam Abias pa taq ri q‘j
ri'. Ri u chak ri tat Zacarias
are la' chi kich'aw pa ki
wi' ri winaq ruk' ri Dios.
9 Je' jas ri ki naq'atisam wi
kib' ri sacerdotes, xkicha'

ri tat Zacarias rech kok b'i
pa ri loqalaj Kk'olib'al ri

sib'alaj dwas chi kok b'i xa
apachinoq chuporoxik ri
incienso. 10 Konojel ri winaq
xkimulij apan kib' cho ja
chub'anik orar aretaq tajin
képorox riincienso. 11 Te'talik
k'ut xuk'ut rib' jun &angel
cho ri tat Zacarias, ri tagom
loqg rumal ri Dios. Xtak'i
k'u chuxkut ri kédporox wi
ri incienso. 12 Aretaq ri tat
Zacarias xril ri angel, man
xuriq taj jas xub'ano, xane
sib'alaj xuxej rib'.

13 Xub'ij k'u ri &ngel che
ri tat Zacarias: Maxej awib'.
Ri a b'ochi'nik xta'taj rumal

ri Dios. Kil k'u na u wéch
jun a k'ojol rumal ri nan

Elisabet ri awixoqil. Kakoj
k'u na a Juan che ru b'i,

kécha che. 14 Xuquje' xub'ij:
Sib'alaj katkikot na rumal ri

%
1:5 “Sacerdote aj Israel”: Chawila' ri versiculo 8, xuquje' ri Diccionario, k'isb'al

re we Nuevo Testamento.

ak'al, xuquje' e k'ia chke ri
jule' winaq chik ri kekikot na
aretaq kil u wach, —kdacha ri
&ngel che. 15 Kénimar na u q'ij
cho ri Qajaw Dios. Man kutij
td na vino, man kutijj ta k'u
tzam. Katagan na ri Loq'alaj
Espiritu pa ranima' ri ak'al
k'a méjoq kil u wach, —Kkécha'.
16 Kub'an k'u na ri a Juan chi
k'ia chke ri winaq aj Israel
ketzelej na ruk' ri Qajaw ri ki
Dios,—Kkéchariangel cheritat
Zacarias. 17Ri a Juan kénab'ej
na cho ri Qajaw Jesus. Kék'oji
k'u na ru no'j xuquje' ru
chuq'ab’ je' jas ri xk'oji che
ri mam Elias, q'alajisal re
ru Loq' Pixab' ri Dios ojer.
Kub'an na chi ri nan tat
ketzelejik keutzir kuk' ri
kalk'ual, xuquje' chi ri winaq
ri kékiyak kib' chrij ri Dios
kakik'ex na kanima', kakik'ex
ri ki chomanik, kdketamaj na
ri nimanik, ketzelej ki wéch
kuk' ri utzalaj taq winaq,
kdka'n na ke ri e are’. Ri a
Juan kub'an na chke ri winaq

chi kekowin na chuk'ulaxik
ri Qajaw, —xcha ri dngel che

ri tat Zacarias.

18 Xuta' k'u ri tat Zacarias
che ri angel, xub'ij: ¢Jas ta
kinb'an che retamaxik wa'
chi qas tzij ri kétzijoj la chwe?
Riin, in ri'j achi chik, xuquje’
ri wixoqil are nim winaq
chik, —xcha che.

19 Xch'aw chi na jumul
ri angel, xub'ijj che: In ri'
ri Gabriel, in paténil re ri
Dios. In tagom k'u loq che
a tzijob'exik, che ki tzijoxik
we utzalaj taq tzij ri' chawe,

—Kkdcha che. 20 Tzche we
kamik ri' man katkowin téa

chik katch'awik k'a kopan
na ri q'ij ri kéb'antaj na wa'
ri xinb'ij chawe, k'a kil na u
wiéch ri a k'ojol rumal rech
wa' chi man xakoj téd ri nu
tzij, —k&cha ri'. Kéb'antaj na
wa' we nu tzijom ri' tzpa ru
q'ijol, —xcha ri angel che.

21 Ri winaq k'ut keye'm
ri tat Zacarias. Xkikajmaj
wa' chi sib'alaj xb'eytaj pa
ri loq'alaj k'olib'al ri sib'alaj
awas chikok b'i xa apachinoq.
22 Aretaq xel loq ri tat
Zacarias, man xkowin té chik
che ki ch'ab'exik ri winaq.
Xketamaj chi k'o jas ri xuk'ut
rib' chuwéch ri tat Zacarias
pa ri loq'alaj k'olib'al. Xaq
pa memal chik xeuch'ab'ej,
rumal chi xmemar kanoq.

23 Aretaq xetz'aqat ri q'ij ri
képaténin ri tat Zacarias pa ri
nimalaj rachoch Dios, xe' ri

are' cho rachoch. 24 Te k'u ri'
rinan Elisabet xkanaj yawab'

winaq chik, xkanaj k'u job'
ik' cho rachoch. Xub'ij ri
nan Elisabet pa ranima'
25 “Xka'y ri Qajaw Dios chwe,
xutoq'ob'isaj k'u nu waéch
rech man kinkiyoq' td chi
ri winaq,” —xcha ri nan
Elisabet.

Jun dngel kub'ij loq chi kil
na u wdch rijesucristo

26 Chuwaq ik' chi k'ut ri
Dios xutaq b'i ri dngel Gabriel
pa ri tinimit Nazaret re
Galilea. 27 Xopan k'u ruk’
jun q'apoj ali, Maria u b'l,
ri tz'onom chik rumal jun
achi, José u b'i'." We achi
ri' rachalaxik kan ri nim
taganel David ojer. 28 Ri dngel
xok b'i chila' jawije' k'o wi ri

q'apoj al Maria, xub'ij che: ¢A
utz a wach, Maria? —Kkécha'.
iAt ri' ri at cha'tal rumal ri
Dios! Qas k'o ri Qajaw Dios
awuk', —kécha che. Ri at k'ut,
at tewchim na rumal ri Dios
chkiwéch konojel ixoqib’', —
xcha ri dngel che ri al Maria.

29 Aretaq ri al Marfa xril
ri angel, xutatab'ej ru tzij,
xt'uyjuw K'u ri ranima' ru-
mal ri xb'ix che. Xuchomaj
pa ranima’, xub'ij: ¢Jas wa'
ri kub'ij chwe? —xcha ri'
30 Xch'aw chi ri angel, xub'ij
che ri q'apoj al Maria: Maxej
awib', Maria, —kéacha che. Ri
at sib'alaj at loq' cho ri Dios.
31 Ri at k'ut katkanaj kan
yawab' winaq. Kawil na u
wéch jun awal ala ri kakoj na
“Jesus” che ru b'i', —kécha'.
32 Kénimar na u q'ij ri a Jesus.
Kéb'ix na u K'ojol ri Dios aj
Chikaj che. Ri Qajaw Dios
kukoj na che nim taqanel je'
jas ra mam David. 33 Je
ri' rech kdtagan na puwi' ri
tinimit Israel pa taq ri q'ij ri
junab’ ri kepetik. Ru taqanik
ri Are', man k'o ta u K'isik, —
xcha ri dngel che ri al Maria.

34 Te ri' ri al Maria xuta'
che ri angel, xub'ij: ¢Jas lo
kink'ulmaj wa'? —Kkécha'.
Miéja' kink'oji ruk' achi, —
xcha che ri dngel.

35Xch'aw k'u ri dngel, xub'ij
che: Kéqaj na loq ri Loq'alaj
Espiritu pa wi'. Ri Dios aj
Chikaj Kkéarogxanej na wa'
awuk' rumal ru chuq'ab'.
Rumal ri' we loq'alaj ak'al

ri' ri kil na u wéch kéb'ix na
u K'ojol ri Dios che, —kécha

che. 36Xuquje' rinan Elisabet

ri awachalal are' karil na u
wiéch jun ak'al pune ri'j chik.
Are k'u waqib' ik’ wa' kdmik
yawab' winaq chik ri nan
Elisabet pune xb'ix kanoq
che chi man kdkowin ta che
ri alk'ualanik. 37 Man k'o ta
k'u jas ri mat kédkowin ri Dios
chub'anik, —xcha ri dngel.

38 Xub'ij k'u ri q'apoj al
Maria: In ri' ri paténil re ri
Qajaw Dios. Chub'ana b'a'
ri Are' chwe jas ri tzijom la
chwe, —xcha che.

Xel k'ub'i ri dngel chuwéch.

Ri al Maria kopan cho
rachoch ri nan Elisabet

39 Pa taq ri q'ij ri' xel b'ik
ri al Maria cho ja, xe' ani-
naq pa jun tinimit ri k'o pa
taqg ri u juyub'al ri Judea.
40 Xok k'u b'ik pa rachoch
ri tat Zacarias, xuya rutzil u

wadch ri nan Elisabet ri rixo-
gil. 41 Ri nan Elisabet, aretaq

xuta ru tzij ri al Maria, xslab'
k'u ri ral pa ru k'ux. Xqaj ri
Loq'alaj Espiritu puwi' ri nan
Elisabet, xtagan k'u pa ran-

ima'. 422Ko xch'aw ri nan Elis-
abet, xub'ij che ri al Maria: Ri

at k'ut at tewchim na rumal
ri Dios chkiwéch konojel ixo-

gib'. U tewchim na ri awal at
xuquje',—kacha'. 43 ;Jaslowa'
chiriDios kub'an jun nimalaj
utzil chwe in, chi ru nan ri
Qajaw xpe wuk'? —Kkécha ri
nan Elisabet. 44 Chanim ri'
aretaq xinto chi xatch'awik,
ri wal xkikotik, xslab' pa nu
k'ux. 45Utz awe at ri xatkojon
che ri Qajaw Dios, rumal chi
gas tzij kédb'antaj na ri xb'ix
chawe rumal ri Dios, —xcha

rinan Elisabet che ri al Maria.
46 Xub'ij ri q'apoj al Maria:

Kinnimarisaj u q'ij ri Qajaw
Dios.
47 Kékikot k'u ri wanima'
rumal ri Dios ri To'l We.
48 Kinkikotik rumal chi ri
Dios
xka'y chwe in
paténinel ri man
nim t4 nu b'anik.
Konojel winaq kakib'ij na
chwe
pa taq ri q'ij ri junab' ri
kepetik
chi utz we.
49 Je ri' kékib'ij na rumal rech

ru

a
chiriDiosrisib'alajk'ou
chuq'ab’
ub'anom nimaq taq utzil
chwe.
Sib'alaj loq' ri Dios, sib'alaj
loq'
rub'i'ri Are’,
—Xké&chari al Maria.
50 Amaq'el ronojel q'ij ku-
toq'ob'isaj na
ki wéch konojel winaq
ri nim kéakil wiri Are’,
ri kékixej kib' chuwéch.
51 U k'utum ri nimalaj u
chuq'ab’
chkiwéch
Xugasaj ki q'jj
ri winaq ri kdkichomaj
chi sib'alaj nim ki b'anik,
—Kkacha'.
52 Xeresaj ri taganik pa ki
q'ab’
ri nimaq ki b'anik,
xuya k'u wa' chke ri
winaq
ri man nim té keil wi.
53 E K'ia ri utzil ri xub'an ri
Dios
chke ri meb'a'ib’,
ri winaq ri kenumik.

konojel.

Ri Dios xub'ij chke ri
g'inomab":
Jix, man k'o td iwe ix,
—=xcha chke, —kécha'.
54 Xtob'an chke ri winaq aj
Israel,
ri paténil taq re ri Dios.
Man xsach téd pu jolom ri Dios
ru toq'ob'isaxik ki wéach.
55]Je' xub'an wa' rumal chi je'
xuchi'j
chke ri gqati't ga mam,
che ri ga mam Abraham
xuquje' ri rachalaxik ri
are'
amagq'el pa taq ri q'jj ri
junab’
ri kepetik,
—xcha ri al Maria.

56 Kraj oxib' ik' xkanaj na
kan ri al Maria ruk' ri nan
Elisabet. Te k'uri' xtzelej b'ik,
xe' cho rachoch.

Kil u wdch ri a Juan Qasal
Ja
57 Aretaq xopan ri q'ij ri
kutzir ri nan Elisabet, xril k'u
u wéch jun ral ala. 38 Ri u k'ul
taq ja ri nan Elisabet xuquje'
ri rachalaxik, aretaq xkito
chi ri Qajaw Dios sib'alaj xu-
toq'ob'isaj u wéch ri nan Elis-
abet, xekich'ab'ej, xekikot k'u
ruk'. 59 Chuwajxaq q'ij k'ut
xeb'e’ chukojik ri retal ri ojer
u tratoT ri Dios che ru cuerpo
ri ak'al. Xkaj k'ut xkikoj
Zacarias che ru b'l', junam
ruk' ru b'i' ru tat. 60 Xch'aw
k'u ru nan, xub'ij chke: jNo!
—Xkécha'. Ru b'l' ri kéqakoj
chrij ri ak'al are Juan, —xcha
chke.

T 1:59 “Circuncisién”: Chawila' Hechos 7:8, nota.

61 Xkib'ij k'u che: ¢Jas che?
Man k'o té jun chke ri achalal
larije'ub'i'wa',—xecha che.

62Xaqpamemal xkich'ab'ej
ru tat ri ak'al, xkita' che: ¢Jas
u b'i' ri ak'al kdkoj la? —
xecha che. 63 Ri tat Zacarias
xuta' jun wuj rech kitz'ib'anik.
Xutz'ib'aj k'u wa', xub'ij:
“Juan ru b'i' ri ak'al”
xcha pa ri tz'ib'anik. Konojel
xkikajmaj wa'. 64 Xaq k'u
te'talik xtzelej ru ch'ab'al
ri tat Zacarias, xkowin chik
kétzijonik. Xtzijon Kk'ut,
xunimarisaj u q'ij ri Dios.
65 Sib'alaj xkixej kib' konojel
rikik'ultaqja, xkikajmajwa'.
Ronojel ri xuk'ulmataj jela'
xXtzijox apan pa taq ronojel ri
juyub' re Judea. 66 Konojel ri
winaq ri xetowik xechoman
pa ke wi, xkib'ij: ¢Jas lo
kub'an wa' we ak'al ri'? —
xecha'.

Je' xkib'ijj wa' rumal chi
q'alaj chi k'o ri Qajaw Dios
ruk'ri ak'al.

Ri tat Zacarias kub'ixoj jun
b'ix rech q'alajisanik

67 Qajinag ri Loq'alaj
Espiritu puwi' ri tat Zacarias
ru tat ri ala, xq'alajisanik,
xub'ij:

68 Kinya b'a' u q'ij ri Qajaw
ri ga Dios uj, uj ri' ri
winaq
aj Israel, rumal chi xulik,
xpe che qa to'ik uj, uj k'u ri’
ri winaq re ri u tinimit.
69 Xuya k'u chge jun To'l Qe
risib'alaj k'o u chuq'ab'.
Are k'u wa' jun chke riracha-

laxik ] .
ri qa mam David, paténil

re ri Dios,

—Kéchari'.
70 Are wa' ri xuchi'jloq ri Dios
kumal ri loq'alaj taq
q'alajisal taq
re ru Loq' Pixab'
pariojer taq q'ij kanoq.

71 Xub'ij chi kujuto’ na
chkiwéach
ri ga k'ulel, che ga to'ik
pakiq'ab’,
xuquje' pa ki q'ab’ kono-
jel

ri keetzelan ga wéch,
—Xkécha ri tat Zacarias.
72 Xuquje' xub'ij chi
toq'ob'isaj na
ki wéch ri gati't ga mam,
xuquje' chuk'utik chkiwéch
chi xna'taj che ri Are' ri
Loq'alaj Trato
ri xuchi'j chke.
73 Are k'u wa' ri Qas Tzij riu
b'im
che ri qa mam Abraham,
—Kaécha'.
74 Je ri' rech aretaq uj esam
chik
pakiq'ab'ri gak'ulel,
kuya' kujpaténin che ri Dios,
man kéqaxej ta chi qib',
75 xuquje’ rech jikom ri gan-

ku-

ima'

kujpaténin che, ga ja-
chom qib’

pu q'ab' ri Dios pa taq
ronojel

ri q'ij re ri qa k'aslemal,
—Kéchari'.
76 At k'ut, alaj ak'al, kab'ix na
q'alajisal re ru Loq

Pixab'
ri Dios aj Chikaj chawe,
rumal chi katnab'ej na

chuwdéch ri Qajaw
chub'anik jikom che ru
b'e.

77 At k'ut katyo'w na reta-
maxik
ri u tob'anik ri Dios chke
ri winaq
re ri u tinimit, xuquje’
chi }gésach narikimak,—
acha'.
78Ri ga Dios sib'alaj kel u k'ux
chqe.
Rumal ri' kutaq na loq ri
Qajaw Jesus
quk' uj. Sib'alaj je'l k'u ri
Are'je'
jasrusaqilalriq'ijaretaq
késagqirik.
79 Kuya na saqilal pa kanima'
ri winaq
ri je' ta ne e k'o pa ri
g'equmal
rumal ri ki mak,
kékixej k'u kib' cho ri
kéamikal.
Kék'oji na che k'amal qa

e
pa ri b'e ri kuxlan wi ri
ganima’,
—xcha ri tat Zacarias.

80 Ri a Juan xk'iyik, sib'alaj
k'o u chuq'ab' ri xyi' che
rumal ri Loq'alaj Espiritu.
Xkanaj kan pa taq ri juyub'
ri sib'alaj kétz'inowik k'a pa ri
q'ij ri xuk'ut rib' chkiwéch ri
winaq aj Israel.

2

Kiluwdchria Jests

1Pa taqri q'ij ri', ri nimalaj
taqanel Augusto César xuya
taqanik chke konojel winaq
chikéatz'ib'axrikib'i'. 2Aretaq
ri tat Cirenio are q'atal tzij re
ri tinimit Siria, xb'antaj we
nab'etz'ib'anb'i'ajri'. Arejun
censo wa'. 3Xeb'e' k'u konojel

ri winaq chkijujunal pa taq
ri ki tinimit rech kétz'ib'ax ri
ki b'i'. 4Xa je ri' xel loq ri
tat José pa ri tinimit Nazaret
re Galilea, xe'k, xopan pa jun
tinimit re Judea, Belén u b'i'.
Chila' xe' wi ri tat José rumal
chi are rachalaxik ri mam
David. Ri tinimit Belén are u
tinimit ri mam David pa ojer
taq q'ij kanoq. 3 Aretaq xe'
ri tat José rech katz'ib'ax ru
b'i', xuk'am b'iri al Mariariu
to'm chik che rixoqil, yawab'
winaq chi k'ut. ¢ Aretaq e k'o
chila' pa Belén, xopan ri q'jj
ri kutzir ri al Marfa. 7 Xril
k'u u wéch ru nab'eal, jun
ala. Xukoj atz'iaq rech nu'ch
ak'al che. Xuq'oyob'a pa jun
echa'’b'al rumal chi man k'o
ta chijawije' rikek'ojiwipari
meson.

Ri dngeles
ajyuq'ab’

8 E k'o k'u ajyuq'ab’ pa
taq ri juyub' chunaqaj ri
tinimit Belén ri kekiwaraj ri
kawaj chila. 9 Xaq te'talik
k'ut jun angel taqom loq
rumal ri Qajaw Dios xtak'i
chkiwédch.  Xjuluw k'u ri
je'lalaj u juluwem ri Dios pa
ki wi'. Sib'alaj k'u xkixej kib'
riajyuq'ab’.

10 Xub'ij k'u ri angel chke:
Mixej iwib', —Kké&cha'. Qas
tzij kinb'ij na jun utzalaj tzij
chiwe. Ri u patdn wa' we
utzalaj tzij ri' are chi kuya ni-
malaj kikotemal chke konojel
winaq. 11 Are kinb'ij chiwe
chi kdmik ri' xil u wéch jun
To'l Iwe pa ru tinimit ri mam

kéikich'ab'ej ri

%
2:11 Ri tzij “Cristo” o “Mesias” kel kub'ij “cha'tal rumal ri Dios”.

David. Are Cristo™ wa' ri Qa-
jaw, —k&cha'. 12 Are k'u retal
wa' chiwe: Kiriq na jun alaj
ne', kojom k'u atz'iaq rech
nu'ch ak'al chrij, q'oyob'am
pajun echa'b'al, —xcha chke.
13Xaqte'talik k'ut e k'o chik
ruk' ri dngel k'ialaj taq dngeles
ajchikaj. Kékinimarisaj k'u u
q'jj ri Dios, kdkib'ij:
14;Qanimarisaj b'a' u q'ij ri Dios
ri k'o chikaj! jChuxlan na
kanima'
ri winaq cho ruwéchulew, e
arek'u
winaq wa' ri utz keril wi ri
Dios!
—xecha ri dngeles.

15 Te k'u ri' aretaq xeb'e' ri
angeles chikaj, ri ajyuq'ab’ xk-
itzijob'ela kib', xkib'ij: Jo' pa
Belén, —kecha'. Jeqgila na we
xKk'ulmatajik ri' ri u tzijom ri
Qajaw Dios chqe, —xechari'.

16 Aninaq xeb'e'k. Xekiriqa
k'u ri nan Maria, ri tat José
ruk' ri alaj ne'. Q'oyob'am
k'u ri ne' pa jun echab'al.
17 Aretaq xkilo, xKkitzijoj ri
xub'ij ri &ngel chke chrij
ri ak'al. 18 Xkikajmaj k'u
wa' konojel ri winaq ri
xetow ri ki tzij ri ajyuq'ab’.
19 Are k'u ri nan Maria xaq
xuk'ol konojel we tzij ri'
pa ranima', xchoman Kk'u
chkij. 20 Xetzelej k'u b'ik ri
ajyuq'ab’, tajin kdkiya u q'ij,
kékinimarisaj K'u u q'ij ri Dios
rumal ri xb'ix chke, xuquje'
rumal chi xkilo chi qas je' jas
ri xutzijoj ri dngel chke.

Ri a Jesus kdyi' chuwidich ri
Dios

21 Chuwajxaq (q'ij k'ut,

xkikoj riretal ri ojer trato che

ru cuerpo ri ak'al, xkikoj k'u
Jesuscherub'i'. Areub'i' wa'
ri xukoj kan ri angel aretaq
mdjoq kalk'ualax chuk'ux ri
q'apoj al Maria.

22 Xopan ri q'ij ri kesax ri
rawasil ri nan Maria. Je'jas
ri kub'ij chupam ru Pixab'
ri mam Moisés, xkik'am loq
ri ak'al chuyi'k chuwéch ri
Qajaw Dios pa ri tinimit
Jerusalén. 23 Je ri' xka'no
rumal chi tz'ib'am wa' pa ru
Pixab' ri Qajaw Dios, kub'ij:
“Ronojel nab'eal ala Kkaitas
wa' chupaténixik ri Qajaw
Dios,” —kdécha'. 24 Xeb'e' k'u
ri tat José, ri nan Maria pa
Jerusalén chusipaxik ri kéb'ix
pa ru Pixab' ri Qajaw Dios:
Are juk'ulaj ut wa'. We man
k'o ta ri ut kuya' keyi' kieb'
alaj taq tukumux che sipanik.

25 XKk'oji k'u pa ri tinimit
Jerusalén jun tata’, Simeon
u b'i'. We tata' ri' are utzalaj
achiwa'rikaniman cheriDios
pa ronojel, jikom k'u ranima'’
chuwéch. Ri are' reye'm ri
Dios chi keuto' ri winaq aj
Israel. K'o k'u ri Loq'alaj
Espiritu ruk'. 26 Xq'alajisax
che ri tat Simeén rumal ri
Loq'alaj Espiritu chi man
kakdm td na chanim, xane

nab'e kdril na ri Cristo ri
cha'tal rumal ri Qajaw Dios.

27 Xuna' k'u ru rayinik ri
Loq'alaj Espiritu pa ranima’,
xe' pa ri nimalaj rachoch
Dios. Aretaq ru tat, u nan
ri alaj a Jesus xkik'am b'ik,
xeopan parinimalajrachoch

Dios chub'anik che ri ak'al
jas ri kub'ij pa ri Pixab' chi

rajwaxik u b'anik wa'. 28 Ri

tat Simeo6n xuq'aluj ri ala,
xuya u q'ij ri Dios. Xub'an
orar, xub'ij:
29 Qajaw Dios, ya la chwe
kamik
chiriin, riin paténil e la,
chi kinkdm na, kuxlan ri
wanima',
je'jasrib'im laloq chwe,
—Kkacha'.
30 Wilom k'u in ri To'l Qe,
31 ri taqom la loq chkiwéch
konojel winaq.
32 Are je'jas jun chéj, jun can-
dela
ri kdtununik. Kuya na ri
saqil
re ri Pixab'la pa kanima'
ri nik'iaj
winaq chik ri man e aj
Israel taj.
Rumal wa' ri tagom la loq,
kénimarisax
na u q'ij ri tinimit la, ri
Israel,
—xcha ri tat Simeon.

33 Ri tat José ruk' ru nan
ri ak'al xkikajmaj ronojel ri
Kétzijox chrij ri a Jesus.

34Ri tat Simedn xeutewchij,
xub'ij che ri nan Maria, u nan
ri ak'al: Chilampe la we ak'al
ri', —Kkécha'. Kékoj na wa'
rech ketzaq k'ia winaq aj Is-
rael, kdsach k'u na ki wéch.
Keto' k'u na ri jule' winaq
chik aj Israel rumal ri Are’,
kewalijisax na. Xuquje' we
ak'al ri' kdkojna rumal ri Dios
che etal chkiwéch ri winaq.
Kéketzelaj k'u na u wach, —
kécha ri'. 35 Kub'an na ri Qa-
jaw Jesus chi kiq'alajinik jas ri
kechoman ri winaq pa kan-
ima', —kéacha chke. Ri lal,

nan, kék'is na ib' la che oq'ej,
—xcha che ri nan Maria.

36 Xuquje' xk'oji chila’ jun
chichu' q'alajisanel, Ana u

b'i'. Are u mial ri tat Fanuel
re ri rachalaxik ri mam Aser.
Sib'alaj nim winaq chik ri

chichu' ri'. Xa wuqub' junab’
xKk'oji ruk' ri rachajil, xkdm
k'uritata'. 37 Jumuch' kiejeb’
junab’ malka'n kanoq. Man
kel t4 chi b'i pa ri nimalaj
rachoch Dios. Képaténin
k'u che ri Dios chila' chi
paq'ij chi chaq'ab’. Kub'an
orar, xuquje' kub'an ayunar.
38Xtak'atob' k'uwa' chkiwéch
ritat José, ri nan Maria pa we
hora ri', xub'an maltioxinik
che ri Dios. Xtzijon chrij ri
a Jesus chkiwich konojel ri
winaq ri e eyeninaq che ri
Dios chikuto'ri tinimit Israel.

Ketzelejk'ub'ik, keb'e'pari
tinimit Nazaret
39 Ki b'anom k'u ronojel ri
kéb'ix pa ru Pixab' ri Qajaw
Dios, xetzelej k'u b'ik, xeb'e’
pa Galilea, pa ri ki tinimit
Nazaret. 40K'iyem re ri ak'al,
tajin kdkowirik, sib'alaj k'o ru
no'j. Ri Dios sib'alaj tajin
kétewchin ri a Jesus.

Ri a Jesus k'o pa ri nimalaj
rachoch Dios kuk'ri ajtijab’
41Ronojel junab' k'ut xeb'e’
ru tat, ru nan pa ri tinimit
Jerusalén che ri nimaq'ij ri
kab'ix PascuaT che. 42 Aretaq
kab'lajuj u junab' chik ri a
Jesus, xepaqi b'ik, xeb'e' pa
Jerusalén jas ri ki naq'atisam
wi kib' pa ri nimaq'j ri'

T 2:41 “Pascua”: Chawila' ri San Mateo 26:2, nota.

43 XKk'is k'u ri nimaq'ij, tzele-
jem kéka'n b'ik ri tat José, ri
nan Maria. Xkanaj kan ri alaj
a Jesus pa Jerusalén, man k'o
td k'u ketam ru tat, u nan
chrij wa'. 44 Xkichomaj chi
k'o kuk' ri kachi'l. E b'enaq
jun q'ij pa ri b'e, xkitzukuyj ri
a Jesus chkixol ri kachalal,
chkixol ri kachil. 45 Man
xkiriq td k'ut. Xajeri'xetzelej
chik pa Jerusalén. XKkitzukuj
riala chila'.

46 Ki tzukum Kku oxib'
q'ij, xkiriq k'u pa ri nimalaj
rachoch Dios. Twuyul ri a
Jesus chkixol ri tijonelab' re
ri Pixab', tajin kutatab'ej ri ki
tijonik. Kuk'ot k'u ki chi' ri
tata'ib'. 47 Konojel ri ketowik
xkikajmaj chi utz kdchoman ri
ala, chi retam jas kub'ij chke
ri tijonelab'.

48 Aretaqrutat,unanxkilu
waéch ri ak'al, xkikajmaj wa'.
Xub'ij ru nan che: Wal, ¢jas
che je' a b'anom wa' chqge?
—LKécha'. ¢A mat kawilo chi
ra tat, ri in, uj elinaq ch'uj
chatzukuxik? —xcha che.

49 Xub'ij k'u ri a Jesus chke:
¢Jas che kintzukuj alaq? ¢A
mat etam alaq chi rajwaxik
chi kinb'an ri u rayinik ri nu
Tat? —xcha chke.

50Rij e are' man xkich'ob' té
k'u ri kub'ij ri ak'al chke.

51Xe'k'uriaJesusruk'ritat
José, ruk' ru nan pa ri tinimit
Nazaret. U yo'm Kk'u rib' pa
taqik chke. Ru nan xuk'ol pa
ranima' ronojel ri xb'antajik.
52 XKk'iy ri a Jesus, k'o na ru
no'j, xuquje' xkowirik. Ri a
Jesus sib'alaj utz kub'an cho
ri Dios, xuquje' utz kékil wi ri
winaq.

3

RiJuanQasalja' kutzijojru
Loq' Pixab'ri Dios
1Pariro'lajujjunab’ritajin
kétagan ri tat Tiberio César ri
nimalaj taganel, aretaq ri tat
Poncio Pilato are q'atal tzij
puwi' ri Judea, ri tat Herodes
k'ut are nim taganel puwi' ri
Galilea. Ri tat Felipe, racha-
lal ri tat Herodes, are q'atal
tzij pa Iturea xuquje' pa Tra-
conite. Ri tat Lisanias are
q'atal tzij pa Abilinia. 2 Ri
tat Anads, ri tat Caifas e are'
ki nimaqil sacerdotes kech ri
winaq aj Israel. Pa taq ri
q'ij ri' ri Dios xutzijob'ej ri tat
Juan, ru k'ojol ri tat Zacarias.
K'o k'u ri tat Juan pa taq
juyub' ri kétz'inowik. 3 Ri tat
Juan xub'inib'ej konojel taq
ri juyub' ri e k'o chunaqaj
ri nima' Jordan, kutzijoj k'u
chke ri winaq chi rajwaxik
kéakik'ex ki chomanik, kik'ex
k'u kanima/, te k'u ri' kdb'an
ki qasna' rech kéq'alajinik chi
je' ki b'anom wa'. Xa je ri'
késachtaj ri ki mak. 4Je'jas ri
kub'ij pa ri wuj ri tz'ib'am wi
ru tzij ri ojer q'alajisal re ru
Loq' Pixab'ri Dios, ri Isaias:
K'o jun ri ko kdch'aw pa taqri
juyub’
ri ketz'inowik, kub'ij:
“Chib'ana u b'anik
ri nim b'e ri kab'in wi ri
Qajaw.
Chib'ana sib'alaj jikom
cherialajtaqub'e,”
—Kkaécha'.
5 “Kenojisax na konojel taq ri
siwan,
kelianisax na konojel taq ri

juyub’,

ri nimaq =xuquje' ri
ch'utiq.
Rib'eriekotakik kejikomisax

na.
Rib'erisib'alaj e k'dx na che-
lianisaxoq,”
—Kkécha'.
6 “Konojel winaq kékil k'u na
jas kub'an ri Dios che ki
to'ik
ri winaq ajmakib',”
—xcha ri mam Isaias.

7 Xub'ijj k'u ri tat Juan
chke ri k'ia winaq ri xeopan
ruk' rech kdb'an ki qasna'
jAlaq sub'anelab' taq winagq,
kachalaxik tz'i'"™ gJachin k'u
ri' ri xk'utuw chuwéch alaq
chi rajwaxik kanimaj alaq b'i
cho ri royowal ri Dios? —
kécha chke. 8B'anab'a' alaqri
taqal u b'anik ri kuq'alajisaj
chi qas tzij xk'extaj anima'
alaq. Méchaplej alaq u b'ixik
xol taq alaq: “Utz ge rumal
chi ri uj, uj rachalaxik ri qa
mam Abraham,” —maécha ne
alaq. Kinb'ij na chech alaq
chi ri Dios kdkowin chub'anik
chke taq we ab'aj ri' chi e
rachalaxik chik ri ga mam
Abraham, —kécha'. 9 Chanim
ri' tajin kékoj ri ikiaj chke
taq ri ki xera' ri che' rech
ket'oyik. Ronojel che' ri man
kuya ta utzalaj u wéch két'oy
na, kek'idg k'u b'i pari q'aq’,
—xcha ri tat Juan chke.

10 Xkita' k'u ri k'ia winaq
che, xkib'ij: ¢Jas ta k'u lo
kéqa'nna? —=xecha che.

11 Xch'aw chi ri tat Juan,
xub'ij chke: Apachin k'u ri
k'o kieb' u q'u’, chuya jun re
che ri winaq ri man k'o té re.

Apachin ri k'o kutijo, chuya
re ri winaq ri man k'o tad ku-
tijo, —xcha'.

12 Xeopan xuquje' jujun
chkeritoq'il taq alkab'al rech
kédb'an ki qasna', xkib'ij k'u
che ri tat Juan: Qajtij, ¢jas
kéqa'n na uj? —xecha che.

13 Xub'ij ri tat Juan chke:
Mitoq'ij u wi' ri ix tagom wi
chutoq'ixik, —xcha chke.

14Xuquje' ri soldados xkita'
che, xkib'ij: E k'u ri uj, ¢jas
kéqa'n na? —xecha che.

Xub'ij ri tat Juan chke:
Mib'an elaq' che jachin jun
winaq, mib'ana k'u k'dx chke.
Mib'jj jalum q'ab’am chkij ri
winaq. Chiku'b'a k'u i k'ux
ruk' ri tojb'al iwe, —xcha
chke.

15 Ri winaq k'ut tajin ke-
choman pa kanima' chrij ri
tat Juan, tajin keye'n che ri-
lik we ne ri tat Juan are ri
Cristo. 16 Xch'aw chi ri Juan
Qasal Ja', xub'ij chke kono-
jel: Petinaq jun achi ri k'o
na u chuq'ab’ chnuwéch in.
Man taqal td k'u chwe in
chi kinkir ru k'amal u xajab'.
Ri are' kuya na ri Loq'alaj
Espiritu chech alaq je' jas ri
in kinb'an qasna' alaq ruk'
joron. Kub'an k'u na gasna'
alaq ruk' q'aq’, —kécha chke.

17 Ri achi ri' kuk'am_ ru
jopib'al rech kujosq'ij ri triko,
xuquje' rech kumulij b'ik
ru triko, kuya k'u pa taq ru
k'uja. Xuquje' ne kuporoj ri
pajo, kub'an jun q'aq' ri man
kdkowin td jun chuchupik,
—Kkécha'. Jas ri kub'an ri

%
3:7 Rimero tzij waral are “Ri alaq, alaq ralk'ual ri kumatz”.

achi ajchak che ri triko, je ri'
xuquje' kub'an na ri Qajaw
Dios chke taq winaq, —xcha
chke.

18 Je ri' xub'ij ri tat Juan,
xuquje' xeupixb'aj ri winaq
kuk' K'ia pixab' chik, xutzijoj
k'u ri Utzalaj Tzij re ri
Evangelio chke. 19 Xuquje'
ri tat Juan xuyaj ri q'atal
tzij Herodes rumal chi ri tat
Herodes xuch'ab'ej ri nan
Herodias, rixoqil ri tat Felipe
ru chaq' ri Herodes. Xuyaj
k'u ri tat Herodes xuquje'
kumal konojel ri etzelal ri

u b'anom. 20 Rj tat Herodes
xXa xunimarisaj u b'anik ri

man utz taj puwi' ronojel riu
b'anom, chi xukoj ri tat Juan
pa che'.

Kdb'an u qasna'ri Jesus

21 Pa jun q'ij aretaq ri tat
Juan tajin kub'an ki gasna'
konojel ri winaq, xub'an u
gasna' ri Jesus xuquje'. Pa
ri qasna' ri Jesus tajin kub'an
orar, xjaqtaj k'u ri kaj. 22Xqaj
k'u loq ri Loq'alaj Espiritu
puwi' ri Jesus je' ta ne chi
ri Loq'alaj Espiritu are jun
paloméax. Te K'u ri' xch'aw
loq Jun chikaj, xub'ij: At ri'
ri loq'alaj nu K'ojol. Sib'alaj
kékikot ri wanima' awumal,
—xchari'.

Waral Ktzijox wi ri racha-
laxik ri Jesus

23 Kraj ne juwinaq lajuj
u junab' ri Jesus aretaq
xuchaplej paténinem cho ri
Dios. Xkichomaj ri winaq
chi ri Jesus are ralk'ual ri
tat José. Ri tat José k'ut are
rachalaxik ri tat Eli, 24 ri tat

Eli are ralk'ual ri tat Matat,
ri tat Matat ralk'ual ri tat
Levi, ritat Levi are ralk'ual ri
tat Melqui, ri tat Melqui are
ralk'ual ri tat Jana, ri tat Jana
ralk'ualritatJosé, 25ritatJosé
ralk'ual ri tat Matatias, ri tat
Matatias ralk'ual ri tat Amos,
ri tat Amoés ralk'ual ri tat
Nahum, ritat Nahum ralk'ual
ri tat Esli, ri tat Esli ralk'ual
ri tat Nagai, 26 ri tat Nagai
ralk'ual ri tat Maat, ri tat
Maat ralk'ual ri tat Matatias,

ri tat Matatias ralk'ual ri tat
Semeli, ri tat Semei ralk'ual ri

tat José, ri tat José ralk'ual ri
tat Judad, 27 ri tat Juda ralk'ual
ri tat Joana, ri tat Joana
ralk'ual ri tat Resa, ri tat
Resaralk'ualritat Zorobabel,

ri tat Zorobabel ralk'ual ri
tat Salatiel, ri tat Salatiel

ralk'ual ri tat Neri, 28 ri tat
Neri ralk'ual ri tat Melqui, ri
tat Melqui ralk'ual ri tat Adi,
ritat Adiralk'ualritat Cosam,
ri tat Cosam ralk'ual ri tat
Elmodam, ri tat Elmodam
ralk'ual ri tat Er, 29 ri tat Er
ralk'ual ri tat Josué, ri tat
Josué ralk'ual ri tat Eliezer,
ri tat Eliezer ralk'ual ri tat
Jorim, ri tat Jorim ralk'ual
ri tat Matat, 30 ri tat Matat
ralk'ual ri tat Levi, ri tat Levi
ralk'ual ri tat Simeon, ri tat
Simedn ralk'ual ri tat Juda, ri
tat Juda ralk'ual ri tat José, ri
tat José ralk'ual ri tat Jondn,
ri tat Jonan ralk'ual ri tat
Eliaquim, 31 ri tat Eliaquim
ralk'ual ri tat Melea, ri tat
Melea ralk'ual ri tat Mainan,
ri tat Mainan ralk'ual ri tat
Matata, ri tat Matata ralk'ual
ri tat Natan, ri tat Natan
ralk'ual ri tat David, 32 ri tat

David ralk'ual ri tat Isai, ri
tat Isai ralk'ual ri tat Obed,
ri tat Obed ralk'ual ri tat
Booz, ritat Booz ralk'ual ritat
Salmon, ritat Salmoén ralk'ual
ri tat Naason, 33 ri tat Naason
ralk'ual ri tat Aminadab, ri
tat Aminadab ralk'ual ri tat
Aram, ri tat Aram ralk'ual
ri tat Esrom, ri tat Esrom
ralk'ual ri tat Fares, ri tat
Fares ralk'ual ri tat Jud4, 34ri
tat Judd ralk'ual ri tat Jacob,
ri tat Jacob ralk'ual ri tat
Isaac, ri tat Isaac ralk'ual ri
tat Abraham, ri tat Abraham
ralk'ual ri tat Taré, ri tat
Taré ralk'ual ri tat Nacor,
35 ri tat Nacor ralk'ual ri tat
Serug, ri tat Serug ralk'ual
ri tat Ragau, ri tat Ragau
ralk'ual ri tat Peleg, ri tat
Peleg ralk'ual ri tat Heber
ri tat Heber ralk'ual ri tat
Sala, 36 ri tat Sala ralk'ual
ri tat Caindn, ri tat Caindn
ralk'ual ri tat Arfaxad, ri tat
Arfaxad ralk'ual ritat Sem, ri
tat Sem ralk'ual ri tat Noé, ri
tat Noé ralk'ual ri tat Lamec,
37ri tat Lamec ralk'ual ri tat
Matusalén, ri tat Matusalén
ralk'ual ri tat Enoc, ri tat
Enoc ralk'ual ri tat Jared,
ri tat Jared ralk'ual ri tat
Mahalaleel, ri tat Mahalaleel
ralk'ual ri tat Cainan, 38 ri tat
Caindn ralk'ual ri tat Enos, ri
tat Enos ralk'ual ri tat Set, ri
tat Set ralk'ual ri tat Adan, ri
tat Adan are ralk'ual ri Dios.

4

Kiitaqchi'x ri Jestis che mak
1Xel b'i ri Jesus pa ri nima'
Jordan, xtzelej k'uloq qajinaq
ri Loq'alaj Espiritu puwi'.
Te ri' ri Espiritu xuk'am b'i

ri Jesus pa taq juyub' ri
kétz'inowik. 2Xk'oji k'u chila’
kawinaq (q'ij, kétaqchi'x k'u
che mak rumal ri Itzel. Man
k'otd k'ujasxutij pataqriq'ij
ri'. Te k'u ri' sib'alaj xnumik.
3Xub'ij k'u ri Itzel che: We lal
ri'riuK'ojolriDios, b'ijla che
we ab'aj ri' chi kub'an na wa
che la, —xcha che.

4 Ri Jesus xch'awik, xub'jj
che: Tz'ib'am kan wa' pa
ru Loq' Pixab' ri Dios ri
Tz'ib'talik, kub'ij: “Man xaq
td xuwi rumal ri wa kek'asi
na ri winaq, Xane xuquje'
rumal ronojel ru Tzij ri Dios,”
—%kécha ri', —xcha ri Jesus
che.

5 Te k'u ri' ri Itzel xuk'am
b'i ajsik puwi' jun nimalaj
juyub'. Xeuk'utuxtaj kono-
jel ri tinimit re ruwéchulew
chuwéch. ¢ Xub'ij k'u che ri
Jesus: Kinya na che la chi
kétagan la pa ki wi' kono-
jel we tinimit ri' xuquje' chi
kénimarisax q'ij la rumal wa/,
—Xkécha'. Yo'm k'u ronojel
wa' chwe in. Ri in k'ut kuya'
kinya wa' che apachin ri kin-
waj kinya wi, —xcha ri Itzel
che. 7We kéxuki la kinq'ijilaj
la kinya wa' che la, —xcha
che.

8 Ri Jesus xch'awik, xub'ij:
iSatands! Chatel chnuwich,
—xcha'. Rumal chi tz'ib'am
pa ru Loq' Pixab' ri Dios,
kub'ij: “Chatq'ijilan na chwe
in ri Awajaw ri a Dios. Chat-
patdnin xaq xuwi chwe in,” —
kécha ri u Tzij ri Dios, —xcha
riJesus che.

9 Ri Itzel xuk'am b'ik ri
Jesus pa ri tinimit Jerusalén,
xutak'ab'a puwi' ri nimalaj

rachoch Dios, xub'ij che:
We lal ri' ri u K'ojol ri Dios,
k'idqa b'i ib' la ikim, —kécha'.
10 Rumal chi ru Loq' Pixab' ri
Tz'ib'talik kub'ij:
Keutaq naloq ri dngeles
che a chajixik,
—Xkécha', —xcha ri Itzel che.
11 Xuquje' kub'ij pa ru Loq'
Pixab' ri Dios:
Katkichap na che ra q'ab' che
ato'ik
rech man kachiq'ij ta
rawagan
chojun ab'aj,
—Kkéachari'.

12 Xch'aw chi na jumul ri
Jesus, xub'ij: Xuquje' kub'ij
pa ru Loq' Pixab' ri Dios ri
Tz'ib'talik: “Mayak royowal
ri Qajaw ri ga Dios,” —kécha',
—xcha ri Jesus che.

13 Aretaq ri Itzel xto'taj
chutaqchi'xik ri Jesus che
mak, xel b'i ruk'. Kétzelej chi
na loq jumul pa jun q'ij chik.

Ri Jesus kuchaplej tijonem

14 Xtzelej k'u b'i ri Jesus,
k'o k'u ru chuq'ab' ri Loq'alaj
Espiritu ruk'. Xe' pa Galilea.
Ri winaq ajchila’ xetzijon
chrij ri Jesus pa ronojel
tinimit. 15 Ri Jesus xuya
tijonik pa taq ri rachoch Dios
ri kakimulij wikib' ri winaq aj
Galilea. Konojel xkinimarisaj
uq'ij.

Ke' ri Jesus pa ri tinimit
Nazaret

16 Xtzelej b'i ri Jesus, xe'
pa ri tinimit Nazaret jawije'
xk'iyisax wi. Pa ri q'ij re
uxlanem xokb'i parirachoch
Diosjasrunaq'atisam wirib',
xtak'i k'ut chusik'ixik ru Loq'
Pixab' ri Dios. 17 Xyi' k'u ri

Isaias, q'alajisal re ru Loq'
Pixab' ri Dios ojer. Aretaq
Xujaq ri wuj, xuriqo jawije' ri
tz'ib'tal wiri', ri kub'ij:

18 Ri Espiritu rech ri Qajaw
Dios k'o wuk'.
In cha'tal k'ut rech keintzijoj
utzalaj
taq tzij chke ri meb'a'ib’.
In u tagom u loq che ki
ku'b'isaxik
kanima' ri keb'isonik,
chutzijoxik ri ki tzoqopixik ri
e tz'apim,
chub'anik k'ut chi keka'y ri
moyab',
xuquje' che ki tzoqopixik
ri man e tzoqopim taj,
—kécha'.
19Xuquje'in tagom loq chutz-
jjoxik wa'
chi ri Qajaw Dios xucha'
we q'ij
junab' ri' chub'anik utzil
chke konojel winagq,
—Xkécha ri qa mam Isaias, —
xcha ri Jesus chke.

20 Ri Jests xutz'apij ri wuj,
xutzelej wa' che ri chajil re ri
rachoch Dios, xt'uyi'k. Kono-
jel ri winaq ri e k'o pa ri
rachoch Dios naj ki wi' che.
21 Xub'ij k'u chke: Kémik ri'
xb'antaj wa' we Tz'ib'talik ri'
chuwéch alaq, —xcha chke.

22 Konojel ri winaq utz
kech'aw chrij ri Jesus, xuquje'
xkikajmaj ri je'lalaj taq tzij ri
xutzijoj chke, xkib'ij: ¢A mat
are ru k'ojol ri tat José? —
xecha'.

23 Xub'ij chke: Wetam
ri kdb'j na alaq chwe in:
“Ajkun, kunaj ib' 1a,” —kécha
na alaq chwe. “Ri qa tom

chi xeb'an la pa ri tinimit
Capernaum, cheb'ana k'u la
waral pa ri tinimit la,” —
kécha na alaq, —xcha chke.

24 Xuquje' xub'ij chke: Qas
tzij ri kinb'ij chech alaq chi
sib'alaj nim kil wi ronojel
q'alajisanel. Xaq xuwi pa ru
tinimit ri are’ man nim ta
kil wi wa', —kécha ri Jesus.
25 Tzij ri' ri kinb'ij chech alaq
chi xek'oji k'ia ri chuchuib’
malkanib' pa ri tinimit Is-
rael pa taq ru q'ij ri qa mam
Elias, jun q'alajisal re ru Loq'
Pixab' ri Dios ojer. Oxib'
junab' ruk' waqib'ik' man k'o
td jab' xub'ano. Xk'oji k'u
jun nimalaj wi'jal pa rono-
jel ruwéchulew pa taq ri q'ij
ri'. 26 Man xtaq td k'u b'i
ri tat Elias kuk' konojel ri
malka'nib', xane xaq xuwi
ruk'rijun chichu' malka'n pa
ri tinimit Sarepta re Sidén, —
kécha'. 27 Xuquje' xek'oji k'ia
yawab'ib' ri k'o ri itzel taq
ch'a'k chkij pa ru q'ij ri Eliseo,
jun q'alajisalreruLoq' Pixab'
riDios ojer. Man k'o td k'u jun
ri xkunaxik, xane xaq xuwiri
tat Naaman ri aj Siria, —xcha
ri Jesus chke.

28 Aretaq ri winaq xkita ri
xub'ij chke, konojel ri e k'o
pa ri rachoch Dios sib'alaj
xpe koyowal che ri Jesus.
29 Xewalij k'ut, xkesaj b'i pari
tinimit. Xkik'am b'i chutza'm
ri juyub' ri yakom wi ri ki
tinimit. Xkaj u k'idqgik b'i ri
Jesusikim. 30Xq'atdn k'ub'iri
Jesus pa ki nik'iajal ri winaq,
xe'k.

Rijesuskuriqjunachirik'o

junitzelalaj espiritu che

31 Xqgaj b'i ri Jesus, xe' pa
Capernaum, jun tinimit re
Galilea. Xeutijoj ri winaq
chila' ronojel q'ij re uxlanem.
32 Ri winaq xkikajmaj ru ti-
jonik rumal chi xeutzijob'ej
je'jas ri kub'an jun ri kidtagan
pa kiwi'.

33Xok k'u b'i pa ri rachoch
Dios jun achi ri k'o jun itze-
lalaj espiritu che. Xuraq u chi'
ri achi, ko xch'awik. 34 Xub'jj
k'ut: jAal ¢Jas ge uj uk' la,
Jesus aj Nazaret? ¢A petinaq
la chusachik qa wach? In
wetam wdch la, chi lal ri' ri
Loq'alaj Achi ri tagom loq ru-
mal ri Dios, —xcha che.

35 Ri Jesus xuyajo, xub'ij:
iChatz'apij u pa chi', chatel che
ri achi! —xcha che.

Te k'u ri' ri itzelalaj espiritu
xuk'idq ri achi cho ulew
chkixol ri winaq, xel b'ik,
man k'o t k'dx xub'an kan
che. 36 Konojel xekajmanik.
Kakitzijob'ela kib', kékib'ij: ¢Jas
wa' we tzij ri' ri kukoj ri tata'?
iKdkowin ri Are' che ki taqik ri
itzel taq espiritus, keb'el chke
ri winaq! —xecha'.

37Ketzijon k'u chrij ri Jesus
pa ronojel k'olib'al chunaqaj
ri tinimit ri'.

Ri Jesus kukunaj ru ji'
chichu'ri tat Simon Pedro

38 Xel k'u loq ri Jesus pa
ri rachoch Dios, xok b'ik
pa ri rachoch ri tat Simon.
Ru ji' chichu' ri tat Simén
gajinaq chejun nimalaj q'aq’,
xeb'ochi'n k'u ri winaq che
ri Jests puwi' ri chichu'.
39 Xnaqajin che ri chichu/,
xtak'i k'u chuxkut. Xuyaj ri

q'aq’, xténi k'u che. Chanim
xwalij ri chichu', xeupaténij
K'ut.

Ri Jests keukunaj K'ia
yawab'ib'

40 Aretaq qajem kub'an ri
q'ij, konojel ri e k'o yawab'ib'
kuk' xekik'am loq chuwéch
ri Jesus. Pune k'ia u wéch
ri yab'il ri e k'o chke ri
winaq, xkowin ri Jesus che
ki kunaxik. Xuya ru q'ab’
pa ki wi' chkijujunal rech
keutzirik. 41 E k'ia k'ut ri
xeb'el itzel taq espiritus chke.
Xkiraq ki chi', xkib'ij: Lal ri' ri
u K'ojol ri Dios, —xecha che.

Keuyaj k'u ri Jesus, man
kuya ta chke chi ketzijonik,

rumal chi ketam u wéch chi
are ri Cristo.

Ri Jesus kutzijoj ri Utzalaj
Tzijreri Evangelio pa Galilea

42 Aretaq xsaqirik, xel
b'i ri Jesus pa ri tinimit,
xe' pa juyub' jawije' ri xaq
katz'inowik. Ri winaq sib'alaj
xkitzukuj, xkirigo. XKkiq'atej
k'ut rech man kel td Db'i
chkixol. 43 Ri Jesus xub'ij
chke: Rajwaxik chi kine'k
kintzijoj ri Utzalaj Tzij re ri
Evangelio chrij ru taqanik ri
Dios chke ri winaq pa taq ri
nik'iaj tinimit chik, are k'u
wa' ri in taqom wi loq, —
xcha'.

4 Xtzijon k'uriJesus pataq
ri rachoch Dios ri e k'o pa
Galilea.

)

Waral kitzijox wi ri ka-
jmab'al ri xb'an che ki chapik
ri kar

1 Aretaq ri Jesus k'o chuchi'
ri nimalaj ja' re ri mar
re Genesaret, xeopan Kk'a
winaq ruk' chutatab'exik ru
Tzij ri Dios. 2 Ri Jesus xeril
kieb' barcos ri e k'o chuchi'ri
mar. E elinaq loq ri chapal
taq kir pa ri barcos che ki
ch'ajik ri ki k'at. 3Xok k'u b'ik
ri Jesus pa jun chke ri barcos,
ri re ri tat Simoén. Xt'uyi pa
ri barco, xuta' toq'ob' che
ri tat Simén chi kuqeb'isaj
apan jub'iq' ri barco chuchi'
ri ulew rech man kapitz' ta
ri Are' kumal ri k'ia winag.
Chila" k'ut xuya loq tijonik
chke ri winaq. ¢ Aretaq
Xutdnab'a ri u tijonem, xub'jj
che ri tat Simon: Chageb'isaj
ri barco pa ri mar. Chiqasaj
ri i k'at che ki chapik kar, —
xcha che.

5 Ri tat Simon xch'awik,
xub'ij che: Qajtij, xujchakun
ronojel ri jun aq'ab’ mier.
Man k'o td k'u qa chapom, —
kédcha'. We k'u je' kab'jj la,
kinb'an chi na wa', keinqasaj
rinu k'at, —xcha che.

6 Aretaq xb'antaj wa', xenoj
k'u ri ki k'at chapéab'al Kar,
je ri' chi ket'oqopitaj chke
taq ri kdr. 7 Ri tat Simon
kuk' ri to'l taq re xekisik'ij
ri kachi'l ri e k'o pa ri jun
barco chik, rech keopan che
ki to'ik.  Xeb'e' kuk' che ki
to'ik, xekinojisaj k'u ri kieb'
barcos, je ri' chi tajin kesach
parija'. 8 Aretaq ri tat Simon
Pedro xril ri xb'anik, xub'ij:
Qajaw Jesus, man taqal ta
chwe chi kék'oji la wuk' ru-
mal chi ri in, sib'alaj in aj-
mak, —xcha che.

9Xub'ij wa' rumal chi xuxej
rib' ri tat Sim6n xuquje' ri e
k'o ruk' rumal ri k'ialaj kér ri
xekichapo. 10 Xuquje' xekaj-
man ri tat Jacobo, ri tat Juan,
u k'ojol ri tat Zebedeo, kachi'l
kib' ruk'ri tat Simén. Xub'ij ri
Jesus che ri tat Simdén: Maxej
awib'. Jas ri kab'an chke taq
ri kir, keamulij, je' kab'an na
chke ri winaq, —xcha che.

11 Xekesaj k'u loq ri ki bar-
cos pa ri mar, xkiya cho ri
ulew. Teri' xkiya kan ronojel,
xeb'e' ruk' riJesus.

RiJesus kukunaj jun achiri
K'oitzelch'a'’k che

12 Aretaq ri Jesus k'o pa
jun tinimit chik, xopan jun
achi ruk’, ri sib'alaj yawab/',
ri K'o itzel ch'a’k™ che. Ri
achi, aretaq xril ri Jesus,
xupachb'a rib' chuwaéch.
Xuchap u b'ochi'xik, xub'ij:
Tat, we kaj la kdkowin la che
nu kunaxik, —xcha'.

13 Ri Jesus xuyuq ru q'ab’,
xuchap koq. Xub'ij che:
Kwaj, —kécha'. Chutzir b'a’
la, —xcha che.

Chanim k'ut xel ri itzel
ch'a'’k che ri achi, xutzirik.

14 Xutaq k'u ri Jesus chi
mutzijoj wa' che apachin
jun winaq. Te ri' xub'ij che:
i0j la! Jek'utu ib' la cho ri
sacerdote. Ya b'a' la ri tagom
kan rumal ri ga mam Moisés
chi kdyi' che u kunaxik jun ri
K'o itzel ch'a'’k che. Are k'u
q'alajisab'al wa' chkiwéch ri
winaq, —xcha che.

15 Xesax k'u na u tzijoxik
wa' pa ronojel tinimit.

SAN LUCAS 5:21
Kékimulij k'u kib' K'ialaj
taq winaq chutatab'exik ru
tijonik ri Jesus, xuquje' rech
keukunaj chke taq rikiyab'il.
16 Xel b'i ri Jesus chila', xe'
pa taq juyub’ ri ketz'inowik
chub'anik orar.
Ri Jestis kukunaj jun achiri
kdminaq u cuerpo
17 Pa jun ('ij ri Jesus tajin
kuya tijonik. E tuyut'oj k'uri
tata'ib' fariseos xuquje' ri ti-
jonelab'reri Pixab' chunaqaj
ri Jesus. E elinaq k'u loq ri
e are' pa ronojel tinimit re
Galilea, re Judea, xuquje' e
k'ojujunrixepe pa Jerusalén.
Are K'u ri Jesus, sib'alaj k'o
ru chuq'ab’ ri Dios ruk' che
kunanik. 18 Xeopan k'u jujun
achijab' kuk'am loq jun achi
ri kiminaq u cuerpo. Q'oyol
cho jun alaj u ch'at. Ri achi-
jab' xkitzukuyj ri rokisaxik b'i
ri yawab' pa ri ja chuya'ik
cho ri Jesus. 19 Man xkiriq ta
k'ut jawije' keb'ok wi b'ik ku-
mal ri k'ialaj winaq. Xepaqi
k'u puwi' ri ja. Xkesaj apan
jub'iq’ ru xo'til ri ja, xkib'an
jun jul puwi' ri ja, xkiqasaj
k'u b'i ri achi pa ri alaj ch'at
chkixol ri winaq cho ri Jesus.
20 Aretaq ri Jesus xrilo chi gas
kekojon che, xub'ij cheriachi
ri kdminaq u cuerpo: Tat, ke-
sachtaj ri mak la, —xcha che.
21 Te k'u ri' xpe koyowal ri
fariseos xuquje' ri tijonelab’
re ri Pixab'. Kakichomaj pa
kanima', kékib'ij: “¢Jachin lo
wa' we achi ri' ri kub'ij ri
dwas u b'ixik chrij ri Dios?”
—kecha'. “Xaq xuwi ri Dios

* 5:12 Riitzel chak are jun yab'il ri sib'alaj k'éx ri kusipaj rib'".

kdkowin chusachik u mak
jun,” —xecha'.

22 Ri Jesds chanim xuna'
ri tajin k&kichomaj pa kan-
ima'. Xch'aw k'ut, xub'ij
chke: Ri in wetam ri tajin
kédchomaj alaq pa anima' alaq,
—Kkéacha chke. 23 ;Jachike ri

man k'éx td u b'ixik che ri
yawab': “Ra mak xesachta-

jik”, o ri u b'ixik: “Chatwal-
ijjoq, chatb'inoq”? —Kkéacha
ri Jesus chke. (K'dx na u
b'anik ri jun xuquje' ri jun
chik.) 24 Rech b'a’ ketamaj
alaq chiriin, in ri' ri Ralk'ual
ri Dios ri Qas Winaq, k'o nu
taqanik pa ki wi' ri winaq
cho ruwéchulew chusachik ki
mak, kinb'an na wa', —xcha
chke.

Xub'ij che ri achi ri kAminaq
u cuerpo: Kinb'ij che la, walij
b'a'la. K'amalab'irisokla, oj
la cho ja,—xcha che.

25 Chanim xwalij ri achi,
xtak'i chkiwédch ri winaq.
Xutelej b'i ri u sok ri q'oyol
wi, xe' cho rachoch, tajin
kunimarisaj u q'ij ri Dios.
26 Konojel ri winaq sib'alaj
xkikajmaj ri xub'ano, xkin-
imarisaj k'u u ('ij ri Dios.
Sib'alaj kékixej kib' ri winagq,
kékitzijob'ela kib',  kakib'ij:
Kémik ri' e k'o kajmab'al ri
gilom, —xecha'.

Ri Jesus kusik'ij ri tat Levi
rech ke' ruk’

27 Te k'u ri' xel b'i ri Jesus
chila’, xril jun toq'il alkab'al,
Levi u b'i', tuyul jawije' kétoj
wi alkab'al. Xub'ij k'u che:
Sa'jla wuk',—xcha che.

28 Ri tat Levi xwalijik, xuya
kan ronojel, xe' ruk' ri Jesus.

_ 29 Ri tat Levi xub'an k'u
jun nimalaj ula'nem che ri

Jesus cho rachoch. Xeopan
k'ia chke ri toq'il taq alkab'al,
xuquje' nik'iaj taq winaq
chik. Xet'uyi k'u junam chi’
ri mesa kuk' ru tijoxelab' ri
Jesus. 30 Xepe ri tijonelab’ re
ri Pixab' kachil ri fariseos.
Xekiyaj ri tijoxelab’, xkib'ij
chke: ¢Jas che kixwi' kuk'
toq'il taq alkab'al xuquje'
kuk' ajmakib'? —xecha chke.

31Ri Jesus xch'awik, xub'ij
chke: Ri winaq ri utz ki
wiéch ri k'o ki chuq'ab’ man
rajwaxik td kunal ke. Xane
are rajwaxik wa' chke ri
yawab'ib', —kécha'. 32 Man
in petinaq ta che ki sik'ixik
ri utzalaj taq winaq rech
kakik'ex kanima', Kkakik'ex
k'u ki chomanik, xane che
ki sik'ixik ajmakib', —xcha
chke.

Kikita' che ri Jests chi jas
che man kdka'n td ayunar ru
tijoxelab’

33Xkib'ijk'u cheriJesus: Ru
tijoxelab' ri tat Juan amaq'el
kéka'n ri ayuno, amaq'el k'ut
kéka'n orar. Je' k'u kéka'n ri ki
tijoxelab' ri fariseos xuquje'.
¢Jas K'u che ri tijoxelab' la
amaq'el kewi'k, man kdka'n ta
k'uriayuno? —xecha che.

34 Xub'ij k'u ri Jesus chke:
¢A kuya' 1o ri e k'o pa jun
k'ulanem kéaka'n ayunar are-
taq k'o ri jia'xel kuk'? —
kécha'. 35 Kopan k'u na ri
q'ij ri man k'o té chi ri jia'xel
chkixol. Te k'u ri' kdka'n na
ayunar pa ri q'jj ri', —xcha
chke.

36 Xuquje' =xukoj jun
k'utb'al chkiwéach, xub'ij
chke: Man k'o td jun winaq
ri kut'is jun k'ak' k'ojb'al chrij
riq'el atz'iaq. Wejeri', rik'ak’
kuteq'tob'isaj na ri' ri q'el,
xuquje' ri k'ojb'al ri esam che
ri k'ak' atz'iaq man kuk'ulajij
té rib' ruk' ri q'el, —kécha'.
37 Man k'o té k'u jun winaq
ri kuya k'ak' vino pa taq q'el
taq q'eb'al re tz'um. We je ri,
ri k'ak' vino keut'ub'ij ri' ri
tz'um, kétix k'u na ri' ri vino,
keetzeletaj kan ri' ri tz'um.
38 Are ri k'ak' vino kdyi' na pa
k'ak'taq q'eb'alre tz'um. Jeri'
man kéasach ta u wich ri vino,
orik'olib'al re. 39 Man k'o t4
jun winaq ri kraj kutij re ri
k'ak' vino we nab'e u tijom
re ri q'el vino. Kub'ij na ri' ri
winaq chi are utz na ri q'el
vino, —xcha ri Jesus chke.

6

Ru tijoxelab' ri Jesus ke-
kich'up ru jolom triko pa jun
q'ij re uxlanem

1 Pa jun q'ij re uxlanem
ok'owem re ri Jesus pa taq
ri tiko'n. Ru tijoxelab' tajin
kekich'up ru jolom triko,
kekiq'ich pa ki q'ab’, keki-
tijo. 2 Jujun tata'ib' fariseos
xkib'ij: ¢Jas che kéb'an alaq
ri &was u b'anik pa ri q'ij re
uxlanem? —xecha chke.

3 Ri Jesus xch'awik, xub'ij
chke ri fariseos: ¢A mat ne
sik'im alaq jas ri xub'an ri
ga mam David aretaq xnu-
mik, xuquje' ri xka'n ri e k'o
ruk'? —kécha'. 4Xok k'ub'iri

ga mam David pa ri rachoch
Dios, xuchap ri wa ri e yo'm
choriDios, xutijo,xuyakerie
K'oruk' xuquje'. Awas k'une u
tijik wa' kumal xaq jachinoq.
Xane xaq xuwi chke ri sac-
erdotes ya'tal wi wa', —xcha
chke.

5 Xuquje' xub'ij chke: Ri in,
in ri' ri Ralk'ual ri Dios ri Qas
Winag,* k'o nu taganik puwi'
ri q'ij re uxlanem xuquje', —
xcha chke.

Kdkunax jun achi ri kdminaq
junuq'ab’

6 Pa jun ('ij re uxlanem
chik xok b'i ri Jestus pa ri
rachoch Dios, xuchap k'u u
ya'ik tijonik chke ri winag.
K'o jun achi chila' ri kdminagq
jun u q'ab’, ri u wikiédq'ab'.
7Kaluchi'x k'u ri Jests kumal
ri tijonelab' re ri Pixab,
xuquje'’ kumal ri tata'ib’
fariseos, che rilik we ri Are'
Kérutzirisaj ru q'ab’ ri achi
pa ri q'ij re uxlanem rech
kuya' kékib'ij chi k'o u mak.
8 Ri Jesus xretamaxtaj ri ki
chomanik. Xub'ij k'u che ri
achi ri kdminaq u q'ab": Waljj
b'a'la, tak'alla pa qa nik'iajal,
—xcha che.

Xwalij k'ut, xtak'i chila'
9 Xub'ij ri Jesus chke ri nik'iaj
winaq ri e k'olik: K'o ri kwaj
kinta' chech alaq, —Kkécha
chke.  ¢Jachike ri ya'tal u
b'anik pa ri q'ij re uxlanem?
¢A are ri u b'anik utzil? jwe
ne are ri u b'anik etzelal! ¢A
ya'tal ri u to'ik ru k'aslemal

*
6:5 Ri Jesus xukoj we b'i'aj ri' chb'il rib' chuk'utik chi Are ri Cristo o ri Mesias ri
xtz'ib'ax ojer pa ru Loq' Pixab' ri Dios chi képetik.



SAN LUCAS 6:10

jun o ri u kdmisaxik? —=xcha
chke.

10 Ri Jesus ko xka'y chke
konojel ri e k'o pa taq u xkut,
xub'ij k'u che ri achi: Yuqu ri
q'ab'la, —xcha che.

Je' xub'ano, xutzir k'u kan
ru q'ab’. 11 Ri u k'ulel ri
Jesus sib'alaj xejiq' che rikoy-
owal, xkich'ab'la k'u kib' jas
ri kekowin chub'anik chrij ri
Jesus.

Kecha'ri kab'lajuj apdstoles
rumalri Jesus

12 Pa ri q'ij ri' xe' ri Jesus
pa jun juyub' -chub'anik
orar. Xrok'owisaj rono-
jel jun aq'ab' pa oracion
cho ri Dios. 13 Aretaq
xsaqirik, xeusik'ij ru tijoxe-
lab', xeucha' kab'lajuj, xub'ij
apostolest chke (ri kel kub'ij
“nu taqo'n”). 14 E are taq
wa' ri xeucha' ri Jesus: Ri tat
Simon ri xuquje' kib'ix Pedro
che, ritat Andrésu chaq'ritat
Pedro, ri tat Jacobo xuquje'ri
tat Juan, ri tat Felipe xuquje'
ri tat Bartolomé. 15 Xeucha'
k'u ri tat Mateo xuquje' ri
tat Tomads, ri tat Jacobo ru
k'ojol ri tat Alfeo, xuquje' ri
tat Simon ri kdb'ix “u nimal
tinimit” che. 16 Xuquje'
xeucha'ritatJudasruchaq'ri
tatJacobo, xuquje'ritatJudas
Iscariote ri xjachow ri Jesus.

Ri Jesus kuya tijonik chke
k'ia winaq
17E rachi'lam ru tijoxelab’,
ri Jesus xqaj loq pa ri juyub’,
xtak'i k'u pa jun lianik.
Sib'alaj e k'ia ri winaq ri

xeb'el loq pa konojel taq ri
tinimit re Judea, pa ri tinimit
Jerusalén, xuquje' pa taq ri
taq'aj re Tiro xuquje' re ri
Sidéon. Xeopan k'u ruk' ri
Jesus chutatab'exik ri kub'ij,
xuquje' rech kekunax che
taq ri ki yab'. 18 Xuquje'
xXerutzirisaj ri winaq ri
kékiriq k'dx kumal ri itzel
taq espiritus. 19 Konojel ri
winaq kékitzukuj kakichap koq
ri Jesus rumal rech chi kel
chuqg'ab’ ruk' che ki kunaxik
konojel.

Ri Jesus kuya tijonik chrij
jachinri'ri kuriq ri qas utzil

20 Xka'y k'u ri Jesus chke
ru tijoxelab’, xub'ij chke: Utz
iwe ix ri ix meb'a'ib’' rumal
chiri Dios kétagan pi wi'.

21 Utz iwe ix ri kixnum
kdmik rumal chi sib'alaj k'o ri
kitij na.

Utz iwe ix ri kixoq' kamik
rumal chi kixtze'n na ruk'
kikotemal.

22 Utz iwe ix aretaq ketze-
lax i wéch kumal ri winagq,
xuquje' aretaq kixkesaj Db'i
kuk', kixkiyoq'o, xuquje' are-
taq ketzijon chiwij je' ta ne
chi ix lawalo taq winaq. Utz
iwe aretaq ri winaq kéka'n
ronojel wa' chiwe xa rumal
wech in, in ri' ri Ralk'ual ri
Dios ri Qas Winaq, —kécha ri
Jesus. 23 Sib'alaj chixkikot pa
ri q'ij ri', chixtze'noq, rumal
chi nim ri tojb'al iwe ri kiriq
na pa ri kaj. Xuquje' ne ri
kati't ki mam we winaq ri' je'
xka'n chke ri q'alajisal taq re

T 6:13 Ri tzij “apdstol” kel kub'ij “tagom”. E kab'lajuj u taqo'n riJesusri e cha'tal

rumal.

ru Loq' Pixab' ri Dios ojer, —
xcha chke,

24 Toq'ob' k'u i wéch ix, ri
ix g'inomab’, rumal chi ya
xixkikot ix waral.

25 Toq'ob' i wéch ix ri
sib'alaj k'o Kkitij kdmik rumal
chi kédpe ri q'ij ri sib'alaj
kixnum na.

Toqg'ob' i wéach ix ri xa
kixtze'n ruk’ kikotemal k&mik
rumal chi kixb'ison na,
kixoq'ik.

26 Toq'ob' i wéch ix aretaq
konojel ri winaq sib'alaj utz
ketzijon chiwij, rumal chi je'
xka'n ri kati't ki mam we
winaq ri' ojer chke ri xkijaluj
kib' chi e g'alajisal taq re ru
Loq' Pixab' ri Dios, —xcha
chke.

Cheiwaj ri winaq ri kika'n
ki k'ulel chiwe

27 Kinb'jj k'u chiwe ix ri
tajin kitatab'ej ri nu tzij:
Cheiwaj ri kdka'n ki k'ulel
chiwe. Chib'ana utzil chke
ri keetzelan i wéch. 28 Chib'ij:
Ri Dios k'o pi wi', —kixchoq
chke ri winaq ri kékitzaq
itzel tzij pi wi'. Chib'ana
orar pa ki wi' ri keyoq'on
chiwe, —Kécha'. 29 We
k'o jun katch'ayow che ri
juperaj a palaj, chaya ri
juperaj chik chuwdach. We
k'o jun kumaj ra chaket,
chaya che chi kuk'am b'ik
xuquje’ ra kamixa'. 30 Chaya
che apachin ri k'o jas kuta'
chawe. Mata' chi ri jastaq
awe che rijun ri xuk'am b'ik.
31 Ri kiwaj chi kéka'n na ri
winaq chiwe, je' chib'ana ix
chke xuquje’, —kécha'.

32 We xaq xuwi keiwaj ri
winaq ri kixkaj ix, ¢jas ta k'u

che kichomaj chi i b'anom
jun nimalaj utzil? Xuquje' ne
ri ajmakib’ kdkaj kib'. 33 We
xaq xuwi kib'an utzil chke
ri winaq ri keb'anow utzil
chiwe, ¢jas k'u che kichomaj
chik'onimalajutzilib'anom?
Are je' kédka'm ri ajmakib’
xuquje', —Kkacha'. 34 We xaq
xuwi kiya ki jalomal ri ku'l i
k'ux chkij chi kékitzelej chi na
wa', ¢jas ta che ri' kib'jj chi i
b'anom utzil? Xuquje' ne ri
ajmakib' kékiya ri ki jalomal
ri kach taq ajmakib' ri ku'l
ki k'ux chkij chi kakitzelej chi
na wa'. 35 Cheiwaj ri kdka'n
ki k'ulel chiwe. _Chib'ana
utzil. Chiya jalomal, miku'b'a
iwanima' chrij chi katzelex
chi na wa' jumul chik. Nim
k'uritojb'al iwe, kiq'alajin k'u
na chi qas ix ralk'ual ri Dios
aj Chikaj, rumal chi sib'alaj
utz kub'an ri Dios chke ri
man kemaltioxin taj, xuquje'
chke ri lawalo taq winaq.
36 Chitoq'ob'isaj ki wéch ri
winaq je'jas ri Diosrii Tat u
toq'ob'isam i wéch ix, —xcha
riJesus.

Miq'at tzij pa ki wi' nik'iaj
winaq chik
37Miq'at tzij pa ki wi' nik'iaj
winaq chik, man kéq'at td k'u
na tzij pi wi' ix rumal ri Dios.
Mib'ij tzij chkij ri winaq, man
kéb'ix t4 na tzij chiwij ix ru-
mal ri Dios. _Chisacha ri
ki mak jule' chik, késach k'u
na i mak ix. 38 Chiya ix
chke nik'iaj chik, ri Dios k'ut
kuya na chiwe ruk' jun utza-
laj pajanik, tikom, kénoj ra
k'olib'al, ké&jat'jatik, —Kkécha'.

Rumal chi jas ri pajanik ri
kiya ix, je' ri pajanik ri kuya
na ri Dios chiwe, —xcha ri
Jesus chke.

39 Ri Jesus xukoj chi na
jun k'utb'al chik rech tijonik,
xub'ij:  ¢A kédkowin lo jun
winaq ri man kéka'y taj
chuk'amik u b'e jun winaq
chik ri man kéka'y taj? ¢A
mat junam ri' ketzaq b'i pa
jun jul? —ké&cha chke. 40 Man
k'o td jun tijoxel ri nim na u
b'anik chuwéch rirajtij. Pune
ta ne aretaq katijotaj ritijoxel,
junam k'u na ruk’ ri rajtij, —
kécha'.

41 ;jas che k'o kab'ij chkij
nik'iaj winaq chik? Je'ta ne
chikaka'yejjun alajmesrik'o
pa ru waq'ach ri awachalal,
man kawil td k'u ri a mak
at ri je' ta ne jun tem ri k'o
pa ri a waq'dch. 4% Je' ta
ne chi kab'ij che ri awacha-
lal: “Chaya chwe chi kinwe-
saj koq ri alajmesrik'o para
waq'dch,” —katcha che. jXaq

kieb'awéch! Man kawiltd k'u
ri tem ri k'o pa ra waq'ach at.

Nab'e rajwaxik kasuk'umaj ri
a Kk'aslemal at je' ta ne chi
kawesaj b'i jun tem pa ra
waq'dch. Te k'u ri' qas utz
katka'y na che resaxik koq
ri alaj mes pa ru waq'ach ri
awachalal ri je' ta ne xa jun
mak ri man nim taj, —xchari
Jesus.

Are etamtal jun che' rumal
riu wdchinik
43Mank'otdjun che'riman
utz taj ri kuya utz u wéchinik.
Man k'o td k'u jun utzalaj che'
ri kuya u wéchinik ri man
utz taj. 44 Are etamtal ri jun

145

SAN LUCAS 6:49

che' rumal ru wéchinik. Man
ketam t& higos chrij ri K'ix,
man ketam ta k'u uvas chkij
ri juwi' kK'ix, —kécha'. 45 Jun
utzalaj winaq are kutzijoj ri
utzil ri k'o pa ranima'. Jun
winaq ri man utz taj are kutz-
ijoj ri' ri lawaloyil ri k'o pa
ranima'. Xaq xuwi kutzijoj
jun winaq jas ri k'o pa ran-
ima', —xcha ri Jesus.

Waral kiitzijox wi ri kieb' u
wdch tak'alib'al ja
46 Jas che kib'ijj chwe:
“Qajaw, Qajaw,” —kixcha
chwe. Man kinimaj ta k'u ri
kinb'ij, —kécha'. 47 Kink'ut na
chiwdch jachin ruk’ kinjuna-
maj wi ronojel winaq ri képe
wuk'in, ri kutatab'ej ri kinb'ij
xuquje' kénimanik, —kécha'.
48 Junam wa' we winaq ri'
ruk' jun winaq ri kuyak
rachoch. Kuk'ot ri ulew, naj
kuqasaj. Kub'an ri tak'alib'al
re rija puwi' ri ab'aj. Aretaq
kédpe jun nimalaj u wo ja,
ri ja' kupuk'ij rib' chrij ri
ja ri’, man kakowin td k'u
chuyiko'misaxik rumal chi
yakom wa' puwi' ri ab'aj, —
kécha'. 49 Ri winaq k'ut ri
ketatab'en ri nu tzij, man
keniman td k'u ri', e are'
junam ruk’ ri winaq ri kuyak
rirachoch puwi'ri ulew, man
kub'an td k'u ru_tak'alib'al
ri ja. Aretaq kik'iy ri ja,
kupuk'ij rib' chrij ri ja,
chanim kétzaqik, kdyojyob' k'u
rija,—xchariJesus chke.

7

Ri Jesus kukunaj ri patdinil

re jun chke ri ki nimagqil solda-
dos

1 Aretaq xto'taj ri Jesus
che ki tzijob'exik ri winaq,
xe' ri Are' pa ri tinimit
Capernaum. 2 Chila' k'ut k'o
jun achi ki nimal soldados.
K'o jun paténil re ri tata' ri
sib'alaj loq' chuwéch. Ri achi
paténinel are sib'alaj yawab',
kémik kub'ano. 3 Aretaq ri
tata' xuta u tzijol ri Jesus,
xeutaq b'l jujun chke ri
nimagq taq tata'ib' ke ri winaq
aj Israel ruk' ri Are' rech
kékib'ochi'j chi kopan ruk'
chukunaxik ri paténil re.
4 Xeb'e'’k, xeopan k'u ruk’
ri Jesus, sib'alaj xeb'ochi'n
che, xkib'ij: Taqal che ri tata'
ri' chi kéto' la che, 5 rumal
chi are jun winaq ri sib'alaj
loq' keril ri qa winaqil uj,
xub'an k'u ge ri rachoch Dios
ri kdqamulij wi qib', —xecha
che.

6 Xe' ri Jesus, xerachi'laj
b'ik. Naqaj chi k'ut k'o wi
che rirachoch ri ki nimal sol-
dados, aretaq ri are' xeutaq
b'i jujun taq rachi'l chub'ixik
che ri Jesus: Tat, mékos ib' 1a.
Man taqal t4 chwe chi kok la
loq pa riwachoch. 7Rumal ri'
xinchomaj in chi man taqal
td chwe chikinopan in uk'la.
Xane xaqxuwiwekab'ijlaloq
ri tzij, kdkunataj na ri patanil
we, —Kkécha ri'. 8 Rumal rech
chi ri in, in winaq ri k'o jun
pa nu wi|, ri in k'ut xuquje'
kintagan in pa ki wi' ri nu
soldados. Kinb'ij chejun: jjat!
—kincha che. Ke'k'ut. Kinb'jj
cherijun chik: {Sa'jl —kincha
che. Ri are' képetik. Kinb'ij

che ri paténil we: jChab'ana

wa'l —kincha che. Kub'an
k'ut,—xcha'.

9 Aretaq xuta wa' ri Jesus,
sib'alaj xukajmaj. Xut-

zolq'omij rib’, xub'ij chke ri
winaq ri e teretoj chrij: Tzij
b'a' chi chkixol ri winaq aj
Israel man k'o t4 jumul nu
rigom in jun achi junam ruk’
ri tata' ri' ri sib'alaj kékojonik,
—xcha chke.

10 Aretaq xetzelej b'ik ri u
taqo'n ri tata' cho ja, xkiriq
chiri paténil re ri tata' ya utz
chikriare'".

Ri Jesus kuya chi ru
k'aslemalriral alajun chichu’
malka'n

11 Te k'u ri' xe' ri Jesus pa
jun tinimit chik, Nain u b'i|
xuquje' e b'enaq ruk' k'ia
chke ru tijoxelab' kuk' nik'iaj
winaq chik. 12 Naqaj chik
k'o wi ri Jesus che ri tinimit,
te' xrilo chi k'o jun kdminaq
telem loq rech kak'am b'i
pa mugik. Ri kdminaq ri'
are xa jun chi ala, ral jun
malka'n chichu'. E Kk'o Kk'ia
winaq re ri tinimit e teren
chrij. 13 Aretaq ri Jesus xril
ri malkan, xel ranima' che,
xub'ij: Mankoq'td chila, nan,
—=xcha che.

14 Xqgeb' ri Jesus ruk' ri
kdminaq, xuchap koq ri u
kéxon. Xetak'i k'ut ri e
teleninaq. Xub'ij kK'u ri Jesus:
Ala, —=xcha che. Kinb'jj
chawe, jchatwalijoql —xcha
che ri kdminagq.

15 Xwalij k'u ri ala ri xkdm
na, xuchaplej ch'awem. Ri
Jesus xujach kan che ru nan.
16 Sib'alaj xkixej kib' konojel

ri winaq, kékinimarisaj k'u u
q'ij ri Dios. Kakib'ij xuquje":
K'o jun q'alajisal re ru Loq'
Pixab'ri Dios risib'alaj nim u
b'anik chqaxol.

Xuquje' xkib'ij: Petinaq ri
Dios chub'anik utzil che ru
tinimit, —xecha ri winaq.

17Ri xub'an ri Jesus katzijox
wa' kumal konojel ri winaq
aj Judea xuquje' pa ronojel ri
tinimit ri e k'o naqaj che ri
Judea.

Ru taqo'nri tat Juan Qasal
Ja'keopan ruk'ri Jestis

18 Ru tijoxelab’ ri tat Juan
xkiya u tzijoxik ronojel wa'
che. Are Kk'u ri tat Juan
xeuch'ab'ej kieb' chke ru
tijoxelab'. 19 Xeutaq b'i
ruk' ri Jesus rech kakita' che
ri Are' we das tzij Are ri
Cristo ri kdpe na, o we are
rajwaxik chi kékeyej na Jun
chik. 20Xeopan k'u ri achijab’
ruk' ri Jesus, xkib'ij che: Ri tat
Juan Qasal Ja' uj u tagom loq
uk' la, chuta'ik che la we lal
ri' ri Cristo ri kédpe na, o we
rajwaxik kdgeyej na Jun chik,
—xecha che.

21 Che we chanim ri',
aretaq xeopanik, ri Jesus
xerutzirisaj k'ia winaq che ri
ki yab', xuquje' xeresaj b'i ri
itzel taq espiritus ri e k'o chke
jujun winaq. Xub'an k'ut chi
xeka'y k'ia moyab'. 22 Te ri'
xch'aw ri Jesus, xub'ij chke ru
tijoxelab' ri tat Juan: Jitzijoj
che ri tat Juan ri iwilom,
ri i tatab'em, chi ri moyab'
keka'y chik, ri ch'okojib’
keb'inik, ri winaq ri k'o itzel
ch'ak chke keutzirisaxik,
ri sorab' kékita chik, ri

kéminaqib'  kek'astajisaxik,
xuquje’ Kkatzijox ri Utzalaj
Tzij re ri Evangelio chke ri
meb'a'ib’. 23 Utz re ri winaq
ri man kub'an td kieb' u k'ux
chwij, xane qas tzij kakojon
chwe, —xcha chke.

24 Aretaq xeb'e' ru taqo'n
ri tat Juan, ri Jesus xuchaplej
u tzijoxik ri tat Juan chke ri
winaq, xub'ij: ¢Jas ri' ri xe'
alaq che rilik pa taq ri juyub’
ri ketz'inowik? —Kkécha'. ¢A
xe'alaq che rilik jun winaq ri
xa kékieblan ranima’ je' ta ne
chi are jun aj ri késlab'isax ru-
mal ri kidqiq'? —ké&cha'. Man
are taj, —kécha'. 25 ¢Jas k'u ri
xe' alaq che rilik? ¢A xe' alaq
che rilik jun achi ri u kojom
utzalaj taqratz'iaq? Ri winaq
ri K'o je'lalaj taq katz'iaq, ri
kekikot ruk' ri ki q'inomal,
keriqtaj wa' pa taq kachoch
ri nimaq taq taganelab’, —
kécha'. 26 ;Jas k'u lo ri xe'
alaq che rilik? ¢A xe' alaq che
rilik jun q'alajisal re ru Loq'
Pixab' ri Dios? —XKkdcha'. Je
ri', —kdcha'. Ri tat Juan k'ut,
are nim na u b'anik chkixol
ri q'alajisal re ru Loq' Pixab'
ri Dios, —kéacha'. 27 Are wa'
ri achi ri tz'ib'am chrij pa ru
Loq' Pixab' ri Dios, kub'ij:

Kintaq b'ik ri nu taqo'n
ri kénab'ey k'u na
chawdch,

ri kusuk'umaj na ra b'e

chawdéch,
—XKacha ri Tz'ib'talik, —xcha
ri Jesus. 28 Kinb'ij chiwe chi
man K'olinaq té jun q'alajisal
re ru Loq' Pixab' ri Dios ri
gas nim na u b'anik cho ri tat

JuanriQasal Ja' chkixol kono-
jel ri winaq cho ruwéchulew,

—kécha'. Pune ta ne ri tat
Juan are jun ki nimal winagq,

ri man gas nim u b'anik jaw-
ije' kdtaqan wiriDios, are nim
naub'anikwa' choritatJuan.

29 Aretaq xkita wa' ri toq'il
taq alkab'al xuquje' ri nik'iaj
winaq chik ri b'anom ki
gasna' rumal ri tat Juan,
xkib'ij chi ri Dios qas tzij
kub'an jikomal tzij. 30 Are
k'u ri tata'ib' fariseos xuquje'
ri tijonelab' re ri Pixab' ri
man b'anom td ki gasna'
rumal ri tat Juan, man nim
ta xkil wi ri u Tzij ri Dios
ri tzijom chke. 31 Xub'ij k'u
ri Qajaw Jesus: ¢Jas k'u ruk’
keinjunamaj wi ri winaq re
we (q'ij junab'ri'? ¢Jas k'u ruk'
e junam wi? —Kkécha'. 32 Xaq
e junam kuk' ri alab'om ri
e tak'atoj pa taq ri k'ayib'al,
ri kékich'ab'ela kib', kakib'ij:
“Xqoq'esaj ri su' chiwe, man
xixxojow taj. Xqab'an u
q'ojom kéminaq, man xixoq'
ta k'ut,” —kechari'. 33Xul k'u
ri tat Juan ri Qasal Ja' ri man
wi'j taj, ri man kutij ti vino.
Kixtzijon k'u chrij, kib'ij: Xa
k'o jun itzelalaj espiritu che,
—kixcha'. 34 Xinpe k'u ri in,
in ri' ri Ralk'ual ri Dios ri Qas
Winaq. Kinwi'k, kintij vino.
Kixtzijon k'u chwij, kib'ij:
Chiwilampe', are jun jiq'alaj
achi, jun q'ab'arel ri kachi'l
toqil taq alkab'al xuquje'
ajmakib’, —kixcha chwe.
35 Ri winaq k'ut ri kéka'n
ronojel ruk' no'j, kékik'ut
chqawéch chi qas utz ri' ri
no'j ri kuya ri Dios, —xcha

148

SAN LUCAS 7:42
chke.

Ri Jesus kawi' ruk' jun tata
fariseo

36 Jun chke ri tata'ib’
fariseos xuta' toq'ob' che ri
Jesus chi kdwi' ruk'. Xok
k'u b'i pa rachoch ri fariseo,
xt'uyi chi' ri mesa. 37 Jun ixoq
re b'e, ri kel pa ri tinimit,
xuto chi tajin kawi' ri Jesus
pa ri rachoch ri fariseo.
Xe'k, xuk'am b'i jun k'olib'al
kunab'al re alabastro noji-
naq che k'ok'alaj kunab'al.
38 Xk'oji k'u pa ragan ri Jesus,
tajin koq'ik. Xuchaplej ki
ja'xik ri ragan ruk' ri u wal
u wich, keusu' k'u che ru wi'.
Xeutz'umaj ri ragan, xutix
ri k'ok'alaj kunab'al chkij.
39 Aretaq ri tata' fariseo ri
xula'n ri Jesus xril ri xub'an
ri ixoq, xchoman pa ranima’,
xub'ij: “We ta are ('alajisal
re ru Loq' Pixab' ri Dios we
achi ri', kuch'ob' ta ri Are'
jachin ri ixoq ri'. Xuquje'
kuch'ob' ta na jas u b'anik ri
ixoq ri kachapow koq, chi are
junixoqreb'ewa',” —xchari
fariseo paranima'.

40 Xch'aw ri Jesus, xub'ij
che ri fariseo: Tat Simon, k'o
ri kwaj kinb'ij na che la, —
xcha'.

Xch'aw ri tat Simon, xub'ij
che: Ajtij, b'ij b'a’' la chwe, —
xcha che.

41 Kub'ij k'u ri Jesus: E k'o
kieb' winaq k'o ki k'as ruk’
jun ya'l jalomal. Jun chke
k'ojun ciento quetzalesuk'as
ruk'ri tata'. Ri jun chik xa la-
juj quetzales u k'as, —kécha'.
42Rumal k'u rech chi man k'o
téa ki rajil chutojik ri ki K'as,

r

ri ya'l jalomal xub'ij chke chi
utz la' we man kékitoj t chik,
—LKacha ri' chke. ¢Jachin k'u
chkeriajk'asib'riqasloq' xril
wi ri ya'l jalomal? —xcha ri
Jesus.

43 Xch'aw k'u ri tat Simon,
xub'ij: Kinchomaj in chi are
rijunrinim na uk'as, ri man
xutoj ta chik, —xcha'.

Xub'ij ri Jesus che: Utz
u ch'ob'ik xb'an la, —kéacha
che. 44 Ri in xinok loq pa
ri achoch la. Man xya ti la
joron chwe che ki ch'ajik ri
wagan. Ri ixoq ri' u ja'm ri
wadgan che ri u wal u wéch,
xeusu' k'u che ru wi', —
kédcha'. 45 Man xintz'umaj
td la. Are k'u ri ixoq aretaq
xinok loq, xuchap u b'anik
wa' chwe, man u tdnab'am
td ki tz'umaxik ri waqan.
46 Man xya td la aceite pa
nu wi'. Ri are k'ut u yo'm
k'ok'alaj kunab'al chkij ri
waqan. 47 Kinb'jj che la chi
kesachtaj na ri k'ialaj taq u
mak rumal chi sib'alaj loq'
kinrilo. Apachin k'ut ri kuna'
pa ranima’ chi man nim t4
mds ru mak ri kesachik, man
loq' td mas ri Dios chuwiéch,
—xcha ri Jesus che.

48 Xub'ij k'u che riixoq: Ke-
sachtaj b'a’ ra mak, —=xcha
che.

499 Ri e k'o ruk' ri Jesus
chi' ri mesa kékitzijob'ela kib',
kékib'ij: ¢Jachinlo wa' we achi
ri’ ri kdsachow mak? —xecha
ri'.

50 Xub'ij k'u ri Jesus che
ri ixoq: Nan, a rigom ru
tob'anik ri Dios rumal chi qas
tzij katkojonik. Kuya' kate'k,

chuxlan b'a' ri awanima', —
xchari Jesus che.

8

Jujun ixoqib' ketob' ruk' ri
Jesus

1Te k'u ri' ri Jesus xusolij
konojel ri tinimit xuquje'
konojel ri nik'iaj k'olib'al ri
e k'o wi winaq, xutzijoj ru
Loq' Pixab'ri Dios chke. Kuya
retamaxik ri Utzalaj Tzij re ri
Evangelio chrij ru taqanik ri
Dios pa ki wi' winaq. E k'o
k'u ri kab'lajuj u taqo'n ruk'.
2 E b'enaq ruk' xuquje’ jujun
ixoqib' ri e utzirisam chke
itzelalaj taq espiritus xuquje'
chke taq ri ki yab'. E are k'u
wa" Ri nan Maria ri kab'ix
Magdalena che. Esam k'ub'ik
wuqub' itzelalaj taq espiritus
che. 3K'orinan Juana, rixoqil
ri tat Chuza, ru mayordomo
ri tat Herodes. K'o k'u ri nan
Susana, xuquje' Kk'ia ixoqib'
chik ri xkikoj ri jastaq ke
chuto'ik ri Qajaw Jesus.

RiJestus kuya tijonik chrijri
tikolija’'

4 Xkimulij k'u kib' K'ia
winaq. Xeopan winaq ruk’
ri Jesds ri xepe pa ronojel
tinimit. Ri Are' xukoj jun
k'utb'al chuya'ik tijonik chke,
xub'ij: 3 Jun tikol ija' xel b'i
cho ja, xe' k'u pa tikonijik.
Aretaq xjopinik, xqaj jub'iq’
ri ija' pa ri b'e, xtak'alexik.
Xuquje' xeqaj loq ri chikop
ajuwokaj, xkitij b'i ri ija'.
6 Xgaj xuquje' jub'iq' riija’ pa
taq ab'aj. Xuchaplej k'iyem.
Xchaqijar k'ut rumal chi
man k'o td u réxil ri ulew.

7 Xqaj chi jub'iq' pa taq ri
q'ayes ri kK'o ki k'ixol. XKk'iy
ri ija' junam ruk' ri q'ayes.
Xjiq'isax k'u ri tiko'n rumal.
8 Xqaj chi jub'iq' pa utzalaj
ulew, xeb'el k'u loq, xek'iyik.
Xkiya jun ciento ki wéch
chkijujunal chupam ru jolom
triko, —xcha chke.

Aretaq ri Jesus xto'taj
chutzijoxik wa', ko xch'awik,
xub'ij: jRi ix ri i jikib'am ri
iwanima' chutatab'exik ri nu
tzij, chitatab'ej b'a'! —=xcha
chke.

RiJesus kub'ij chkeru tijox-
elab’ jas ki patén ri k'utb'al ri
kukojo

9 Ru tijoxelab' xkita' che ri
Jesus, xkib'ij: ¢Jas kel kub'ij
wa' we Kk'utb'al ri'? —xecha
che. 10 Xch'aw chi ri Jesus,
xub'ij chke: Yo'm chiwe ix ri
retamaxik ri man ketam ta
ri nik'iaj winaq chik chrij ri
u taqganik ri Dios. Keinkoj
k'u k'utb'al che ki tijoxik ri
nik'iaj winaq chik rech pune
keka'yik, je' ta ne chi man k'o
td kakilo, pune kékitatab'ej ri
tzij, man kékich'ob' ta ri' ri ki
tatab'em, —kécha'.

Ri Jesus kutzijoj chke ru ti-
joxelab'jas kel kub'ijrik'utb'al
chrijritikolija’

11 Are k'u wa' ri kel kub'ij ri
xintzijoj chiwe: Ri ija’ are ru
Tzij ri Dios. 12Ri ija' ri xeqaj
pa ri b'e, e are junam jas ri
winaq ri kékita ri Tzij. Kopan
k'u ri Itzel, kiresaj ri Tzij pa
kanima' rech man kekojon
taj, man kakiriq td ru tob'anik
ri Dios. 13 Ri ija' ri xqaj pa
taq ab'aj, e are' junam jas ri

winaq ri kékik'amowaj ri Tzij.
Aretaq kikito, kekikotik. Man
k'o té K'u ri ki xera'. Xa kieb'
oxib' q'ij kékikojo. Aretaq k'ut
kékichap u riqik k'dx, ketzelej
kanoq, —kécha'. 14 Riijja' ri
Xqaj pa taq ri q'ayes e are'
junam jas ri winaq ri kakita
ri Tzij. Te k'u ri' kdkitaqej chi
na jumul ri ki b'e. Sib'alaj
ke' kanima' ruk' ri q'inomal
ajuwdachulew, ke' kanima' kuk'
taq ri nimaq'ij, xuquje' ruk’
ri ki chak. Kdjiq'isax k'u ru
Tzij ri Dios pa kanima', man
kékiya t4 K'u ri ki wéchinik, —
kécha'. 15 Ri ija’ k'ut ri xqaj
pa utzalaj ulew, kinjunamayj
kuk' ri winaq ri utz kanima/,
ri kdka'n ronojel ruk' jikomal,
kékijikib'a kanima' chrij ri Tzij
ri xkitatab'ej. Kékitaqej k'ut,
sib'alaj kewéchinik, —xcha ri
Jesus chke.

Mank'o tdjasrik'u'talik ri
mat kdgq'alajin na

16 Xub'ij chi na ri Jesus:
Man k'o ta jun winaq ri kutzij
jun chdj o jun candela, te
ri' kuch'uq wa' che jun laqg.
Man kuya td k'u wa' chuxe'
jun ch'at. Xane kuya wa'
chikaj rech kilitaj ru saqil ku-
mal ri winaq ri keb'ok b'i
pa ja, —kécha'. 17 Ronojel ri
k'u'talik kéq'alajin na. Ronojel
ri ch'uqtal u wi' kel na chisaq
rech ketamaxik.

18 Qas chitatab'ej b'a’ na ri
kinb'ij, rumal chi apachin ri
k'o k'o ruk' kdyi' na nik'iaj
che. Apachin k'u ri man k'o
td k'o ruk’, kesax na jas ri
kuchomaj chi k'olik, —xcha
chke.

Ri u nan xuquje' nik'iaj taq
rachalalri Jesus keopan ruk’

19 Xopan k'u ru nan ri
Jesus, xuquje' taq ri u chaq',
ri ranab'. Man kekowin ta
k'ut keqeb' ruk' rumal kech ri
k'ialaj winaq. 20Xb'ix k'u wa'
che ri Jesus: Ri nan la xuquje'
ri achalal la e tak'atoj cho ja.
Kéch'ab'ex la kumal, —xecha
che.

21 Xch'aw ri Jesus, xub'ij
chke: Ri winaq ri kékitatab'ej
ru Tzij ri Dios, kdka'n k'u
ri kub'ij, e are' nu nan wa/,
xuquje' e are' wa' ri qas
wachalal, —xcha chke.

Ri Jesus kub'ano chi katdini
ri kidqgiq'

22 Pa jun q'ij xok ri Jesus
pa jun barco, e rachilam k'u
ru tijoxelab'. Xub'ij ri Jesus
chke: Chujq'ax jela' ch'dqép
che ri mar, —xcha chke.

Xeb'e' k'ut. 23 E b'enaq
puwi' ri mar, xwar ri Jesus.
Xpe k'u jun nimalaj kidqiq' ri
sib'alaj k'dx puwi' ri mar. Ri
barco tajin kénoj che ja', je ri'
chi xaq kieb' kub'ij pa ki wi".
24 Xeb'e' ri tijoxelab' ruk' ri
Jesus, xkik'asuj. Xkib'ij che:
iQajtij, Qajtij, tajin kujkdmik!
—xecha che.

XKk'astaj k'u ri Jesus, xuyaj
rikidqiq' xuquje' ri nimagq taq
uwoja'. Xtini k'u ri kidqiq',
xlilob' u wi' rija'. 25Xub'ij ri
Jesus chke ru tijoxelab’: ¢Jas
che man kixkojon taj? —xcha
chke.

Xkixej kib', xkikajmaj ri
xub'ano, kakib'ila k'u chb'il
kib": ¢Jachin lo wa' ri k'o
u taqanik puwi' ri kidqiq'

xuquje' ri ja' je ri' chi keni-
man che? —xechari'.

Ru kunaxik jun aj Gadara
ri e k'o itzelalaj taq espiritus
Che . . . .

26 Xeopan k'u pa ri tinimit
Gadara, ri k'o apan chuwéch

ri Galilea chuchi' ri mar
27 Aretaq ri Jesus xel loq pa

ri barco, xriqtaj rumal jun
achi re ri tinimit. = Tzk'ia
junab’ chik e k'o itzelalaj taq
espiritus che ri achi. Man
kukoj ta chi ratz'iag. Man
kéjeqi t4 cho rachoch, xane
chkixol ri muqub'al kak'oji
wi we achi ri'. 28 Aretaq
xril apan ri Jesus, xuraq u
chi', xutzaq rib' chuwdch.
Ko xch'awik, xub'ij k'u che
ri Jesus: ¢Jas kaj la chwe,
tat Jesus? Lal ri' ri u K'ojol
ri Nimalaj Dios aj Chikaj,
—kécha che. iB'ana b'a' la
toq'ob’, méb'an la k'dx chwe!
—xcha che ri Jesus.

29 Xub'ij wa' rumal chi
ri Jesus tajin kétagan che ri
itzelalaj espiritu chi kel b'i
che ri achi. Tzk'ia junab’
k'o u taqanik ri itzelalaj
espiritu puwi' ri achi. Pune
Kéchajixik, kéxim k'u kuk'
ximib'al re ch'ich’, xuquje'
chapb'al aqanaj, ri achi xa
keut'oqopij wa', kel b'ik. Ri
itzelalaj espiritu kéresaj b'i ri
achi, kuk'am b'i pa taq juyub’
ri ketz'inowik, 30 Xuta' ri
Jesus che, xub'ij: ¢Jasria b'i'?
—zxcha che.

Xub'ij cheriJests: Rinub'i'
are K'iyal, —xcha'.

Xub'ij wa' rumal chi
sib'alaj e Kk'ia ri itzelalaj
taq espiritus ri e okinaq

che ri achi. 31 Ri itzelalaj
taq espiritus xkib'ochi'j ri
Jesus chi meutaq b'i pa ri
q'equmalaj jul. 32 E Kk'ia k'u
ri aq ri tajin keyuq'ux apan
pa ri juyub'. Xkib'ochi'j chi
chuya chke chi keb'ok chke ri
aq. Je'ey,—xchari Jesus chke.
33Xeb'el k'u b'iri itzelalaj taq
espiritus che ri achi, xeb'ok
chke taq ri aq. Konojel ri
aq junam xkik'idq b'i kib'
chutza'm ri juyub’, xetzaq b'i
pa ri mar, xejiq'ik.

34 Aretaq ri ajyuq'ab’ xkil
ri xb'antajik, xeanimajik,
xeb'e'’k. Xkiya u tzijol wa'
chke ri winaq pa ri tinimit,
xuquje' pa taq ri juyub'
35 Xeb'el loq ri winaq che
rilik ri xb'antajik. Xeopan
ruk' ri Jesus. Xkirig k'u ri
achi ri xeb'el wi ri itzelalaj
taq espiritus, kojom chi ri
ratz'iaq, man ch'uj td chik.
Tuyul kK'u ri are' chuwéch
ri Jesus. Xkixej k'u kib' ri
winaq. 36 Ri winaq ri xeilow
wa' ri xb'anik xkitzijoj wa'
chke ri jule' winaq chik jas ri
rutzirisaxik ri achi ri xek'oji
na k'ia itzelalaj taq espiritus
che. 37 Te k'u ri' konojel ri
winaq ri e jeqel wi jela' chrij
ri tinimit Gadara, xkib'ochi'j
ri Jesus chi chel b'ik kuk'
rumal chi sib'alaj xkixej kib'.
Xokchib'iriJesusparibarco,
xtzelejik. 38 Ri achi ri xeb'el
wi ri itzelalaj taq espiritus
sib'alaj xub'ochi'j ri Jesus chi
kuya che chi ke' ruk'. Ri Jesus
xutaq b'i cho rachoch, xub'ij
che: 39 Chattzelej b'i cho
awachoch, cheatzijoj konojel

rinimaq taqutzilriub'anom
ri Dios chawe, —xcha che.
Xe' K'u ri achi, xuchap ki
tzijoxik chke konojel riwinaq
re ri u tinimit ri nimaq taq
utzil ri u b'anom ri Jesus che.

Waral kdgil wi ri xub'an ri

u mia'l ri tat Jairo xuquje' ri
ixoq ri xuchap koq ri ratz'iaq
rijests

40 Aretaq xtzelej b'i ri
Jesius, e k'o k'ia winaq
ri xlek'ulanoq, xekikotik.
Konojel keye'm ru tzelejik.
41 Xopan k'u jun achi ruk’ ri
Jesus, tat Jairo u b'i' ri achi
ri'. Are ki nimal ri winaq wa'
pa ri rachoch Dios. Xupach
b'a'rib' choriJesus, xub'ochi'j
chi kopan cho rachoch. 42Xa
jun chi u mia'l ri achi ri', kraj
kab'lajuj u junab'. Kédmik k'u
kub'ano. Xe' ri Jesus ruk'
B'enaq k'u pa ri b'e, sib'alaj
képitz' kumal ri k'ialaj winag.

43 K'o k'u jun ixoq ri u
rigom k'dx kab'lajuj junab’
rumal ru kik'el ri xa kelik,
man kéténj td che. U sachom
k'u ronojel ru rajil kuk' ku-
nanelab’. Man k'o ta jun ri
kowininaq che rutzirisaxik.
44 Xqeb' k'u chrij ri Jesus,
xuchap koq ru chi' ru q'u'.
Chanim k'ut xténi ru kik'el ri
kelik.

45 Xub'ij k'u ri Jesus: ¢Jachin
ri' ri xinchapowik? —xcha'.

Konojel ri winaq xkib'ij
chkijujunal: Man in ta ri', —
xecha che. Xub'ij k'u ri tat
Pedro xuquje' ri e k'o ruk":
Qajtij, ;camatkilla chiek'iari
winaq ri e k'o chij la? Képitz'
b'a’ la kumal konojel. ¢Jas
che kéb'ij la: “¢Jachin ri' ri

xinchapowik?” —XKkdécha la,
—xcha ri tat Pedro che.

46Xub'ijk'uriJesus che: K'o
jun winaq ri xinchapowik.
Xinna' chi xel jub'iq' ri nu
chuq'ab’ chukunaxik jun
winag, —xcha chke.

47 Aretaq ri ixoq xrilo
chi man xk'u'taj taj, xqeb’
ruk' ri Jesus, kéb'irb'itik.
Xxuki chuwéch. Xuq'alajisaj
chkiwdch konojel ri winaq
jas che xuchap koq ri Jesus,
xuquje’ chi  xkunatajik.
48 Xub'ij ri Jesus che: Nan,
xkunataj la rumal chi kékojon
la chwe, —kécha'. Kuya' ke'
la, chuxlan b'a' anima' la, —
xcha ri Jesus che.

49 K'd tajin kaitzijon na
ri Jesus, aretaq xXopan jun
ajuworachoch ri ki nimal ri
winaq re ri rachoch Dios.
Xub'ij che ri tat Jairo: Xkdm
ri mia'l la, —kécha che. Xaq
madya chi la latz' che ri Ajtij,
—xcha che.

50 Aretaq ri Jesus xuta ri
xb'ixik, xch'awik, xub'ij che
ri tat Jairo: Maxej ib' la, —
kécha'. Xane kojon la chwe.
Kutzir k'u na ri ali, —xcha
che.

51 Aretaq xopan cho
rachoch ri tat Jairo, man
xraj ta ri Jesus chi k'o jachin
kok b'i ruk', xaq xuwi ri
tat Pedro, ri tat Juan, ri tat
Jacobo, xuquje' ru nan tat ri
ali. 52 Konojel ri e k'o chila’
tajin keb'oq'ik, kékik'is kib'
che oq'ej. Xub'ij riJesus chke:
Man koq' td chi alag. Man
kdminaq ta ri ali, xane xaq
kawarik, —xcha chke.

53 Ri winaq k'ut xa kéketze'j
u wéch ri Jesus rumal chi ke-
tam chi kdminaq chi ri ali.
54RiJesus xuchaprialicheru
q'ab', ko xch'awik, xub'ij: Ali,
chatwalijoq, —xcha che.

55Xtzelej k'uloq ri ranima'.
Chanim xwalijik. Xtagan k'u
ri Jesus chke chi chkiya che
ri kutijo. 56 Xkikajmaj wa'
ru tat u nan. Ri Jesus xe-
upixb'aj chi k'o makib'ij wi
wa' ri xb'antajik.

9

Ri Jesus keutaq b'i ri
kab'lajuj u tijoxelab’ chutzi-
joxikriUtzalaj Tzijre ri Evan-
gelio, xuquje' che kunanik

1 Ri Jesus xeusik'ij ri
kab'lajuj u tijoxelab' ruk'
Xuya chke chi kék'oji ki
taganik pa ki wi' konojel
ri itzelalaj taq espiritus
rech kekesaj b'i chke ri
winaq. Xuquje' xuya chke
chi kekikunaj ri yawab'ib".
2 Xeutaq b'ik chutzijoxik
ru Loq' Pixab' ri Dios chrij
ru taganik ri Dios pa ki
wi' ri winaq. Xeutaq b'i
xuquje' che ki kunaxik ri
yawab'ib'. 3 Xub'ij ri Jesus
chke: K'o mik'am b'ik che ri
b'e. Mik'am b'i i ch'imiy, i
chim, i wa, o riirajil. Xa jun
iwatz'iaq chijujunal kik'am
b'ik, —ké&cha chke. 4 Apachike
ja ri kixok wi, chixkanaj kan
chila' k'a kitaqej chi na b'i
jumul ri i b'e. 5 We k'o jun
tinimit ri man kixk'ulax ta
wi, chixel b'i chila’, chitota’
kan ri ulew ri k'o chke ri
iwaqan chuq'alajisaxik chkij
ri winaq re ri tinimit ri' chi

man utz ti ri kika'no, k'o ki
mak, —xcha chke.

6 Xeb'e' k'ut, xeb'e' pa taq
konojel ri alaj taq tinimit.
Xkitzijoj ri Utzalaj Tzij re
ri Evangelio, xuquje' xka'n
kunanik pa taq konojel ri
tinimit.

Kidkdmisax ri Juan Qasal Ja'

7 Ri nim taqganel Herodes
xretamaj ronojel ri tajin
kub'an ri Jests. Man kuriq
taj jas kub'ano rumal chi
e k'o jujun kéakib'ijj chrij ri
Jesus: Xk'astaj loq ri tat Juan
QasalJa' chkixol ri kdminaqib',
—Kkecha'. 8 Xuquje' e k'o
jule' chik kakib'ijj chrij ri
Jesus: Ri Elfas, q'alajisal re
ru Loq' Pixab' ri Dios ojer
u K'utum rib' chqawéch, —
kecha'.  Kékib'ijj k'u jujun
winaq chik: Jun chik chke ri
ojer taq ('alajisal taq re ru
Loq'Pixab'riDios xk'astajloq
chkixol ri kdminaqib',—xecha
ri'. 9Xub'ij k'u ri tat Herodes:
In xintagan che resaxik u
jolom ri tat Juan. ¢Jachin ta
k'ulori'rije' taqg wa' nu tom
chrij? —xcha'.

Kutzukuj k'u rilik u wéch ri
Jesus.

Ri Jesus kuya ki wa job' mil
winaq

10 Aretaq xetzelej loq ri u
taqo'n ri Jesus, xkib'ij che ri
Are' ronojel ri ki b'anom. Ri
Jesus xeuk'am b'ik, xeb'e' k'u
ki tukiel wi pa jun tinimit,
Betsaida u b'i'. 11 Aretaq
xketamaj ri winaq chi xel
b'i ri Jesus, xeteri b'i chrij.
Xeuk'ulaj k'u ri Jesus, xeutzi-
job'ej chrij ru taqanik ri Dios

pa ki wi' ri winaq, xuquje'
xeukunaj ri yawab'ib'.

12 Qajem k'u kub'an ri
q'ij, xeqeb' ri kablajuj u
tijoxelab' ruk' ri Jesus, xkib'ij
che: Chetaqa la b'i ri winaq
rech keb'e' pa taq ri tinimit,
xuquje' cho taq ri kachoch
ri winaq ri e k'o chunaqaj
ri tinimit, che rogxanexik
kib' churiqik ri kakitijo. Uj
k'o k'u waral pa taq juyub' ri
kétz'inowik, —xecha che.

13 Xub'ij ri Jesus chke:
Chiya ix ri kakitijo, —xcha
chke.

Xkib'ij k'u ru tijoxelab'’ che:
Man Kk'o ta k'o quk' xane xa
job' kaxlan wa kuk' kieb' kér.
¢A kuje' ta kK'u lo chuloq'ik ri
ki wa konojel we winaq ri'?
—xecha che.

14 Kraj k'u e k'o job' mil
achijab’. Xub'ij ri Jesus chke
ru tijoxelab': Chib'ij chke ri
winaq chi keku'b'i pa taq mu-
laj re nik'iaj taq ciento, —
xcha chke.

15 Je' xka'no, xeku'b'i k'u
konojel ri winaq. 16 Ri Jesus
xeuk'am ri job' wa kuk' ri
kieb' kar, xka'y k'u chikaj,
xeutewchij. Te ri' xeupiro,
xeuya chke ru tijoxelab’
rech kakijach wa' chkiwéach
ri winaq. 17 Konojel xewi'k,
xenojik. Xkimulij k'u ri
ch'dqatag wa. Are kab'lajuj
chikéch ri xek'oltajik.

Ri tat Pedro kugq'alajisaj
chirijesus areriCristo

18 Pa jun q'ij ri Jesus tajin
kub'an orar. E k'o ru ti-
joxelab' ruk' pa ki tukiel wi.
Ri Jesus xuchap u ta'ik chke,
xub'ij: ¢Jas kakib'ij ri winaq

chi jachin ri' ri in? —xcha
chke.

19 Xech'awik, xkib'ij che: E
k'o jujun kakib'ij chi lal ri'
ri tat Juan Qasal Ja'. Jule'
chik k&kib'ij chi lal ri' ri Elfas,
q'alajisal re ru Loq' Pixab' ri
Dios ojer. E k'o chi nik'iaj
kékib'ij chi lal jun chik chke
ri ojer taq q'alajisal taq re ru
Loq' Pixab' ri Dios ri xKk'astaj
loq chkixol ri kdminaqib', —
xecha che.

20 Xub'ij k'u ri Jesus chke:
¢Jas k'u kib'jj ix chi jachin ri
in? —xcha chke.

Ri tat Pedro xch'awik,
xub'ij: Lal ri' ri Cristo ri
tagom la loq rumal ri Dios,
—xcha che.

Ri Jesus kutzijoj chi kikdm
na

21 Ri Jesus sib'alaj xe-
upixb'aj ru tijoxelab' chi
k'o madkib'ij wi wa' chi are
ri Cristo. 22 Xub'ij chke:
Rajwaxik chi ri in, in ri'
ri Ralk'ual ri Dios ri Qas
Winaq, kinriq na sib'alaj
k'dx, kinxutux na kumal ri
nimagq taq tata'ib’, kumal ri ki
nimagqil sacerdotes aj Israel
xuquje' kumal ri tijonelab' re
ri Pixab', —kdcha'. Xuquje'
rajwaxik chi kinké@misax na.
Te k'u ri' kink'astaj chi k'u
na churox ('ij chkixol ri
kéminaqib',—=xcha chke.

23 Xub'ij k'u ri Jesus chke
konojel: We k'o jun kraj
kdpe wuk' in, rajwaxik chi
mub'an xa jas ru rayinik ri
are'. Rajwaxik chi kutelej
loq ru cruz ronojel q'ij, chpet
wuk' in. 24 Apachin ta ne ri
nim kril wi ru k'aslemal cho

ruwaéchulew, kdsach na u wich
wa'. Apachin ta ne ri kuya na
ru k'aslemal rumal wech in,
kék'oji na u k'aslemal ri man
k'o tid u K'isik, —kéacha chke.
25 sJas lo ri utzil kuriq jun
winaq we Kéarechb'ej konojel
ri jastaq ajuwdachulew, kuya
k'u ri ranima’' che tojb'al ke,
késach k'u u wich we winaq
ri'"? —kécha chke. 26 Apachike
winaq ri xa kak'ix chwe in,
xuquje' che ri nu tzij, in ri' ri
Ralk'ual ri Dios ri Qas Winag,
kink'ix na xuquje' che ri
winaq ri' aretaq Kkintzelej
loq ruk' nimalaj chuq'ab’ jas
ru petik jun nim taqanel.
Kénimarisax nanu q'ij pariq'ij
ri'junamjasrunimarisaxik u
q'ijjrinuTatxuquje'riloq'alaj
taq angeles, —Kkacha'. 27 Are
gas tzij ri kinb'ij in chiwe chi
e k'o jujun chke ri e k'o waral

chnuwdéch ri man kekam t3
na k'a kékil na ru taqanik ri

Dios pa ki wi' ri winaq, —
xcha chke.

Kik'extaj ru ka'yeb'al ri
Jesus

28 Kraj xke' wajxaqib’ q'ij
u b'im chi kan wa' ri Jesus,
te k'u ri’ xeuk'am b'i ri tat
Pedro, ri tat Juan xuquje' ri
tat Jacobo, xepaqi k'u puwi'
ri juyub' chub'anik orar.
29 Aretaq tajin kub'an orar,
xk'extaj ru ka'yeb'al ri Jesus.
Sib'alaj xjuluw ri ratz'iaq,
sib'alaj saqloloj xub'ano je'
jas risaq tew. 30 Tzkajmab'al
chik, e k'o k'u kieb' achijab’
xetak'tob'ik, tajin ketzijon
ruk' ri Jesus, e are ri mam

Moisés rachi'l ri mam Elias.
31 Sib'alaj je'l ru juluwem

ki wéch. Kakitzijob'ej K'u ri
Jesus chrij ri relik b'ik cho ru
waéchulew, are la' ru kamikal
ri kuriq na pa Jerusalén.
32 Pune ri tat Pedro xuquje'
ri e K'o ruk' sib'alaj k'ax ki
waram, man xewar taj. Xkilo
chi sib'alaj je'l ru juluwem
ru wich ri Jesus xuquje' ri
ki wéch ri kieb' achijab' ri e
k'o ruk'. 33 Elem kéka'n b'i ri
achijab’, xub'ij ri tat Pedro
che ri Jests: Qajtij, jsib'alaj
utz chi uj kujk'oji na waral!
Qa'ma oxib' kéb'al, jun che la,
jun che ri ga mam Moisés,
xuquje' jun che ri qa mam
Elias,—xcha che.

Je' xub'ij wa' ri tat Pedro
rumal chi man kuriq taj jas
kub'ij. 34]Je' tajin kub'ij wa'
aretaq xqaj jun sutz' chkij,
xech'uqtaj k'ut. Xkixej kib'
ri tijoxelab' aretaq ri sutz'
xeuch'uqu. 35Xch'aw k'u loq
jun chupam ri sutz', xub'ij:
jAre loq'alaj nu K'ojol wa'l
Chitatab'ej ri kub'ij, —xcha'.

36 Aretaq xténi ri ch'awem,
xkanaj kan ri Jesus u tukiel.
Man xech'aw ta chi k'u ru ti-
joxelab'. Xuquje' pa taq ri q'ij
ri' man xKitzijoj ta che jachin
jun winaq ri xkilo.

Ri Jestus Kdrutzirisaj jun ala
rik'o junitzelalaj espiritu che
37Chukab' q'ij aretaq xeqaj
loq puwi' ri juyub', e k'o k'ia
winaq ri xeb'el loq churiqik
ri Jestus. 3% K'o k'u jun achi
kuk' ri winaq, ko xch'awik,
xub'ij: Qajtij, b'ana la toq'ob’
chwe, —xcha'. Chilampe la ri
nu Kk'ojol xa jun chi ala ri k'o

wuk'. 39 Amaq'el kéchap ru-
mal jun itzelalaj espiritu. Ku-
raq u chi' ri ala. Ri itzelalaj
espiritu kub'aq'atila’, kupu-
luwisaj u pu chi', xuquje' ku-
tota', —kdcha'. Tzman kraj
taj kel che ri ala, —xcha ri
tata'. 40 Xeinb'ochi'j ri tijoxe-
lab' la che resaxik ri itzelalaj
espiritu, man xekowin ta k'u
che,—xcha'.

41 Xch'aw ri Jesus, xub'ij:
iAy, winaq! Man alaq ni-
manelab' taq winaq taj, tz-
man kéakojon td alaq, —xcha
chke. ¢A are kaj alaq chi xaq
kink'ojiin uk'alaqronojel q'ij
che to'ik alagq? Xke' Kk'ia ri
q'ij nu kuyum ri mak alaq, —
xcha chke. Xub'ij k'u che ri
achi: K'ama laloq ri k'ojol la,
—xcha che.

42 Aretaq tajin kégeb' ri
ala ruk' ri Jesus, ri itze-
lalaj espiritu xuk'idq pulew,
xub'aq'atila’. Ri Jesus xuyaj ri
itzelalaj espiritu, Xrutzirisaj
ri ala. Xujach b'ik che ru tat.
43Konojel ri winaq xkikajmaj
ri nimalaj u chuq'ab’ ri Dios.

Ri Jesus kutzijoj chi na ju-
mul chi kdkdmik

i winaq sib'alaj tajin
kékikajmaj ri xub'ano, xch'aw
chi ri Jesus, xub'ij chke ru
tijoxelab': 44 Chikojo retal wa'
rikinb'ij chiwe, —kécha chke.
iRi in, in ri' ri Ralk'ual ri Dios
ri Qas Winaq, kinjach na b'i
pakiq'ab' ri winaq! —=xcha'.

45 Man xkich'ob' td k'u ru

tijoxelab' jas ri xub'ij chke.
Man xyi' td chke chikékich'ob'
we tzij ri'. Xkixej k'u kib'
chuta'ik che jas kel kub'ij wa'
ri xub'ij chke.

Ri tijoxelab' kdkichomala
kib' chrij jachin chke are nim
nau b'anik

46 Te k'u ri' ri tijoxelab’
xkichap u chomalaxik kib'
chrij jachin chke are ri

nim na u_b'anik chkixol.
47 Aretaq ri Jesus xretamaj

ri xkichomaj pa Kkanima),
xuk'am apan jun ak'al,
xutak'ab'a ruk'. 48 Xub'ij k'u
ri Jesus chke: Apachin jun
winaq ri gas kak'amow we
ak'al ri' rumal wech in, in ri'
kinuk'amo xuquje'. Apachin
k'u ri kink'amow in, kuk'am
ri' xuquje' ri xintagow loq.
Apachin k'u chiwe ri man
nim td u b'anik, tzare wa'
ri nim na kinwil in, —xcha
chke.

Apachin jun winaq ri man
kub'an ti u k'ulel chqe, are ri’
kujuto'na

49 Xub'ij k'u ri tat Juan che
ri Jesus: Qajtij, qilom jun ri
keresaj itzelalaj taq espiritus
parib'i'la. Xqaq'il k'u kanoq
rumal chi man are td jun
quk',—xcha che.

50Xub'ijriJesusche: jMiq'ila
chik! —=xcha'. Apachin jun
winaq ri man kub'an t4 u
k'ulel chqe, kujuto' na ri', —
xcha chke.

Ri Jesus keuyaj ri tat Ja-
cobo, ri tat Juan

51 Xqetet k'u loq ri q'ij re
ru k'amik b'i ri Jesus chikaj,
xujikib'a k'u ri ranima' che
ru b'inem pa ri tinimit
Jerusalén. 52 Ri Jesus xeutaq
b'i u taqo'n rech kenab'ej b'i
chuwéach parib'e. Xeb'e' k'ut,
Xeopan pa jun alaj tinimit re
Samaria, xkitzukuj jawije' ri

kédwar wi ri Are', xuquje' ri
kawi' wi chila'. 33 Ri winaq
ajchila’ man xkik'ulaj ta k'ut,
rumal chi xkilo chi b'enam
re ri Jesus pa Jerusalén.
54 Aretaq ri tijoxelab’, ri tat
Jacobo, ri tat Juan xkil wa' jas
ri xkib'an ri ajtinimit, xkib'ij:
Qajaw, ¢a kaj la chi kujtagan
chuqgasaxik q'aq' chikaj rech
kak'is ki wach we winaqri', je'
jas xub'an ri Elias, ri q'alajisal
re ru Loq' Pixab' ri Dios ojer?
—xecha che.

55 Xutzolq'omij rib' ri Jesus,
xeuyajo, xub'ij chke: ¢A xa
man kich'ob' taj chi are ri
Loq'alaj Espiritu rech ri Dios
ri kdtagan pi wi'? Man are
td k'u ru rayinik ri Are' chi
je' kib'an wa'. 56 Ri in k'ut,
in ri' ri Ralk'ual ri Dios ri
Qas Winaq, man Xxinpe ta
chusachik ki wéach ri winaq,

xane che ki to'ik, —=xcha
chke.
Xeb'e' k'u pa jun alaj

tinimit chik.

Ri Jesus keupixb'aj oxib'
winaq ri kikaj keb'ok che u
tijoxelab'ri Are'

S7TEb'enaq k'u parib'e, k'o
jun achi xub'ij che ri Jesus:
Qajaw, kine' uk'la apawije'ta
ne ri ke' wila, —xcha che.

58 Xub'ij ri Jesus che: Riyak
ek'otaqrikijul, xuquje'ek'o
ri ki sok ri chikop ajuwokaj.
Are k'uriin, in ri' ri Ralk'ual
ri Dios ri Qas Winaq, man k'o
té jawije' kinwar wi, —xcha'.

59 Xub'ij ri Jesus che ri jun
chik: Sa'j wuk',—xcha che.

Xub'ij ri are: Qajaw, ya la
chwe chi nab'e kine'k, kin-
muq na kan ri nu tat aretaq
ké&kamik, —xcha che.

60Xch'aw chiri Jesus, xub'ij
che: Cheaya kan ri kdminaqib'
pa ri ki mak chekimuqu ri ki
kdminaq. Ri at K'ut, jatzijoj
ru Loq' Pixab' ri Dios chrij ru
taqanik ri Dios pa ki wi' ri
winadg, —xcha ri Jesus che.

61 Jun achi chik xub'ij: Qa-
jaw, kine' na uk' la, —kécha'.
Nab'e k'ut ya la chwe chi
kine'k, keinch'ab'ej na kan ri
ajuwowachoch, —xcha che.

62 Xub'ij ri Jestus che: Jun
winaq ri kuchap u b'anik
taji'n, we kusaq'orij ru chak,
man kuk'is taj, man k'o td u
patdn wa'. Xuquje' jun winaq
ri kraj kok che tijoxel we, ri
xa kub'an kieb' ranima’', man
k'o t4 k'u u patédn wa' che ri
Dios parutaqanik pa ki wi'ri
winaq, —xcha chke.

10

Oxk'al lajuj u tijoxelab' ri
Jestus ketaq b'ik
1Te k'u ri' ri Jesus xeucha'
oxk'al lajuj u tijoxelab' chik.
Pa kakab'il xeutaq b'ik rech
kenab'ej b'i chuwdch. Xeb'e'
k'uparonojel tinimit, xuquje'
jawije' chi' ri rajwaxik ke'
wi na ri Jesus. 2 Xub'ij
ri Jesus chke: Qas nim ri
jach', xa k'u e kieb' oxib' ri
ajchakib'. Chib'ochi'j b'a' ri
Rajawrijach'chicheutaqab'i
ajchakib’ pa ru jach', —kécha
chke. 3 jjix b'a’l Kixintaq
b'ik je' ta ne chi ri ix, ix
alaj taq chij chkixol ri utiw.

4 Miwuk'aj b'i i bolsa che
ri i rajil. Mik'am b'i ri i
chim, mik'am k'u b'i ri i
xajab'. Mixtak'i che tzij pa
taqrib'e rech man kixb'eytaj
taj. 5 Apachike ja ri kixok
wi, chib'ij nab'e: Chuxlan
b'a’ kanima' ri winaq ri e
k'o pa we ja ri, —kixcha
chke. 6 We k'o jachin jun
winaq cho ri ja ri' ri qas
kraj chi kuxlan ranima/,
kuk'amowaj na wa' ri i tzij
re tewchib'al, kuxlan k'u na

ranima'. Are k'u we man
k'olik, man kékanaj t kan ri

tewchib'al pa ki wi' ri winaq
re ri ja ri'. 7 Chixkanaj kan
pa rijun ja ri'. Xaq mixb'in
chi' taq ja. Kitij na ri kiyi'
chiwich, rumal chi ya'tal
che ri ajchak chi kuk'am ri
tojb'al re ru chak, —kécha
chke. 8 Apachike tinimit ri
kixopan wi, we kixkik'ulaj,
chitija ri kékiya chiwéch.
9 Chikunaj ri yawab'ib' ri e
k'olik, chib'ij k'u chke: “Naqaj
ix k'o wi che ru taqanik ri
Dios pa ki wi' ri winaq,” —
kixcha chke. 10 Apachike
tinimit ri kixopan wi, ri
man kixkik'ulaj td& wi ri
winaq, chib'ijj kan wa'
chke aretaq kixel b'ik:
11 “Xuquje' ne ri ulew re ri
tinimit alaq ri nak'al chke
ri qaqan, Kkégatota' na kan
che q'alajisab'al chij alaq chi
man utz td ri kédb'an alaq.
Chich'ob'o b'a’ chi naqaj
chech alaq k'o wi ru taqanik
ri Dios pa ki wi' ri winaq,”
—kixcha chke. 12 Kinb'ijj k'u
chiwe chi pa ri q'jj ri képetik,
ri kuq'at na tzij ri Dios, kdtan

na ri' ri k'djisab'al u wéch ri
tinimit Sodoma™ chuwiéch ri
k'ajisab'al u wach ri tinimit ri',
—xcha ri Jesus.

Waral kdtzijox wiri kika'nri
winaq ri man keniman taj

13 K'dx iwe, winaq re ri
tinimit Corazin! jK'dx iwe,
winaq re ri tinimit Betsaida!
We ta xeb'an ri kajmab'al
ri' pa ri tinimit Tiro, pa ri
tinimit Siddn, jas ri xeb'antaj
iwuk' ix, k'extajinaq ta chi
na ri kanima' ri winaq jela’,
ki kojom ta chi katz'iaq ri
kuq'alajisaj chi keb'isonik.
Xuquje' k'o ta b'anom wi
ri kuq'alajisaj chi are ri
ki mak ri keb'ison che, —
kécha'. 14 Rumal ri' kdtan
na ri k'djisab'al ki wéach ri
winaq aj Tiro, aj Sidon
chuwdéch ri k'§jisab'al i wéach
ix aretaq kdq'at na tzij pi
wi'. 15 Ri ix k'ut, winaq re ri
tinimit Capernaum, risib'alaj
xXinimarisaj iwib’, k'd pa ri
q'aq' kixqasax wi na, —xcha
chke.

16 Xch'aw chi ri Jesus,
xub'ij: Apachike winaq ri
kutatab'ej ri i tzij ix, in ri'
ri kinutatab'ej. Apachin ri
man nim ta kixrilo, in ri' ri
man nim té kinril wi xuquje'.
Apachin k'u ri man nim té
kinrilo, man nim ta karil wiri'
ri xintagow loq, —xcha chke
ru tijoxelab'.

Ketzelej loq ri oxk'al lajuj
tijoxelab’

17 Ruk' kikotem Kk'ut xet-
zelej loq ri oxKk'al lajuj tijoxe-
lab' ruk' ri Jesus, xkib'ij: Qa-
jaw, xuquje' ri itzelalaj taq
espiritus keniman chqe are-
taq kéqakoj ri b'i' la, —xecha
che.

18 Xub'ij ri Jestus chke:
Ri in xinwil ri xub'an_ ri
Satands, aretaq xtzaq loq
chikaj jas kub'an ri kaypa'
19Ri in nu yo'm ri i chuq'ab’
rech kixkowinik Kkitak'alej
taq kumétz =xuquje’ taq
ixterix. Nu yo'm xuquje'
ri i chuq'ab' chrij ronojel
ri kub'an ri qa K'ulel, rech
kixch'akan na puwi', man k'o
td kK'u jas jun k'ax ri kdkowin
chub'anik chiwe ix, —kécha'.
20 Mixkikot b'a' rumal chi ri
itzel taq espiritus keniman
chiwe, xane are chixkikot na
rumal chi e tz'ib'am ri i b'i’
chikaj, —xcha chke.

Kdkikot ri ranima’' ri Jests

21 Qas pa ri hora ri' sib'alaj
xkikot ri Jesus rumal ri
Loq'alaj Espiritu, xub'ij:
Maltiox che la, Tat, lal Rajaw
ri kajulew, chi xb'an la chi
ri ajno'jab’, xuquje' ri k'o
ketamb'al man kakich'ob' ta
wa' we tzij ri'. Xane xek'ut la
chkiwéach winaq ri man k'o ta
ketamb'al je' ta ne e are' alaj
taq ak'alab'. Je', Tat, je ri' ri
utzalaj rayinik la, —xcha ri
Jesus che.

22 Xub'ij xuquje: Ronojel
ri k'olik are jachom chwe in

rumal ri nu Tat. Man k'o t§
jun ri gas retam jachin ri' ri

u K'ojol ri Dios. Xaq xuwi

* 10:12 Rikieb' tzij “Sodoma” y “Gomorra” keriqtaj pa ri Diccionario, k'isb'al re

we Nuevo Testamento.

ri qa Tat retam. Man k'o ta
k'u jun ri qas retam jachin
ri' ri Dios qa Tat, xane xaq
xuwi ri u K'ojol. Apachin k'u
chuwdéch ri kraj ri u K'ojol ri
Dios kuk'ut wi wa', xuquje' ri
winaq ri' retam jachin ri' ri
Dios qa Tat, —xcha ri Jesus.
23 Ri Jesus xutzolq'omij rib’
kuk' ru tijoxelab’, xub'ij chke
pa ki tukiel wi: Utz ke ri
winaq ri kakil ronojel wa' ri
tajin kiwil ix, —kécha'. 24]Je'
kinb'ij chiwe chi e k'o K'a
chkeriojertaqq'alajisalreru
Loq' Pixab'ri Dios, xuquje' ni-
magq taq taganelab' ri xkirayij
ririlik jas ri kiwil ix, man xkil
ta K'ut. Xkirayij u tatab'exik
jas ri kitatab'ej ix, man xKkita
té k'ut, —=xcha ri Jesus chke.

Ri xb'an rumal ri utzalaj
tata' aj Samaria

25 Xtak'i k'u aq'an jun ti-
jonel re ri Pixab' che resaxik
u pu chi' ri Jesus, xuta' che,
xub'ij: Ajtij, ¢jas k'u kinb'an
in rech kinriq na ri k'aslemal
ri man K'o td u K'isik? —=xcha
che.

26 Xub'ij ri Jesus che: ¢Jas ri'
ri tz'ib'am pa ri Pixab'? ¢Jas
pu ri kasik'ij la u wich? —
xcha'.

27 Xch'aw chi ri tijonel re
ri Pixab', xub'ij: “Sib'alaj
chiwaj ri i Dios ri Iwajaw,
chijikib'a ri i k'ux, chijikib'a
ri iwanima' chrij, chikojo
ri i chomanik, chitija k'u i
chuq'ab’ chub'anik wa',” —
kicha'. “Chiwaj k'u ri iwach
winaq jas ri ix kiwaj iwib',”
—XKkaéchari Loq' Pixab',—xcha
ritata'.

28Xub'ijriJesus cheritata"
Qastzijrib'imla. B'anab'a'la
wa', k'o k'u narik'aslemal la,
—=xcha che.

29 Are Kk'u ri tata' kraj
kuq'alajisaj rib' chi jikom
ranima’, xub'ij k'u che ri
Jesus: ¢Jachin ri' ri wach
winaq? —xcha che.

30Xch'aw chiriJesus, xub'ij
che: Jun achi xel b'i pa ri
tinimit Jerusalén, b'enam k'u
re pa ri tinimit Jericé. Xchap
k'u kumal elaq'omab' pa ri
b'e. Ri e are' xkesaj b'i ri
ratz'iaq, xkich'ayo. Xeb'e'
k'ut, xkiya kanoq. Xa k'u
jub'iq' man xkdm ri achi, —
kécha'. 31 Xqgaj k'u b'i jun
chke ri sacerdotes aj Israel
pa ri b'e ri. Aretaq xril
ri achi, naj xok'ow wi che.
32 Xopan xuquje' jun tata'
Levita jawije' k'o wi ri achi.
Aretaq xril ri achi soktajinag,
ri are' naj xok'ow wi che
xuquje’. 33 B'enaq k'u jun
tata' aj Samaria pa ri b'e
ri'. Aretaq xril ri achi ri
soktajinaq pol pa ri b'e, xel
ranima' che, xutoq'ob'isaj
u wich. 34 Xqeb' ruk' ri
achi, xukoj kunab'al chke ru
soktajik, xupiso. Te ri' xuyari
achi chrij ru kiej, xuk'am b'i
pa jun ja warb'al, xrilij k'u
chila’, —kécha'. 35 Chukab'
q'ij aretaq xel b'ik ri tata' aj
Samaria, xresaj loq ru rajil,
xuya nik'iaj che ri rajaw ri
warb'al, xub'ij che: “B'ana
b'a’ la toq'ob’ chwe, chilij la
we achi ri'. Ronojel ri kdsach
na la chrij, kintoj na che
la aretaq kintzelej loq,” —
xcha che, —kécha ri Jesus.

36 Ri Jesus xuta' che ri tijonel,
xub'ij: ¢Jas ri chomanik la?
¢Jachin chke ri oxib' winaq
ri' are ri qas rach winaq
ri achi ri xchap kumal ri
elag'omab'? —xcha che.

37Xch'aw chi ri tijonel re ri
Pixab', xub'ij: Ri xutoq'ob'isaj
u wéch, are gas rach winagq,
—xcha'.

Xub'ij K'u ri Jesus che: Ri
lal, b'ana b'a' la junam jas ri
xub'an ri tata' aj Samaria, —
xcha che.

Ri Jesus kopan cho ka-
choch ri nan Maria, ri nan
Marta

38 Xutaqej ru b'e ri Jesus,
e rachil k'u ru tijoxelab'
Xeopan pa jun alaj tinimit.
Jun ixoq, Marta u b',
xeuk'ulaj cho rachoch. 39 Ri
nan Marta k'o jun u chaq),
Maria u b'i" Xtuyi k'u
ri nan Maria chuwédch ri
Jesus chutatab'exik ri kub'ij.
40 Sib'alaj latz' k'u u wéch ri
nan Marta rumal rech ri k'ia
u chak. Xopan ruk' ri Jesus,
xub'ij che: Qajaw, ¢a xaq kil
la chi ri nu chaq' kinuya kan
nu tukiel chub'anik ri chak?
B'ij b'a la che chi chinuto', —
xcha che.

41 Xch'aw ri Jesus, xub'ij
che: Marta, Marta, sib'alaj
are kachomaj ri a chak.
Tzb'enag awanima' ruk'
42K'o k'u ri qas rajwaxik. Are

k'u ri Maria are xucha' ri utz
na, man kesax td k'u wa' che,
—xcha ri Jesus che.

11

Ri Jesus kuk'utu jas u
b'anik orar

1Ri Jesus tajin kub'an orar
pa jun k'olib'al chik. Aretaq
xto'tajik, jun chke ru tijoxe-
lab' xub'ij che: Qajaw, chuji-
tijoj la chub'anik orar, je' jas
ritat Juan xuk'ut chkiwéch ru
tijoxelab',—xcha che.
2 Xub'ij ri Jesus chke: Are-
taq kib'an orar, chib'ij:
Qa tat, rilal k'o la pari kaj,
chnimarisax tanau q'ij ri b'i'
la.

Chtaqan ta na la pa ki wi'

konojel winaq.
Chb'an ta b'a' ri rayib'al la

cho ruwéchulew,

jas ri kab'an uk' la chila’'

chikaj.

3Ya la ri qa wa ronojel q'ij.
4Sacha la ri qa mak,

je' jas ri uj xuquje'
kéqasach
ri ki mak ri kdka'n K'ax
chqe.
Maéya la chqe chi kujtaqchi'x
che mak,
xane chujto' la cho ri
Itzel,

—kixcha na, —=xcha ri Jesus
chke.

5 Xuquje' xub'ij ri Jesus
chke: We k'o jun chiwe ri
k'o jun awachi'l, kopan ta
awuk' pa nik'iaj aq'ab’, kub'jj
chawe: “Wachi', kinjal ta na
oxib' kaxlan wa chawe. 6Xa
k'o jun wachi'l chik petinaq
pa ri b'e, opaninaq k'u wuk'
cho wachoch. Man Kk'o ta
k'u jas kinya che,” —kécha'.
7 Are k'u ri at katch'aw ta
loq, kab'ij che: “Maya latz'
chwe. Tz'aptal chi ri uchib'e.
Ri walk'ual k'ut e q'oyol chi
wuk' in. Man kinkowin taj
kinwalijik chutzukuxik jas
kinya chawe,” —katcha che.

8 Pune man kawaj katwalij
ri' chuya'ik ri wa che rumal
k'u rech chi are ri awachi'l
ri kuta' toq'ob’ chawe, gas
katwalij na ri' rumal chi ri
awachi'l man kutédnab'a ti ru
ta'ik toq'ob', kaya na ronojel
ri rajwaxik che, —Kkécha'.
9 Je ri' kinb'ij chiwe: Chita'
b'a’, k'o k'u kéya'taj na chiwe.
Chitzukuj na, k'o na ri kiriqo.
Chixk'ork'otoq, kdjaqataj na ri
uchija chiwéch. 10 Apachin
k'u ri k'o jas kuta', kuk'am
k'u na wa'. Ri winaq ri k'o
kutzukuj, k'o na ri kuriqo. Ri
winaq ri kdk'ork'otik, kéjaqataj
na ri uchija chuwéch, —xcha
ri Jesus chke.

11 ;A kK'o 1o jun chiwe ix, ri
ix tata'ib’, we ta ri a k'ojol
kuta' ru wa, ri at k'ut kaya
jun ab'aj che? We ta kuta' jun
u Kér, ¢a kaya lo jun kumétz
che chuk'exwichrikar? 12We
kuta' jun u saqmol, ;a kaya
ne lo jun ixterix che? iMan
je' tajl —Kkicha'. 13 We ri
ix ri ix ajmakib' iwetam ri
ki sipaxik utzalaj taq jastaq
chke ri iwalk'ual, ¢a ma téa ne
riiTatrik'o chila' chikaj kuya
na ri Loq'alaj Espiritu chke ri
winaq ri kéakita' wa' che? —
xcha ri Jesus chke.

Kib'an tzijtal chrij ri Jesus
chi k'o u chuq'ab' rumal ri
Beelzebu

14 Ri Jesus tajin Kkéresaj b'i
junitzelalaj espiritu ri kub'an
memal. Aretaq xel b'i ri
itzelalaj espiritu, xkowinik
xch'aw ri achi ri mem nab'e.
Xkikajmaj k'u wa' ri winaq.

15 E k'o jujun chke ri winaq
xkib'ij: Wa' we achiri' keresaj
b'i ri itzel taq espiritus ruk’
ru chuq'ab' ri Beelzebt™ ri ki
nimal ri itzel taq espiritus, —
xecha'.

16 E k'o jule' chik ri xkikoj
ki chuq'ab' che resaxik u
pu chi' ri Jesus che rilik jas
ri kub'ano. Xkita' che chi
kub'an jun kajmab'al k'utb'al
ajchikaj chkiwéch. 17 Ri
Jesus retam ri ki chomanik,
xub'ij chke: Jun tinimit ri u
b'anom kieb', ri kédch'ojin na ri
juch'ob’ chrij ri juch'ob’ chik,
kuk'is k'u na rib' ri tinimit
ri'. Kewulix na konojel taq
ri ja pa ri ch'oj. Xuquje' jun
achalaxik ri u b'anom kieb',
ri kech'ojinik, kusach Kk'u
na rib' ki wich. 18 Xuquje'
we ri Satands kich'ojin chrij
chb'il rib', ¢jas k'u lo kub'an
ri' chujegb'axik ri u taqanik
ri are? —Kkécha ri Jesus.
Kinb'ij wa' rumal chi ri alaq
kéb'ij alaq chi kinwesaj b'i
ri itzel taq espiritus rumal
ri Beelzebu. 19 We ri in
kinwesaj b'i ri itzel taq
espiritus ruk' ru chuq'ab’ ri
Beelzebu, ¢jachin k'u kuya ri
ki chuq'ab’ ri tijoxelab' alaq
rech je' kdka'n wa' xuquje'?
Ri e are' je' kakik'ut na chi
sachinaq ri alaq. 20 We ri
in kinwesaj b'i ri itzel taq
espiritus ruk' ru chuq'ab’' ri
Dios, kel kub'ij wa' chi kdmik
ri' ri Dios u chaplem taganik
waral, —xcha ri Jesus chke.

21We k'o jun achi ri sib'alaj
k'o u chuq'ab’, utz k'u kub'an

* 11:15 Ri tzij “Beelzebu” are jun chke ru b'i' ri Satanas.

chuchajixik ri rachoch kuk'
ch'ojib'al re ch'ich’, man k'o
ta ri kdb'anow K'dx ri' chke ri
jastaq re. 22 We kopan ne jun
ri k'o na u chuq'ab’' chuwach
ri achi ri, Kkéch'akan k'u
puwi’, keresaj k'u b'i konojel
ru ch'ojib'al taq ch'ich' ri
xuku'b'isaj wi u k'ux chkij.
Keujach na b'i ri jastaq ri
xeutoqij chkiwéch ri rachi'l,
—kéacha'. (Je' xinch'akan in
puwi' ri Satands,) —xcha ri
Jesus chke.

23 Apachike winaq ri man
kraj t&4 kub'ano jas ri kinb'ij,
kub'an u K'ulel ri' chwe.
Apachin k'u ri man kinuto' t4
che ki mulixik ri nu chij, wa'
we winaq ri' are junam ruk'
jun winaq ri xa keujab'uj, —
xcha chke.

Waral kiitzijox wi ri kub'an
junitzelalaj espiritu Kditzelejik
24 Aretaq jun itzelalaj
espiritu kel b'i che jun winaq,
xaq kdwakatalob' chi pa taq ri
juyub' ri ketz'inowik ri man
k'ota wijoron, kutzukujk'uri
kuxlan wi. Man kuriq ta k'ut,
xa je ri' kuchomaj: “Kintzelej
na b'i cho wachoch jawije'
ri xinel wi loq,” —Kkécha'.
25 Aretaq kopanik, kuriq k'u
ri ranima' ri winaq je' ta
ne jun ja ri ya mesom chik,
ri ya b'anom chi u b'anik
wa'. 26 Ke' k'ut, keuk'ama
chi loqg wuqub' itzelalaj taq
espiritus ri e k'dx na chuwéch
ri are'. Konojel keb'okik,
kejeqi k'u chila'. Chuk'isb'al
ri u b'antajik ri winaq ri' ri
e k'o ri itzelalaj taq espiritus

T 11:31 ®i Junri' are ri Jesis mismo.

163

SAN LUCAS 11:31

che, sib'alaj kénimataj na
chuwéch ri nab'e u b'anik, —
xcha chke.

Waral kdtzijox wi jas ri' ri
qas utzil
27Ri Jesus tajin kutzijoj wa'
we tzij ri', ko xch'aw jun ixoq
chkixol ri winaq, xub'ij: jUtz
re ri chichu' ri xil wéch la ru-
mal, ri xKk'iyisan la! —xcha
ri',
28Xub'ijk'uriJesus: jAre utz
na ke riwinaqriketow ru Tzij

ri Dios, keniman k'u che! —
xcha chke.

Ri lawalo taq winaq kikita'
jun etal kajmab'al che ri Jesus
29 Aretaq ri winaq xkimulij
kib' cho ri Jesus, xuchaplej ki
tzijob'exik, xub'ij chke: Xa e
lawalo taq winaq ri winaq re
ri q'ij junab' ri'. Xaq kékaj chi
kinb'an jun etal ri kajmab'al
chkiwédch. Man kéb'antaj ta
k'u na jun etal chkiwéch,
Xane xaq xuwiri etal re ri qa
mam Jonds, q'alajisal re ru
Loq' Pixab' ri Dios ojer. 30 Ri
in, in ri' ri Ralk'ual ri Dios ri
Qas Winag, in ri' ri etal chke
ri winaq re we ('ij junab’ ri,
je' jas ri gqa mam Jondas are
xo0k che jun etal chkiwéch ri
winaq ri xek'oji pa ri tinimit
Ninive, —kécha'. 31 Ri chichu'
rixk'oji che nim taqanel pa ki
wi' konojel ri winaq aj Seba
kétak'i na kuk' ri winaq re we
q'jj junab' ri' pa ri q'atén tzij
ri képetik. Kéch'aw k'u na ri
ixoq ri' chiwij ix rumal chi
xelloq ri are' pa ru tinimit ri
sib'alaj naj k'o wi, xopan k'u
ruk’ ri nim taqanel Salomoén

ojer chutatab'exik ri nojib'al
u tijonik.  Chiwilampe ix
chi k'o Junf waral ri nim

na u b'anik chuwéch ri nim
taganel Salomon. 32 Ri winaq

k'ut aj Ninive, ketak'l na
junam kuk' ri winaq re we
q'ij junab' ri' pa ri q'atén tzij.
Kech'aw Kk'u na ri winaq aj
Ninive chiwij ix rumal chi
xkik'ex kanima', xkik'ex k'u
ki chomanik rumal ri xutzijoj
ri ga mam Jonds chke. K'o k'u
jun waral ri nim na u b'anik
chuwdéch ri qa mam Jonds, —
xcha ri Jesus.

Waral kdgil wi ri tijonik
chrijrisaqil
33 Man k'o td jun winaq
ri kutzij jun chdj, o jun
candela, te k'u ri' kuch'uqu,
kuya wa' chuxe' jun chikéch.
Xane kutzuk'ub'a wa' chikaj
rech kuya saqil chkiwéch
ri winaq ri keb'ok pa ja, —
kidcha'. 34 Ri a waq'dch e
are je' jas jun chdj ri kuya
saqil chawe. We utz ri a
waq'dch, q'alajrib'e chawéch.
We man utz ri a waq'ach,
man q'alaj ti ri b'e chawéch.
35 Chawila b'a’ chi ri saqil ri
k'o awuk' man kék'extaj ta
ri' pa q'equmal. 36 We k'o ri
saqil chawéach, man k'o td ne
jub'iq' ri q'equmal, kawil b'a’
na ronojel pa saqil, je' jas ri
kub'anjun chéj, ojuncandela
chawach, kdtununik, —xcha ri
Jesus.

Ri Jesus keuyaj ri tata'ib’
fariseos xuquje'ritijonelab're
ri Pixab'

37 Aretaq ri Jesus xto'taj
chub'ixik wa', xch'aw jun

tata' fariseo, xub'ochi'j chi
kdwi' ruk' cho ja. Xe' k'u ri
Jesus, xok b'i pa ri ja, xtuyi
chi'ri mesa. 38Ri fariseo xrilo
chi aretaq xok ri Jesus che ri
wi'm, man xub'an ta ri kub'ij
pa ri ki pixab' ri fariseos, ri
e naq'atal chub'anik aretaq
kéb'an ri ch'ajow q'ab'aj. Ri
fariseo jun wi xrilo. 39 Xub'jj
ri Qajaw Jesus che: Ri alaq
fariseos, kdch'aj alaq ri rij ri
laq xuquje’ ri rij ri vaso. Are
k'u pa anima' alaq k'o wi ri
lawaloyil, k'o ri itzel rayinik
alaq, —kécha'. 40 jKon taq
winaq! ¢A mat etam alaq
chi ri Dios ri xb'anow ri rij
jun winaq are ri' ri xb'anow
ri ranima' xuquje'? 41 B'ana
b'a' alaq utzil rech kel na
ri etzelal pa ri anima' alaq.
Je ri' ronojel kikanaj na kan
ch'ajch'oj, —kécha'.

42 iK'dx ech alaq, fariseos!
Ri alaq kéya alaq ru lajujil
ri q'eb'un, ri ruda, xuquje'
ronojel uwéch ichaj. Kayak'u
kan alaq ri u b'anik ri utzil,
man qgas td k'u loq' ri Dios
chuwdéch alaq. Are k'u wa'ri
rajwaxik kdb'an na alaq, man
kéya td k'u kan alaq ru b'anik
rijule’ chik, —kécha'.

43 |K'dx ech alaq, fariseos!
Kaj alaq ri t'uyulib'al kech ni-
magq ki b'anik pa ri rachoch
Dios, xuquje' kaj alaq chi nim
kil wi alag, chi utz ch'ab'exik
alaq kéab'an pa taq ri b'e, —
kécha'.

44 iK'ax ech alaq, fariseos,
xuquje' ri alaq tijonelab’ re ri
Pixab'! Ri alaq onojel alaq
xaq kieb' wach alag. Ri alaq
junam alaq kuk' ri muqub'al



SAN LUCAS 11:45

ri man keilitaj taj. Keb'in
k'u ri winaq pa ki wi' ri
muqub'al, man ketam taj chi
k'o q'ayinaq taq b'aq chu-
pam, —xcha'.

45 Jun chke ri tijonelab’ re
ri Pixab' xch'awik, xub'ij che:
Ajtij, aretaq kab'ij la wa', uj
xuquje' kujyoq' la, —xcha
che.

46 Xub'ij k'u ri Jesus chke:
iK'ax ech alaq xuquje’, alaq
tijonelab' re ri Pixab'! Rumal
chi kdya alaq k'ia taq pixab’
chke ri winaq je' ta ne chi e
nimaq taq eqa'n ri kdya alaq
chkij. K'dx k'u ri keqa'xik ku-
mal ri winaq. Ri alaq k'ut
man k'o ti jas kéb'an alaq che
kito'ik ri e are',—Kkécha'.

47 [K'dx ech alaq! Keyak
alaq ri muqub'al taq ja ri
e muqum wi ri ojer taq
q'alajisal re ru Loq' Pixab' ri
Dios ri xekdmisax kumal ri
mam alaq. 48 Qas tzij chi ri
alaq, alaq q'alajisal taq ke ri
xka'n ri mam alaq, xuquje'
junam wéch alaq kuk' ri mam
alaq. E are' xeklmisanik,
ri alaq k'ut keyak alaq ri
muqub'al taq ja ri e muqum
wi, —kécha'.

49 Rumal rech wa' kub'ij ri
Dios ruk' ru nojib'al: “Kein-
taq na b'ik q'alajisal taq re
ri Loq'alaj nu Pixab', xuquje'
jule' taq nu taqgo'n chik. Ri
winaq Kk'ut kekikdmisaj na
jujun chke ri nu taqo'n. Jujun
k'ut kdka'n na k'dx chke,” —
xcha ri Dios, —kécha'. 50U
b'im wa' ri Dios rech ri
winaq re taq we ('ij junab'
ri' kék'djisax ki wéach rumal
ri ki kémisaxik konojel ri u

q'alajisanelab’ ri Dios ri e
kdmisam tzpa ru b'anik ru
waéchulew petinaq loq. 51 Are
k'u tzje wa' ru kémisaxik ri tat
Abel, xuquje' ru kémisaxik ri
tat Zacarias ri xkdm chkixol ri
ta'’b'al toq'ob’ ruk’ ri loq'alaj
k'olib'al ri sib'alaj dwas chi
kok b'i xa apachinoq, ri k'o
pa ri nimalaj rachoch ri Dios.
Je' kinb'ij wa' che alaq chi ri
winaq re we ('ij junab' ri', e
are wa' ri kekeqlej na wa', —
xcha'.

52 iK'éx ech alaq, tijonelab’
re ri Pixab'l Etam alaq jas
u riqik ronojel u wéch no'j.
K'u'm k'u alag wa' we eta-
manikri' chkiwdchrijule'taq
winaq chik. Ri alaq k'ut, man
kéb'an tad alaq jas u b'eyal ri
etamanik ri', —xcha ri Jesus
chke.

53 Elem k'u kub'an b'i ri
Jesus, ri tijonelab' re ri Pixab'
xuquje' ri fariseos sib'alaj
xpe koyowal che. Xkikoj ki
chuq'ab’. Xkichap u k'otik
u chi' chkij k'ia taq tzij.
54Xkik'ak'leb'ej k'uu ta'ik jun
tzij pu chi' rech kéka'n tzijtal
chrij.

12
RiJestus kuya tijonik chrijri

kawdichil
1 Xkimulij k'u kib' sib'alaj

k'ia winaq je ri' chi
kékitak'alela kib'. Ri Jesus
xeutzijob'ej ru tijoxelab’

nab'e, xub'ij chke: Chichajij
iwib"' chuwdéch ri ki ch'amil
ri tata'ib’ fariseos. Ri ch'dm
ri kinb'ij chiwe man qas ta
ch'dm wa', xane are ri ki no'j
rifariseos ri xaq kieb' ki wach
ri kinjunamaj ruk' ri ch'dm,

—Kkdécha', 2 Man k'o td k'u ri
ch'uqtalik ri mat kéq'alajin
na. Man k'o td k'u ri k'u'talik
ri mat ketamataj na. 3Rii
tzijom pa q'equm, katatab'ex
na wa' pa saqil. Riijasjatem
xuquje' ri kib'an pa ri ja,
kétzijox na wa' pa ri b'e, —
xcha chke.

Waral kitzijox wi jachin
chuwdch ri rajwaxik kdqgaxej
wi qib’

4 Kinb'ijj k'u chiwe ix,
gachalal, chi mixej iwib'
chkiwidch ri kekdmisan ri
cuerpo, te k'u ri' man k'o
ta chi ri kekowin chub'anik
chiwe. 5Kink'ut na in jachin
chuwich ri rajwaxik Kkixej
wi iwib'. Are chixej iwib' ri'
chuwdch ri jun ri kdkowinik
kixuk'idg b'i pa ri q'aq
aretaq ix u kdmisam chik. Je'
kinb'ij chiwe, are chixej iwib'
chuwich wa', —xcha chke.

6 ;A mat Kkieb' centavos
kek'iyix wi job' chi'ch? Man
k'o td k'u jun chke we alaj taq
chikop ri'rikdsach pujolomri
Dios. 7Xuquje' retam ri Dios
joropa’ rirismal i wi' e k'olik.
Mixej b'aiwib'. Mas ixloq' na
ix chkiwéch k'ia taq chi'ch, —
xcha ri Jesus chke.

Ri Jesus kutzijoj jas kdka'n
ri winaq ri kuq'alajisaj ri Are’
chkiwdch nik'iaj winaq chik

8 Je' kinb'ij chiwe chi
apachin ri kutzijoj chkiwéch
ri winaq chi are wachi'l in,
in ri' ri Ralk'ual ri Dios ri Qas
Winag, kinb'ij na chkiwéch ri
angeles re ri Dios chi wech in
we winaq ri'. 9 Apachin k'u
ri kub'ij chkiwéch ri winaq
chi man retam td nu wéch

in, kinb'ij k'u na in chkiwéch
ri dngeles re ri Dios chi man
wetam td u wich we winaq
ri', —kécha chke.

10 Apachike winaq ri
kédyoq'on chwe in, in ri' ri
Ralk'ual ri Dios ri Qas Winag,
kdsachnaumakwa'. Apachin
k'u ri kub'ij ri dwas u b'ixik
chrij ri Loq'alaj Espiritu re ri
Dios, man késach ti na u mak
ri',—Kkécha'.

11 Aretaq kixkichap
ri winaq, kixkik'am b'i
chkiwach ri ki nimaqil ri
winaq re ri rachoch Dios o
chkiwéch ri q'atal taq tzij,
xuquje' chkiwach ri nik'iaj
taq taqanelab’, mixej iwib'
che jas ri rajwaxik kib'ij o
jas kito'b'ej iwib'. 12 Are k'u
ri Loq'alaj Espiritu kuya na
chiwe pa we hora ri' jas ri
rajwaxik u b'ixik iwumal, —
xcha ri Jesus chke.

Waral  kdtzijox wi ri
q'inomalaj achi ri kuchomaj
ri man jikom taj

13 Jun chke ri winaq xub'ij
che ri Jesus: B'ij la che ri
wachalal chi kuya we ri
echb'al, —xchari'.

14 Xch'aw ri Jesus, xub'ij
che: Tat, man in kojom ta
che (q'atal tzij puwi' alaq.
Xuquje' man in k'o td che
jachal echb'al, —xcha che.

15 Xub'ij k'u chke konojel:
Chilampe alaq chi kéchajij ib'
alaq chuwéch ru rayixik k'ia
u wdch jastaq ajuwdchulew.
Pune e k'o k'ia rijastaqre jun
winaq, manaretari'rikdyo'w
ru k'aslemal, —xcha chke.

16 Ri Jesus xukoj chi na jun
k'utb'al chkiwéch, xub'ij: K'o
jun achi ri sib'alaj q'inom.
Sib'alaj nim ru wéchinik ri
rulew xuya'. 17 Kéchoman
k'u ri achi pa ranima’, kub'ij:
“¢Jas kinb'an na? Man k'o
ta chi K'olib'al jawije' kinya
wi ri nu jal,” —Kécha ri'.
18 Xuchomaj pa ranima,
xub'ij: “Are wa' ri kinb'an
na. Keinyojij na ri nu k'uja,
keinyak na jujun chik mas
nimaq. Kinya na ri nu jal,
Xuquje' taq ri jastaq we
chkipam wa'. 19 Te k'u ri'
aretaq kinto'taj chub'anik
wa' kinb'ijj na chwe chb'il
wib'": Tuxlanoq, two'q,
chab'ana a nimaq'ijj rumal
chi e K'ia ri jastaq awe ri a
k'olom. Kub'an na wa' che
k'ia junab',” —kincha na in,
—Kkaécha ri Jesus. 20 Xub'ij k'u
ri Dios che: “jKonalaj achil!
Kédmik chaq'ab' katkamik,
kel na rawanima'. ¢Jachin
lo ajchaq'el kan ri jastaq ri
a k'olom?” —xcha ri Dios
che, —Kkicha ri Jesus. 21 Je
ri' ri kuk'ulmaj ri winaq ri
kumulij q'inomal che chb'il
rib’, man q'inom ti k'u wa'
cho ri Dios, —xcha ri Jesus
chke.

RiDios keuchgajijriralk'ual

22 Xub'ij k'u ri Jesus chke
ru tijoxelab: Rumal ri'
kinb'ij chiwe chi mixok il
che ri i Kk'aslemal, jas ri
kitijo, jas ri iwatz'iaq kikojo.
23 Nim k'u na u b'anik ri i
k'aslemal chuwéch ri wa.
Nim na u b'anik ri i cuerpo
chuwdéch ri atz'iaq, —kécha'.
24 iCheiwilampe ri joj! Man

kakitik td ab'ix, man k'o ta
k'u jach' kdka'no. Man Kk'o ta
jawije' kekik'ol wi ri jastaq
ke, man k'o td k'u ki k'uja.
Are k'u ri Dios ketzuquwik.
Ri ix k'ut mas ix loq' na
chkiwdéch ri chikop ajuwokaj,
—XKkacha'. 25 ¢Jachin ta K'u ne
chiwe ix kdkowinik kék'asi na
kieb' oxib' junab' chik xaq
pa re wi? Man k'o taj, —
kécha'. 26 We man kixkowin
td chub'anik jun jasach ri
nitz' na, ¢jas che kixok il chke
rijule'jastaq chik? —kéacha'.

27 Chiwilampe ri kotz'ij,
jas kadka'no kek'iyik. Man
kechakun taj, man k'o ta k'u
kiem kdka'no. Pune ta ne je
ri', kinb'ij chiwe chi ri nim
taqanel Salomon ojer ruk’
ronojel ru g'inomal man je'
té ratz'iaq wa' xukojo jas jun
chke we kotz'ij ri'. 28 We
ri Dios je' kub'an wa' che
katz'iaq ri q'ayes ri e Kk'o
kimik pa juyub', chuweq k'ut
keyi' pariq'aq’, ¢a mat karilij
ri' ri Dios ri iwatz'iaq ix? —
kécha'. jAy ri ix, ix achijab’
ri xaq jub'iq' kixkojonik!
29 ;Mixok b'a’ il che jas kitijo,
mixej k'u iwib' rumal wa'
30 Konojel we jastaq ri' rono-
jel q'ij qas kakitzukuj ri nik'iaj
winaq chik ajuwéchulew. Ri
i Tat k'ut retam jachike ri
kajwataj chiwe ix, —kécha'.
31 Chixchakun b'a’" nab'e
chujikib'a'xik ru taqanik ri
Dios, kiriq k'u na xuquje'
ri nik'iaj jastaq chik ri e
rajwaxik chiwe, —=xcha ri
Jesus chke.

K'ob'a'iq'inomal chikaj

32 Pune ri ix man ix k'ia
taj, mixej b'a' iwib'. Ru-
mal chi kékikot ranima' ri
ga Tat chuya'ik chiwe chi
kixk'oji na pa ru taqganik ri
Dios. 33 Chik'iyij ri jastaq
iwe, chisipaj ri rajil chke ri
meb'a'ib'. Jeri' kdyi' na chiwe
juniwechb'al pa ri kaj ri man
kéq'elob' taj. Kéyi' na xuquje'
jun q'inomal chikaj ri man
k'o td u k'isik. Man kopan
td k'u elaq'om chila’, man
kéchikopir t4 wa', —Kkécha'.
34 Jun winaq are amaq'el
kuchomaj ri jastaq re. We
k'o ri iwech ix pa ri kaj, are
kichomaj na ri k'o chikaj,
man_xuwi ti ri' ri k'o cho
ruwdchulew, —xcha ri Jesus
chke.

Chiweyejnarupetb'alri]e-
sucristo
35 Chisuk'umaj b'a' iwib/,
chitzija k'u ri i candela
chuk'ulaxik ri Iwajaw. 36 Je'
kib'ano jas ri Kkéka'n ri
paténinelab' ri keye'm u
k'ulaxik ri ki patron katzelej
log pa jun k'ulanem, rech
aretaq kulik, kach'aw chi'
ri porta, chanim Kkékitor
chuwéch. 37 Utz ke ri
paténinelab' ri' ri kKeriqtaj na
rumal rikipatrén chiek'aslik
aretaq kétzelej loq. Qas tzij
kinb'ij chiwe chi ri ki patrén
keut'uyub'a’ na chi' ri mesa,
kusuk'umaj narib' rech kuya
ke ri ki wa, —kdécha'. 38 Pune
ta k'a te' kul ri ki patron pa
nik'iaj aq'ab’, pune sib'alaj
aq'ab’, we Kkaérilo chi e k'aslik,
utz ke ri paténinelab' ri', —
xcha'. 39 Chich'ob'o b'a' wa'
chi we ta jun ajchaq'el ja

kéretamaj jachike hora kopan
ri elaq'om, kék'ask'at na ri,
man kuya' ta ri' chi kokb'ex ri
rachoch, —kécha'. 40 Chiwila
b'a' chi ri ix, ix suk'umatal
chik rumal chi kétzelej na
loq ri Ralk'ual ri Dios ri Qas
Winaq pa ri hora ri man
kichomaj taj, —xcha ri Jesus
chke.

Ri utzalaj patdninel ruk’ ri
patdninel ri man utz taj

41 Te ri' xub'ij ri tat Pedro
che: Qajaw, ¢a xtzijoj la wa'
we k'utb'al ri' xaq xuwi chqe
uj? ¢A mat chke konojel? —
xcha che.

42 Xub'ij ri Qajaw Jesus:
¢Jachin lo ri jun utzalaj
paténinel ri sib'alaj k'o u no'j?
We paténinel ri' are kékoj na
rumal ru patrén pa ki wi'
ri nik'iaj paténinelab' chik
rech kuya ri ki wa ronojel
q'ij. 43Utz re ri paténinel ri'
ri Kérigtajik chi tajin kub'an
ru chak aretaq kopan ru
patron, —kécha'. 44 Are qas
tzij ri kinb'ij chiwe chi ri
patron kukoj na ri paténinel
ri' pa ki wi' konojel ri jastaq
re. 45 Qachomaj b'a' jas
kuk'ulmaj na we man utz ta
kub'an ri paténinel ri', xane ri
are' kuchomaj chixa kéb'eytaj
ru patron, kuchaplej k'u ri
u b'anik k'dx chke ri nik'iaj
ajchakib’ chik xuquje' chke ri
ajik'ab’, xuquje' ne kuchaplej
u b'anik nimaq'ij. Xa sib'alaj
kawi'k, xuquje' kaq'ab'arik.
46 Xaq te'talik k'ut kul ru
patrén pa jun q'ij ri man
kuchomaj ta ri' ri paténinel,
pa jun hora ri man retam taj.

na u wach ri paténinel ri'
rumal chi man jikom tai ri
ranima' chub'anik ronojel ri
xtaqan wi ri rajaw, —Kkécha'.
47 Ri paténinel ri kuch'ob'o
jas ru rayinik ru patron, te
k'u ri' man kujikib'a td k'u
rib’, man kiniman ti k'u che,
are k'u wa' we winaq ri'
sib'alaj kék'djisax na u wach.
48 Ri paténinel k'ut ri man
kuch'ob' td ru rayinik ru
patron, kub'an k'ut jachike ri
taqal wi u k'djisaxik u wéch,
kédtan na ri' ri K'djisab'al u
waéch ri kdb'an na che. We jun
winaq kuya rib' pa k'olib'al
re eqle'n, nim wa' ri kita' na
che kumal ri nik'iaj winaq
chik. We ri winaq ki jikib'am
wi kanima' che jun winaq
chik, k'ia k'u ri utzil kikita'
che we winaq ri', —xcha ri
Jesus chke.

Ri Jestus kutzijoj ri ch'oj ri
képe cho ruwdichulew rumal

49 Xinpe in rech kinya
tijonik chke ri winaq
ajuwdchulew. We tijonik
ri' are je' jas ru t'iqik q'aq’
cho taq ri juyub'. Kwaj ta
na chi ya tajin kék'at chi
we (q'aq' ri, —Kkdcha chke.
50 K'o na jun nimalaj k'dx
ri rajwaxik kinriqo. Kwaj
ta na chi xb'antaj ta kan
ri k'dx ri', xinto'taj ta k'u
che, —kécha ri Jesus. 51 A
kichomaj ix chi in petinaq
rech xa kék'oji utzil chkixol ri
winaq ajuwéchulew? {Man je'
taj! Xane xinpe in chub'anik
ch'oj. 52 Tzkamik ri' kéchap
na b'i u b'anik we ch'oj ri".

Job' winaq ri e k'o pa jun ja
kékik'ulelaj na kib', ri oxib'
chkij ri kieb', ri kieb' chik
chkij ri oxib'. 33 Kib'antaj
na ch'oj, jun tata' kuk'ulelaj
na ru k'ojol, ru k'ojol k'ut
kuk'ulelaj na ru tat, xuquje'
ri chichu' kuk'ulelaj na ri
ral ali, ri ali kuk'ulelaj na
ru nan, xuquje' ne ri jun ali
chik kuk'ulelaj na ri ralib’'
chichu', ri ralib' chichu' k'ut
kuk'ulelajnariare',—xchari
Jesus chke.

RiJestus kuya tijonik chrijri
q'ij junab'ri’'

54 Xub'ij k'u ri Jesus chke
ri k'ialaj winaq: We kiwil ri
sutz' ri képagi loq, chanim
kib'ij: Kraj képe jab', —
kixcha'. Je' k'u kék'ulmatajik,

—kécha'. 55 Aretaq kéxuli
ri kidqiq', kib'ij: Képe na
ri saq'ij, —Kkixcha' Je'

kék'ulmatajik, —ké&cha'. 56 jRi
alaq, xa kieb' wich alaq!
Kéchob' alaq ri u wo ri kaj
xuquje' ruwéchulew. ¢Jas che
man Kkéch'ob' td alaq jas u
wach wa' we ('ij junab' ri'?
—xcha chke.

Rajwaxik chi jun winaq
Kdrutzirisaj rib' ruk’ ru k'ulel

57 ¢Jas che man kédchomaj
td alaq jas ri' ri qas jikom,
jas ri' ri man qgas jikom taj?
58 Aretaq ke' alaq cho ri
q'atal tzij achi'l alaq ri k'ulel
alaq, tija' b'a' q'ij alaq che
rutzirisaxik ib' alaq pa ri b'e,
rech man kéak'am ta b'i alaq
cho ri q'atal tzij. Are k'u ri
q'atal tzij kéjachow alaq pu
q'ab' ri mayor. Ri mayor
k'ut kdyo'w kan alaq pa che'".

59 Qas tzij ri kinb'ij chi man
kel téd na alaq pa che' k'd kétoj

na alaq ri k'isb'al centavo re
ri multa, —xcha ri Jesus chke.

13

Rajwaxik u k'exik ri ran-
ima' jun rech man Kdsach td u
wdch

1Pari qij ri' e k'o jujun
winaq chila' ri xKkitzijob'ej ri
Jesus chkij ri winaq aj Galilea
ri xeukdmisaj ri tat Pilato,
xuyuj k'u ri ki kik'el ruk' ri
ki kik'el ri awaj ri xekdmisax
che ki sipaxik cho ri Dios.
2 Xch'aw chi ri Jesus, xub'ij
chke: ¢A kédchomaj alaq chi
ri winaq aj Galilea xKkiriq
wa' we nimalaj k'dx ri' xa
rumal chi méas e ajmakib’
na chkiwdch ri nik'iaj ki
winaqil chik? 3 Man je' ta
wa', —kacha'. We ri alaq
man kék'ex td ri anima' alaq,
xuquje' ri chomanik alaq,
kédsach na wich alaq onojel
alaq xuquje', —=xcha chke.
4 Xuquje' e k'o ri wajxaq
lajuj winaq ri xekdm pa Siloé
rumal jun nimalaj ja ri xtzaq
pa ki wi'. ¢A kdchomaj alaq
chimads elawalo na we winaq
ri' chkiwéch ri nik'iaj winaq
chik ri e k'o pa Jerusalén?
5 Man je' taj, —kéacha'. We ri
alaq man kék'ex td anima’
alaq, xuquje' man kék'ex
td chomanik alaq, Kkésach
na wach alaq onojel alaq
xuquje',—xcha ri Jesus chke.

Ri Jesus kutzijoj ri k'utb'al
chrij ri u che'al higos ri man
kdwdchin taj

6 Ri Jesus xutzijoj xuquje'
we K'utb'al ri' chuya'ik tijonik
chke, xub'ij: Jun achi, k'o
jun u che'al higos ruk’, tiktal
k'ut pa ru tikb'al uvas. Xe'

k'u ri achi chutzukuxik ri u
wach ri che' ri', man k'o ta

k'u xurigo. 7 Xub'ij che ri
chajil tikb'al uvas: “Chawil-
ampe' chi xke' oxib' junab’
kinpe chutzukuxik u wéch
ri che' ri', man k'o td k'u
kinriqo,” —xcha', —Kkéacha ri
Jesus. “Chat'oyo b'a’. Xaq
k'u loq' kék'oji waral pa ri
wulew,” —Kkécha'. 8 Xch'aw
chi ri chajinel, xub'ij che:
“Tat, ya la kanoq xaq Xuwi
chewejunab'’ chikri'. Kink'ot
na rij, kinmesaj na. 9 We ne
kawdéchin ne pa we jun junab’
chik ri’, utz u b'anom. We
k'u man kdwéchin taj, kdqat'oy
na apanoq,” —xcha che ru
patron, —xcha ri Jesus chke.

Ri u kunaxik jun ixoq
ru q'usum rib' pa ri q'ij re
uxlanem

10 Pa jun q'ij re uxlanem
ri Jesus tajin kuya tijonik
pa jun chke ri rachoch
Dios. 11 K'o k'u jun chichu'
chila' ri wajxaq lajuj junab’
yawab' rumal jun itzelalaj
espiritu. U d'usum rib’
kdb'inik, man kakowin ta
chik chujikomisaxik rib'.
12 Aretaq ri Jesus xrilo,
xusik'ij ri chichu', xub'ij che:
Nan, kunam chi la che ri
yab'il la, —xcha che.

13 Xuya ru q'ab’ puwi’
ri chichu'. Chanim K'ut
xkowinik xujikomisaj rib'".
Xunimarisaj k'u u q'ij ri Dios.
14 Ri ki nimal ri winaq pa

ri rachoch Dios sib'alaj xpe
royowal rumal chi ri Jesus
xub'an kunanik pa ri q'ij re
uxlanem. Xub'jj ri achi chke
ri winaq: Xaq xuwi waqib'
q'jj rajwaxik kixchakunik.
Chixpet pa taq we q'ij ri' rech
kixkunaxik, mixpe k'u pa ri
q'ij re uxlanem, —xcha chke.

15Xch'aw chi ri Jesus, xub'ij
che: jRi alaq xaq kieb' wéach
alaq! Chjujunal alaq kakir
alaq ri wakéx, ri burro pa
ri rechab'al pa ri q'ij re
uxlanem, kik'am k'u b'i alaq
rech kutija u joron. 16 Wa'
we ixoq ri', rachalaxik ri qa
mam Abraham, yututal k'u
rumal ri Satands wajxaq lajuj
junab’. ;A mat rajwaxik u
kirik wa' che we yab'ilri' pari
q'ij re uxlanem? —xcha che.
iJe',jeri'

17 Aretaq ri Jesus xub'ij
wa', konojel ri kek'ulelanik
xek'ixik. Are Kk'u konojel ri
nik'iaj winaq chik sib'alaj
xekikotik kumal taq ri ka-
jmab'al ri tajin kub'an ri
Jesus. Sib'alaj nim xekilo ri
xub'an ri Jesus.

Ri Jesus kuya tijonik chrij
junija're mostaza

18 Xub'ij k'u ri Jesus: ¢Jas
ruk' junam wi ru taqanik ri
Dios pa ki wi' ri winaq? ¢Jas
ta ruk' kinjunamaj wi wa'?
—LKkdécha'. 19 Are je' jas jun
ija' re mostaza. Jun winaq
kuk'am b'i ri ija' ri', kutik pa
rulew. Kék'iyik, kub'an nim
je'jas kub'an jun che' kék'iyik.
Ri chikop ajuwokaj kéka'n ri
ki sok pa taq ri u q'ab’ ri che'
ri', —xcha chke.

RiJestus kuya tijonik chrijri
ch'tim

20 Xub'ij ri Jesus xuquje":
¢Jas ta ruk' kinjunamaj wi
ru taqanik ri Dios? —Kécha'.
21 Are je' jas ri ch'dm ri
kuya jun chichu' ruk' oxib'
pajb'alk'gj re kaxlan wa, rech
kéch'dmir ronojel ri q'or, —
xcha chke.

Qatij b'a’ qa chuq'ab’ rech
kujok b'i pa ri uchijarilatz' u
wdch

22 B'enam re ri Jesds pa
Jerusalén, xeusolij kan rono-
jel tinimit, ri nimaq xuquje'
ri ch'utiq, xuya k'u tijonik
chila’. 23 K'o k'u jun ri xuta'
che ri Jesus: Tat, ¢a xa e kieb'
oxib'ri' ri winaq rikékiriqriu
tob'anik ri Dios? —xcha che.

Xch'aw chi ri Jesus, xub'ij
chke ri winaq: 24 Katij
chuq'ab' alaq rech kok alaq
pa ri uchija ri sib'alaj latz' u
waéch. Je' kinb'ij chi e K'ia ri
kakitij na ki q'ij rech keb'okik,
man kekowin ta k'ut, —xcha
chke. 23 Te k'u ri', aretaq
ri ajchaq'el ja u tz'apim ri
porta, ri alaq ri xaq tak'atoj
alaq cho ri ja, kich'aw na
alaq chuchi' ri ja, kdb'ijj na
alaq: “Qajaw, Qajaw, toro la
ri porta chqawéch,” —kécha
na alaq che. Kéach'aw k'u na
loq ri ajchaq'el ja, kub'ij na:
“Ri in man kinch'ob' t4 wéch
alag, xuquje' man wetam
taj jawije' kel wi alaq,” —
kécha ri'. 26 Kéchaplej k'u na
alaq kich'aw alaq, kéb'ij alaq
che: “Uj woqinaq ya' uk' la,
xuquje' ri lal yo'm la tijonik
pa taq ri b'e re ri ga tinimit,”
—LKkécha na alaq. 27 Kub'ij na

ri ajchaq'el ja: “Xinb'ij chech
alaq chi ri in man wetam
taj jawije' ri kel wi alaq chi'.
Chel b'i alaq, alaq b'anal
taq etzelal,” —kécha na ri
are'. 28 Are chi' k'ut kdb'an
wi na alaq ri oq'ej, xuquje' ri
quch'uch'em wareyaj rumal
ri k'dx aretaq kil alaq chi
ri qa mam Abraham, ri qa
mam Isaac, ri qa mam Jacob,
xuquje' konojel ri q'alajisal
taq re ru Loq' Pixab' ri Dios
e k'o chila' jawije' ri Dios
kédtagan wi. Ri alaq k'ut,
man k'o td alaq kuk' rumal
chi esam chi alaq apanoq.
29 Keopan k'u na winaq
ajrelb'al q'ij, aj u qajb'al q'ij,
xuquje' winaq aj u wikidq'ab'
ri relb'al q'ij, aj u mox relb'al
q'ij, ket'uyi na chi' ri mesa
che wi'm jawije' kidtagan wi
ri Dios, —kécha'. 30 Jujun k'u
chke ri winaq ri man nim ta
keil wi kémik sib'alaj nim keil
wi na pa ri q'ij ri'. Are k'u
jujun chke ri winaq ri sib'alaj
nim keil wi kdmik, man nim
té chi na keil wi pa ri q'jj ri,
—xcha ri Jesus.

Ri Jesus Kdiroq'ej ki wiich ri
winagq re ri tinimit Jerusalén
31Pari('ij ri'xeopan nik'iaj
tata'ib’ fariseos ruk' ri Jesus,
xkib'ij che: jChel b'i 1a waral!
iChanej la! Are ri q'atal tzij
Herodes kraj kukdmisaj la, —
xecha che.

32 Xub'ij k'u ri Jesus chke:
Jeb'ij alaq che we sub'anel
Herodes chi kadmik xuquje’
chuweq kinwesaj na itzel
taq espiritus, xuquje' kinku-
nanik. K'a te' pa ri urox q'ij

kinto'taj na che ri nu chak,
—Xkécha', —kéacha alaq che.
33 Rajwaxik k'ut chi kémik,
chuweq, kdb'ij kinb'an na u
b'anik ri nu chak, —kécha'.
¢A kuya lo kédkdmisax jun
q'alajisal re ru Loq' Pixab' ri
Dios pa jun tinimit chik, mat
pa Jerusalén? Man je' taj, —
xcha ri Jesus chke.

34 Ay, winaq aj Jerusalén!
Are Kkekdmisaj alaq ri
q'alajisaltaqreru Loq' Pixab'
ri Dios, keb'an alaq che ab'aj
ri ketaq b'i uk' alaq. jK'ia mul
nu rayim ri mulixik alaq jas
kub'an jun ati't k' kumulij
ri alaj taq ral chuxe' ru xik/,
man kaj ta k'u alaq! —kéacha'.
35 Tampe alaq, kdkanaj na kan
ri achoch alaq, kdwonob'ax
k'u na kanoq. Man kinil ta
chi na alaq k'ad kopan na ri
q'ij ri kéb'ij alaq: “Nim b'a' ru
q'ij ri Jun ri u taqom loq ri
Qajaw Dios,” —kédchana alaq,
—xcha ri Jesus chke.

14

Ri Jestis kukunaj jun achiri
k'o sipoj che
1Pa jun q'ij re uxlanem xe'
ri Jesus cho rachoch jun chke
ri ki nimal ri winag, jun tata'
fariseo. Jela' xe' wi che wi'm,
tajin k'u kaluchi'x kumal ri
nik'iaj tata'ib' fariseos. 2Jun
achi k'ut ri k'o sipoj che
k'o chila' chuwéch ri Jesus.
3 Xch'aw ri Jesus, xeuch'ab'ej
ri tijonelab' re ri Pixab'
xuquje' ri fariseos, xub'ij: ¢A
taqal ub'anik kunanik pa jun
q'ij re uxlanem? We ne man
taqal taj, —xcha chke.

4 Man xech'aw td k'u ri
e are'. Ri Jesus xuk'am b'i
ri yawab' ruk’, xukunaj, xu-
taq b'ik. 5 Xub'ij k'u chke
ri tata'ib': We k'o ri burro
alaq, ri wakéx alaq, ri kédtzaq
b'i pa jun k'ua' pa ri q'ij re
uxlanem, ¢a mat kesaj alaq
wa' chanim? —xcha chke.
iJe',jeri'

6 Man xkiriq td k'ut jas
xkib'ij che.

Ri Jesus kuya tijonik chrij
rub'anik nimal

7 Xril ri Jesus jas xka'n ri
winaq ri e ulam, chi ri e
are' xkicha'ri tuyulib'al kech
ri nimaq ki b'anik chi' ri
mesa. Xukoj jun k'utb'al
chuyi'k tijonik chke, xub'ij:
8 We Kkésik'ix alaq che jun
k'ulanem, mat'uyi wi alaq pa
taq ri t'uyulib'al kech ri ni-
maq ki b'anik. We ne képe
na jun winaq ri nim na u
q'ijj chuwdéch alaq ri xuquje'
ula'm rumal ri achi. 9 Kraj
képe ri tata' ri xerulaj alaq ri
xuquje' xrulaj ri jun winaq
chik, kub'ij che alaq: “Yalari
t'uyulib'al la che we achiri',”
—Xkécha na. Ri alaqg k'ut, pune
sib'alaj kak'ix alaq, kdq'ax na
alaqri'parituyulib'alriman
gas td nim u b'anik, —kécha
ri Jesus chke. 10 Xane are-
taq kula'x alaq, tzukuj alaq ri
t'uyulib'al ri man gas td nim
u b'anik, t'uyul alaq chila
rech we kdperi tata' ri xerulaj
alaq, kub'ij ta na ri' che alaq:
“Wachi'l, k'o jun t'uyulib'al
ja le' ri utz na che la,” —
kécha na ri'. Qas kdnimarisax
na q'ij alaq chkiwach kono-
jel ri e kK'o uk' alaq chi' ri

mesa. 11 Ronojel winaq ri ku-
nimarisaj rib', kdqasax na u
q'ij ri are'. Ri winaq ri man
kunimarisaj té rib', are k'u
wa' Kédnimarisax na u q'ijj, —
xcha chke.

12 Xub'ij k'u ri Jesus che
ri tata' ri xula'nik: Aretaq
kéb'an la jun ulamem, we ne
jun nimaq'ij, me'ulaj la xaq
xuwi ri achil la, man xaq
xuwi td ri achalal la, o ri
k'ul taq ja la ri e q'inomab'.
We je ri' kraj ne je' kdka'n
na wa' che la xuquje' chuto-
jik u k'exel ri xb'an la chke.
13 Xane aretaq kéb'an la jun
ula'nem, che'ulaj la ri winaq
meb'a'ib’, ri winaq kutukaq
keb'inik, ri ch'okojib’ xuquje'
riman keka'y taj. 14Utzk'una

rielarumal chimankekowin
ta ri e are' chutojik u k'exel

wa' che la. Kayi' k'u na u
k'exel che la pa ri q'ij re ri
ki k'astajik ri winaq ri jikom
kanima' chkixol ri kéminagqib',
—xcha ri Jesus che.

Ri Jesus kuya jun k'utb'al
chrij jun nimalaj wi'm

15 Xuta k'u wa' jun chke ri
e t'uyul ruk' ri Jesus chi' ri
mesa, xub'ij che: Utz re ri
kok na che wi'm chila' jawije'
ri kitagan wi ri Dios, —xcha
che.

16 Xch'aw chi ri Jesus, xub'ij
che: Jumulri'jun achi xub'an
jun nimalaj ulanem. E K'ia
k'u ri xeusik'ij. 17 Pa ri hora
re ri wi'm ri achi xutaq b'ik
jun paténil re chub'ixik chke
ri e sik'im: “Sa'j alaq, ya
xutzir ronojel,” —xcha chke.
18 Junam Kk'ut xkichaplej
resaxik kib' konojel. Xub'jj ri

nab'e winaq che ri paténinel:
“Nu loq'om ch'dqap wulew,”
—XKkaécha'. “Rajwaxik chi kine'
che rilik. Chab'ij che ri a
patrén chi chub'ana toq'ob’
chwe, chusacha numak, man
kine' taj,” —xcha'. 19 Xub'jj
jun winaq chik: “Nu loq'om
job' k'ulaj wakéx, kinwil na
jas kéka'no kechakunik,” —
kécha'. “Chub'ana toq'ob’
chwe, chusacha numak, man
kine'taj,” —kéachari'. 20Xub'jj
ri jun winaq chik: “Man
kuya' taj kine'’k rumal chi
k'a te' xink'uli'’k,” —Kkécha'.
21 Xtzelej b'i ri paténinel,
xutzijoj ronojel wa' che ri
u patron. Xpe royowal ri
u patron, xub'ij k'u che ri
paténil re: “Jat chanim pa
taq ri b'e, pa taq ri k'ayib'al
re ri tinimit, cheatzukuj ri
winaq meb'a'ib, ri winaq
kutukaq, ri man kekowin
taj keka'yik, =xuquje'’ ri
ch'okojib’, cheak'ama k'u
loqg,” —Kkécha che. 22 Te k'u
ri' xub'ij ri paténinel che ri
u patron: “Xb'antaj kanoq
ri xtagan wi la. K'o k'u na
k'olib'al chke nik'iaj,” —kacha
che. 23 Xub'ij k'u ri patrén
che ru paténinel: “Jat naj pa
taq ri b'e, pa taq ri juyub/,
chakojo a chuq'ab' rech kepe
ri winaq, kénoj k'u na ri
wachoch. 24Kinb'ij chiwe ix
riyaixk'o chik chiman k'o ta
jun chke ri xewula'j nab'e ri
kutij na jub'iq' re ri nu wi'm
ri xinb'ano,” —xcha chke.

K'o k'dx ri kuriq jun winaq
we ke'ruk'ri Cristo

25EKk'iawinaqg k'uteb'enaq
ruk'riJesus. Xutzolq'omij rib’
kuk', xub'ij chke: 26 We k'o
jun ri qas kraj kak'oji wuk'
in, nim k'u na Kkeril ru tat u
nan chnuwéch in, xuquje' ri
rixoqil, ri ralk'ual, ri ratz, ru
chaq', we k'u ne ri ranab’,
man kuya' taj kok che ti-
joxel we, —kécha'. Xuquje' ne
we nim na kéril ru k'aslemal
chb'il rib' chnuwaéch in, man
kuya' t4 ri' kok che tijoxel we,
—LKdécha ri Jesus. 27 Ri winaq
ri man kutelej ti ru cruz, te
ri' kdpe wuk' in, man kuya'
taj kok che tijoxel we, —xcha
chke.

28 sA k'o jun chiwe ri kraj
kuyak jun nimalaj ja, ri mat
nab'e kdt'uyi na chub'anik
raqan, Kdrajilaj ru rajil joropa'
ri k'olik che rilik we kub'an
ri puaq chuk'isik u b'anik
ri ja? —kécha'. 29 Je ri'
kub'ano rech aretaq kojom
chik ri tak'alib'al re ri ja,
kékowin k'u ri' chuk'isik ri
xuchaplej. We ta mat je ri'
konojel ri winaq ri keilowik
kékichap na u tze'xik u wéch,
30 kraj ne kakib'ij: “We achi
ri' xuchaplej u yakik jun
nim ja, man xkowin ta k'ut
chub'anik ronojel,” —kecha
ne. 31 We k'u ne k'o jun nim
taqanel ri ke' che ch'oj chrij
ri nim taqanel re jun tinimit
chik, ¢a mat nab'e kuta' u
no'j che retamaxik we kub'an
na ri u soldados? Kraj k'o
xa lajuj mil u soldados. Ri
jun nim taqanel chik kraj e
k'o juwinaq mil u soldados.
Ri tata' ri k'o xa lajuj mil
u soldados kuchomaj na

we kekowin ri e are' che
ki ch'akik ri juwinaq mil
soldados ri kepe na chrij.
32 We ne man_kékowin _ta
che, aretaq k'a naj e k'o
wi ru k'ulel che, keutaq b'i
ru taqo'n chutz'onoxik chi
kutzir ruk’', —kécha'. 33Je k'u
ri' apachin chiwe ix ri man
kuya td kan ronojel ri rech
are', man kuya' ta ri' kok che
tijoxel we, —=xcha ri Jesus
chke.

Man K'o td chi u patdn ri
atz'am we kdsach u tzayil

34 Utz ri atz'am. Are k'u
we man k'o chik ru tzayil ri
atz'am, ¢jas lo ruk' kétzayix
wi ri rikil? —Kkécha'. 35 Man
k'o ti chi u patdan. Man utz
td che ri ulew, man utz ta
k'u chumesaxik. Ri winaq
xa kékesaj na b'i pa mes, —
kécha'. Apachin ri kujikib'a
ranima' che nu tatab'exik,
chutatab'ej, —xcha ri Jesus
chke.

15

Ri Jesus kukoj che k'utb'al
jun chij ri xtzaqik

1 Xenaqajin k'u konojel ri
toq'il taq alkab'al xuquje' ri
nik'iaj ajmakib' ruk’ ri Jesus
chutatab'exik. 2 Xewixwit
k'u ri tata'ib' fariseos xuquje'
ri tijonelab' re ri Pixab),
xkib'ij: We achi ri' keuk'ulaj
ri ajmakib’, kdwi' k'u kuk', —
xecha'.

3 Ri Jesus xukoj we k'utb'al
ri' chuya'ik tijonik chke,
xub'ij: 4Wek'o jun chech alaq
rik'ojun ciento ru chij, kdtzaq
k'u jun chke, keuya na kan ri
jumuch' b'elej lajuj pa taq ri

juyub’, ke' k'u chutzukuxik
ri xtzaq kanoq k'a kuriqa
na wa', —kicha'. 3 Aretaq
kuriqo, kuya na loq chrij u
wi', kékikotik. 6 Aretaq kopan
chik cho ja, keusik'ij na ri
rachi'l xuquje' ru k'ul taq ja,
kub'jj chke: “Chixkikot wuk/,
rumal chi xinriq ri nu chij
ri xtzaq na kanoq,” —Kkéacha
na chke. 7Je k'u ri' kinb'jj
chiwe chi k'o na kikotemal
chikaj rumal jun ajmak ri
kuk'ex ranima', kuk'ex k'u
u chomanik, chkiwich ri
jumuch' b'elej lajuj ri man
kajwataj td u k'exik kanima/,
—xcha ri Jesus chke.

Ri Jesus kutzijoj ri puaq ri
xtzaqik
8 We k'o jun ixoq ri e k'o
lajuj quetzales ruk', katzaq
k'u jun quetzal, ri ixoq kutzij
na jun u candela, kumes na
ri upaja, kérilij na u tzukuxik
k'd kuriq na ri puaq. % Aretaq
kuriqo, keuch'ab'ej na rirach
taq ixoqib' xuquje' ri u k'ul
taq ja, kub'ij chke: “Chixkikot
wuk', rumal chi xinriq ri nu
puaq ri xtzaqik,” —kécha na
chke. 10Je k'uri' kinb'ij chiwe
chi kekikot na ri dngeles re
ri Dios aretaq jun ajmak
kuk'ex ranima’, kuk'ex k'u
u chomanik, —xcha ri Jesus
chke.

Kitzag ru k'ojol jun tata’

11 Ri Jesus xuquje' xutzijoj
wa' chke: Jun achi e k'o kieb'
u k'ojol. 12 Ri ch'ut u k'ojol
xub'ij che ru tat: “Tat, yalari
kinwechb'ej in re ri 'inomal
la,” —xcha che. Ri ki tat k'ut
xujach ri jastaq re chkiwach

ri kieb' u k'ojol. 13 Xke' kieb'
oxib' 'ij, ri ch'ut u k'ojol xu-
mulij b'i konojel ri jastaq re,
xe' naj pa jun tinimit chik.
Chila" k'ut xaq xusachila wi
il ri k'o ruk’, xtzaq pa mak,

man utz ti chik ru k'aslemal.
14 Aretaq ronojel u sachom

chik, xpe jun nimalaj wi'jal
pa ri tinimit ri'. Xuriq k'ax ri
ala, sib'alaj xnumik. 15 Xe'k,
xutzukuj u chak ruk'jun chke
ri winaq re ri tinimit ri'. Xyi'
k'u u chak. Xtaq b'i ri ala
rumal ri achi che ki yuq'uxik
ri aq pa ri juyub'. 16 Sib'alaj
xurayij u tijik re ri rij taq
pru't ri kakitij ri aq. Man Kk'o
td k'u jun winaq ri k'o jas
kuya che. 17 Xul k'u ri ala
pa saq, xub'ij: “E K'o k'ia ri
ajchakib' cho rachoch ri nu
tat ri sib'alaj k'o ri ki wa. Ri

in kK'ut kmkam waral rumal
ri wi'jal. 18 Kinwalijik, kine'

na ruk' ri nu tat, kinb'ij na
che: Tat, ri in, in makuni-
naq chuwdéch ri Dios, xuquje'
chuwach la, tat. 19 Ri in, man
ya'tal td chwe chi kéb'an chi
nalak'ojollachwe. B'anab'a’
la chi kinok che jun ajchak
la,” —kinchana che,—Kkécha'.
20 Xwalijik, xe' k'u ruk' ru tat.

Tajin kab'inik, naqaj chik
k'o wi che ri rachoch. Ru
tat xril apan chinaj. Xel
ranima' ru tat che. Xutik
anim, xe'k, xuq'alyj ri ala,
xuquje' xutz'umaj. 21 Xub'ij
k'u ru k'ojol che: “Tat, ri
in, in makuninaq chuwaéch
ri Dios, =xuquje' chuwéch
la, tat. Man ya'tal td chik
chwe in chi kéb'an la k'ojol
la chwe,” —xcha che ru tat.

22 Xub'ij k'u ru tat chke taq
ri paténil re: “Chiwesaxtaj
loq ri atz'iaq ri més utz na,
chikojo che, chikojo xuquje'
jun mulq'ab' che ru q'ab),
xuquje' xajab' chke ri ragan.
23 Jik'ama loq xuquje' ri alaj
ama' wakaéx ri sib'alaj chom,
chipila b'a’,” —xcha chke.
“iChujwoq, gab'ana nimaq'ij!
24 Rumal chi we nu k'ojol ri'
je' ta ne chi xkamik, xk'astaj
k'u loq jumul chik. Xtzaq na,
xriqtaj k'ut,” —xcha ri tata'
chke. Xkichaplej k'u kikotem.

25 Ri u Kk'ojol nab'eal
ri tata’ b'enaq pa juyub'
Tzelejem re cho ja, xnagajin
k'u che ri rachoch, xuta ri
g'ojom xuquje' ri xojowem.
26 Xusik'ij k'u jun paténil re
ru tat, xuta' che: “;Jas wa' ri
kinto?” —xcha che. 27 Xub'jj
k'uripaténinel che: “Ulinaqri
chaq' la. Ri tat la xtagan k'u
chupilik ri alaj ama' wakéx
ri sib'alaj chom, rumal chi
ulinaq ri ala utz u wach,” —
xcha che. 28 Te k'u ri' sib'alaj
xpe royowal ri nab'eal, man
xraj taj kok b'ik pa ri ja. Xel
k'u loq ru tat chub'ochi'xik.
29 Ri nab'eal xch'awik, xub'ij
che ru tat: “Qas k'ia junab’
in paténinaq che la. Ronojel
q'jj nu nimam jas ri kab'ij la
chwe. Man k'o td k'u jumul
ri yo'm la xa ta ne jun alaj
k'isik' chwe in rech kinb'an
nimaq'ij kuk' ri wachi'l,” —
kécha'. 30 “Aretaq xul we
k'ojol la ri', ri xusachila ri
jastaq e la kuk' ixoqib' re b'e,
xkémisaj la ri alaj ama' wakéax
ri sib'alaj chom chub'anik
nimaq'ij che,” —xcha che ru

tat. 31 Xub'ij k'u ru tat che:
“Nu k'ojol, ri at ronojel q'ij
at k'o wuk' in, konojel k'u
ri jastaq we xuquje' awech
at wa'. 32 Rajwaxik u b'anik
nimaq'ij, xuquje' kujkikotik
rumal chi we a chaq'ri' je' ta
ne kdminaq chik, xk'astaj k'u
loq jumul chik. Xtzaq na wa/,
xriqtaj k'ut,” —=xcha che ru
k'ojol, —xcha ri Jesus chke.

16

Ri Jesus kutzijoj ri tata
mayordomo ri man utz taj

1 Xuquje' xutzijoj wa' ri
Jesus chke ru tijoxelab"
K'o jun ('inom achi, ri k'o
jun u mayordomo. Xb'ix
k'u che ri q'inom chi ri u
mayordomo tajin keuk'is b'i
ri jastaq re. 2Ri q'inom achi
xusik'ij ri tata’ mayordomo,
xub'ij che: “¢Jas wa' ri nu
tom chawij? Chab'ana
kuenta che ri a paténinik
chnuwéch. Man kuya' ta chi
k'ut katk'oji wuk' che ri nu
mayordomo,” —xcha ri tata'
che. 3 Xuchomaj k'u ri may-
ordomo pa ranima’, xub'ij:
“¢Jas ta k'u ne kinb'ano?” —
kécha'. “Man kraj ta chiri nu
patrén chikinchakun naruk'.
Man Kk'o td k'u nu chuq'ab’
chub'anik taji'n. Kink'ix k'ut
che ri molonik,” —kécha'.
4 “Kinchomaj na ri kinb'ano
rech kinkik'ulaj na ri winaq
pa taq kachoch aretaq kesax
ri nu chak chwe,” —xcha'.
5 Ri mayordomo xeusik'ij ri
rajk'asib’ ri rajaw chkiju-
junal. Xub'ij che ri nab'e
ajk'as: “¢Joropa' rik'as la ruk'

[

ri nu patrén?” —=xcha che.
6 Xub'ij ri ajk'as che: “Are
jun ciento toneles aceite nu
k'as,” —xcha'. Xub'ij k'u ri
mayordomo che: “Waral k'o
wi ru wujil ri k'as 1la. T'uyul
b'a la chanim ri', tz'ib'aj la
nik'iaj ciento,” —=xcha che.
7 Te ri' xub'ij ri mayordomo
che jun ajk'as chik: “Ri lal,
¢joropa ri' ri k'as la?” —=xcha
che. Xch'aw ri ajk'as, xub'jj
che: “Wajxaqib' quintales
triko ri nu k'as,” —xcha'.
Xub'ij ri mayordomo che:
“Waral k'o wi ru wujil ri
k'as la. Tz'ib'aj la waqib'
ruk' ri nik'iaj,” —=xcha che.
8 Ri u patrén ri mayordomo
xub'ij chi sib'alaj k'o u no'j
ri mayordomo ri man utz taj

rumal chi Xnaw chub'anik
ronojel wa'. Are k'u ri

winaq ajuwéchulew, ri man e
kojonelab' taj, k'o na ketam
chkij taq wa' we jastaq ri'
chkiwéch ri kojonelab' ri k'o
ri u saqil re ru Loq' Pixab' ri
Dios pa kanima', —xcha ri
Jesus.

9 Kinb'ij in chiwe: Chikojo
b'a’ ri i rajil ri ajuwédchulew
rech e k'o na iwachi'l. Aretaq
kék'is ri i rajil, kixk'ulax pa
taq jeqilib'al ri man kek'istaj
ta ri', —xcha'.

10 Apachin jun winaq ri
jikom ranima' chub'anik ri
man nim ta u b'anik, xuquje’'
are jikom ranima' chub'anik
ri nim na u b'anik. Apachin
ri man jikom td ranima’

chub'anik ri man nim ta u
b'anik, man jikom ta k'u ri'

chub'anik ri nim u b'anik, —
kécha'. 11 We ri ix man jikom

td iwanima' ix chukojik ri
q'inomal ajuwdéchulew, ¢jachin
talo rikayo'wri qas q'inomal
ajchikaj chiwe? Man k'o taj,
—Kkécha'. 12 We ri ix man
jikom td iwanima' ix chrij ri
rech jun winaq chik, ¢jachin
ta lo kdyo'w chiwe ri qas iwe
ix? Man k'o taj, —xcha'.

13 Xub'ij xuquje: Man k'o
td jun paténinel ri kdkowin che
ki paténixik kieb' u patrén, —
kécha'. Kéretzelaj na u wich ri
jun, loq' k'u na Kéril na ri' ri
jun chik. Utz kub'an na che ri
jun u patrén, man nim ta k'u
kéril wi ri jun chik, —kécha'.
Man kixkowin taj kipaténij ri
Dios we b'enaq iwanima' ruk'
ri puaq, —xcha ri Jesus.

14 Xkita k'u ronojel wa' ri
tata'ib’ fariseos ri sib'alaj loq'
kékil wiri ki rajil. Xketze'j k'u
uwichriJesus. 15Xub'ij k'u ri
Jesus chke: Ri alaq kdq'alajisaj
ib'alaq chkiwéchriwinaq chi
jikom anima' alaq. Are k'uri
Dios retam jas k'o pa anima’
alaq, —kécha'. Ri sib'alaj nim
kil wi kumal ri winaq, are
xab'ib'al wa' cho ri Dios, —
xcha chke.

Waral Kkdtzijox wi ri ojer
Pixab' xuquje' ru taqanik ri
Dios pa ki wi'ri winaq

16 Xub'ijj xuquje: Taqal
chke ri winaq chi keniman
che ri ojer Pixab' rech ri qa
mam Moisés xuquje' chke
ri ki tijonik ri q'alajisal taq
re ru Loq' Pixab' ri Dios k'a
mdja' xul ri tat Juan Qasal
Ja'. Kémik kK'ut ri xul ri tat
Juan, xchaplex u tzijoxik ri
Utzalaj Tzij re ri Evangelio

chrij ru taqanik ri Dios pa
ki wi' ri winaq. Konojel ri
winaq tajin kakitij ki chuq'ab’
rech keb'okik.

17 Man k'dx té ru sachik ki
wadch ri kajulew chuwadch ri

u sachik jun tzij re ru Loq'

Pixab' ri Dios rumal chi tzra-
jwaxik wi chi kéb'antaj na

ronojelrikub'ijruLoq' Pixab'
ri Dios, —xcha ri Jesus.

RiJestus kuya tijonik chrijri
tasow ib’
18 Ronojel achi ri kujach b'i
ri rixoqil, kuk'ama chi na jun
ixoq chik, kub'an ri nimalaj

mak ri dwas u b'anik cho ri
Dios xuquje’ chrij ri rixoqil.

Xuquje' ri achi ri kuk'am jun
ixoq ri jachom b'ik rumal ri
rachajil kub'an ri' ri nimalaj
mak ri dwas u b'anik cho ri
Dios xuquje' chrij ri nab'e
rixoqil, —xchari Jesus.

Waral kdgilwirixub'anjun
achi ri sib'alaj q'inom che ri
tat Lazarorimeb'a’

19 XKk'oji jun achi ri sib'alaj
g'inom, ri kukoj je'lalaj taq
atz'iaq ri sib'alaj paqalik.
Ronojel (q'ijj k'ut =xub'an
k'ok'alaj taq wi'm ri sib'alaj
nimaq, —kécha'. 20K'ok'ujun
winaqmeb'a’, tat Ldzaroub'i,
q'oyol chuchi' ri rachoch ri
g'inom. K'o k'u k'ia ri itzel
taq ch'a’k che. 21 Ri meb'a’
kurayij u tijik ri ch'dqataq wa
ri ketzaq chuxe' ru mesa ri
g'inom. Kenaqajin k'u ri tz'i'
ruk' ri tat Léazaro, kekiriq' ri
u ch'a'’k, —kécha'. 22 Xkam
k'u ri meb'a’ tata'. Ri &ngeles
xkik'am b'ik, xkiya kan ruk’
ri ga mam Abraham. Xkdm
xuquje' ri q'inom achi, xmuq

k'ut, —kécha'. 23 K'o k'u ri
g'inom pa ri k'olib'al ri keb'e’
wirikanima' ri winaq aretaq
kekamik. Sib'alaj k'dx tajin
kurigqo. Xka'y apanoq, xril
ri ga mam Abraham chinaj,
xuquje' chi ri tat Lazaro K'o
ruk'. 24 Ko xch'awik, xusik'ij,
xub'ij: “Tat Abraham,” —
kidcha'. “Toq'ob'isaj la nu
wiéch, taqa la loq ri tat Lazaro,
kurub' k'u u q'ab’' pa joron
rech kdpetik, kuya jub'iq'
chwe rech kinjororik. Xa
kinel ch'uj pa we q'aq' ri',”
—xcha'. 25 Xub'ij k'u ri
ga mam Abraham: “Tat,
chna'taj chawe chi xariq ri
utzalaj taq jastaq at pa ri a
k'aslemal cho ruwéchulew.
Are KkK'u ri tat Ldzaro, man
k'o td utzil xuriqo. Kémik
k'ut are ku'b'isam ranjma'
wuk' in waral, ri at k'ut,
at kK'o pa K'dxk'ol,” —kécha
che. 26 “Kojom k'u jun
nimalaj siwan chqgaxol rech
ri kakaj keq'ax b'i awuk'
man_kekowin td che. Ri
ajchila’ k'ut ri e kK'o awuk/,
man kekowin taj keq'ax loq
quk',” —xcha che. 27 Xub'ij
ri q'inom tata' che ri tat
Abraham: “Kinb'ochi'n b'a
che la, tat Abraham, chi
kidtaqg la b'ik ri tat Lazaro
cho rachoch ri nu tat. 28 E
k'o job' ri wachalal chila',”
—Kkécha'. “Kwaj chi ri tat
Lézaro kutzijoj wa' we K'dxk'ol
ri' chke rech man kepe ta
waral ri sib'alaj kakiriq wi
k'dx,” —xcha che. 29 Xub'jj
k'u ri qa mam Abraham:
“K'o ri tz'ib'am kan rumal
ri qa mam Moisés, xuquje'
ri tz'ib'am kumal ri ojer taq

q'alajisal re ru Loq' Pixab'
ri Dios. K'o ke ri wuj ri".
Chkitijoj kib' chkij,” —=xcha
che. 30 Xub'ij k'u ri q'inom:
“iQas tzij, tat Abraham! Man
kekojon td Kk'u chke. We
ta kK'u kK'o jun Kkéminaq ri
kék'astajik, ri ke' kuk', kdkik'ex
na ri' ri kanima', kikik'ex
ri ki chomanik,” —xcha'.
31 Xub'ij ri mam Abraham
che: “We man kéakinimaj ta
ri qa mam Moisés xuquje'
ri ojer taq ('alajisal re ru
Loq' Pixab' ri Dios, man
kekojon td nari' pune che jun
winaq ri kék'astaj b'i chkixol
ri kdminaqib',” —=xcha ri qa
mam Abraham che,—xchari
Jesus chke ri tata'ib’ fariseos.

17

Ri Jestis kub'ij chi kdqachajij
qib' rech man kujtzaq ta pa
mak

1 Xub'ij ri Jesus chke ru ti-
joxelab": Tzk'o wi jachike ri
kub'ano chi jun winaq chik
kuriq ri b'e ri man utz taj,
kataqchi'x kK'u che mak. iK'dx
re ri winaq ri' ri rumal rech
kéb'antaj wa'l —kécha'. % Are
utz na we ta kixim jun ka'
re molino chuqul ri winaq
ri', kak'idq ta k'u b'i pa ri
mar, jutz k'u na ri' chuwéch
ru b'anik chi jun chke we alaj
taq ch'utiq ri' kuriq ri b'e ri
man utz taj! 3 Chiwila b'a’
iwib',—xcha chke.

Xub'ij k'ut: We kidmakun ri
awachalal, kub'an jun k'dx
chawe, chapixb'aj wa'. We
kuk'ex ranima’, kuk'ex k'u
u chomanik, chasacha ru
mak, —kécha'. 4 We kdmakun

chawij wuqub' mul pa jun
q'ij, ktzelej k'u awuk’, kub'ij:
“Man kinb'an ta chik,”
kécha'. Rajwaxik Kk'ut chi ri
at kasach ru mak, —xcha ri
Jesus chke.

Waral kdgil wi ri kikowin
jun winaq chub'anik we qas
tzij kiikojonik

5 Xkib'ij ri apdstoles che ri
Qajaw Jesus: B'ana b'a' la
chqe chi sib'alaj kujkojon na,
—xecha che.

6 Xub'ij ri Qajaw Jesus chke:
We ta kixkojonik xa ta ne
jub'iq'je'jas runimal jun alaj
ija' re mostaza, kuya' kib'ij
na ri' che we che' sicomoro
ri': “Chab'oqo’ awib', chatika
awib' pa ri mar” —Kkixcha
che. Kéniman k'u na wa' we
che'ri' chiwe, —xcha chke.

Waralkégilwirikib'anikri
kepatdninik
7 We Kk'o jun chiwe ri k'o
jun paténil re ri kub'an taji'n,
we ne ke' pa yuq, aretaq k'ut
kétzelej loq iwuk' cho ja, ¢jas
kib'ano? ¢A k'o lo jun chiwe
ri kub'ij na che ri ajchak:
“Tasa'j chanim, chattuyul
chi' ri mesa, chatwoq”?
kixcha che, —kécha ri Jesus.
8 Man je' taj. Xane kib'ijj ri'
che ri patdninel: “Chab'ana ri
kintijo. Chasuk'umaj awib',
chaya ri nu wa rech kinwi'k.
Te ri" kuya' katwi' at,”
kixcha che, —Kkécha'. 9 ;A
k'o maltioxinik ri' che ri
pataninel rumal chi xub'an ri
xtagwi? Mank'otaj,—kécha'.
10 Je ri' ri ix xuquje’, aretaq
i b'anom chik ronojel ri ix
tagom wi, chib'ijj na chb'il
iwib": “Ri uj, uj paténinelab'

180

SAN LUCAS 17:20

ri man k'o td ga patin, rumal
chi xqa'n xaq xuwi ri' ri
tzrajwaxik u b'anik,”
kixcha na, —xcha ri Jesus.

Lajuj achijab’ ri k'o itzel
ch'a’k chkij kekunax rumal ri
Jesus

11 B'enaq k'u ri Jesus pa
Jerusalén, ok'owem kub'an

chkixol ri Galilea ruk' ri
Samaria. 12 Aretaq xopan

pa jun alaj tinimit, xriqtaj
ri Jesus kumal lajuj achijab’
ri k'o itzel taq ch'a'’k chkij.
Xetak'i k'u chinaj. 13 Ko
xech'awik, xkib'ij: jTat Jesus!
iAjtij! jToq'ob'isaj la qa waéch!

—=xecha che.

14 Xerilo, xub'ijj chke:
Jik'utu iwib' chkiwach ri
tata'ib' sacerdotes, —xcha
chke.

Pa ri ki b'ik k'ut, are
chi' xekunaxik. 15 Aretaq
jun chke xrilo chi kunam
chik, xtzelejik, ko xch'awik,
xunimarisaj u q'ij ri Dios.
16 Xuxuk rib' cho ri Jesus,
sib'alaj xmaltioxin che. Aj
Samaria k'ut we achi ri'
17 Xub'ij k'u ri Jesus: ¢A mat
ne e lajuj ri xekunaxik? E k'u
ri b'elejeb’, ¢jawije' e k'o wi?
—Kkdécha'. 18 Xaq xuwi wa' we
achi ri' ri man qa winaqil taj
xtzelej loq, kunimarisaj k'u u
q'ij ri Dios, —xcha ri Jesus.

19 Xub'ij ri Jesus che: Chat-
walijoq, kuya' kate'k. At ku-
nam chik rumal chi xatko-
jonik, —xcha che.

Rijesuskub'ijjas kub'anru
taganik ri Dios Kdpetik
20 Aretaq ri tata'ib' fariseos
xkita' che ri Jestus jampa'
képe ru taqanik ri Dios cho

ruwdéchulew, xub'ij ri Jesus
chke: Ri u petik ru taqanik
ri Dios cho ruwichulew man
kilitaj td ri', —kéacha chke.
21 Man Kkab'ix td na che:
“Chawilampe’, k'o chi ri'
Jawilampe', k'o chila,” —
kécha'. Man je' taj rumal chi
ya ulinaq chi ri Dios iwuk'
che taqanik, —xcha chke.

22 Xub'ij k'u ri Jesus chke
ru tijoxelab" Kopan na ri
q'ij ri sib'alaj kirayij chi ri
in, in ri' ri Ralk'ual ri Dios
ri Qas Winaq, k'o iwuk|,
man in k'o td chik, —kécha'.
23 Ri winaq kékib'ij na chiwe:
“Chiwilampe', k'o chi ri"
Jiwilampe', k'o chila,” —
kecha na. Mixe' k'ut, mixteri
b'i kuk, —=xcha ri Jesus
chke. 24 Je' jas ri kaypa'
kusaqirisaxtaj ronojel ri kaj,
q'alaj wa' chkiwéch konojel
ri winagq, je ri' xuquje' ri q'ij
aretaqriin,inri'ri Ralk'ualri
Dios ri Qas Winaq, kinpetik,
—Kkdécha'. 25 Rajwaxik k'ut
chi nab'e sib'alaj kinriq na
k'dx, ketzelax na nu wéch
kumal ri winaq re we q'ij
junab' ri', —kécha'. 26 Jas ri
xka'n ri winaq ojer pa ru
q'ij ri qa mam Noé, je ri'
xuquje' kéb'antaj na pa taq
ri q'ij ri kintzelej loq, in ri' ri
Ralk'ual ri Dios ri Qas Winag.
27 Xewi' ri winaq, xka'n
nimaq'ij, xek'uli'k, xkiya k'u
ri kalk'ual pa taq k'ulanem
k'a pa ri q'jj ri xok b'ik ri
ga mam Noé pa ri nimalaj
barco. Xpe k'u ri nimalaj
g'eqal jab', xusach k'u ki wéch
konojel, —kécha'. 28 Je ri'
xuquje' jas ri xka'n ri winaq

ojer pa ru q'ij ri gqa mam
Lot, xewi' ri winaq, xka'n
nimaq'ij, xeloq'omanik,
xek'iyinik, xetikonik, xkiyak
taq kachoch. 29 Pa ri q'ij ri
xel b'ik ri qa mam Lot pa
ri tinimit Sodoma, xqaj loq
q'aq' ruk' q'ol chikaj, xusach
k'u ki wéach konojel ri winag.
30 Je' kdb'an na wa' pa ri q'ij
ri kéq'alajin na jachin ri' ri
Ralk'ual ri Dios ri Qas Winaq,
—xcha chke.

31Pariq'ijri, riwinaqrik'o
puwi' ri ja, mok chi b'ik che
ki k'amik b'i ri jastaq re ri e
k'o kan chupamrija. Xuquje'
nerik'o pajuyub' métzelej chi
nachoja,—kécha'. 32Chna'taj
ri rixoqil ri mam Lot chiwe.
33 Ri kutzukuyj u chajixik rib’,
kutzaq na ronojel, kdkdm k'u
nawa'. Apachin k'urikutzaq
ru k'aslemal, kdto'taj na wa/,
—xcha chke.

34 Qas tzij kinb'ij chiwe chi
pariaq'ab'ri', kek'oji na kieb'
pa jun ch'at. Jun chke kédk'am
na b'ik, ri jun chik kiyi' na
kanoq. 35 Kek'oji na kieb'
ixoqib'ri tajin kekie'n junam.
Jun chke kdk'am na b'ik, ri
jun chik kdyi' na kanoq.
36 Kek'oji na kieb' achijab'
kachi'l kib' pa taq juyub'. Jun
chke kédk'am na b'ik, ri jun
chik kéyi' na kanoq, —xcha
ri Jesus chke.

37 Xkib'ij k'u che ri Jesus:
¢Jawije' kib'an wi wa', Qajaw?
—xecha che.

Xch'aw chi ri Jesus, xub'ij:
Ri kék'oji wi na ri ki b'aqil
ri Kk@minaqib', chila' k'ut
kékimulij wi na kib' ri k'uch,
—xcha chke.

Waral kitzijox wi ri chichu
malka'n ruk' ri q'atal tzij ri
man jikom td ranima’

1 Ri Jesus xutzijoj chi na
jun k'utb'al chuya'ik tijonik
chke ru tijoxelab' chuk'utik
chkiwdch chi rajwaxik u
b'anik orar amaq'el ronojel
q'ij, mak'istaj k'u ki k'ux.
2 Xub'ij k'u chke: Pa jun
tinimit k'o wi jun q'atal tzij
ri man kuxej ti rib' cho ri
Dios, man nim td k'u keril
wi ri winaq. 3 Xuquje' k'o
jun chichu' malkan pa ri
tinimit ri', ri amaq'el kopan
ruk', kutz'onoj che: Chinto'
la pu q'ab' ri nu k'ulel, —
kécha che. 4Xke' k'ia ri q'jj ri
q'atal tzij man kraj taj kuto'ri
chichu'. Te k'u ri' xchoman
pa ranima’, xub'ij: “Pune
man kinxej td wib' cho ri
Dios, man nim ta k'u kinwil
wi jun winagq, 5 kinto' na we
chichu' malkamn ri' rumal
chi sib'alaj kuya latz' chwe.
We man kinb'an q'atow tzij
puwi' ruk' jikomal, képe na ri
chichu' amaq'el ronojel q'ij,
sib'alaj kinukos na,” —xcha
ri'

r

6 Xub'ij k'u ri Qajaw Jesus:
Chitatab'ej b'a’ jas ri xub'jj
ri q'atal tzij ri man jikom
td ranima’, —Kkécha'. 7 ;A
mat ri Dios kub'an na q'atow
tzij ruk' jikomal pa ki wi'
ri winaq ri xeucha' che ki
to'ik, ri keb'ochi'n che chi
paq'j chi chaq'ab'? ¢A mat
chanim keuto' na wa'?
kécha'. 8]e', kinb'ij chiwe chi
chanim kétob'an na chke, —
kicha'. Aretaq k'ut ri in, in

ri' ri Ralk'ual ri Dios ri Qas
Winaq, kintzelej na loq, ¢a
keinriq ne lo winaq ri qas
kekojon chwe? —xcha chke.

r

Waral Kdtzijox wi ri tata
fariseo ruk'ritoq'il alkab'al

9 Xutzijoj k'u we k'utb'al
rech tijonik ri' chke jujun
winaq ri kechoman chkij
chb'il kib' chisib'alaj e utz na,
rikéketzelaj k'u ki wéchrijule'
chik.

10 Xub'ij chke: E k'o kieb'
achijab’. Jun chke are jun
tata' fariseo. Ri jun chik are
toq'il alkab'al. Xeb'ok k'u b'i
pa ri nimalaj rachoch Dios
rech kéka'n orar. 11 Tak'al k'u
ri fariseo, xub'an orar chb'il
rib’, xub'ij: “O Dios, maltiox
che la chi ri in man in ta
junam kuk' ri nik'iaj winaq
chik, ri elaq'omab’, ri winaq
ri man kéakib'ij ta jikomal tzij,
ri kdka'n nimalaj mak, man
in junam ta k'u ruk' we jun
toq'il alkab'al ri'. 12 Ri in
kinb'an ayunar kamul rono-
jel semana. Kinya k'u ru laju-
jil joropa' ri kinriqo,” —xcha
ri tata’ fariseo. 13 Are k'u
ri toq'il alkab'al, tak'al chi-
naj, man kraj td k'u kaka'y
chikaj, xane kut'ok u wo u
k'ux chuk'utik chi kéb'isonik,
kub'ij: “jAy, Dios! We ne
képax k'ux la chwe in, in wa'
sib'alaj in ajmak,” —=xcha'.
14 Qas tzij kinb'ij chiwe chi
we achi ri' xe' cho rachoch
jikom chik ri ranima' cho ri
Dios. Man je' téd k'u ri jun
chik, ri tata' fariseo. Are
k'u ri winaq ri kunimarisaj
rib' cho ri Dios, kdqasax na u
q'ij. Apachin k'u ri kub'an

che chb'il rib' chi man nim ta
u b'anik, knimarisax na u q'i
wa', —xcha ri Jesus chke.

Ri Jestis keutewchij ri alaj
taq ak'alab’
15Xek'am k'u b'i ri ak'alab’
choriJesusrechkuyaruq'ab’'
pa ki wi'. Ru tijoxelab’ xkilo,
xekiyaj ri winaq. 16 Ri Jesus
xeusik'ij ru tijoxelab’, xub'ij
chke: Chiya chke ri ak'alab’
chi kepe wuk', meiq'atej, —
kdcha'. Xaq xuwi chke ri
winaq ri e je' jas ri ak'alab’
ri' kayi' wi chi kétaqan ri Dios
pa ki wi'. 17 Qas tzij ri kinb'jj
chiwe chi ri winaq ri man
kékina' td pa kanima' chiri e
are' je' ta ne ak'alab' cho ri
Dios, man kékik'ulaj td k'u ru
taqanik ri Dios, man kdyi' ta
chke chi keb'okik, —xcha ri
Jesus chke.

Jun ala sib'alaj q'inom
kdtzijon ruk'ri Jesus

18 K'o k'u jun chke ri ki
nimaqil ri winaq xuta' che
ri Jesus, xub'ij: Utzalaj Ajtij,
¢jas kinb'an in rech kinriq ri
k'aslemal ri man kak'istaj taj?
—xcha che.

19Xub'ijk'uriJesus: ¢Jasche
kab'ij utz chwe? Man k'o t&
jun ri gas utz, xane xaq xuwi
ri Dios,—Kkéachari'. 20 Awetam
k'u ru Loq' Pixab' ri Dios
ri kub'ij: “Matkamisanik,
mab'an ri nimalaj mak ri
dwas u b'anik ruk' ri rixoqil
junwinaq chik, mab'an elaq’,
mab'an tzij chrij jun winaq
chik, nim cheawila wi ra tat,

ra nan,” —Kkécha ri Pixab', —
xchari Jesus che.

21Xub'ij ri achi che ri Jesus:
Ronojel wa' nu nimam tzpa ri
wak'alal, —xcha che.

22 Xuta wa' ri Jesus, xub'ij
che: K'o na ri mja' kab'ano.
Jak'iyij konojel ri jastaq
awe, chaya ri rajil chke ri
meb'a'ib’. Kék'oji k'u na ra
q'inomal chila' chikaj, —
kécha'. Te k'u ri' kuya' katteri
wuk'. Jo'b'a’, —xcha che.

23 Aretaq ri achi xuta wa/,
sib'alaj xk'extaj ru wach pa
b'is, xKk'dxk'ob' ri ranima'
rumal chi sib'alaj nim ru
q'inomal k'olik. 24 Ri Jesus
xrilo chi sib'alaj kéb'isonik,
xub'ij: iSib'alaj k'dx ri keb'okik
ri q'inomab' ruk' ri Dios
rech kdtagan pa ki wi'l —
kédcha'. 25 Are man Kk'éx
taj ri rok'owisaxik jun Kkiej
camello® pa ri u julil jun
t'isomb'al b'aq chuwéch ri
rokik jun winaq q'inom ruk'
ri Dios rech kdtagan puwi', —
xcha chke.

26 Ri winaq ri xetowik
xkib'ij che ri Jesus: We je ri,
¢jachin ta k'u lo ri kédkowin
churiqik ru tob'anik ri Dios?
—xecha che.

27 Xub'ij k'u ri Jesus chke:
Ri man kekowin ta ri winaq
chub'anik, are Kk'u wa'
kédkowin ri Dios che, —xcha
chke.

28 Xub'ij ri tat Pedro: Qa-
jaw, chilampe la chi ri uj qa
yo'm kan ri jastaq qe rech
kujk'oji uk'la, —xchari".

* 18:25 Ricamello are jun awaj ri kuya' kékiejen jun chrij, méas k'ut kékoj che taq

eqgan. Nim na ri' chuwéch jun kiej.

29 Ri Jesus xub'ij che: Qas
tzij ri kinb'ij chiwe chi we k'o
jun winaq ri u yo'm kan ri
rachoch, ri rixoqil, ri racha-
lal, ru tat, u nan, ri ralk'ual
rech kinuto' chutzijoxik ru
taqanik ri Dios, 30 kuriq na
k'ia chuwdach wa' pa taq we
q'ij junab' ri'. Kuriq k'u na
ri k'aslemal ri man k'o td u
k'isik pa taq ri junab’ ri kepe
na, —xcha chke.

Ri Jesus kutzijoj chi na ju-
mul ru kémikal

31 Ri Jesus xeuk'am b'i
ri kab'lajuj u taqon pa ki
tukiel wi, xub'ij k'u chke:
Kujpaqgi na b'ik, kuje' na pa
ri tinimit Jerusalén. Ronojel
k'u ri tz'ib'am_ kan kumal
ri ojer taq ('alajisal re ru
Loq' Pixab' ri Dios chwij in,
in ri' ri Ralk'val ri Dios ri
Qas Winaq, kéb'antaj na wa'
chwe, —kécha'. 32 Kinkijach
k'u na b'ik pa ki q'ab' ri
nik'iaj winaq chik. Kéketz'b'ej
na nu wdch, kinkiyoq' na,
xuquje' kdkichub'aj na nu
palaj. 33 Kinkirapuj na, te
k'u ri' kinkik&misaj. Churox
q'ij k'ut kink'astaj na chkixol
ri kdminaqib', —xcha ri Jesus
chke.

34 Ri tijoxelab’ man k'o ta
k'u jun chke ri kuch'ob' ri u
tzij ri Jests. Xb'an k'u chke
chi man keq'alajin td wa' we
tzij ri' chkiwdch. Are k'u
ri xb'ix chke man kuya' taj
kékich'ob'o.

Jun moy achi kdka'yik

35 B'enam re ri Jesus, tajin
kénagajin che ri tinimit Jer-
ic6. K'o k'u jun moy achi
t'uyul chuchi' ri b'e ri tajin
kémolonik. 36 Aretaq xuto chi
k'ia winaq tajin keok'owik,
xuta' jas tajin kdb'anik, xub'ij:
¢Jasri'? —xcha'. 37Xkib'ij che:
Are ri tat Jesus aj Nazaret ri
tajin kok'owik, —xecha che.
38 Ko xch'aw ri moy achi,
xub'ij: jTat Jesus! —Kkécha'.
jLal ri' ralk'ual kan ri qa mam
David, toq'ob'isaj la nu wéch!
—=xcha che.

39 Ri winaq ri e tak'atoj
chuwéch xeyajon che, xkib'ij
chi méch'aw chik. Ri are' k'ut
ko naxuraqu chi', xub'ij: Tat,
ri lal ralk'ual kant ri ga mam
David, toq'ob'isaj la nu wéch!
—zxcha che.

40 Xtak'i k'u ri Jesus, Xxtagan
chuk'amik loq ri tata' ruk'.
Aretaq ri moy achi k'o chi
ruk'riJesus,xub'ijri Are' che:
41 ;7as kaj la chi kinb'an che
la? —xcha che.

Xub'ij k'u ri moy achi: Tat,
kwaj kinka'y chik, —xcha
che.

42 Xub'ij k'u ri Jesus che:
iKa'y b'a' lal —Kkécha che. Ru-
mal chikékojon la, xkunatajla
kanoq, —xcha che.

43 Chanim k'ut ri moy achi
xka'yik, xterib'i chrij ri Jesus,
kunimarisaj u q'jj ri Dios.
Xuquje' konojel ri winaq
xkinimarisaj u q'ij ri Dios
aretaq xkilo ri xb'an che ri
moy achi.

T 18:39 Ri “Ralk'ual kan ri ga mam David” kel kub'ij “To'l Qe”, junam jas ri tzij

“Cristo” o “Mesias”.



SAN LUCAS 19:1

19
Rijesus kuriqrib'ruk'ritat
Zaqueo

1 Opaninaq chi k'u ri Jesus
pa Jericd, ok'owem tajin
kub'an chupam ri tinimit.
2K'o jun achi, Zaqueo u b'i,
jun chke ri ki nimaqil ri toq'il
taq alkab'al. Q'inom k'u wa'
we achi ri'. 3 Xutzukuyj rilik u
waéch ri Jesus che retamaxik
jachinri'. Man kdkowin ta k'ut
rumal chi e k'ia ri winaq, xaq
k'u ko'l raqan ri tat Zaqueo.
4 Xutik anim, =xnab'ej b'i
chkiwéch ri winaq, xpadgi k'u
puwi' jun che' sicémoro che
rilik ri Jesus, rumal chi chila’
kok'ow winari are'. 5Xopan
k'u ri Jesus pa ri k'olib'al ri,
xka'y aq'an ajsik, xril ri tat
Zaqueo, xub'ij che: Chanejla,
gajlaloq. Rajwaxik chi kdmik
kinkanaj kan cho achoch la,
—xcha che.

6 Te k'u ri' xqaj loq ri
tat Zaqueo puwi' ri che'.
Xuk'ulaj ri Jesus, sib'alaj
xkikotik. 7 Xilitaj k'u wa'
kumal konojel ri winagq,
xewixwitik, xkib'ij: Ula'm
ri tat Jesus rumal jun achi
sib'alaj ajmak, xe' k'u ruk/,
—xecha ri'. 8 Xtak'i k'u ri tat
Zaqueo, xub'ij che ri Jesus:
Tampe la ri kinb'ano. Pa
nik'iaj ri jastaq we kinya na
chke ri meb'a'ib’. Xuquje'
we K'o jas nu q'ipom chrij
jun winaq, kinkajmulij na u
tzelexik wa' che, —=xcha'.

9 Xub'ij ri Jesus che: Kémik
xriq la ru tob'anik ri Dios,
xuquje' ri winaq ri e Kk'o
cho achoch la, rumal chi
kéq'alajinik chi lal ri' are qgas

rachalal riga mam Abraham,
—Kkécha'. 10 Ri in, in ri' ri
Ralk'ual ri Dios ri Qas Winaq,
in petinaq che ki tzukuxik ri
winaq ri e tzaqinaq, xuquje'
che ki to'ik, —xcha ri Jesus.

Ri Jesus kutzijoj ri k'utb'al
chrij ri puaq rijachom chke ri
patdninelab’

11 Ri winaq ki tatab'em
we tzij ri', ri Jesus xuchaplej
u tzijoxik jun k'utb'al chik
re tijonik chke rumal chi
kenaqajin chik che ri tinimit
Jerusalén. Xkichomaj ri
winaq chi ri Dios kuk'ut
na rib' chkiwich chanim,
kuchaplej k'u taqanik pa ki
wi'. 12Xub'ij k'u ri Jesus chke:
K'o jun achi, nim u b'anik,
ri xe' naj pa jun tinimit chik
rech kok che nim taganel pa
ki wi' ri winaq re ri tinimit
ri'.  Kuchomaj ri tata' chi
aretaq kéto'taj chila', kitzelej
chi na loq cho ja. 13 Ri achi
k'ut xeusik'ij lajuj chke ri
paténil re, xeuya juwinaq
quetzales chke chkijujunal.
Xub'ij k'u chke: “Chikojo wa'
we puaq ri' rech k'o kich'ak
na chrij. Chib'ana wa' k'a
kopan na ri q'ij ri kintzelej
log,” —=xcha chke. 14 Are
k'u ri winaq re ri tinimit ri
ke' wi, sib'alaj kaketzelaj u
wiéch, xekitaq k'u b'i nimaq
tata'ib’ chrij chub'ixik: “Man
kéqaj td wa' we achi ri' che
nim taqanel pa qa wi',” —
xecha che. 15 Pune je ri'
xok k'u na che nim taqanel.
Aretaq xtzelej loq cho ja,
xtaqanik chi kesik'ix loq ri
paténinel taq re, ri xek'amow

ri puaq, rech kéretamaj na
jas ri ki ch'akom chkijujunal.
16 Xopan k'u ri nab'e patinil
re ruk’, xub'ij: “Tat, ri rajil
la xuch'ak chi lajuj mul je'
jas ri xya la chwe,” —=xcha'.
17 Xub'ij k'u ru patrén che:
“Utz a b'anom, utzalaj patdnil
we,” —Kéicha'. “Katinkoj
na che taqganel pa ki wi'
lajuj tinimit rumal chi utz
a b'anom at chrij ri jun alaj
chak,” —xcha che. 18 Xopan
k'u rukab' paténil re, xub'ij
che: “Tat, rirajilla u ch'akom
chi job' mul je' jas ri yo'm la
chwe,” —xcha che. 19 Xub'jj
k'u ru patrén che: “Ri at k'ut
katkoj na che taqanel pa ki
wi' job' tinimit,” —xcha che.
20 Xopan chi k'u jun chik
paténil re, xub'ij: “Tat, ri' ri
rajil la ri k'o wuk', nu k'olom
k'u wa' pa jun su't,” —kécha'.
21 “Je' nu b'anom wa' rumal
chi kinxej wib' chuwéch la.
Ri lal k'ut sib'alaj k'an la.
Kék'am la ri man ech té la,
kdg'at kK'u la ri man tikom
td la,” —=xcha che. 22 Xub'jj
k'u ri nim taqanel che: “jay,
paténil we ri sib'alaj man utz
taj! Kinq'at na tzij pa wi' ruk'
ritzijriab'im chwe. Awetam
k'ut chi ri in sib'alaj in k'a'n,
chi kink'am_ ri man wech
taj, kinq'at k'u ri man nu
tikom taj,” —kécha'. 23 “;jas
che man xaya td ri nu rajil
ruk' jun winaq ri kdyo'w pa
jalomal rech kintoq'ij ruk'
ral aretaq kinulik?” —xcha
che. 24 Xub'ij k'u chke ri e
tak'atoj chunaqaj: “Chiwesaj
ri puaq ri k'o ruk’, chiya che
ri patdnil we ri kK'o ri lajuj

cientos quetzales ruk',” —
xcha chke. 25 Xkib'ij k'u che:
“Tat, ya k'o chik lajuj cientos
quetzales ruk',” —xecha che.
26 Xub'ij k'u chke: “Kinb'jj
chiwe chironojeljachinrik'o
k'o ruk’, kéyataj na mas che.
Apachin k'u ri man k'o téd k'o
ruk’, kesax na che rijub'iq' ri
k'olik,” —kéacha chke. 27 “Are
k'u ri nu k'ulel, ri man xkaj
taj chi kintaqan pa ki wi,
chik'ama loq, chikémisaj wa'
chnuwéch,” —xcha chke, —
xcha ri Jesus chke ri winag.

Kok ri Jesus pa ri tinimit
Jerusalén

28 Aretaq xb'itaj wa' rumal
riJesus, xnab'ej chkiwéch, xu-
taqej ru b'e, xe' k'u pa ri
tinimit Jerusalén. 29 Naqaj
chi k'u e k'o wi che ri tinimit
Betfagé, xuquje'ri tinimit Be-
tania chuwéch ri juyub' u
b'i'am Ujuyub'al Olivos, xeu-
taq b'ik kieb' chke ru tijoxe-
lab'. 30 Xub'ij k'u chke: Jix
pa ri alaj tinimit ri k'o apan
chqawach. Aretaq ix opani-
naq chi chila', kiriqa na jun
burro yuqulik, ri man k'o ta
jumul jun winaq kiejeninaq
chrij. Chikira wa', chik'ama
logq, —kidcha chke. 31 We
k'o jun kuta' chiwe: ¢Jas che
kikiro? —Xkécha ne. Je' kib'ij
wa' che: Xa kajwataj wa' che
ri Qajaw Jesus, —kixcha che,
—xcha ri Jesus chke.

32 Xeb'e' k'u ri tijoxelab’
ri xeutaq b'ik, je' xekiriqa
jas ri xub'ij ri Jesus chke.
33 Tajin kakikir ri burro are-
taq ri ajchaq'el xkita' chke,

xkib'ij: ¢Jas che tajin kikir ri
burro? —xecha chke.

34 Ri e are' xkib'ij: Xa ka-
jwataj wa' che ri Qajaw Jesus,
—xecha chke.

35 Xkik'am k'u b'ik, xkiya
k'u che ri Jesus. Xkikoj ri ki
q'u' chrij, xkiya k'u ri Jesus
chrij. 36 Kiejeninaq ri Jesus,
tajin kéb'inik. Xkilik' ri ki q'u’
parib'e. 37Naqaj chik'uek'o
wi che ri Jerusalén, xeopan
pa ri xulanik re ri Ujuyub'al
Olivos.  Konojel ri k'ialaj
taq u tijoxelab' xkichaplej
kikotem, ko xech'awik,
xkinimarisaj u q'ij ri Dios
rumal konojel ri nimaq taq
kajmab'al ri kilom. 38 K&kib'ij
k'ut: jTewchim b'a’ ri Nim
Taqganel ri petinaq pa ru
b'i' ri Qajaw Dios! —kecha'.
Kuxlan na gqanima' rumal ri
Dios chikaj. jChnimarisaxb'a'u
q'jj ri Dios ajchikaj! —xecha
ri winaq.

39 Jujun chke ri tata'ib’
fariseos ri e k'o chkixol ri
k'ialaj winaq xkib'ij che ri
Jesus: Ajtij, cheyaja la ri
tijoxelab'la, —xecha che.

40 Ri Jesus xch'awik, xub'jj
chke: Qas tzij, we ta mat
kech'aw wa' we winaq ri', are
ko kech'aw nari ab'aj,—=xcha
chke.

41 Aretaq xenaqajin che
ri tinimit, ri Jesus xoq' pa
ki wi' ri winaq aj Jerusalén.
42Xub'ij: Kwaj ta ne chipawe
q'ij ri' kiwetamaj jachin ri' ri
kédkowinik kuya utzil chixol.
K'u'tal k'u wa' kdmik chiwéch,
—Kkécha'. 43 Kepe k'u na ri
q'ij chiwij aretaq ri K'ialaj i
k'ulel kdka'n na jun Kk'otom

187 SAN LUCAS 20:1

chrij ri tinimit, kakisutij na
rij, sib'alaj k'u kékilatz'ob'isaj
na wa', —kécha'. 44 Kekiwulij
na kan ri iwachoch cho
ulew, kixkikdmisaj na. Man
kékanaj td kK'una kan jun ab'aj
puwi' jun ab'aj chik, —kécha'.
Are k'u rumal wa' chi man
iwetam taj chi pa we q'ij ri' ri
Dios xixusolij, —xcha chke.

Ri Jesus kdiresaj ri man utz
taj pari nimalaj rachoch Dios

45 Xok k'u b'ik ri Jesus
pa ri nimalaj rachoch
Dios, =xuchaplej kesaxik
b'ik ri ajk'ayib’, xuquje' ri
log'omanelab’. 46 Xub'ij k'u
chke: Tz'ib'am k'ut paru Loq'
Pixab' ri Dios: “Ri wachoch
in are ja ri kab'an wi orar,” —
kéacha ri Tz'ib'talik. Ri alaq

k'ut, kachoch elaq'omab’
b'anom alaq che, —=xcha ri
Jesus chke.

47 Ronojel q'ij ri Jesus xuya
tijonik pa ri nimalaj rachoch
Dios. Are k'u ri ki nimagqil
sacerdotes, ri tijonelab’ re ri
Pixab', xuquje' rikinimaqil ri
winaq re ri tinimit xkitzukuj
u kémisaxik. 48 Man xKkiriq ta
k'ut jas kdka'n che, rumal chi
konojel ri winaq ki jikib'am
kanima' chutatab'exik ri
kub'ij chke.

20

Kitzijox ru taqanik ri Jesus

1 Pa jun q'jj ri Jesus tajin
keutijoj ri winaq pa ri ni-
malaj rachoch Dios, tajin
kutzijoj ri Utzalaj Tzij re ri
Evangelio chke. Xeopan k'u
ri ki nimaqil taq sacerdotes
kuk' ri tijonelab' re ri Pixab'
xuquje’ ri ki nimaqil ri

winaq. 2 Xkib'ijj k'u che:
¢Jachin xtaqow la chi ri lal
kéb'an la wa' we ri'? ¢Jachin lo
ri yo'winaq taganik pa q'ab’
la chi je' kdb'an la wa'? —
xecha che.

3 Xch'aw ri Jesus, xub'ij
chke: Ri in xuquje' k'o jas
kinta' chech alaq, —kécha'.
B'ij alag chwe: 4 Jachin
xtaqow ri tat Juan chub'anik
gasna'? ;A areriDios, 0 areri
winaq? ¢Jachin xyo'w che chi
je' kub'an wa'? —xcha chke.

5 Xkitzijob'ela kib', xkib'ij:
We kéqab'ij chi are ri Dios, ri
are' kub'ij na chqe chijas che
man xqakoj td wa', —kecha'.
6 We k'u kéqab'ij chi xa are ri
winaq, konojel ri winaq ku-
jka'n na che ab'aj. Elinaq k'u
chi saq chkiwéch ri winaq chi
ri tat Juan are q'alajisal re ru
Loq' Pixab' ri Dios, —xecha
ri',

7 Xech'aw chik, xkib'ij che
ri Jesus chi man kékich'ob' ta
wa' chijachin ri' ri xyo'w che
ri tat Juan chi kub'an gasna'.
8 Xub'ij k'u ri Jesus chke:
Xuquje'riin man kinb'ij td in
chech alagjachinriyo'winaq

chwe chi in kinb'an wa' we
ri',—xcha ri Jesus chke.

Waral kiitzijox wiri kK'utb'al
chkij ri ajchakib’ ri man e utz
taj

9 Ri Jesus xuchaplej u tz-
jjoxik wa' we k'utb'al ri' re
tijonik chke ri winaq: K'o
jun achi ri xub'an jun tikb'al
uvas. Xtikonijik, xuya k'ukan
ri ulew pa gajomal chke ju-
jun tajinelab’. Te k'u ri' xe'
naj pa jun tinimit chik, naj
xsachik. 10Xopan k'uri q'ij re

ru yakik ri wéchinik, xutaq b'i
jun paténil re kuk'ri ajchakib'’
rech kékiya b'i nik'iaj re ri u
wiéch ri tikb'al uvas. Are k'u
ri ajchakib' xkich'ayo, xkitaq
b'ik, man Kk'o t4 xkiya b'i che,
—Kkécha'. 11 Xutaq k'u b'i jun
u paténinel chik. Xuquje' wa'
xkich'ayo, xketzelaj u wdch,
xkitaq b'ik, man k'o td xkiya
b'i che, —kécha'. 12 Churox
mul xutaq b'ik jun paténil re
kuk'. Xkisok wa', xuquje' xke-
saj b'i pa ri tikb'al uvas, —
kécha'.

13 Te k'u ri' xuchomaj ri
rajaw ri tikb'al uvas, xub'ij:
“Jas ta k'u lo kinb'ano?” —
kédcha'. “Kintaq na b'ik ri
log'alaj nu k'ojol. Kraj ne nim
kékil wi ri are' aretaq kékilo,”
—xcha ri'. 14 Ri ajchakib’,
aretaq xkilo, xkich'ab'ej kib',
xkih'ij: “jChawilampe'! Are wa'
ri kechb'en na ronojel,” —
kecha'. “Chixsa’j, qakamisaj
ri achi rech kagechb'ej na
wa' we ulew ri',” —xecha
ri'. 15 Xkesaj k'u b'i ru k'ojol
ri ajchaq'el ri tikb'al uvas,
xkikdmisaj k'ut, —xcha ri
Jesus chke.

Te ri' xuta' ri Jesus chke,
xub'ij: ¢Jas k'u kub'an na ri
rajaw ri tikb'al uvas chke? —
kécha ri'. 16 Képe na ri are’,
keukémisaj na ri ajchakib' ri,
kuya na ri rulew chke jule'
chik, —xcha ri Jesus chke.

Aretaq xkita wa', xkib'ij ri
winaq: jAy, méb'antaj wa'l —
xecha che.

17 Xka'y k'u ri Jesus chke,
xub'ij: ¢Jas kel kub'ij wa' ri
tz'ib'am kanoq pa ru Loq'
Pixab' ri Dios? kub'ij:

Ri ab'aj ri man xkaj té riyakal
taqja,
we ab'aj ri™ are xkoj che
toq'eb'al
rerija,

—XKaécha ri Tz'ib'talik, —xcha
ri Jestis. 18 Ronojel winaq
jachin ri kidtzaq puwi' ri ab'aj
ri', kdsoktaj na. We k'u kétzaq
we ab'aj ri' chrij jun, kuk'ajij

na, —xcha chke.
Waral kigil wiwe rajwaxik

u tojik ri alkab'al
19 Ri tijonelab’ re ri Pixab'
kuk' ri ki nimaqil sacer-
dotes aj Israel xkichap-
lej u tzukuxik jas kdka'n
chuchapik ri Jesus pa ri hora
ri', xkixej k'u kib' chkiwéch
ri winaq. Xkich'ob' k'ut chi
ri k'utb'al ri', xtzijox wa'
chkij ri e are’. 20 Xkaluchij
ri Jesus, xekitaq b'i winaq
chuyuxlexik. Ri winaq ri'
xka'n che kib' chi e utzalaj
taqwinaq rech kékiriq jun tzij
pu chi' ri Jesus rech kékijach
b'i ri Are' pu q'ab' ri q'atal
tzij, kdq'at k'u na tzij puwi'.
21 Rumal wa' xkik'ot u chi'
ri Jesus, xkib'ij: Ajtij, qetam
chi utz wa' ri kétzijon la
xuquje' ruk' jikomal katzijon
la. Qetam k'ut chi man nim t&
kil la jun winaq chuwaéch jun
chik. Xane kdk'ut la ri gas u
rayinik ri Dios, —Kkecha che.
22, Arajwaxik kédqatoj alkab'al
che ri nimalaj taganel aj
Roma? We ne man rajwaxik

taj, —xecha che.
23 Xretamaxtaj k'u ri Jesus
ri ki chomanik, xub'ij chke:
¢Jas che kata' alag wa' chwe?

24 K'utu b'a’ alaq jun puaq
chnuwich, —Kkicha chke.
¢Jachin K'u rech we ka'yeb'al
ri' xuquje' ri b'i'aj ri' ri k'o
chuwéch ri puaq? —=xcha ri
Jesus.

Xech'aw chi na ri winagq,
xkib'ij che: Are rech ri César
ri nimalaj taqanel, —xecha
che.

25 Xub'ij k'u ri Jesus chke:
Ya alaq che ri tat César ri rech
ri César. Ya b'a' alaq che ri
Dios ri rech ri Dios, —xcha
chke.

26 Man k'o td k'u jun tzij
xekowin churiqik pu chi' ri
Jesus ri xqaj ta wi pa ki q'ab’
chkiwéch ri winaq. Xane
xkikajmaj ri xub'ij ri Jesus
chke, man xech'aw ti k'u
chik.

Waral Kdtzijox wi jub'iq
chrij ri kK'astajib'al chkixol ri
kdaminaqib'

27 Xeopan k'u jujun chke
ri tata'ib’ saduceos, ri kékib'jj
chi man kek'astaj td chi na
ri kdminaqib'. Ri tata'ib’ ri’
xkik'ot u chi' ri Jesus.

28 Xkib'ij che: Ajtij, tz'ib'am
kan chge rumal ri ga mam
Moisés chi we kdkdm jun
achi, k'o k'u kan rixoqil,
man e kK'o ti k'u kan ralk'ual
chrij are', rajwaxik chi ri
rachalal ri kiminaq kék'uli
ruk' ri ixoq malka'n ri' rech
kek'oji kan ralk'ual ruk'. Ri
ak'alab' ri kil ki wéch je' ta ne
e rech ri kdminag, —kecha'.
29 Xkib'ij k'ut: E k'o wuqub'
achijab' kachalal kib'. Ri
nab'eal xk'uli'’k, xkdm k'ut,
man xKk'oji td kan ralk'ual

r

®
20:17 We ab'aj ri' ri xub'ij ri Jesus are ri Jesis mismo.

ruk' ri rixoqil. 30 Ri ukab'
xk'uli ruk' ri rixnam malka'n,
xuquje' xkdm b'ik, man xKk'oji
td kan ralk'ual ruk'. 31 Ri
urox xuquje' xk'uli ruk' ri
malkan. Je k'u ri' xka'n ri
wuqub' achijab' chkijujunal,
xekdmik, man xek'oji ta
kan kalk'ual. 32 K'isb'al
k'ut xkdm ri ixoq, —kecha'.
33 Aretaq k'ut kek'astaj chi ri
ké&minaqib', ¢jachin lo chke ri
wuqub' achijab'’ ri' kdk'oji na
che rachajil ri chichu'? Xok
k'u che kixoqil ri wuqub', —
xecha che ri Jesus.

34Xch'aw chiri Jesus, xub'jj
chke: Ri winaq ajuwéchulew
kek'uli'’k, kéakiya ri kalk'ual
pa k'ulanem. 35 Ri winaq ri
ya'tal chke chi kek'astaj b'ik
chkixol ri kiminaqib', xuquje'
chi kék'oji ki k'aslemal ri
man kak'is taj, man kek'uli
td chik, man keyi' td k'u
che k'ulanem, —kécha'. 36 E
junam chik jasridngeles. Man
kekowin td chik kekdmik. E
are k'u ralk'ual ri Dios wa/,
ri e k'astajinaq chik chkixol
ri kdminagib', —k&acha'. 37 Ri
ga mam Moisés xutzijoj chi
ri kdminaqib' kek'astaj na, —
kécha'. Are wa' ri kuq'alajisaj
ri tzij ri xutz'ib'aj chrij ri k'ix
rikék'atik. Chila'k'ut kub'ij wi
xuquje' chiri Qajaw Dios are
riuDiosriqa mam Abraham,
uDiosriqamamIsaac,uDios
ri ga mam Jacob, —Kkéacha'.
38 Ri Dios k'ut, man are ti
Dios kech kadminaqgib', xane
kech ri winaq ri e k'ask'oj.
Ri e k'aslik, e k'ask'oj k'u wa'
rumal ri Dios, —xcha ri Jesus
chke.

39 Xech'aw chi na jujun
chke ri tijonelab' re ri Pixab',
xkib'ij: Ajtij, gqas utz ri b'im
la, —xecha che.

40 Man xkichajij ta chi k'u
anima' chuk'otik u chi' ri
Jesus jumul chik.

Kitzijox chijachinri'ru Tat
riCristo
41 Xub'ij k'u ri Jesus chke:
¢Jas che kab'ixik chi ri Cristo
are ralk'ual kan ri qa mam
David? 42 Are k'u ri qa mam
David kub'ij pa riwuj Salmos:
Xub'ij ri Qajaw Dios che ri
Wajaw:
“Chatt'uyul pa nu wikidq'ab'
43 k'd kinya na chawe chi
katch'akanik,
kattaqan k'u na pa ki wi'
rikika'nkik'ulel chawe,”
—Kkécha'. % We ri gqa mam
David kub'ij Wajaw che, ¢jas
ta K'u che kéb'ij alaq chi are
xa ralk'ual kan ri gqa mam
David? —xcha ri Jesus chke.

Ri Jesus keutzujuj ri ti-
jonelab'reri Pixab'

45Konojel riwinaq xetowik
aretaq xub'ij wa' chke ru
tijoxelab'. 46 Je wa' xub'ij:
Chichajij iwib' chkiwéach
ri tijonelab' re ri Pixab'
Kéqaj chkiwdch keb'inikat
pa charchdq taq katz'iaq.
Xuquje' je'l kékilo, nim k'u
keil wi ri kdyi' rutzil ki wach
pa taq ri K'ayib'al. Kékitzukuj
k'u ri t'uyulib'al ri nim ki
b'anik pa taq ri rachoch
Dios, xuquje' ri t'uyulib'al ri
nim keil wi pa taq ulanem,
—kécha chke. 47 Xuquje'
kékitoqij taq ri kachoch ri
ixogib' malkanib'. Te ri'

kékiyuq raqan ri ki tzij aretaq
kédka'n orar rech man ('alaj
ta ri etzelal ri kdka'no. Qas
nim na ri k'dx kékirig na ri
tijonelab’ re ri Pixab' aretaq
kéq'at tzij pa ki wi', —xcha ri
Jesus.

21

Waral kdgqil wi ri kusipaj
jun malka'’n ixoq ri sib'alaj
meb'a’

1Parinimalajrachoch Dios
ri Jesus xeril ri q'inomab’
ri tajin kékiya ri ki rajil
pa ri k'olib'al ri kéyi' wi ri
kuchuj. 2 Xril xuquje’ jun
chichu' malka'n ri sib'alaj
meb'a'. Xeuya k'u kieb' puaq
ri man nim td rajil pa ri
k'olib'al kuchuj, kraj ne xa
jun centavo rajil ri kieb' puaq
ri'. 3 Xub'ij k'u ri Jesus: Qas
tzij ri kinb'ij chiwe chi we
meb'a'laj chichu' malka'n ri,
are nim na wa' ri xuya ri
are' chkiwdch konojel ri jule’
winaq ri ki yo'm ke. 4Ri jule’
winaq chik ki yo'm jub'iq'
cherik'ia ri k'o kuk'. Are k'u
we chichu' malka'n ri', pune
sib'alajmeb'a’, uyo'mronojel
ri tzuqub'al re, —xcha chke.

Ri Jesus kutzijoj chi kdwulix
narinimalaj rachoch Dios

5 E k'o k'u jujun chke ri
winaq tajin ketzijon chrij
ri nimalaj rachoch Dios chi
wiqtal kuk' je'lalaj taj ab'aj,
xuquje' kuk' loq'alaj taq
sipanik. Xub'ij k'u ri Jesus:
6 Kopan na ri q'ij ri man
kédkanaj td4 na kan jun ab'aj
puwi' jun ab'aj chik re we ja

ri' ri kiwilo. Konojel kewulix
na, —xcha chke.

Keilitaj na k'ia taq etal k'a
mdjoq ri k'isb'al re ronojel

7 Xkita' k'u che ri Jesus,
xkih'ij: Qajtij,  ¢jampa’
kéb'antaj na wa'? ¢A K'o etal
ri kuq'alajisaj chqawéch chi
are q'ij ri' ri kdb'an na ri xb'jj
la chqe? —xecha che.

8 Xub'ij ri Jesus: Chichajij
iwib' rech mixsub'tajik. E
k'ia ri kepe na ri kékikoj na
ri nu b'i, kakib'ij; “In ri' ri
Cristo,” —kecha na. Xuquje'
kékib'ij: “Qetetinaq chi loq
ri q'ij,” —kecha ri', —kécha
ri Jesus. Mixe' K'u kuk' ri
e are', —kéacha ri Jesus chke.
9 Aretaq kita u tzijol nimalaj
ch'oj xuquje' chi kakiwalijisaj
kib' ri winaq chkij q'atal taq
tzij, mixejiwib'. Rajwaxik chi
nab'e kdb'antaj na wa' we ri',
—Xkécha chke. K'd@ madjoq ri
k'isb'al re we q'ij junab' ri', —
xcha riJesus.

10 Te ri' xub'ijj chi ri
Jesus chke: Kech'ojin na ri
winag, ri juch'ob’ winaq kuk'
ri juch'ob' chik.  Xuquje'
kéch'ojin na jun tinimit ruk’
jun tinimit chik, —Kkécha'.
11 Képe na nimalaj wi'jal
pa taqg jujun tinimit. Pa
taq nik'iaj tinimit chik kepe
na lawalo taq yab'il. Kepe
k'u na nimaq taq kéb'ragan.
Keilitaj na xib'ib'alalaj taq
jastaq xuquje' nimalaj taq
etal chikaj, —xcha chke.

12 Nab'e k'ut chkiwéch wa'
we jastaq ri' kixkichap na
ri winaq, kixkijach na pa ki
q'ab' ri ki nimagqil ri winaq,

xuquje' kixkikoj na pa che'.
Kixkik'am na b'i chkiwéch
nimagq taq tata'ib' ri ketagan
pa ki wi' ri winaq, xuquje'
chkiwdch q'atal taq tzij rumal
wech in, —xcha chke. 13 Are
q'ijj wa' rech Kkiniq'alajisaj
na in chkiwédch, —Kkécha'.
14 K'ol b'a’ pa iwanima' chi
michomaj na b'ik jas ri' ri
kib'ij na chuto'ik iwib'. 13 Ri
in kinya na chiwe ri rajwaxik
u tzijoxik, =xuquje' kinya
ri i no'j. Ri i KkK'ulel man
kékiriq té4 chi na jas kakib'ij
chiwe, man kech'akan té&
pi wi', —kécha'. 16 Kdb'an
na tzijtal chiwij kumal ri i
tat, i nan, ri iwachalal, ri
iwachi'l rech kixjach b'ik.
Kekdmisax na jujun chiwe.
17Konojel kéketzelaj na i wéich
xa rumal wech in, —Kkéacha'.
18 Man késach td k'u na u
wdch jun chiwe. 19 We kich'ij
wa', kixto'taj na, k'o na ri
i k'aslemal ri man k'o t4 u
k'isik, —xcha ri Jesus chke.

20 Aretaq kiwil ri tinimit
Jerusalén sutim rij kumal sol-
dados, chich'ob'o' chi kédsach
na u waéch ri tinimit chanim.
21Pariq'ijri'riwinaqriek'o
pa]Judea cheanimajb'i pataq
rijuyub'. Riek'o paritinimit,
cheb'el b'ik. Ri e k'o pa taq
ri juyub’, meb'ok chi b'i pa ri
tinimit, —ké&cha'. 22 Are k'u
wa'riq'ijrikétojnauk'exelri
ki mak ri winaq aj Jerusalén
choriDios. Kéb'antaj na rono-
jelritz'ib'am chrij we tinimit
ri', —kacha'. 23 jToq'ob' k'u
ki wéch ri ixoqib' ri yawab'
taq winaq chik, xuquje' ri e
k'o alaj taq kal ri k'd tajin
ketu'nik pa ri q'ij ri'! Kak'oji

k'u na nimalaj k'dxk'ol cho
ruwdichulew. Are kédpe na ri
nimalaj royowal ri Dios pa ki
wi'riwinaqreritinimitri', —
kécha', 24 E K'ia ri kek@misax
na kuk' taq ch'ich’'. Kechap
k'u nik'iaj, kek'am k'u na b'i
naj pa taq ronojel tinimit. Ri
tinimit Jerusalén kéb'an na
pa taq agan kumal ri winaq
ri man e aj Israel taj, k'a
kétz'aqat nariq'ij riyo'm chke
we winaqri' chije'kéka'nwa/,
—xcha ri Jesus chke.

Waral kdgqil wi jas ru petik
ri Ralk'ual ri Dios ri Qas
Winaq

25 Kek'oji na etal ajsik
chrij ri q'ij, chrij ri ik', chkij
taq ri ch'imil. Sib'alaj k'dx
kékiriq na ri winaq ri e
k'o cho ruwéichulew. —Man
kékiriq td chik jas kéka'no,
xane sib'alaj kékixej na kib'
rumal ri nimalaj roq'eb'al
ri kub'an ruwoja' re ri mar,
—Kkécha'. 26 Kéb'irb'it na ri
kanima' ri winaq rumal ri
xib'rikil xuquje' rumal ru
chomaxik wa' ri kdb'antaj na
cho ruwéchulew. Keyikopisax
na ri u chuq'ab' ri kaj, —
xcha'. 27 Te k'u ri' kilitaj na
chi kinpetik, in ri' ri Ralk'ual
ri Dios ri Qas Winaqg, pa
jun sutz' ruk' nimalaj nu
chuq'ab’, kdnimarisax K'u na
nu q'ij, —kéacha'. 28 Aretaq
kechap ki b'anik wa' we ri' ri
nu b'im chiwe, chiwilampe',
chixka'y chikaj. Kégqetet chi
k'u loq ri q'ij ri kixutor na ri
Dios, —xcha chke.

29 Xutzijoj k'u jun k'utb'al
chik re tijonik chke, xub'ij:
Chiwilampe ri u che'al higos,

xuquje' ronojel u wéch che'.
30 Aretaq kiwilo chi ketux ri
ki xaq, kich'ob' pa iwe wi
chi getetinaq chi loq ri q'alaj.
31 Je ri' xuquje' ri ix aretaq
kiwilo chi kéb'antaj wa' ri nu
tzijom chiwe, chich'ob'o’ chi
xaq jub'iq' kraj chi képe ri
Dios che taganik pa ki wi' ri
winaq, —xcha chke.

32 Qas tzij kinb'ij chiwe
chi man_kok'ow td na we
q'ij junab' ri' k'a kéb'antaj
na ronojel. 33 Késach k'u
na u wach ri kaj, xuquje'
ruwdchulew, are k'u ri nu tzij
rinub'im chiwe, keb'antajna
wa', —xcha ri Jesus chke.

34 Chichajij b'a’ iwib' rech
man ke' td iwanima' kuk' taq
nimaq'ij, q'ab'arik, rech man
ke' td ne kuk' nik'iaj jastaq
chik ajuwéchulew pune are ri
i chak, pune are ri ki tzuqik
iwalk'ual. Te'talik k'ut kédpe
na ri q'ijj ri' chiwij jas jun
awanel. 35Je' u petik wa' ri
q'ij ri' pa ki wi' konojel winaq
ri e k'o cho ruwéchulew,
—Kkécha'. 36 Chiwila b'a
iwib' amaq'el ronojel ('ij
jas ri kib'ano, chib'ana orar
amagq'el che ri Dios rech kayi'
na chiwe chi Kkixresaj na
chuwdéch ronojel wa' ri képe
na cho ruwéchulew. Chib'ana
wa' rech kuya' kixtak'i na
chnuwdéch in pa utzil, in ri' ri
Ralk'ual ri Dios ri Qas Winaq,
—xcha ri Jesus chke.

37 Ri Jesus xuya tijonik
ronojel 'ijj pa ri nimalaj
rachoch Dios. Chaq'ab' k'ut
xel b'ik, xkanaj kan pa ri
juyub' ri kojom Ujuyub'al
Olivos che ru b'i'. 38 Sib'alaj

aq'ab' kdkimulij kib' ri winaq
chuwéchriJesus parinimalaj

rachoch Dios chutatab'exik
ru tzij.

22

Kditzukux u chapik ri Jesus

1Xqgetet chik ri nimaq'ij re
ri kaxlan wa ri man Kkayi'
td ch'dm ruk'., “Pascua” u
b'i' ri nimaq'j ri'. 2 Ri ki
nimaqil ri sacerdotes aj Is-
rael, xuquje' ri tijonelab' re
ri Pixab' tajin kékitzukuj jas
kéka'n chukdmisaxik ri Jesus.
Kékixej k'u kib' chkiwdéch ri
winag.

3Xok k'u ri Satanés pa ran-
ima' ri tat Judas ri xuquje'
kékoj Iscariote cherub'i'. Are
jun chke rikab'lajuj apdstoles.
4Xe' ri tat Judas, xeutzijob'ej
k'u ri ki nimaqil sacerdotes,
xuquje' ri ki nimagqil solda-
dos rech karilo jas kub'an na
chujachik ri Jesus pa ki q'ab'.
5 Xekikot k'ut, xkiya ki tzij
chi kékiya na puaq che ri tat
Judas chutojik wa'. 6 Xuchi'j
k'u ri tat Judas u jachik ri
Jesus aretaq man e k'o ta K'ia
winag.

Kdb'anub'anik riwi'mreri
Qajaw
7 Xopan k'u ri nimaq'ij re
ri kaxlan wa ri man kéyi' ta
ch'dm ruk'. Pa ri q'ij ri' ra-
jwaxik u kémisaxik ri alaj chij
re ri Pascua rech kékitijo. 8 Ri
Jesus xeutaqb'iritat Pedro, ri
tat Juan, xub'ij chke: Jib'ana
u b'anik ri wi'm re ri Pascua
rech kéagqatijo.
9 Xkita' k'u che ri Jesus,
xkib'ij: ¢Jawije' kaj wi la chi

kéqa'n wi ri wi'm? —xecha
che.

10 Xub'jj ri Jesus chke: Are-
taq kixopan pa ri tinimit,
kiriga najun achi ruk'am jun
q'eb'al joron. Chiterenej b'ik
k'a kixopan na pa ri ja ri kok
wi. 11 Chib'ij che ri rajaw ja:
“Kuta' ri Qajtij che la: ;Jawije'
k'o wi ri cuarto ri kintij wi
ri wi'm re ri Pascua kuk' ri
nu tijoxelab'?” —kixcha che.
12 Kuk'ut na chiwéch jun ni-
malaj cuarto suk'umatal chik
pa ri kawiq ja. Chib'ana u

b'anik ri wi'm re ri Pascua
chila’, —=xcha chke.

13 Xeb'e' k'ut, xekiriga
ronojel je' jas ri u b'im b'i ri
Jesus chke. Xkichap u b'anik
riwi'mre ri Pascua.

14 Aretaq xopan ri hora,
xt'uyi ri Jesus chi' ri mesa. E
k'o ri kab'lajuj ap0dstoles ruk'.
13 Xub'ij chke: Sib'alaj nu
rayim u tijik wa' we wi'm ri'
re ri Pascua iwuk' k'd méja’'
kinriq k'dx. 16 Kinb'ij k'u
chiwe chi man k'o t4 chi na
jumul ri kintij na wa' k'a
kéb'antaj na wa' pa ru taqanik
ri Dios, —xcha chke.

17 Xuk'am k'u ri wvaso,
xumaltioxij wa' che ri Dios,
xub'ij chke ru tijoxelab"
Chik'ama wa'. Chijacha wa'
chiwdch, chitija b'a'. 18 Kinb'ij
k'u chiwe chi man kintij ti chi
na we ri u wa'l uvas k'a kéape
na ri Dios che taqanik pa ki
wi' ri winaq, —xcha chke.

19 Aretaq ri Jesus xuk'am
ri wa, xumaltioxij wa' che ri
Dios. Xupiro, xuya chke ru
tijoxelab’, xub'ij: Are je' jas

ri nu cuerpo ri kéjach na ru-
mal iwech ix. Chitija wa' che
natab'al we, —xcha'.

20 Aretaq e woqinaq chik,
xuk'am xuquje' ri vaso ju-
nam jas ri xub'an che ri wa,
xub'ij: Rik'o chupam we vaso
kinjunamaj ruk' ri nu kik'el
ri kdturuwisax narumal iwech
ix. Kéb'an k'u na ri k'ak'
tratorumal we nukik'elri', —
kécha ri Jesus chke.

21 jChiwilampe'! Ri jachal
we tajin kawi' wuk' chi' we
mesa ri'. 22 Qas tzij kinkdm
na in, in ri' ri Ralk'ual ri Dios
ri Qas Winaq, je' jas u b'eyal
ru chomanik riDios. jK'axk'u
re ri achi ri kinjachowik! —
xcha chke.

23 Te ri' xkichap u Kk'otik
ki chi' chb'il kib' chrij jachin
chke ri kdb'anow na wa'.

Waral Kdtzijox wi ri ki
chomanik ri kab'lajuj chrij
jachin chke ri nim na u b'anik

24 Te k'u ri' ri tijoxelab’
xkichaplej u chomalaxik kib'
chrij jachin chke ri nim na u
b'anik. 25 Xub'ij k'u ri Jesus
chke: Ri q'atal taq tzij ke-
taqan wa' pa ki wi' ri winaq.
Ri e k'o pa ki wi' ri winaq
kéb'ix “B'anal taq Utzil” chke.
26Manje'td k'uwa'riix. Xane
ri nab'eal chiwe are je' ta ne

ri més ak'al. Are k'u ri nim
u b'anik chixol are junam jas

ri paténil iwe. 27 gJachin k'u
ri nim na u b'anik? A are
ri két'uyi chi' ri mesa, o are
ri paténil iwe? ;A mat are ri
Két'uyi chi' rimesa? Are k'uri
in,ink'oiwuk'je'jas ri paténil
iwe, —xcha chke.

28 Ri ix Kk'ut, ronojel q'ij
xixk'oji wuk' in. I riqgom k'dx
junam wuk' in. 29 Rumal wa'
kinya na chiwe chi kixtagan
na je' jas ri xuya ri Dios ri
nu Tat chwe in chi ri in kin-
taganik. 30 Kinb'an na wa'
rech kixwi' wuk' in chi' ri nu
mesaparinutaqanikin. Riix
k'ut kdyi' na chiwe chi kiq'at
na tzij pa ki wi' ri winaq re ri
kab'lajuj juch'ob' winaq re ri
tinimit Israel, —xcha chke.

RiJests kutzijoj apanoq chi
ri tat Pedro kub'ij na chi man
retam td u wéch

31 Xuquje' xub'ij ri Qajaw
Jesus: Simon, Simo6n, chawila'
chi ix iwonojel ix u tz'onom
ri Satands rech kixutaqchi'j
che mak che rilik we qas tzij
kich'ij wa'. Junam kub'an na
riare' chiwe jas ri kub'an jun
winaq kuseysa' ri triko rech
kétzaq na kanoq ri man utz
taj,—Kkdcha'. 32Inb'ochi'm k'u
ri Dios pawi' atrech katkojon
na, rech man kattzaq taj. Riat
k'ut, aretaq kak'ex awanima/,
katzelej awib', keato' b'a’ ri
awachalal, —xcha che.

33 Xub'ijj ri Simén Pedro
che: Qajaw, nu jikib'am ri
wanima' in chi kine' uk' la,
pune b'a' pa che', pune b'a’
kinkdm uk'la, —xcha che.

34Xub'ij riJesus che: Pedro,
gas tzij kinb'ij chawe chi k'a
madjoq Kéatzintzirigin ri ama' ak'
kéamik, kab'ij na at oxmul chi
man awetam tad nu wach, —
xcha che.

Kdgetet K'u ri hora ri kuriq
K'dxrijJests

35 Xub'ij ri Jesus chke kono-

jel: Aretaq xixintaq b'ik, man

k'otdibolsare puaq, mank'o
td i chim, man xik'am té b'ik
ixajab'. ¢Ak'olo jas xajwataj
chiwe? —xcha chke.

Man k'o taj, —xecha che.

36 Xub'ij k'u chke: Kimik
k'ut, apachin ri k'o u bolsa
re puaq, chuk'ama b'ik,
xuquje' chuk'amab'iru chim.
We man Kk'o td u machete,
chuk'iyij ru q'u' chuloq'ik jun
re, —kécha chke. 37 Kinb'jj
k'u chiwe chi tzrajwaxik wi
chi kéb'antaj ri tz'ib'am chwij
pa ru Loq' Pixab' ri Dios,
—Xkécha'. Are wa' ri kub'ij:
“Xb'ix che chi are jun chke
ri itzel taq winaq,” —Kécha'.
Ronojel k'u ri tz'ib'tal chwij,
rajwaxik chi kdb'antaj na wa/,
—xcha ri Jesus chke.

38 Xkib'ij ru tijoxelab' che:
Qajaw, jchilampe la! E k'o
kieb' machetes waral, —
xecha che.

Ruk' wa', —xcha chke.

Rijesuskub'anorar pa Get-
semani

39 Xel b'i ri Jesus, xe' pa
ri Ujuyub'al Olivos je' jas ru
naq'atisam wi rib'. Xuquje'
ru tijoxelab' xeteri b'i chrij.
40 Aretaq xeopan jela', xub'ij
chke ru tijoxelab: Chib'ana
orar rech man Kkixtzaq taj
aretaq kixtaqchi'x che mak,
—xcha chke.

41 Ri Jesus k'ut xutas apan
rib' chke. Je' xek'ol wi
apanoq jas ru najil jun ab'aj
rikusirirejapan jun. Xxuki'k,
xub'an orar. 42 Xub'ij: Tat,
we kaj la, b'ana b'a’' la chi
man rajwaxik taj chi kinriq
we nimalaj k'dx ri Kéapetik, —
kicha'. Maéb'an k'u la ri nu

rayib'al in, xane ri rayib'al la,
—xcha ri Qajaw Jesus.

43 Xuk'ut k'u rib’' jun 4ngel
ajchikaj chuwéch ri xyo'w u
chuq'ab’. 44 Ri Jesus, ru-
mal chi sib'alaj nim ri k'dx
ri tajin kuno', sib'alaj xukoj
u chuq'ab' chub'anik orar.
Sib'alaj xub'oq ja' je' ta ne chi
are nimaq taq tz'uj re kik' ri
kéqaj cho rulew.

45 Aretaq xto'taj ri Jesus
chub'anik orar, xe' kuk' ru
tijoxelab'. Xeuriqa'. Tajin
kewar rumal ri ki b'is.
46 Xub'ij ri Jesus chke: ¢Jas
che kixwarik? Chixwalijoq,
chib'ana orar rech man
kixtzaq taj aretaq kixtaqchi'x
che mak, —xcha chke.

Waral kigil wiru chapik ri

Jesus

47 Tajin Kkétzijon ri Jesus
aretaq xeopan Kk'ia winagq.
Ri tat Judas, jun chke ri
kab'lajuj u tijoxelab’ ri Jesus
u k'amom ri ki b'e. Xnaqajin
ri tat Judas che ri Jesus
chutz'umaxik. 48 Xub'ij k'u
ri Jesus che: Judas, —kécha'.
¢A kinatz'umaj che nu jachik
b'ik? ¢A je' kab'an chwe in,
in ri' ri Ralk'ual Dios ri Qas
Winaq? —xchariJesus che.

49Ri e sutininaq rij ri Jesus,
aretaq xkil ri xuk'ulmaj,
xkib'ij che: Qajaw, ¢a ke-
gach'ay na che machete? —
xecha che.

50Jun chke ri tijoxelab’ xu-
sok jun achi ri paténil re
ri ki nimal sacerdotes aj Is-
rael, xresaj k'u ru xikin re
u wikidq'ab'. 51 Xch'aw chi

xcha'. Chiya kan ri ch'oj, —
xcha chke.

Xuchap k'u koq ru xikin ri
achi, xukunaj. 52 Te ri' xch'aw
ri Jests jumul chik, xub'ij
chke ri ki nimagqil sacerdotes,
xuquje' chke rikinimaqil sol-
dados ri chajinelab’ re ri ni-
malaj rachoch Dios, xuquje'
chke ri ki nimaqil ri winaq,
e are' k'u taq wa' ri e peti-
naq chrij chuchapik: Je' ta ne
chrij jun elaq'om ri elinaq wi
loq alaq kuk' machetes, kuk'
che',—Kécha'. 53In k'o k'u uk'
alaq ronojel q'ij pa ri nimalaj
rachoch Dios, man xinchap
td alaq. Are k'u hora wa' ri
yo'm chech alaq chi kéb'an
alagwa'. Ri chuq'ab' alaq are
re ri Itzel wa' ri kdtagan pa ri
g'equm, —xcha ri Jesus chke.

Ri tat Pedro kub'ij chi man
retam td u wdch ri Jesus

54 Xkichap k'u ri Jesus,
xkik'am b'i cho rachoch ri ki
nimal sacerdotes aj Israel. Ri
tat Pedro u terenem chinaj.
55 Aretaq xkinuk' q'aq’ pu
nik'iajal ruwoja, konojel
xkimulij kib' chrij, xetuyi'k.
Xuquje' ri tat Pedro xt'uyi
chkixol. 36 Te ri' jun ali ajik’
xril ri tat Pedro t'uyul chrij ri
q'aq'. Ko xka'y che, xub'ij: Ri
achi ri' are jun ruk’ ri Jesus
xuquje',—xchari ali.

57 Ri tat Pedro xresaj rib’
chupam, xub'ij: Man je' taj,
ali, —xcha'. Man wetam td u
wéch, —xchari".

58 Man naj ta chi k'ut, k'o
jun chik xilow ri tat Pedro,
xub'ij che: Ri at xuquje’, at

jun chke ri e k'o ruk' ri tat
Jesus,—xcha che.

Xub'ij ri tat Pedro: Man in
ta ri', tat, —xcha che.

59 Kraj ok'owinaq jun hora
chik, k'o chi jun xujikib'a u
b'ixik, xub'ij: Qas tzij ri are'
jun ruk' rumal chi are aj
Galilea, —xcha'.

60 Xub'ij k'u ri tat Pedro:
Tat, man kinch'ob' taj jas ri
kéb'ijla, —xcha che.

K'a tajin katzijon ri tat Pe-
dro aretaq xtzintzirigin jun
ama' ak'. 61 Te ri' xutzolq'omij
rib' ri Qajaw Jesus, xka'y che
ri tat Pedro. Xna'taj k'u ri
tzij ri u b'im ri Qajaw Jesus
che: “K'4 mdjoq katzintzirigin
ri ama' k', kab'ij na at oxmul
chi man awetam td nu wéch,”
—xcha ri Jests. 62 Xel k'u
apan ri tat Pedro chrij ri ja,
xuk'is rib' che oq'e;j.

Kiiketz'b'ej u wiich ri Jesus

63 Ri achijab’ k'ut, ri e
chajininaq riJesus, kéketz'b'ej
u wach, xuquje' kékich'ayo.
64Xkich'uq ruwaq'ach, xkib'ij
k'u che: jChach'ob'o'! ¢Jachin
ri' ri xatch'ayowik? —xecha
che.

65 K'ia ri médlom taq tzij ri
xkib'ij che, sib'alaj xkiyoq'o.

Kdik'am b'i ri Jests chkiwdich
ri ki nimagqil ri winaq
66 Aretaq xsaqirik, xkimulij
kib' ri ki nimaqil ri winaq
aj Israel, ri ki nimaqil sacer-
dotes aj Israel, xuquje' ri ti-
jonelab' re ri Pixab'. Xk'am
b'iriJesus chkiwéch. 67Xkib'jj
k'uche: ¢Alalri'ri Cristo? B'ij
b'a'la chqe, —xecha che.

Xch'aw chi ri Jesus, xub'ij
chke: Punetanekinb'ij chech
alaq, man kakoj td alaq ri
nu tzij, —kicha'. 68 We ta
k'u k'o jas kinta' chech alaq,
man kéb'ij t4 alaq chwe jas ri
kinta' chech alaq. Man kint-
zoqopij ta b'i alaq, —kéacha'.
69 Tzkamik ri', in ri' ri Ralk'ual
ri Dios ri Qas Winaq, kint'uyi
na pu wikidq'ab' ri Dios ri
sib'alaj k'o u chuq'ab’,—xcha
chke.

70 Chanim k'ut xkita' che,
xkih'ij konojel: ¢A lal ne lo
ri' ru K'ojol ri Dios? —xecha
che.

Xch'aw chi ri Jesus, xub'ij
chke: Je ri' jas ri kab'ij alaq
chwe chiin ri', —xcha chke.

71 Xkib'ij k'ut: ¢A kajwataj
ta k'u lo jun q'alajisanel chik
chgawaéch? iMan rajwaxik taj!
Riuj k'ut, uj xujtow pu chi'jas
ri kub'ij chb'il rib', —xechari
tata'ib'.

23

RiJesusk'o choriq'atal tzij
Pilato
1 Te k'u ri' xewalij konojel
ri winaq ri xkimulij kib'
Xkik'am b'i ri Jesus cho ri
q'atal tzij Pilato. 2 Xkichaplej
u b'anik tzij chrij ri Jesus,
xkib'ij: Qa rigom chi we
achi ri' tajin kusach ki k'ux
ri winaq, Xuquje' xujutijoj
chi man rajwaxik taj kdqaya
alkab'al cheritat César. Kub'ij
k'u chb'il rib’ chiri are', are ri
Cristo, jun nim taqanel.
3Xuta' k'u ri tat Pilato che:
¢A at ri' ri kattagan pa ki wi'
ri winaq aj Israel? —xchari'.

Xch'aw ri Jesus, xub'ij: Je ri'
jas rikdb'ij la, —xcha che.

4 Xub'ij kK'u ri tat Pilato
chke riki nimaqil sacerdotes,
xuquje' chke ri nik'iaj winaq
chik: Man Kk'o td mak kinriq
chrij we achiri',—xcha chke.

5 Ko k'ut xkijikib'a u b'ixik
wa' konojel, xkib'ij: Xa
kusach ki k'ux ri winaq, kuya
tijonik paronojel tinimit rech
Judea. Xuchaplej loq tijonik
pa Galilea, u tagem u b'anik
wa', xul waral pa Jerusalén,
—xecha che.

Ri Jests kdk'am b'i cho ri
nim taqanel Herodes

6 Aretaq ri tat Pilato xuta
wa', xuta' we ri achi ri' are aj
Galilea. 7 Aretaq xretamaj chi
jela’ kel wi loq ri Jesus jawije'
kédtagan wi ri tat Herodes,
xutaq b'i ri Jesus cho ri are'.
Ri tat Herodes k'o apan pa
Jerusalén pa taq ri q'ij ri'.
8 Aretaq ri tat Herodes xril ri
Jesus, sib'alaj xkikotik. Xke'
k'u K'ia q'ij u rayim rilik u
wéch. Kraj ta k'u na Karil
jun kajmab'al rumal ri Jesus,
rumal chi K'ia taq tzijob'elil
u tom chrij. 9Ri tat Herodes
sib'alaj xuk'ot u chi' ri Jesus.
Man k'o td k'u jas xub'ij ri
Jests che. 10 Ri ki nimaqil
sacerdotes aj Israel xuquje'
ri tijonelab’ re ri Pixab’'
sib'alaj xkitzukuj jas kaka'n
chub'anik tzij chrij. 11 Are
k'u ri tat Herodes xuquje' ru
soldados xketzelaj u wéch ri
Jesus. Xketz'b'ej k'u u wéch
xuquje'. Xkikoj jun je'lalaj
atz'iaq che je' jas ri kukoj
jun nim taqganel. Te ri' ri tat

Herodes xutaq chi b'i ri Jesus

ruk' ri tat Pilato. 12 Xutzir
k'u ri ki ch'oj ri tat Herodes

ruk' ri tat Pilato pa we q'jj
ri'. Xjunamataj k'u ki wéch.
Xeb'ux kachi'lkib'.

Kdgq'at tzij puwi'ri Jesus chi
kékdmisaxik

13 Teri'ri tat Pilato xeusik'ij
ri ki nimaqil sacerdotes,
ri ki nimaqil ri winag,
xuquje' konojel ri winaq
rech kékimulij kib' chuwaéch.
14 Xub'ij k'u chke: Ri ix,
i kamom loq ri achi ri'
chnuwdéch. Xib'ij chi xa
kusach ki k'ux ri winaq.
Aretaq xink'ot u chi' chiwéch,
man k'o td mak xinriq chrij
we achi ri' jas ri kib'jj ix.
15Xuquje’ ri tat Herodes man
xuriq t4 mak chrij. U taqgom
chi k'u loq quk'. Chiwil-
ampe' chi man k'o ti jas u
b'anom we achi ri' ri taqal u
kémisaxik. 16 Kink'djisaj b'a' u
wéich. Te K'u ri' kintzoqopij
b'ik, —xcha chke.

17 Ri q'atal tzij, jas ri ki
naq'atisam wi ri winag,
ronojel nimaq'ij rajwaxik
kutzoqopij b'i jun ajpache'.
18 Konojel ri winaq juntir
xkiraq ki chi', xkib'ij: jChesaj
lab'iwa'l {Tzoqopijb'a'laritat
Barrabas chqge! —xecha che.

19 Arek'uritat Barrabask'o
pa che' rumal chi u kdmisam

jun winaq, xuquje' xeumulij
ri winaq re ri tinimit rech
kékiyak kib' chrij ri q'atal tzij.
20 Ri tat Pilato xeuch'ab'ej ri
winaq jumul chik. Are k'u ri
are' kraj kutzoqopij ri Jesus.

21 Ri winaq xkiraq ki chi' ju-
mul chik, xkib'ij: iChripoq!
iChripoq! —xecha'.

22 Churox mul xub'ij chke:
¢Jas etzelal u b'anom wa’
we achi ri'? Man k'o ti jun
mak nu rigom chrij rech
kédkamisaxik. Kink'djisaj b'a’
u wéch, kintzoqopij k'u b'ik,
—xcha chke.

23 Ri winaq k'ut xkikoj
ki chuq'ab’ junam kuk' ri
ki nimaqil sacerdotes aj
Israel. Sib'alaj xkiraq ki chi'
chub'ixik chi Kérip ri Jesus.
Xekowinik, xech'akan che
ri tat Pilato. Xyi' k'u chke
jas ri xkirayij. 24 Te k'u ri'
ri tat Pilato xuq'at tzij chi
kéb'antaj na jas ri xkita' che.
25 Xutzoqopij k'u ri tata' ri
xkita', are ri ajpache’, ri
achi kémisanel ri xeumulij
ri winaq re ri tinimit rech
kékiyak kib' chrij ri q'atal tzij.
Are K'u ri Jesus xujach pa ki
g'ab'.

Kirip ri Jesus cho ri cruz,
kdkdmisaxik

26 Aretaq tajin kdk'am b'i ri
Jesus churipik, xkichap apan
jun achi aj Cirene, Simoén
u b'i', ri petinaq pa juyub'.
Xkiya k'u ri cruz chrij rech
kutelej b'ik, kuterenej b'i ri
Jesus.

27 Xeteri k'u b'ik Kk'ialaj
winag, Xxuquje' jujun taq
ixoqib' ri kakik'is kib' che
oq'ej, kékoq'ej u wich ri
Jesus. 28 Xutzolq'omij rib’
ri Jesus, xerilo, xub'ij k'u
chke: Ixoqib' aj Jerusalén, —
kdcha'. Moq'ej chi alag nu
waéch in, are k'u choq'ej ib'

alaq, xuquje' cheoq'ej alaq ki
wiéch ri al alaq, —kécha chke.
29 Kopan k'u na ri q'ij aretaq
kab'ixik: “Utz ke ri chuchuib'
riman kealk'ualan taj, riman
kekowin ta che alk'ualanik.
Utz ke ri chuchuib' ri man k'o
td kal ri ketu'nik,” —Kkécha
na. 30 Pa ri q'ij ri' kakib'ij
na ri winaq chke ri nimaq
taq juyub: “Chixtzaq loq
pa qa wi',” —kecha na ri'.
Xuquje'kakib'ij chkerijuyub':
“Chujich'uqu,” —kecha na
chke. 31Wekéb'anwa' we k'dx
ri' aretaq rix ri che', jas ta
ne ri kdka'n na aretaq chaqi'j
chik ri che'? —xcha chke.

32 Xuquje' =xekik'am b'i
ruk' ri Jesus kieb' b'anal
taq etzelal rech kekdmisaxik.
33 Aretaq xeopan pa ri
k'olib'al ri kojom U B'aqil
Jolomaj che ru b'i', chila'
xKkirip wi ri Jesus, xuquje' ri
kieb'b'anal taq etzelal